
Монгол Улсын Их Хурлын 2019 оны намрын ээлжит чуулганы

10 дугаар сарын 11-ний өдөр /Баасан гараг/-ийн
 нэгдсэн хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 75 гишүүнээс 38 гишүүн ирж, 50.7 хувийн ирцтэйгээр хуралдаан 10 цаг 28 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: Т.Аюурсайхан, Х.Баделхан, Ж.Бат-Эрдэнэ, Б.Батзориг, Б.Жавхлан, Д.Мурат, Л.Оюун-Эрдэнэ, Г.Солтан, Д.Сумъяабазар, Ч.Улаан, Н.Учрал, Д.Хаянхярваа, С.Чинзориг, Б.Чойжилсүрэн;
Эмнэлгийн чөлөөтэй: С.Батболд, С.Жавхлан;

Тасалсан: Ж.Мөнхбат, Б.Наранхүү, О.Содбилэг, Ж.Энхбаяр, Ж.Эрдэнэбат;

Хоцорсон: М.Оюунчимэг -30 минут, Я.Содбаатар -20 минут, Б.Ундармаа -30 минут, Б.Энх-Амгалан -1 цаг 28 минут, С.Эрдэнэ -1 цаг 05 минут. 

“Олон улсын охидын өдөр”-т зориулан “Монголын эмэгтэйчүүдийн холбоо”-ноос Улсын Их Хурлын гишүүдэд өгсөн “цэнхэр туулай” болон “урилга”-ыг Улсын Их Хурлын гишүүдийн ширээн дээр байрлуулсан байв. 


Улсын Их Хурлын дарга Г.Занданшатар “Олон улсын охидын өдөр”-ийг тохиолдуулан охид, эмэгтэйчүүдэд баяр хүргэж, мэндчилгээ дэвшүүлэв. 

Хэлэлцэх асуудалтай холбогдуулан Улсын Их Хурлын гишүүн Ж.Батзандан, Б.Бат-Эрдэнэ, Л.Энх-Амгалан, Д.Тэрбишдагва, М.Билэгт нар үг хэлэв. 

Улсын Их Хурлын гишүүн М.Билэгт хэлэлцэх асуудлын 11 дүгээрт орсон Эрүүл мэндийн тухай хуульд нэмэлт, өөрчлөлт оруулах тухай хуулийн төсөл болон Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хэлэлцэх асуудлын 3 дугаарт оруулж хэлэлцэх нь зүйтэй гэсэн горимын санал гаргав. 

Г.Занданшатар: Улсын Их Хурлын гишүүн М.Билэгтийн гаргасан, хэлэлцэх асуудлын 11 дүгээрт орсон Эрүүл мэндийн тухай хуульд нэмэлт, өөрчлөлт оруулах тухай хуулийн төсөл болон Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хэлэлцэх асуудлын 3 дугаарт оруулж хэлэлцэх нь зүйтэй гэсэн горимын саналыг дэмжье гэсэн санал хураалт явуулъя. 

Зөвшөөрсөн: 
23


Татгалзсан:

18


Бүгд:


41


56.1 хувийн саналаар горимын санал дэмжигдсэн тул уг асуудлыг хэлэлцэх асуудлын 3 дугаарт оруулж хэлэлцэхээр тогтов.


Нэг. “Бүгд Найрамдах Беларусь Улсын нийслэл Минск хотод Монгол Улсын Элчин сайдын яам нээн ажиллуулах тухай” Улсын Их Хурлын тогтоолын төсөл /Засгийн газар 2019.09.17-ны өдөр өргөн мэдүүлсэн, үргэлжлүүлэн хэлэлцэнэ/
Хэлэлцэж буй асуудалтай холбогдуулан Гадаад харилцааны сайд Д.Цогтбаатар, Гадаад харилцааны яамны Төрийн захиргааны удирдлагын газрын захирал Н.Анхбаяр, мөн яамны Консулын газрын захирал Л.Мөнхтүшиг, Европын газрын захирал М.Цэнгэг, Америк, Ойрхи дорнод, Африкийн газрын захирал Д.Гансүх, Хөрш орнуудын газрын дэд захирал Н.Туяацэцэг, Гадаад худалдаа, эдийн засгийн хамтын ажиллагааны газрын дэд захирал Т.Батцэцэг нар оролцов.
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Аюулгүй байдал, гадаад бодлогын байнгын хорооны ажлын албаны зөвлөх Б.Түвшинтөгс, референт Б.Гандиймаа нар байлцав. 

“Бүгд Найрамдах Беларусь Улсын нийслэл Минск хотод Монгол Улсын Элчин сайдын яам нээн ажиллуулах тухай” Улсын Их Хурлын тогтоолын төслийн хэлэлцүүлэг санал хураалтаар үргэлжлэв. 
Г.Занданшатар: Байнгын хорооны саналаар “Бүгд Найрамдах Беларусь Улсын нийслэл Минск хотод Монгол Улсын Элчин сайдын яам нээн ажиллуулах тухай” Улсын Их Хурлын тогтоолын төслийг батлах санал хураалт явуулъя.

Зөвшөөрсөн


29


Татгалзсан


14


Бүгд



43


67.4 хувийн саналаар тогтоол батлагдлаа.

Улсын Их Хурлын дарга Г.Занданшатар “Бүгд Найрамдах Беларусь Улсын нийслэл Минск хотод Монгол Улсын Элчин сайдын яам нээн ажиллуулах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /10:50/

Уг асуудлыг 10 цаг 50 минутад хэлэлцэж дуусав.
Хоёр. “Арабын Нэгдсэн Эмират Улсын нийслэл Абу Даби хотод Монгол Улсын Элчин сайдын яам нээн ажиллуулах тухай” Улсын Их Хурлын тогтоолын төсөл /Засгийн газар 2019.09.17-ны өдөр өргөн мэдүүлсэн, хэлэлцэх/

Хэлэлцэж буй асуудалтай холбогдуулан Гадаад харилцааны сайд Д.Цогтбаатар, Гадаад харилцааны яамны Төрийн захиргааны удирдлагын газрын захирал Н.Анхбаяр, мөн яамны Консулын газрын захирал Л.Мөнхтүшиг, Европын газрын захирал М.Цэнгэг, Америк, Ойрхи дорнод, Африкийн газрын захирал Д.Гансүх, Хөрш орнуудын газрын дэд захирал Н.Туяацэцэг, Гадаад худалдаа, эдийн засгийн хамтын ажиллагааны газрын дэд захирал Т.Батцэцэг нар оролцов.
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Аюулгүй байдал, гадаад бодлогын байнгын хорооны ажлын албаны зөвлөх Б.Түвшинтөгс, референт Б.Гандиймаа нар байлцав. 

Хууль санаачлагчийн илтгэлийг Гадаад харилцааны сайд Д.Цогтбаатар, “Монгол Улсын Элчин сайдын яам нээн ажиллуулах тухай” Улсын Их Хурлын тогтоолын төслийг хэлэлцсэн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Ц.Цогзолмаа нар танилцуулав. 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ж.Ганбаатар, Б.Дэлгэрсайхан, Д.Эрдэнэбат, Г.Тэмүүлэн, Д.Тэрбишдагва нарын тавьсан асуултад Гадаад харилцааны сайд Д.Цогтбаатар, Гадаад харилцааны яамны Төрийн захиргааны удирдлагын газрын захирал Н.Анхбаяр, мөн яамны Консулын газрын захирал Л.Мөнхтүшиг нар хариулж, тайлбар хийв.

Г.Занданшатар: Байнгын хорооны саналаар “Арабын Нэгдсэн Эмират Улсын нийслэл Абу Даби хотод Монгол Улсын Элчин сайдын яам нээн ажиллуулах тухай” Улсын Их Хурлын тогтоолын төслийг батлах санал хураалт явуулъя.

Зөвшөөрсөн


26

Татгалзсан


22

Бүгд



48

54.2 хувийн саналаар тогтоол батлагдлаа.

Улсын Их Хурлын дарга Г.Занданшатар “Арабын Нэгдсэн Эмират Улсын нийслэл Абу Даби хотод Монгол Улсын Элчин сайдын яам нээн ажиллуулах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /11:44/

Уг асуудлыг 11 цаг 44 минутад хэлэлцэж дуусав.
Гурав. Эрүүл мэндийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Д.Дамба-Очир 2018.01.04-ний өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Эрүүл мэндийн сайд Д.Сарангэрэл, Эрүүл мэндийн яамны Бодлого, төлөвлөлтийн газрын дарга Р.Оюунханд, Эрүүл мэндийн даатгалын санхүүжилтийн бодлого, төлөвлөлт хариуцсан ахлах мэргэжилтэн О.Батбаяр, Хавдар судлалын үндэсний төвийн захирал Ж.Чинбүрэн нар оролцов. 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ, референт Б.Мажигсүрэн нар байлцав. 
Төслийг анхны хэлэлцүүлэгт бэлтгэсэн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн М.Оюунчимэг танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Ш.Раднаасэд, Г.Тэмүүлэн, Б.Бат-Эрдэнэ нарын тавьсан асуултад ажлын хэсгийн ахлагч, Улсын Их Хурлын гишүүн О.Баасанхүү, Эрүүл мэндийн сайд Д.Сарангэрэл, Хавдар судлалын үндэсний төвийн захирал Ж.Чинбүрэн нар хариулж, тайлбар хийв. 

Улсын Их Хурлын гишүүн Л.Энх-Амгалан, Д.Оюунхорол, Н.Амарзаяа, Д.Дамба-Очир, Д.Ганболд, М.Билэгт нар үг хэлэв. 

Эрүүл мэндийн тухай хуульд нэмэлт, өөрчлөлт оруулах тухай хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг. Байнгын хорооны дэмжсэн санал:

Г.Занданшатар: 1.Төслийн 1 дүгээр зүйлийн 20.2.8, 20.2.9, 24.6.10 дахь заалт болон 2 дугаар зүйлийг тус тус хасах саналыг дэмжье гэсэн санал хураалт явуулъя.

Зөвшөөрсөн:                         32

Татгалзсан:                           16

Бүгд:                                      48

66.7 хувийн саналаар дэмжигдлээ. 
Улсын Их Хурлын гишүүн З.Нарантуяагийн дэмжсэн санал техникийн саатлын улмаас эсрэг гарсан учир санал хураалтын дүнг дэмжсэнээр протоколд тэмдэглүүлэх санал гаргав. 

Улсын Их Хурлын дарга Г.Занданшатар Улсын Их Хурлын гишүүн З.Нарантуяагийн саналыг оруулж тооцоод 33 гишүүн дэмжиж, 68.8 хувийн саналаар дэмжигдсэнд тооцов. 

2.Төслийн 1 дүгээр зүйлийн 43.2.10 дахь заалтын “товлолт хугацаанд” гэснийг “товлосон хугацаанд” гэж өөрчилж, 351.1 дэх хэсгийг бүхэлд нь доор дурдсанаар өөрчлөн найруулах:

“351.1.Монгол Улсын иргэнийг хорт хавдраас урьдчилан сэргийлэх, эрт илрүүлэх үзлэг, шинжилгээ, оношилгоонд түүний нас, хүйс, эрүүл мэндийн эрсдэлд үндэслэн товлосон хугацаанд хамруулна.” гэсэн саналыг дэмжье гэсэн санал хураалт явуулъя.

Зөвшөөрсөн:                         32

Татгалзсан:                           15

Бүгд:                                      47

68.1 хувийн саналаар дэмжигдлээ. 
Улсын Их Хурлын гишүүн Д.Цогтбаатар, Л.Элдэв-Очир нарын дэмжсэн санал техникийн саатлын улмаас эсрэг гарсан учир санал хураалтын дүнг дэмжсэнээр протоколд тэмдэглүүлэх санал гаргав. 

Улсын Их Хурлын дарга Г.Занданшатар Улсын Их Хурлын гишүүн Д.Цогтбаатар, Л.Элдэв-Очир нарын саналыг оруулж тооцоод 34 гишүүн дэмжиж, 72.3 хувийн саналаар дэмжигдсэнд тооцов. 

Дээрх саналтай холбогдуулан Улсын Их Хурлын гишүүн Д.Тэрбишдагва үг хэлэв.

3.Төслийн 1 дүгээр зүйлийн 351.2 дахь хэсгийн “шинжилгээний хөтөлбөр” гэснийг “шинжилгээ, оношилгоонд хамруулах журам” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         32

Татгалзсан:                           15

Бүгд:                                      47

68.1 хувийн саналаар дэмжигдлээ.

4.Төслийн 1 дүгээр зүйлийн 351.3 дахь хэсгийг доор дурдсанаар өөрчлөн найруулах:

“351.З.Эрүүл мэндийн даатгалын тухай хуулийн 9 дүгээр зүйлийн 9.4-т заасан урьдчилан сэргийлэх, эрт илрүүлэх үзлэг, шинжилгээ, оношилгоонд хамрагдаагүй энэ хуулийн 351.1-д заасан хорт хавдраас урьдчилан сэргийлэх, эрт илрүүлэх үзлэгийн зардлыг улсын төсвөөс санхүүжүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн:                         31

Татгалзсан:                           15

Бүгд:                                      46

67.4 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Д.Тэрбишдагва, Н.Амарзаяа, М.Оюунчимэг, О.Баасанхүү нар үг хэлэв.

5.Төслийн 3 дугаар зүйлийн “2019” гэснийг “2020” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         32

Татгалзсан:                           14

Бүгд:                                      46

69.6 хувийн саналаар дэмжигдлээ.

Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг. Байнгын хорооны дэмжсэн санал:

Г.Занданшатар: 1.Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах гэсэн саналыг дэмжье гэсэн санал хураалт явуулъя.

Зөвшөөрсөн:                         31

Татгалзсан:                           15

Бүгд:                                      46

67.4 хувийн саналаар дэмжигдлээ.

Эрүүл мэндийн тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 

Уг асуудлыг 13 цаг 01 минутад хэлэлцэж дуусав.
Үдээс өмнөх хуралдаан 2 цаг 33 минут үргэлжилж, 75 гишүүнээс 54 гишүүн ирж, 72.0 хувийн ирцтэйгээр 13 цаг 01 минутад завсарлав.

Үдээс хойших хуралдаан 15 цаг 14 минутад эхлэв. 


Чөлөөтэй: Т.Аюурсайхан, Ё.Баатарбилэг, Х.Баделхан, Ж.Бат-Эрдэнэ, Б.Батзориг, Д.Мурат, Л.Оюун-Эрдэнэ, Г.Солтан, Д.Сумъяабазар, Ч.Улаан, Н.Учрал, Д.Хаянхярваа, С.Чинзориг, Б.Чойжилсүрэн;

Эмнэлгийн чөлөөтэй: С.Батболд, С.Жавхлан;

Тасалсан: Ж.Ганбаатар, Д.Дамба-Очир, Ж.Мөнхбат, Г.Мөнхцэцэг, Б.Наранхүү, Н.Номтойбаяр, Х.Нямбаатар, Н.Оюундарь, Ш.Раднаасэд, Я.Санжмятав, Ч.Хүрэлбаатар, Д.Цогтбаатар, Ж.Энхбаяр, Л.Энхболд, Ж.Эрдэнэбат;
Хоцорсон: Н.Амарзаяа -48 минут, О.Батнасан -50 минут, Д.Ганболд -1 цаг 50 минут, Б.Дэлгэрсайхан -1 цаг, Я.Содбаатар -1 цаг 30 минут, Б.Ундармаа -2 цаг 20 минут, А.Ундраа -48 минут. 
Дөрөв. Улсын Их Хурлын гишүүн С.Бямбацогтоос Эрчим хүчний сайдад хандан “Сайжруулсан шахмал түлшний нийлүүлэлт, чанар, түүнд тавигдах хяналтын талаар” тавьсан асуулгын хариуг сонсох

Асуулгын хариулттай холбогдуулан Монгол Улсын Шадар сайд Ө.Энхтүвшин, Байгаль орчин, аялал жуулчлалын сайд Н.Цэрэнбат, Эрчим хүчний сайд Ц.Даваасүрэн, Эрүүл мэндийн сайд Д.Сарангэрэл, Эрчим хүчний яамны Бодлогын хэрэгжилтийг зохицуулах газрын дарга Б.Насантогтох, мөн яамны Түлшний бодлогын хэрэгжилтийг зохицуулах газрын дарга Д.Даваасүрэн, Бодлого, төлөвлөлтийн газрын дарга бөгөөд Шинжлэх ухаан, технологийн зөвлөлийн орлогч дарга Б.Энхтайван, Эрүүл мэндийн яамны Нийгмийн эрүүл мэндийн газрын дарга Т.Энхзаяа, мөн яамны Олон нийттэй харилцах, тандалт, шуурхай удирдлагын хэлтсийн дарга Д.Нарангэрэл, Нийслэлийн Засаг даргын Хөгжлийн бодлогын асуудал хариуцсан нэгдүгээр орлогч Ж.Батбаясгалан, Онцгой байдлын ерөнхий газрын дарга Т.Бадрал, Нийслэлийн онцгой байдлын газрын дарга Ж.Чүлтэмсүрэн, Агаарын бохирдолтой тэмцэх газрын даргын албан үүргийг түр орлон гүйцэтгэгч Х.Галынбек, Цагдаагийн ерөнхий газрын дэд дарга Д.Ядамдорж, Мэргэжлийн хяналтын ерөнхий газрын дэд дарга Д.Энхсайхан, мөн газрын Байгаль орчин, уул уурхайн хяналтын газрын дарга Н.Батбаяр, Нийслэлийн мэргэжлийн хяналтын газрын дарга Л.Эрдэнэчулуун, Орчны бохирдлыг бууруулах үндэсний хорооны Ажлын албаны дарга Ч.Гантулга, мөн ажлын албаны ажилтан Ж.Давхарбаяр, Нийслэлийн эрүүл мэндийн газрын дарга Л.Төмөрбаатар, Хордлогын яаралтай тусламжийн үндэсний төвийн дарга Т.Өлзийсайхан, Нийгмийн эрүүл мэндийн үндэсний төвийн Тандалт, шуурхай удирдлагын албаны дарга Р.Даваадорж, “Тавантолгой түлш” ХХК-ийн гүйцэтгэх захирал М.Ганбаатар, Уул уурхай, газрын тосны төв лабораторийн эрхлэгч Д.Булганмаа, Геологийн төв лабораторийн Үйлдвэрлэл хариуцсан дэд захирал Г.Цэвэлмаа, Гаалийн төв лабораторийн ахлах байцаагч Т.Мөнх-Эрдэнэ, Химийн ухааны магистр, хүнд үйлдвэрийн зөвлөх инженер Ж.Батбилэг нар оролцов. 
Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Мэдээлэл, хяналт шинжилгээ, үнэлгээний хэлтсийн дарга Б.Эрдэнэбилэгт, мөн хэлтсийн Хяналт шинжилгээ, үнэлгээний албаны зөвлөх Ч.Онончимэг, референт О.Цолмон нар байлцав.

Асуулгын хариуг Монгол Улсын Шадар сайд Ө.Энхтүвшин танилцуулав.

Асуулгын хариулттай холбогдуулан Улсын Их Хурлын гишүүн Д.Эрдэнэбат, О.Баасанхүү, Д.Лүндээжанцан, Б.Бат-Эрдэнэ, Ц.Нямдорж, З.Нарантуяа, Л.Болд, Х.Болорчулуун, Ж.Батзандан, С.Эрдэнэ, Д.Тэрбишдагва, Д.Оюунхорол, Ц.Цогзолмаа, Ц.Гарамжав, М.Оюунчимэг, Б.Баттөмөр нарын тавьсан асуултад Монгол Улсын Шадар сайд Ө.Энхтүвшин, Эрчим хүчний сайд Ц.Даваасүрэн, Байгаль орчин, аялал жуулчлалын сайд Н.Цэрэнбат, Эрчим хүчний яамны Бодлого, төлөвлөлтийн газрын дарга бөгөөд Шинжлэх ухаан, технологийн зөвлөлийн орлогч дарга Б.Энхтайван, Нийслэлийн Засаг даргын Хөгжлийн бодлогын асуудал хариуцсан нэгдүгээр орлогч Ж.Батбаясгалан, Агаарын бохирдолтой тэмцэх газрын даргын албан үүргийг түр орлон гүйцэтгэгч Х.Галынбек, Цагдаагийн ерөнхий газрын дэд дарга Д.Ядамдорж, Нийслэлийн мэргэжлийн хяналтын газрын дарга Л.Эрдэнэчулуун, Нийслэлийн эрүүл мэндийн газрын дарга Л.Төмөрбаатар, Уул уурхай, газрын тосны төв лабораторийн эрхлэгч Д.Булганмаа, Химийн ухааны магистр, Хүнд үйлдвэрийн зөвлөх инженер Ж.Батбилэг нар хариулж, тайлбар хийв.


Асуулга тавьсан Улсын Их Хурлын гишүүн С.Бямбацогт үг хэлэв.

Улсын Их Хурлын гишүүн С.Бямбацогтоос “Сайжруулсан шахмал түлшний нийлүүлэлт, чанар, түүнд тавигдах хяналтын талаар” Эрчим хүчний сайдад тавьсан асуулгын хариуг сонслоо.

Уг асуудлыг 17 цаг 58 минутад хэлэлцэж дуусав.
Тав. “Зарим Байнгын хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төсөл 

Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан байлцав.
“Зарим Байнгын хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төслийг Улсын Их Хурлын дарга Г.Занданшатар танилцуулав. 

Г.Занданшатар: “Зарим Байнгын хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төслийг батлах санал хураалт явуулъя.

Зөвшөөрсөн:                         23

Татгалзсан:                           17


Бүгд:                                      40


57.5 хувийн саналаар тогтоол батлагдлаа. 

Улсын Их Хурлын дарга Г.Занданшатар “Зарим Байнгын хорооны бүрэлдэхүүнд өөрчлөлт оруулах тухай” Улсын Их Хурлын тогтоолын эцсийн найруулгыг уншиж танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /18:04/

Уг асуудлыг 18 цаг 04 минутад хэлэлцэж дуусав.
Зургаа. “Ёс зүйн дэд хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төсөл 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Төрийн байгуулалтын байнгын хорооны ажлын албаны зөвлөх А.Солонго, Ц.Болормаа, референт Б.Золбоо нар байлцав. 

Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Д.Эрдэнэбат танилцуулав. 

Төслийн талаар Улсын Их Хурлын гишүүн Д.Оюунхорол, Ц.Цогзолмаа, Б.Бат-Эрдэнэ нар үг хэлэв.

Улсын Их Хурлын гишүүн Д.Оюунхорол, Ц.Цогзолмаа нар “Ёс зүйн дэд хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төслийг хэлэлцэх асуудлыг хойшлуулах нь зүйтэй гэсэн горимын санал гаргав.

Г.Занданшатар: Улсын Их Хурлын гишүүн Д.Оюунхорол, Ц.Цогзолмаа нарын гаргасан, “Ёс зүйн дэд хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төслийг хэлэлцэх асуудлыг хойшлуулах нь зүйтэй гэсэн горимын саналыг дэмжье гэсэн санал хураалт явуулъя.

Зөвшөөрсөн:                           9

Татгалзсан:                           30

Бүгд:                                      39

23.1 хувийн саналаар горимын санал дэмжигдээгүй тул уг асуудлыг үргэлжлүүлэн хэлэлцэв.
Г.Занданшатар: Байнгын хорооны саналаар “Ёс зүйн дэд хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төслийг батлах санал хураалт явуулъя.

Зөвшөөрсөн:                         15

Татгалзсан:                           24

Бүгд:                                      39
38.5 хувийн саналаар төслийг батлах санал дэмжигдсэнгүй.
Уг асуудлыг 18 цаг 15 минутад хэлэлцэж дуусав.
Долоо. Монгол Улсын Үндсэн хуульд нэмэлт, өөрчлөлт оруулах журмын тухай болон Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд /Монгол Улсын Их Хурлын 2019 оны 73 дугаар тогтоолд бүхэлд нь тавьсан Монгол Улсын Ерөнхийлөгчийн хоригийг хүлээн авсантай холбогдуулан боловсруулсан/
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Төрийн байгуулалтын байнгын хорооны ажлын албаны зөвлөх А.Солонго, Ц.Болормаа, референт Б.Золбоо нар байлцав. 
Монгол Улсын Үндсэн хуульд нэмэлт, өөрчлөлт оруулах журмын тухай болон Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг хэлэлцсэн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Н.Цэрэнбат танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүн Л.Болдын тавьсан асуултад Төрийн байгуулалтын байнгын хорооны дарга С.Бямбацогт хариулж, тайлбар хийв. 
Улсын Их Хурлын гишүүн О.Батнасан үг хэлж, санал хураалтад оролцохоос татгалзаж байгаа тухайгаа хуралдаан даргалагчид мэдэгдэв. /18:28/
Г.Занданшатар: Байнгын хорооны саналаар Монгол Улсын Үндсэн хуульд нэмэлт, өөрчлөлт оруулах журмын тухай хуульд нэмэлт, өөрчлөлт оруулах тухай хуулийн төслийг батлах санал хураалт явуулъя.

Зөвшөөрсөн:                         25

Татгалзсан:                           13

Бүгд:                                      38

65.8 хувийн саналаар хууль батлагдлаа. 
Г.Занданшатар: Байнгын хорооны саналаар Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг батлах санал хураалт явуулъя.

Зөвшөөрсөн:                         23

Татгалзсан:                           15

Бүгд:                                      38

60.5 хувийн саналаар хууль батлагдлаа. 

Уг асуудлыг 18 цаг 37 минутад хэлэлцэж дуусав.

Бусад. Улсын Их Хурлын гишүүн Б.Дэлгэрсайханы урилгаар Дорноговь аймгийн Сайншанд сумын 11, 12 дугаар цэцэрлэгийн багш, ажилтнуудын төлөөлөл, Улсын Их Хурлын гишүүн Б.Пүрэвдоржийн урилгаар Ховд аймгийн Дарви, Дөргөн, Жаргалант, Зэрэг, Цэцэг, Чандмань сумын иргэдийн Төлөөлөгчдийн Хурлын Төлөөлөгч нар, Улсын Их Хурлын гишүүн Л.Элдэв-Очирын урилгаар Хан-Уул дүүргийн 41 дүгээр сургуулийг 1984 онд төгссөн төгсөгчдийн төлөөлөл, Байгууллагын хүсэлтээр “Монитал Кашемир” ХХК-ийн ажилтнууд, Байгууллагын хүсэлтээр Хил хамгаалах ерөнхий газрын харьяа Хилийн 0164 дүгээр ангийн офицер, цэрэг дайчид, Улсын Их Хурлын гишүүн Ж.Бат-Эрдэнийн урилгаар Булган аймгийн Рашаант сумын Ерөнхий боловсролын сургуулийн багш, ажилчдын төлөөлөл, Монгол Улсын Ерөнхий сайд У.Хүрэлсүхийн урилгаар Хэнтий аймгийн 1 дүгээр сургуулийн багш, сурагч, эцэг, эхийн төлөөлөл, Улсын Их Хурлын гишүүн Д.Эрдэнэбатын урилгаар Сэлэнгэ аймгийн Орхон сумын багш, ажилчдын төлөөлөл, Улсын Их Хурлын гишүүн О.Батнасангийн урилгаар Ховд аймгийн Булган сумын иргэдийн төлөөлөл, Улсын Их Хурлын гишүүн Х.Болорчулууны урилгаар Дорнод аймгийн “Гурилын үйлдвэр”-ийн ахмад ажилтнуудын төлөөлөл, Улсын Их Хурлын гишүүн С.Бямбацогт, Б.Пүрэвдорж нарын урилгаар Ховд аймгийн Бүсийн оношилгоо, эмчилгээний төвийн “Сувилахуйн удирдлагын баг” болон 11 сумын эмнэлгийн сувилагч нар Улсын Их Хурлын чуулганы үйл ажиллагаа болон Төрийн ордонтой танилцав.

Чуулганы нэгдсэн хуралдааны бэлтгэл, зохион байгуулалтын үйл ажиллагааг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч М.Номиндулам нар хариуцан ажиллав.  
 
Хуралдаан 5 цаг 56 минут үргэлжилж, ирвэл зохих 75 гишүүнээс 44 гишүүн ирж, 58.7 хувийн ирцтэйгээр 18 цаг 37 минутад өндөрлөв.


Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Л.ӨЛЗИЙСАЙХАН

Тэмдэглэл хөтөлсөн:

ПРОТОКОЛЫН АЛБАНЫ 

ШИНЖЭЭЧ






Д.УЯНГА

УЛСЫН ИХ ХУРЛЫН 2019 ОНЫ НАМРЫН ЭЭЛЖИТ ЧУУЛГАНЫ 
10 ДУГААР САРЫН 11-НИЙ ӨДӨР /БААСАН ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Г.Занданшатар: Улсын Их Хурлын гишүүдийн энэ өглөөний амгаланг айлтгая. Гишүүдийн ирц бүрдсэн байгаа тул чуулганыг нээе. 

Улсын Их Хурлын 2019 оны намрын ээлжит чуулганы 10 дугаар сарын 11-ний өдрийн нэгдсэн хуралдаан нээснийг мэдэгдье.

Чуулганы нэгдсэн хуралдаанаар хэлэлцэх асуудлыг танилцуулъя. 

1.Бүгд Найрамдах Беларусь Улсын нийслэл Минск хотод Монгол Улсын Элчин сайдын яам нээн ажиллуулах тухай Улсын Их Хурлын тогтоолын төслийг үргэлжлүүлэн хэлэлцэнэ.

2.Арабын Нэгдсэн Эмират Улсын Абу Даби хотод Монгол Улсын Элчин сайдын яам нээн ажиллуулах тухай Улсын Их Хурлын тогтоолын төсөл.

3.Өмгөөллийн тухай хуулийн төсөл болон хамт өргөн мэдүүлсэн хуулийн төслүүд.

4.Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл болон Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуулийн төсөл.

5.Онцгой албан татвараас чөлөөлөх тухай хуулийн төсөл.

6.Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл. 

7.Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Засгийн газрын тусгай сангийн тухай хуульд нэмэлт оруулах тухай хуулийн төсөл.

8.Зарим Байнгын хорооны бүрэлдэхүүнд өөрчлөлт оруулах тухай. 

9.Ёс зүйн дэд хорооны бүрэлдэхүүнд өөрчлөлт оруулах тухай асуудал. 

10.Монгол Улсын Үндсэн хуульд нэмэлт, өөрчлөлт оруулах журмын тухай болон Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд. Монгол Улсын Ерөнхийлөгчийн хоригийг хүлээн авсантай холбогдуулан боловсруулсан.
11.Эрүүл мэндийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслүүд хэлэлцэнэ.

Үдээс хойших хуралдаан дээр Улсын Их Хурлын гишүүн Сандагийн Бямбацогтоос Эрчим хүчний сайдад хандан сайжруулсан шахмал түлшний нийлүүлэлт, чанар, түүнд тавих хяналтын талаар тавьсан асуулгын хариуг сонсоно. 

Хэлэлцэх асуудалтай холбогдуулан саналтай гишүүн байна уу? Билэгт гишүүнээр тасаллаа. За Батзандан гишүүн. Жалбасүрэнгийн Батзандан гишүүн. Хэлэлцэх асуудалтай холбогдуулж үг хэлнэ.

Ж.Батзандан: Өнөөдөр олон улсын охидын өдөр болж байгаа учраас монголынхоо нийт охид, эмэгтэйчүүдэд энэ өдрийн  халуун мэндийг бас мэндчилгээг өргөн дэвшүүлье.

Хэлэлцэх асуудалтай холбогдуулан удахгүй Сербид IPU буюу Олон улсын парламентын холбооны их хурал болж, Монгол Улсад гарсан эрүү шүүлтийн гэмт хэрэг, эрүү шүүлт яргалалд өртөж, хэлмэгдсэн Содномдаржаа, Чимгээ нарын асуудлыг хэлэлцэх гэж байгаа юм. Энэ хуралд Монгол Улсын парламентыг төлөөлж Болд гишүүн, Улсын Их Хурлын дарга Занданшатар дарга явах гэж байгаа гэж би сонссон. Олон улсын парламентын холбооны дүгнэлт 9 сарын 6-нд Монгол Улсын Их Хурлын гишүүд болон Хүний эрхийн дэд хорооны гишүүд, прокурор, Дээд шүүх, мөн түр хорооны гишүүдэд ирсэн байгаа. Олон улсын парламентын холбооноос гарсан дүгнэлт, шийдвэр бол үргэлж ил тод байдаг шийдвэр байгаа. Гэтэл Монгол Улсын Их Хурлын Тамгын газрын дэргэдэх нууцын ажилтан нууцын тамга дарчихсан бидний ажилд саад тотгор учруулж байна. Олон улсын парламентын холбооны веб.сайт дээр тавигдах олон улсын парламентын холбоон дээр ил тод хэлэлцсэн асуудал болгон олон улсын түвшинд ил тод байдаг юм. 

Тэгэхээр Их Хурлын даргад хандаж энэ завхралыг засаж өгөөч ээ гэдэг хүсэлтийг тавьж байна. Түр хорооны гишүүд нууцын тамгатай учраас парламентын холбооны дүгнэлтийг нууцлах боломж байхгүй гэдгээ өчигдөр олон түмэнд хэлсэн төдийгүй бас олон түмэнд танилцуулсан гэдгээ та бүхэнд бас дуулгая. Ингээд хэлэлцэх асуудлын жагсаалтад Олон улсын парламентын холбооны санал, дүгнэлтийг бас оруулж өгөхийг Их Хурлын даргаас хүсэж байгаагаа илэрхийлье.  

Г.Занданшатар: Бадмаанямбуугийн Бат-Эрдэнэ гишүүн.

Б.Бат-Эрдэнэ: Баярлалаа. Үдээс хойш бол одоо энэ үүсээд байгаа аймшигтай нөхцөл байдалтай холбоотой юмыг бол ярих нь ээ гэж. Тэгээд ер нь энд тэнд нэг л эвгүй утаа олгойдох юм бол сэтгэл зовоод байх боллоо. Өнөөдөр энэ Цагаан давааны орчим бол айхтар их түймэр олгойдож байна лээ. Тэр одоо ямар, юу болов гэх зэргээр. Тэгээд энэ үдээс хойш бол сайн ярих юм байгаа биз дээ бодвол. Ер нь манайхан чинь бол бүх түвшиндээ аливаа юмыг дарах, нуух ийм одоо сонирхолтой байдаг. Тэгэхээр мэдээллийг бодвол Засгийн газрын хариуцсан албан тушаалтнууд нэлээн сайн бэлтгэж байгаа байлгүй дээ гэж нэг. Хоёрдугаарт бол энэ Их Хурлын ирц бол үнэхээр одоо хангалтгүй муу байна. Байнгын хорооны хуралдаан хуралдахгүй.

Г.Занданшатар: Хэлэлцэж байгаа асуудалтай холбогдуулаад Бат-Эрдэнэ гишүүн үргэлжлүүлж үг хэлэх горим.

Б.Бат-Эрдэнэ: Ирц чинь одоо энэ Их Хурлын үйл ажиллагааны чинь хамгийн гол чухал юм нь энэ биз дээ даргаа.

Г.Занданшатар: Ирц бүрдээд одоо хуралд 41 гишүүнтэй.

Б.Бат-Эрдэнэ: Одоо өнөөдрийн хурал гэхэд одоо 30 хэдэн минут хоцорч эхэлж байна шүү дээ. Тэгээд ер нь бол энэ Их Хурал, бид нар бол тооцоо хийчихсэн байгаа. Энэ 2016 оноос хойш одоо энэ сонгуулийн бүрэн эрхийн хугацаанд Их Хуралдаа ирдэггүй, гадаад, дотоодод зугаалаад ирдэггүй хүмүүсүүдийг бол нэр усаар нь, цагтаа нартай нь гаргачихсан байгаа шүү. Энийг бол одоо зарлаж эхэлнэ шүү. Яг цагаа тулах юм бол энд одоо 20 хэдэн гишүүн суугаад ингээд одоо хууль баталж байдаг. Өнөөдөр одоо энэ 8 удаа Их Хуралд сонгогдсон Лүндээжанцан багш одоо өглөө цагтаа ирээд, орой цагтаа явж болж байна шүү дээ. Миний энэ хажууд сууж байгаа Тэрбишдагва гишүүн одоо 4, 5 сонгогдсон гишүүн мөн ялгаа байхгүй ийм байдалтай байж байна. Тийм учраас бол энийг би хэлэх ёстой гэж бодож байгаа шүү даргаа. Би дахиад, цаашдаа ч одоо шаардах болно.

Г.Занданшатар: Энх-Амгалан гишүүн. Л.Энх-Амгалан гишүүн. 

Л.Энх-Амгалан: Гишүүдийнхээ өглөөний амгаланг айлтгая. Саяын Батзандан гишүүн, Болд гишүүн өчигдөр манай Нямбаатар гишүүний хийсэн хэвлэлийн бага хуралтай холбогдуулж би бас нэг тайлбар үнэн зөв мэдээлэл өгөх ёстой гэж ойлгож байгаа. Одоо цөмөөрөө ажлаа хийцгээе. Одоо улс төржихөө больё, попрохоо больё.  Одоо ингээд энэ түр хороо Монгол Улсын Их Хурал түр хороо байгуулчихсан шүү дээ. Монгол Улсын Их Хурал тусдаа түр хороо байгуулчихсан. Одоо энэ түр хороо ажлаа хийх ёстой. Сая Батзандан гишүүн хэлж байна. 9 сарын 6-нд Олон улсын парламентын холбооноос ирүүлсэн энэ бичгийг бид нар 12 хүн өнөөдөр Монгол Улсад 9 сарын 6-нд и-мэйлээр авсан байгаа 12 хүн. 9 сарын 6-нд. Батзандангийн нэр дээр өөрийнх нь и-мэйл дээр ирчихсэн байгаа. Та и-мэйлээ шалгаж бай, нэгдүгээрт.

Хоёрдугаарт, энэ орчуулгын ажил бол 9 сарын 7-ноос эхлээд энэ орчуулгын ажил хийгдсэн байна. Би өчигдөр гадаад  харилцаатай яалаа. Болд гишүүн ээ, та энэ Улсын Их Хуралд 6 удаа сонгогдож байгаа гишүүн. Засгийн газрын гишүүн, Гадаад харилцааны сайд хийж байсан хүн. Та ингээд иймэрхүү байдлаар асуудалд ханддагаа боль. Тантай хамт 2016 оноос хойш Олон улсын парламентын хуралд бид хоёр 5 удаа явсан. 5 удаа явахдаа бид нар энэ Хүний эрхийн дэд хороонд нь 5 удаа орж энэ байдлаар асуудлуудаа бид нар тавьж байсан. 2012-2016 онд Монгол Улсын Их Хурал Олон улсын парламентын холбоотой харилцаагаа бүрэн тасалсан байсан. Үнэн үү энэ. 2016 оноос Монгол Улсын Их Хурал Олон улсын парламентын холбооны харилцааг шинэ шатанд гарсан гэж сая энэ хавар Монгол Улсад зохион байгуулагдсан Олон улсын парламентын холбооны бүсийн хурлаар энэ Ерөнхийлөгч нь ирж ингэж хэлсэн. 2016 оноос хойш Улсын Их Хурлын. Тэгэхээр энэ байдалд цөмөөрөө ингэж одоо Монгол Улсын 3 Их Хурлын гишүүн Олон улсын парламентын холбооны Байнгын хорооны гишүүдээр сонгогдож ажиллаж байна. Тэгэхээр одоо ингэж энэ бүх юмнуудыг Олон улсын парламентын холбооны саяын 6 сард ирсэн Хүний эрхийн хорооны ирсэн шинжээчдийг хэн урьж авчирсан юм. Хэн урьж авчирсан юм энийг. Та битгий ингэж худлаа ярьж бай. Одоо Болд гишүүн ээ, та  ер нь одоо нэг жаахан тавьтиртай бай л даа. Одоо энэ чинь та чинь 6 удаа сонгогдлоо. Гадаад хэргийн, тэгээд сүүлдээ өчигдрийн та нарын ярьсан яриагаар бол энэ Гадаад харилцааны хэлтсийн даргыг халснаараа одоо энэ дарагдаж байсан бичиг баримт ил боллоо гэж ийм худлаа мэдүүлэг хийхээ боль оо, одоо боль. Нөхөд минь одоо ингэж ийм өчүүхэн. Одоо өмнөх өмнөх ажлаа л хийе цөмөөрөө, өмнөх өмнөх ажлаа хийе. 

Тэгэхээр иймэрхүү байдлаар та нар одоо ингээд сүүлдээ бүр Олон улсын парламентын холбооны нэрийг барьж тэр 9 дүгээр зүйл гэдэг дээр 9 сарын 4-ний дотор хариу өгөхгүй бол энэ холбогдох хүмүүстэй хариуцлага тооцно гэсэн энэ заалт байна гэж одоо надад энэ Олон улсын парламентын холбооны 71 заалттай энэ зөвлөмж надад англи орчуулгатайгаа, монгол орчуулгатай миний гар дээр байна. Энэ дээр би нэг ч ийм үг үсэг олж харсангүй. Энэ үгсийг над хаана байна. Энийг надад нэг хэлээч нэгд.

Хоёрдугаарт нь би эцэст нь хэлье. Хоёрдугаарт нь, Олон улсын парламентын холбоо энэ 71 дэх дүгнэлтээр ингэж бичсэн байна шүү. Зоригийн хэргийг улс төрийн хөтөлбөртэй ахиц гаргах зорилгоор ашиглахгүй байхыг төлөөлөгчид дахин зөвлөж байна гэж. Зоригийн хэргийг дахиж улс төрийн зорилгоор битгий ашиглаач ээ. Монгол Улсын парламент битгий ашиглаач ээ гэж энэ хамгийн сүүлийн 71 дүгээр заалтдаа ингэж хэлсэн байна нөхдүүд ээ. Одоо цөмөөрөө ажлаа хийе. Одоо Дэд хороо, Түр хороо байгуулагдсан тиймээ. Хууль зүйн байнгын хороо байна. Монгол Улсын Их Хурал ингээд Түр хороо байгуулахаас илүү одоо бид нарын юу байна уу. Одоо та нар ажлаа хий л дээ. Та нар ажлаа хий л дээ. Та нар битгий ингэж Олон улсын парламентын холбооны нэрийг барьж ингэж битгий худлаа ярьж бай. Энэ өнөөдөр энэ Монгол Улс саарал жагсаалтад орох гэж байгаа энэ бодитой эрсдэл нүүрлэсэн үед Олон улсын парламентын холбооны энэ дүгнэлтийг барьж ингэж энэ дүгнэлтэд ороогүй зүйлээр ингэж хэвлэлийн бага хурал хийж болохгүй шүү. Би бол Батзандан гишүүнээс илүү Болд гишүүнд их одоо гомдож байна шүү. Ингэж одоо бас арай ч бас нэг ийм …/минут дуусав/

Г.Занданшатар: Гишүүд байж байгаарай. За зочид танилцуулъя. Улсын Их Хурлын гишүүн Борхүүгийн Дэлгэрсайханы урилгаар Дорноговь аймгийн Сайншанд сумын 11, 12 дугаар цэцэрлэгийн багш, ажилчдын төлөөлөл Улсын Их Хурлын үйл ажиллагаа, төрийн ордонтой танилцаж байна. За цэцэрлэгийн багш ажилтнууддаа эрүүл энх, сайн сайхныг Улсын Их Хурлын гишүүдийн нэрийн өмнөөс хүсэн ерөөе. 

Өнөөдөр бас Олон улсын охидын өдөр тохиож байна. Тэгээд энэ завшааныг ашиглаад өнөөдөр Олон улсын охидын өдөр тохиож байна. Тэгээд охид, эмэгтэйчүүддээ баярын мэндийг дэвшүүлээд, Улсын Их Хурлаас батлан гаргах охид, эмэгтэйчүүдийн хүчирхийллийн эсрэг хууль, тэднийг хамгаалах аянд нэгдэж, энэ чиглэлээр идэвхтэй ажиллахыг нийт гишүүддээ уриалж байна. 

Одоо Дэндэвийн Тэрбишдагва гишүүн энэ хэлэлцэх асуудалтай холбогдуулж саналаа өгнө шүү.

Д.Тэрбишдагва: Баярлалаа. Хэлэлцэх асуудал өнөөдөр хоёр, гурван асуудал байна. Нэгдүгээрт, үдээс хойших хэлэлцэх асуудал бол энэ утаатай холбогдолтой асуудал юм байна. Тэгэхдээ энэ асуудлыг бол Бямбацогт гишүүн Эрчим хүчний сайдад асуудал тавьснаа хариулагдах юм байна л даа. Тэгээд өнөөдөр энэ чинь хүний амь, алтан амь нас бөөн бөөнөөр үрэгдэж байгаа энэ асуудлыг зөвхөн Эрчим хүчний сайд биш энэ Засгийн газартай иж бүрнээр нь авч ярьж, энийг нэг тодорхой нэг тийш нь болгож, асуултуудаа дэлгэрэнгүй тавьж ингэхгүй бол болохгүй ээ. Хүний амь үрэгдэж, цаана нь өнчин өрөөсний зовлон хагацал гэж ямар юм байдгийг та нар мэдэх үү, мэдэхгүй юу, би мэдэхгүй байна. Би бол тухайлах юм бол нэг жилийн дотор эцэг, эх хоёрыгоо алдаж, зүй бусаар алдаж, энэ хагацал өнчрөл гэдгийг бол бага наснаасаа үзэж байсан хүний хувьд өнчрөл хагацлын ард талд энэ үй олноороо  дайн дажин болчихсон юм шиг зөвхөн одоо энэ утаанаас гадна олон одоо юмнууд байж байна. Одоо өнөөдөр энэ ирсэн охидын өдөр гээд л бүгдээрээ баяр хүргээд, инээж марзганаад байна. Энийг доторхыг нь уншаад үз л дээ. Сэтгэл өвдмөөр л материалууд орж ирсэн байна шүү  дээ. Тэгээд энэ дотроос чинь ингээд уншихад хэчнээн хувь нь охидууд хүүхдүүд хүчирхийлэлд өртчихсөн, ямар гай гамшиг энэний дотор тулгарч байна гээд ингээд үзэх юм бол би яримаар юмнууд их маш олон байна. 

Тийм учраас энэ үдээс хойших хуралдааныг тэр ярих зүйлүүдийг жаахан нэгдүгээрт анхаарч өгөөч ээ гэж. Хоёрдугаарт, хэлэлцэх асуудалтай холбогдуулаад ер нь бол Их Хурлын дарга таныг би бол их олон удаа зөв зүйтэй ажаад энэ ирцтэй холбоотой энэ хурууны хээ энэ тэрээр оруулсныг зүйтэй гэж үзэж байгаа. Гэхдээ хурал 38 хүнтэй эхэлж байгаагаа бол гавьяа шиг ярьж болохгүй ээ. Одоо энэ Их Хурал дээр чинь одоо ирц бүрдүүлэх хэсэг хүмүүстэй уулзсан. Ерөөсөө ирдэггүй. Төр, нийгмийн том зүтгэлтэн гээд Ерөнхий сайд байсан хүмүүс ч одоо хурал зөвлөлдөө ирэхгүй. Ерөөсөө хурдан морины уяач гээд л Монгол даяар мундаг шар азарга гээд ингээд давхиад байдаг одоо алдартай нөхдүүд ч ирэхгүй. Тэгээд энд нэг ирц бүрдүүлдэг хэдэн хүмүүс суучхаад тэгээд танд загнуулаад, тэгээд хурал дээр ингээд ирцийг нь нэг одоо Ёс зүйн дэд хорооны дарга Бат-Эрдэнэ энэ дээр их хүч гаргаж ингэж ярьж байгаа. Тэгээд энэ болгоныг нь бол дэмжээд ингээд энэ ирцэн дээрээ анхаарах хэрэгтэй. Тэгээд 76 хуц ухна гэж ярьдаг. Яг бодит үнэн дээрээ бол энэ чинь ирж байгаа хариуцлагатай хандаж байгаа хүмүүс энд чинь байна шүү дээ. Тийм учраас ийм юмнуудыг бол бид эргэж ярих ёстой. Хамгийн төгсгөлд нь хэлэхэд энэ Оюу толгойтой холбоотой асуудал одоо хоёр дахь жилийнхээ нүүрийг үзэж байна. Энийг одоо нэг Их Хурлаар хэлэлцэж ярих болоогүй юм уу. Тийм учраас энэ хэлэлцэх асуудалтай холбогдуулаад ойрын хугацаанд Оюу толгойн энэ асуудлыг… /минут дуусав/

Г.Занданшатар: За Магваны Билэгт гишүүн.

М.Билэгт: Гишүүдийнхээ амрыг эрье. Мөн одоо өнөөдөр Олон улсын охидын өдөр болж байгаа юм байна. Монголынхоо нийт охидуудад энэ охидын өдрийн мэндийг хүргэе. Хэлэлцсэн асуудалтай холбогдуулж одоо өнөөдөр жишээ нь 11 асуудал хэлэлцэх юм байна. Тэгэхээр зэрэг 11 асуудлын хамгийн сүүлд нь Эрүүл мэндийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг явагдах юм байна. Энэ дээр ямар хүсэлт гаргах гэж байна вэ гэхээр Дамба-Очир гишүүн 2017 оны 12 сард иргэдийг эрт оношилгоонд хамруулдаг болох тэр тусмаа иргэдэд хавдрын эрт оношилгоонд хамруулдаг болох хуулийн төслийг өргөн барьсан юм. 2018 оны 1 сард Улсын Их Хурлаар хэлэлцэх эсэхийг нь шийдчихсэн юм. Гэтэл 2018, 2019 гээд бүтэн 2 жил болоход энэ хууль хойш нь тавигдсаар байгаад одоо нэг ингээд хэлэлцэх гээд жагсаалтад орж ирсэн боловч одоо энэ чинь яагаад гэвэл өнөөдрийн үдээс хойш 3 цагаас Ерөнхий сайдын асуулгатай учраас үдээс өмнө амжихгүй болох нь ээ. Өөрөөр хэлбэл энэ чинь эрт оношилгоонд хамруулъя л гэж байгаа. 

Хөгжингүй орнууд бол ерөөсөө Эрүүл мэндийн даатгалын тогтолцоо нь аль болох бага зардлаар эрүүл мэндийг нь хамгаалах зорилгыг л тавьдаг. Эрт оношилгоонд хамаг хүчээ тавьдаг. Жишээ нь бид нар өндөр хөгжилтэй оронд жишээ нь яваад одоо уулзалт хийгээд явахад анхан шатны эмнэлгүүд нь, харьяалагдаж байгаа иргэдээ аль болох бүгдэд нь хүрч үйлчилж, эрт оношилж өвдүүлэхгүй байхыг хүсдэг. Яагаад гэвэл тогтолцоо нь ямар байна вэ гэхээр анхан шатны эмнэлэг өвчтөнөө, иргэнээ өөрийнхөө хамарсан иргэнээ хүндрүүлээд гуравдугаар шат руу хэрвээ явуулах юм бол анхан шатны эмнэлэг тэр гуравдугаар шатлалд очиж байгаа иргэний төлбөрийг тийш нь төлөх болдог ийм тогтолцоо байдаг юм байна. Тэгтэл манайх бол анхан шатны эмнэлгүүд дээрээ үнэхээрийн анхаарал тавьж, санхүүжилтээ сайн өгөхгүй байгаа. Дээр нь нийслэлийн Эрүүл мэндийн газрын дарга одоо жишээ нь анхан шатны эмнэлгүүдийг ямар хариуцлагагүй байгааг шүүмжилж байсан. Энэ бол тэр анхан шатны эмнэлгүүд дээр байгаа эмч, сувилагч, тэр асрагч нарын буруу бишээ. Манай эрүүл мэндийн тогтолцооны буруу. Анхан шатны эмнэлгүүд дээр маш их ачаалалтай, тэгээд өвдчихсөн хүмүүстээ үйлчилнэ гэдэг ямар хэцүү байх вэ. Тэгээд тэр их ачааллыг дийлэхгүй тэгээд тэд нар маань нэг л өвдчихсөн хөөрхий минь хурдхан шиг орох гэсэн тэр ачааллаас болоод уцаарлачихсан хүмүүс байгаа байхгүй юу. Тэгээд дандаа гуравдугаар шат руу ирж хүндэрдэг. 

Тийм учраас энэ эрт оношилгоонд хамруулах гэсэн энэ Дамба-Очир гишүүний энэ хуулийг өнөөдөр 11-д нь биш, өнөөдрийн хэлэлцэх асуудлын 11 асуудлын 11-д биш ядахнаа хоёрт юм уу, гуравт болгоод өгөөч ээ. Горимын санал хураалгаад өгөөч ээ гэж хэлэх гэж байна. Энэ бол хөдөө орон нутаг, алслагдсан сум дүүргүүдэд, алслагдсан одоо хөдөө орон нутгийн иргэдэд хорт хавдрын эрт оношилгоог хийх тухай энэ бол хуульчлагдаж орж ирэхээр, ирж байгаа хууль юм байгаа юм. Тийм учраас энийг эхний гурав дотор оруулж өгөөч ээ, горимын санал хураалгаж өгөөч ээ гэж хэлэх гэж байна. 

Г.Занданшатар: Төрийн нууцын болон албаны нууцын тухай хуулиар нууцаас гарах асуудлыг Засгийн газар шийдвэрлэдэг, Улсын Их Хурал шийдвэрлэдэггүй. Байгууллагын нууцын тухай хууль цаанаасаа конфиденшиал /confidential/ буюу нууц гээд ирчихсэн асуудал учраас тэрнийг Хууль зүйн байнгын хороогоороо хуралдаж шийдвэрлэж байж чуулганаар хэлэлцэнэ. Тэгэхээр чуулганаар хэлэлцэх боломжгүй гэж Улсын Их Хурлын Тамгын газар үзлээ. Ирцийн асуудлыг Ёс зүйн дэд хороо хуралдаж, түүгээрээ ярь гэж шаардаж байгаа. 

Одоо 42 гишүүнтэй байсан нэг гишүүн  гарсан байна.  Гуравдугаарт нь, тэр Эрүүл мэндийн тухай хуулийн үдээс хойших чуулган хуралдаад, үдээс хойших чуулганаар мэдээллийн цаг дууссаны дараа, асуулгын цаг дууссаны дараа үргэлжлээд чуулган хуралдаад асуудлаа хэлэлцээд явна шүү дээ. Тэгээд энэ одоо ингээд хэлэлцээд эхэлсэн асуудлуудыг таслаад дундуур нь оруулах бүх л Байнгын хороо бас л энэ дээр горимын санал гаргаад явчих байх. Тэгэхдээ энэ Эрүүл мэндийн тухай хуулийг үдээс хойшдоо сунаж хуралдаад өнөөдөртөө энэ хэлэлцэх асуудлаа дуусгая. 

Билэгт гишүүний урагшаа татна гэхээр одоо энэ чинь. Билэгт гишүүний горимын саналаар санал хураалт явуулна тэгэхдээ. Билэгт гишүүний горимын саналаар гуравт оруулъя гэсэн санал гаргаж байгаа юм байна яг тодорхой. Хэлэлцэх асуудлын гуравт оруулъя гэсэн горимын саналаар Эрүүл мэндийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслийг гуравт оруулъя гэсэн Билэгт гишүүний горимын саналаар санал хураалт явуулъя. Санал хураалт. Гуравт оруулахаар шийдвэрлэлээ. 

Санал хураалтад 41 гишүүн оролцож, 23 гишүүн дэмжиж, 56.1 хувийн саналаар хэлэлцэх асуудлын дарааллыг өөрчилж, 11-д байсан Эрүүл мэндийн тухай хуульд өөрчлөлт оруулах тухай хуулийн төсөл болон хамт өргөн мэдүүлсэн Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслийг гуравт хэлэлцэнэ. За хэлэлцэх асуудлыг танилцуулж шийдвэрлэж дууслаа. 

Хэлэлцэх асуудалдаа оръё. 

Нэг. Бүгд Найрамдах Беларусь Улсын нийслэл Минск хотод Монгол Улсын Элчин сайдын яам нээн ажиллуулах тухай Улсын Их Хурлын тогтоолын төслийг үргэлжлүүлэн хэлэлцэнэ. 

Байнгын хорооны санал, дүгнэлттэй холбогдуулан Улсын Их Хурлын гишүүд асуулт асууж, үг хэлж дууссан. 

Одоо Байнгын хорооны саналаар Бүгд Найрамдах Беларусь Улсад Элчин сайдын яам нээн ажиллуулах тухай Улсын Их Хурлын тогтоолын төслийг баталъя гэсэн саналын томьёоллоор санал хураалт явуулна. Гишүүд анхааралтай. Эрдэнэбат гишүүн байрандаа. Санал хураалт явуулах гэж байна. Битгий хурал үймүүлээд бай. Санал хураалт явуулъя.

Санал хураалтад 43 гишүүн оролцож, 29 гишүүн дэмжиж, 67.4 хувийн саналаар тогтоол батлагдлаа. Тогтоолын төсөл батлагдлаа. Гишүүд, ажлын хэсэгт баярлалаа. 

Бүгд Найрамдах Беларусь Улсад Элчин сайдын яам нээн ажиллуулах тухай Улсын Их Хурлын тогтоолын төслийн эцсийн найруулгыг уншиж танилцуулъя.

Дипломат албаны тухай хуулийн 6 дугаар зүйлийн 6.4 дэх хэсэг Монгол Улсын Их Хурлын чуулганы хуралдааны дэгийн тухай хуулийн 431 дүгээр зүйлийн 431.3 дахь хэсгийг үндэслэн Монгол Улсын Их Хурлаас Тогтоох нь:

Бүгд Найрамдах Беларусь Улсын нийслэл Минск хотод Монгол Улсын Элчин сайдын яам нээн ажиллуулахаар тогтоосугай. Эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо. Дараагийн асуудалд орно.

Хоёр. Арабын Нэгдсэн Эмират Улсын нийслэл Абу Даби хотод Монгол Улсын Элчин сайдын яам нээн ажиллуулах тухай Улсын Их Хурлын тогтоолын төслийг хэлэлцэнэ. 

Төсөл санаачлагчийн илтгэлийг Гадаад харилцааны сайд Дамдины Цогтбаатар танилцуулна. Индэрт урьж байна.

Д.Цогтбаатар: Улсын Их Хурлын дарга, эрхэм гишүүд ээ,

Засгийн газрын 2016-2020 оны үйл ажиллагааны хөтөлбөрт гуравдагч хөрш болон бусад улстай уламжлалт харилцаа, хамтын ажиллагаагаа гүнзгийрүүлэн хөгжүүлж, худалдаа, эдийн засгийн харилцааны хөгжилд тэргүүлэх ач холбогдол өгнө гэж заасан. Энэ зорилтын хүрээнд Арабын Нэгдсэн Эмират Улсын нийслэл Абу Даби  хотод Элчин сайдын яам нээх тухай асуудлыг хэлэлцүүлж байна. 

Монгол Улсын хувьд булангийн орнуудтай түүний дотор тус бүс нутгийн улс төр, худалдаа, эдийн засгийн гол төв болсон Эмират Улстай харилцааны агуулга, үр дүнг өргөжүүлэх буцалтгүй тусламж, хөнгөлөлттэй зээл авах, хөрөнгө оруулалт татах, хамтарсан төсөл хэрэгжүүлэх нь өндөр ач холбогдолтой юм. Эмират Улсад Элчин сайдын яам байгуулснаар Абу Дабигийн хөгжлийн сан, Абу Дабигийн хөрөнгө оруулалтын газар зэрэг хөгжлийн сан, санхүүгийн байгууллагуудтай шууд холбоо тогтоон, ойр хамтран ажиллах хувийн хэвшлийн хүрээнд хамтын ажиллагааг дэмжих замаар хөрөнгө оруулалт татах боломжтой болно. 

Абу Даби хотод 102 орны Элчин сайдын яам ажилладаг. Арабын Нэгдсэн Эмират Улс Элчин сайдын яамаа Улаанбаатар хотод 2016 онд нээсэн. Абу Даби дахь Элчин сайдын яамыг 3 орон тоотой байгуулахаар төлөвлөсөн бөгөөд айлын талаас Элчин сайдын яамны үйл ажиллагааны зарим зардлыг шийдвэрлэхээ мэдэгдсэн болно. Элчин сайдын яамыг нээх болон үйл ажиллагааны зардлыг 2020 оны төсвийн төсөлдөө тусгасан байгаа болно.  

Иймд асуудлыг хэлэлцэн шийдвэрлэж өгөхийг хүсье.

Г.Занданшатар: Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Цэдэнбалын Цогзолмаа танилцуулна. Цогзолмаа гишүүнийг индэрт урьж байна.

Ц.Цогзолмаа: Улсын Их Хурлын дарга, эрхэм гишүүд ээ,

Аюулгүй байдал, гадаад бодлогын байнгын хорооны 2018 оны 11 дүгээр сарын 7-ны өдрийн хуралдаанаар урьдчилан зөвшилцсөн Арабын Нэгдсэн Эмират Улсын нийслэл Абу Даби хотод Монгол Улсын Элчин сайдын яам нээн ажиллуулах тухай Улсын Их Хурлын тогтоолын төслийг Монгол Улсын Засгийн газраас 2019 оны 9 дүгээр сарын 17-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2019  оны 10 дугаар сарын 8-ны өдрийн хуралдаанаараа хэлэлцлээ.

Тогтоолын төслийг хэлэлцэх үед Улсын Их Хурлын гишүүн Аюурсайхан гадаад улсад томилогдох албан хаагчдыг ямар шалгуураар томилж байгаа, хэрхэн хариуцлагажуулж байгаа, хэрэв томилогдсон албан хаагч алдаа дутагдал гаргавал томилсон албан тушаалтан ямар хариуцлага хүлээх зэрэг асуултуудыг асууж, хариулт авсан болно. Улсын Их Хурлын гишүүн Болд дипломат албаны томилгооны асуудлыг анхаарах цаг болсон. Дипломат албан тушаалд тавих шалгуурыг чангатгах нь зүйтэй. Гадаад талдаа манай улсын нэр хүнд унаж байгааг Аюулгүй байдал, гадаад бодлогын байнгын хороо анхаарах шаардлагатай талаар, Улсын Их Хурлын гишүүн Аюурсайхан дипломат албанд нүүрлээд байгаа энэ асуудлуудад хатуу хандаж, хариуцлагажуулах цаг болсон талаар тус тус үг хэлсэн байна. 

Арабын Нэгдсэн Эмират Улсын нийслэл Абу Даби хотод Монгол Улсын Элчин сайдын яам нээн ажиллуулах тухай Улсын Их Хурлын тогтоолын төслийг Байнгын хорооны хуралдаанд оролцсон гишүүдийн олонх нь дэмжсэн байна. 

Арабын Нэгдсэн Эмират Улсын нийслэл Абу Даби хотод Монгол Улсын Элчин сайдын яам нээн ажиллуулах тухай Улсын Их Хурлын тогтоолын төслийг хэлэлцсэн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн уг тогтоолын төслийг баталж өгөхийг эрхэм гишүүд та бүхнээс хүсэж байна. 

Анхаарал тавьсан явдалд баярлалаа. 

Г.Занданшатар: Байнгын хорооны санал, дүгнэлттэй холбогдуулан асуулт асууж, үг хэлэх Улсын Их Хурлын гишүүд нэрээ бүртгүүлнэ үү. Тэмүүлэн гишүүнээр тасаллаа. Тэрбишдагва гишүүнээр тасаллаа. Жамбалын Ганбаатар гишүүн асуулт асууж, үг хэлнэ.

Ж.Ганбаатар: Беларусийг бол дэмжсэн. Беларусийг бол одоо үнэхээр Монгол Улсын европтой холбож байгаа гол транзит улс байгаа. Төмөр замаар холбож байгаа. Тийм ч учраас одоо Беларусьт бол одоо улсын төсвөөс тодорхой зарлага гаргаад, Элчин сайдын яам нээж байгааг бол дэмжиж байгаа. Одоо ингээд Эмиратад Элчин сайдын яам нээхээр одоо манай хоёр улсын хоорондын тэр худалдааны тэнцэл, эргэлт хэд байна. Хэр их зүйл импортоор авч байна, хэр их зүйл экспортолж байна. Би зүгээр танилцуулгаас тэрийг олж уншиж чадаагүй учраас асууж байгаа юм шүү. Ямар одоо нэн их, ямар гол шаардлага байгаа вэ гэдгийг нь. Тэр хавьд очиж одоо Монгол Улсыг хүлээн зөвшөөрүүлэх геополитикийн хувьд бол тэнд ярих шаардлага бол би байхгүй байх аа гэж бодож байгаа. Тэр бол хангалттай би Монгол Улсдаа бол одоо бүх мэдээлэл нь байгаа гэж ойлгож байгаа. Эдийн засгийн хувьд бол тэнд гол асуудал байгаа болов уу гэж би бодож байна л даа. Тэнд өөрсдийгөө сурталчлах, тэндээс одоо янз янзын тусламж эдийн засгийн хувьд бол тусламж авах нь одоо хамгийн гол асуудал байгаа болов уу гэж ойлгож байгаа. Миний энэ ойлголт зөв байна уу, буруу байна уу.

Ер нь Элчин сайдын яамдууд бол би бол эрс өөрчилж, одоо 1990 оноос хойш, 2000 оноос өмнөхөөсөө одоо шал өөр л ажиллах ёстой. Өөрсдийгөө том дарга биш. Би одоо нэг Солонгост оччихоод нэг юм сонссон юм. Солонгост очоод сууж байсан чинь ингэж байгаа юм. Солонгосын зээл гээд манайх одоо сая нэг 400 билүү, 500 сая доллар авсан. Араас нь хөөцөлдөж байгаа хүн байхгүй. Арабын улсууд болоод энэ буурай хөгжилтэй улсууд чинь нэг зээлийн сураг сонсох л юм бол ёстой бөөн бөөнөөрөө элчин сайдынх нь, элчин сайд нь хүртэл хүрч ирээд үүдэнд нь суучихдаг гэж байгаа байхгүй юу дарга нарынх нь үүдэнд очоод. Та нар яасан гээд тэгэхээр нөгөө зээлийнхээ асуудлыг ярья. Та хэзээ ирэх вэ даргаа. Манайхан бол бараг одоо өөрийг нь ирэхийг нь хүлээгээд ингээд Элчин сайдын яам, элчин сайд гэдэг нь одоо тийм том би одоо Элчин сайд байж байж юу гэж хүний үүдэнд очиж суух юм бэ гэсэн. Энэ одоо эрс ийм одоо бүр өөрчлөлт байгаа юм л даа тийм. Бараг генд нь байгаа юм уу, ДНК-д нь байгаа юм уу одоо ийм бодол байна. Тэр хүнд суучихсан байна гэсэн үг шүү дээ. Тэр хүн улс орныхоо төлөө хүн дээр очоод юм гуйдаг чадалтай байх ёстой. Би бол одоо худалдааны эргэлт нь хангалтгүй байгаа бол тэр Кувейтэд сая байгаа гэж байна. Тэр Кувейтээс хамруулаад шийдэж болохгүй юм уу. Египет юм уу, Кувейт юм уу. Заавал Эмиратад нэг их гол шалтгаан нь юу байна гэдгийг сонсчхоод тэгээд тодруулъя. Баярлалаа.

Г.Занданшатар: Цогтбаатар сайд асуултад хариулна.

Д.Цогтбаатар: Яг таны саяны хэлсэн шалтгааны улмаас тэнд Элчин сайдын яам нээх гэж байгаа юм. Би хэдэн шалтгаан бүр яг тодорхой хэлье. Нэгдүгээрт, Арабын Нэгдсэн Эмират Улс Монгол Улсад Элчин сайдын яамаа нээчихсэн. Бид нар тийм учраас хариу тэнд нээх ёстой нэгд. Бид 20 хэдхэн орны Элчин сайдын яам Улаанбаатар хотод байгаа. Тэгэхээр бид энэ хүрээгээ нэг тэлж байх ёстой юм байгаа юм. Энэ бол том гадаад бодлогын хүрээний ажил. Хоёрт, Эмиратаас бид нар жишээлбэл энэ маш том усан цахилгаан, Говь-Алтайд баригдсан байгаа усан цахилгаан станцын санхүүжилтийг яг тэндээс хөнгөлөлттэй зээлээр авч одоо тэнд хэд хэдэн сумууд, аймгийн төв цахилгаанаараа хангагдаад явж байгаа. Эднийх манайд аягүй олон цэцэрлэг, сургуулийн барилгуудад буцалтгүй тусламж болон хөнгөлөлттэй зээлээр тусламж үзүүлж, цэцэрлэг, сургуулиуд баригдаж байгаа. Өөр нэг чухал юм нь энэ Абу Даби, Дубай гэдэг бол өөрөө дэлхийн санхүүгийн төв болж хувирсан. Ялангуяа Дубай бол үл хөдлөх хөрөнгийн бүр гайхалтай төв болсон бөгөөд бид нар Монгол Улсыг үл хөдлөх хөрөнгийн одоо хөрөнгө оруулалт, уул уурхайгаасаа бид нар бас хазайж өөр салбарт хөрөнгө оруулалт татах гээд байна шүү дээ. Тэгээд үл хөдлөх хөрөнгийн чиглэлээр хөрөнгө оруулалт татъя гэх юм бол Дубай, Абу Дабид байгаа хөрөнгө оруулагчид бол бидний бас хамгийн том сонирхох үл хөдлөх хөрөнгийн хөрөнгө оруулалтын чиглэлээр хамгийн их мэргэшсэн тийм улсууд байгаа. Тав дахь шалтгаан Дубайд байнгын ЭКСПО зохион байгуулагдаж байгаа. Энэ жил гэхэд 11 сард ЭКСПО зохион байгуулагдана. Эмиратын тал манай энэ хүчин чармайлтыг дэмжээд, өөрсдийнхөө зүгээс байдаг бүх дэмжлэгээ үзүүлээд явж байгаа юм. 

Ингээд энэ 6 шалтгааны зүгээр л энгийн юугаар дурдахад 6 шалтгааны улмаас энд бид нар Элчин сайдын яамаа нээх чухал ач холбогдолтой байгаа бөгөөд яг таны хэлж байгаагаар тэр Абу Дабигийн сан, энэ Эмиратын санхүүгийн энэ боломжтой сангуудын үүдэнд Монголын одоо төлөөлөгчид суугаад энэ хөрөнгө оруулалтын анхаарал сонирхлыг Монгол руу татаж байх энэ юуг бий болгох үүднээс бид нар энд нээж байгаа юм. Тэгээд мэдээж худалдааны эргэлт бол өндөр биш байгаа. Гэхдээ энийг бид нар харин еще нэмж явуулах шаардлага байгаа. Дубай бол өөр технологийн шинэчлэлийн маш том төв болчхоод байгаа. Бидэнд бас хөгжлийнхөө замд тэндээс сурах, мэдэж авах маш олон зүйлс байгаад байгаа юм. Баярлалаа.

Г.Занданшатар: Ганбаатар гишүүнд нэмэлт нэг минут тодруулна.

Ж.Ганбаатар: Энэ Элчин сайдуудын уулзалт гэж байнга болж байсан юм байна лээ л дээ 2015 оноос өмнө бол. Тэгээд тэрнээс хойш бол болоогүй. Элчин сайдууд ирээд уул нь бол нэг уулзалт хийгээд одоо Эдийн засгийн байнгын хороо эсвэл одоо яг юуг хүсэж байгаа юм бэ гэдэг талаас бас сонсвол тийм. Тэгвэл уул нь бол одоо энэ чинь бүх улсууд л тийм уулзалтуудаа хийдэг л юм шиг байна лээ. Зарим Элчин сайдууд бол бид одоо 2 жилд нэг удаа уулздаг байсан. Одоо ойрын 4 жил уулзсангүй ээ. Та нар юу хүсэж байгаагаа хэлээч ээ. Хийх юмаа заавраа өгөөгүй байж байж муу ажиллаж байна, муу ажиллаж байна гээд ингээд байх юм гээд. Бас нэг талаасаа зөв юм шиг байгаа юм тийм. Кувейтээ хаагаад, Эмиратад нээхээр боломж байгаа юм уу гэж асууя. Тэр хэр их зардал гарах вэ гэдгийг асууя. Тодорхой хариулж өгөөрэй гэж. Кувейтийг хаагаад Эмиратад нээх. Одоо энэ шинэ юунд чинь хэр их зардал гарах юм бэ гэдгийг нь асууя. Баярлалаа. 

Г.Занданшатар: Цогтбаатар сайд хариулах уу.

Д.Цогтбаатар: Тодорхой тоогий нь чи хэлчихээрэй. Кувейтыг хаагаад Эмиратад нээж болохгүй ээ. Кувейт энд Элчин сайдын яамтай. Кувейт бид нартай маш ёстой 1990-ээд оноос хойш энэ Монгол Улсад маш их тусламж үзүүлж, бид нарт дэмжлэг үзүүлж явж байгаа. Одоо наад зах нь гэхэд энэ хамгийн сүүлд Уньт Хөвсгөлийн Мөрөнгийн зам ашиглалтад орсноор манай хэчнээн олон иргэд Хөвсгөл рүүгээ явж жуулчлах, өөрийнхөө орон дотор жуулчлах энэ боломжийг одоо нээж өгсөн гээд ингээд ярих юм бол маш их юм байгаа. Тэгээд энэ хоёр орон хоёулаа Монголд ач холбогдол өгөөд өөрсдөө Элчин сайдын яамаа нээчихсэн байгаа тохиолдолд бид нар тэр хариу үйлдлийг нь бас найрсгаар хийгээд явах нь зөв гэж бодож байна. Эмиратынхан манайд тодорхой санхүүжилтийг нь энэ Элчин сайдын яамыг нээхэд бас гаргаж өгье гэсэн байгаа юм. Тодорхой тоог манай Тамгын газраас хэлчих хэрэгтэй байна. 

Г.Занданшатар: 82 дугаар микрофон. Ажлын хэсэг 82.

Н.Анхбаяр: Ганбаатар гишүүний асуултад хариулъя. Тамгын газрын захирал Н.Анхбаяр. Бид нар Абу Дабид Элчин сайдын яам нээх юм бол гарах урсгал зардал болон анхны одоо хөрөнгө оруулалтын зардал нийлээд нэг жилд 440 орчим мянган доллар юм болов уу гэж төсөөлж байгаа. Гэхдээ айлын талаас бол ер нь бусад улсын энэ хөгжиж байгаа болон бусад орнуудад санхүүгийн тодорхой дэмжлэг үзүүлдэг. Тухайлбал ерөнхийдөө бол дунджаар нэг 120-140 мянган долларын зардлыг нь бас ингээд дэмжигдэх туслалцаа үзүүлээд явчихдаг юм байна лээ ийм байгаа. Кувейтэд бол бас Кувейтийн талаас дэмжлэг үзүүлээд байр савных нь бүх асуудлыг хариуцаад, бид нар зөвхөн урсгал зардлуудаа гаргаад явчихдаг энд бол нэг 200 гаруй мянган доллар л байгаа. Баярлалаа. 

Г.Занданшатар: Зочид танилцуулъя. Улсын Их Хурлын гишүүн Бөхчулууны Пүрэвдоржийн урилгаар Ховд аймгийн Дарви, Дөргөн, Жаргалан, Зэрэг, Цэцэг, Чандмань сумын иргэдийн төлөөлөгчдийн хурлын төлөөлөгч нар Улсын Их Хурлын үйл ажиллагаа, төрийн ордонтой танилцаж байна. Та бүхэнд эрүүл энх, сайн сайхныг хүсэн ерөөе. 

Одоо Борхүүгийн Дэлгэрсайхан гишүүн асуулт асууж, үг хэлнэ. 

Б.Дэлгэрсайхан: Гишүүдийнхээ энэ өдрийн амар амгаланг айлтгая. Эмират Улстай хамтран ажиллаж, Элчин сайдын яам нээх асуудлыг бол зарчмын хувьд дэмжиж байна. Өчигдөр бас хэлэлцсэн асуудалтай холбогдуулаад би нэг орон нутагт томилолттой байсан учраас тэр асуудлаа нэг эргэж одоо Гадаад яамныхан байгаа дээр нэг хоёр, гурван асуудал асууя гэж бодсон юм. Энэ хил орчмын аялал жуулчлал гэж мөн ч их олон удаа ярьсан. Тэгээд одоо энэ та бүгд мэдэж байгаа. Энэ Замын-Үүд, Эрээнээр одоо жилдээ нэг 3 сая зорчигч гарч байгаа юм. Тэгээд энэ Монгол талаасаа бол Монголын 2 сая иргэн гардаг юм байна. Давхацсан тоогоороо одоо 3 сая шахам. Хятад талаасаа бол 150 мянган хүн орж ирдэг гэж байгаа юм. Тэгээд манай энэ гарч байгаа 2 сая орчим зорчигч бол мэдээж Хятадын талд очиж мөнгөө тушааж байгаа. Гэтэл эргүүлээд бид одоо мөнгөө олж авах байтал одоо ингээд энэ аялал жуулчлал, хил орчмын аялал жуулчлал энэ визэн дээр гацаад, тэгээд одоо наашаа орж ирдэг хүний тоо 2012 оноос хойш эрс багассан. 2016 оноос хойш. Тэгэхээр энэ дээр одоо Гадаад яам ямар бодлого баримталж байгаа юм бэ. Ядахдаа одоо нэг өдрийн 24 цагийн аялал жуулчлал ч байдаг юм уу, 3 өдрийн аялал жуулчлалыг одоо зохион байгуулах энэ одоо хил орчмын аялал жуулчлалыг нэг дэмжиж өгөх асуудал дээр одоо яг ямар бодлого, цаашдаа яг яах юм бэ, яг тодорхой хугацаатай, бас нэг бодлоготой юм үнэхээр одоо Засгийн газар улс төрөө бодоод бас хэцүү байгаа бол Их Хурлаас одоо шийдвэр гаргах тал дээр нь одоо ярьж болдоггүй юм уу. Ингэхгүй бол одоо ингээд бид аялал жуулчлалаас олох энэ боломжоо алдаад байна шүү дээ. Хоёр хөршөөс л одоо хамгийн их жуулчид ирнэ шүү дээ. 

Ер нь бол жуулчид урина, ирнэ гээд байгаа юм. Яг амьдрал дээрээ бол онгоцоор бол хэдхэн улсууд л ирж байгаа. Яг орж ирж байгаа хүмүүс бол одоо маш цөөхөн байна. Тэгэхээр энэ бол одоо энийг дэмжих үүднээс, ялангуяа одоо Замын-Үүд, Эрээн, дээрээс нь одоо энэ Ханги-Мандалын одоо Бугатад ч юм уу нэг консулын харьяа нэг төлөөлөгч юм уу суулгах ийм боломж байдаг юм уу. Энэ талаас чинь жуулчид маш ихээр ирэх хүсэлтэй байдаг юм билээ. Би яагаад энийг хэлж байгаа вэ гэхээр тэр цаана Ханги-Мандалын тэр хилийн орчимд бол дүрвэд хошуу гэж байгаа юм. Тэр үндсэндээ бол манай аймгийн Хөвсгөл сумаас тасраад явсан хүмүүс байдаг юм, байна лээ. Тэгэхээр зэрэг энэ ах дүү нар хоорондоо ирж, очиж уулзах, учрах гэхээр эсвэл одоо Хөх хотод очиж виз авах, эсвэл Эрээн орж виз авах. Тэгээд тэр одоо малчин улсууд байдаг ч юм уу тэр виз авах чадал чансаа тэр хол явж чаддаггүй тэгээд ийм орж ирэх бололцоо их хомс байна. Тэгээд энийг одоо Гадаад яамнаас тодорхой дэмжиж, шийдэл гаргаж өгөөч ээ. Тэгэхгүй бол одоо аялал жуулчлал гээд бид аваачиж мөнгөө тушаагаад байдаг. Бид нар дээр ирж мөнгөө тушаая гэхээр танай дээр очоод гацчихаад байгаа юм. Тэгээд энийг одоо яаж шийдэх юм бэ. Ийм л асуудал ярих гэсэн юм. Тэгээд энд нэг тодорхой хариулт өгөөч ээ. Тэгээд би дараа нь тодруулъя. Баярлалаа.

Г.Занданшатар: 40 минутын дараа санал хураалт явна. Гадаа байгаа гишүүд эргэж цуглана шүү. За асуултад Цогтбаатар сайд хариулна. Дараа нь Консулын газрын дарга Мөнхтүшиг 84 дүгээр микрофон.

Д.Цогтбаатар: Бид нар энэ асуулт Гадаад яам бол энэ асуудалд нээлттэй хандаж байгаа. Монгол Улс хоёр хөрштэйгөө хоёулантай нь стратегийн түншлэлтэй гэдэг чинь хоёулантай нь нэн итгэсэн харилцаатай. Тийм учраас энэ хоёр хөрштэйгөө харилцаагаа өргөжүүлэх тал дээр бол бид нар анхаарч, дэмжиж ажиллаж байгаа. Тэгэхдээ Дэлгэрсайхан гишүүний хэлж байгаа одоо ний нуугүй яг үнэнээр нь ярихад улс төрийн асуудал бий. Энэ дээр тэгэхээр энэ одоо дипломат бодлого энээ тэрээ дээр бол асуудал байхгүй байхад манай дотоод улс төрийн асуудал бий. Бид нар сэтгэлгээгээ өөрчлөх, юмыг илүү одоо бүтээлч талаасаа харах энэ тал дээр бол бид нар бас зөндөө одоо сэтгэлгээгээ өөрчлөх хэрэгцээтэй байгаад байгаа. Бид нар тэгэхдээ энэ дээр бас энэ улс төрийн асуудлаасаа гадна хоёр дахь асуудал нь бол техникийн шинж чанартай асуудал байгаа. Энийг бол манай Консулын газрын дарга одоо яг энэ техникийн бас хүндрэл талаасаа тайлбарлана. 

Тэгээд сая Дэлгэрсайхан гишүүний хэлж байгаа зөв л дөө. Улсын Их Хурал дээр ч гэсэн энийгээ ер нь ярьж, нэг ойлголцолтой болж авахгүй бол зөв юм сэтгэж орж ирээд, хамгийн одоо муу муухайгаар хараар булуулаад, зөндөө олон улс төрчид энэнд хохироод явдаг учраас энэ чинь, жишээлбэл манай Гадаад яам зоригтой, эрүүл, нээлттэй сэтгэлээ гэхэд энд зогсоох тоормоз маш их байгаад байгааг бид нар харж байгаа юм. Гэхдээ бид нар эрүүл, нээлттэй харж байгаа энэ асуудлыг бол. Тэгээд техникийн асуудлаа манай ажлын хэсэг тайлбарлачих уу. 

Г.Занданшатар: 84 дүгээр микрофон Мөнхтүшиг Консулын газрын дарга хариулна. 

Л.Мөнхтүшиг: Дэлгэрсайхан гишүүний асуултад хариулъя. Хил орчмын аялал жуулчлалын үнэмлэхээр Монгол Улсын хилээр нэвтрэхэд хууль тогтоомжийн хүрээнд боломжгүй байсан учраас Гадаад харилцааны яамнаас санал гараад 2016 оны сүүлээс эхлээд хоёр улсын Засгийн газар хооронд гэрээ байгуулах буюу одоо хил орчмын аялал жуулчлалыг хөгжүүлэх тухай Засгийн газрын хооронд хэлэлцээр байгуулах замаар энэ нэг өдрийн аялал жуулчлал гэдэг юм уу, 7 хоногийн аялал жуулчлалыг хийе гэдэг энэ асуудал гэрээ байгуулах эцсийн шатандаа явж байгаа. Хил орчмын аялал жуулчлалын үнэмлэх нь өөрөө Монгол Улсын виз наах болон техникийн боломжгүй ийм асуудал байгаа. Гэхдээ бид энэ техникийн гаргалгаагий нь гаргах гээд бас Хууль зүйн яамнаас санал авах гээд яг одоо ажиллаж байна. 

Дахин бас мэдээлэл болгон хэлэхэд 2018 оны 7 дугаар сарын 1-ээс эхлээд Монгол Улсын визийн журамд өөрчлөлт ороод, хятад иргэдэд өмнө нь одоо аялал жуулчлалын виз авахад заавал урилга авах шаардлагатай байсан бол одоо энэ урилгыг авах шаардлагыг халсан байгаа. Үүнтэй холбогдуулаад бас виз олголт өнгөрсөн онд нэмэгдсэн. Мөн та бас Ханги-Мандал боомтыг дурдлаа. Манжуурын консулын газарт цаашдаа Ханги-Мандалыг хариуцна. Гэхдээ хилийн боомт дээр үнэхээр яг аялал жуулчлалаар ирэхээ нотлох боломжтой бол хил дээр виз олгох боломжийг өнгөрсөн онд нэвтэрсэн, шинэчилсэн журмаар нээж өгсөн байгаа.

Г.Занданшатар: За Дэлгэрсайхан гишүүн нэмэлт нэг минут тодруулна.

Б.Дэлгэрсайхан: Одоо тэгээд нөгөө тэмээ гэхээр ямаа гэх юм. Энэ одоо бүр Хөх хотоо даваад, Эрээнээ даваад, Манжуур болоод явчихаар чинь одоо яаж энэ Бугатад байгаа иргэд виз авах юм бэ. Ядахдаа та нар энэ Бугат энэ Ханги Мандал орчин чинь одоо ирэх жилээс ингээд Зүүнбаян, Ханги-Мандал гээд төмөр зам тавина гэж яригдаж байгаа. Тэгээд тэнд чинь хүн суулгавал ядаж энэ төмөр зам чинь жаахан урагштай явна биз дээ. Тэгэхээр энийг бас Гадаад яам эргэж хараач ээ нэгдүгээрт. Хоёрдугаарт, хил дээр виз олгох энэ асуудал Гадаадын иргэдийн харьяатад зарим эрхийг нь шилжүүлж болдоггүй юм уу. Энэ асуудлыг бас та нар нэг бодолцож үзээч ээ. Тэгээд хамгийн гол одоо энэ хүмүүсийн энэ бухимдаад байгаа юм бол энэ консулынхан ч гэдэг юм уу, энэ Элчин сайдын яамныхан энэ визний шагийн одоо юм хийгээд, тэгээд тэрийгээ барихын тулд одоо ингээд хүмүүсийг хүндрүүлээд байна гэж яриад байгаа шүү. Тийм учраас …/минут дуусав/

Г.Занданшатар: Дэлгэрсайхан гишүүнд нэмэлт нэг минут өгье.

Б.Дэлгэрсайхан: Тэгээд энэнээс чинь болоод та нар бол төв дээрээ бол үнэхээр зөв бодлого бариад байгаагий чинь дэмжиж байна. Одоо урилгагүй виз олгоно, барина гээд. Тэгээд яг очоод хүн одоо гаръя барья гээд виз авна гээд очихоор танд одоо өгөх боломжгүй гээд ямар шалтгаан заадгийг би мэдэхгүй. Гэхдээ тэнд нь нэг өвөр монгол зогсож байдаг. 10, 20-иор нь паспорт цуглуулаад, тэгээд виз нь одоо их мөнгө өгвөл өдрийн дотор гардаг, бага мөнгө өгвөл 7 хонодог гэдэг нэг ийм юм байна амьдрал дээр. Тэгэхээр энийгээ бол одоо тэр цаадуулдаа үүрэг тушаал өгдөг юм уу, энэ нэг визийнхээ өгдөг боломжийг жаахан түргэтгэх, цаг хугацааны хувьд. Хүн ингээд олон хоног хүлээнэ гэвэл хэн манайд аялж жуулчлах юм бэ. Хил дээр ирэнгүүт нь ч юм уу, эсвэл консул дээр очингуут нь юм уу 24 цагийн дотор виз өгчихвөл наад жуулчлалын чинь тоо бага ч гэсэн нэмэгдэнэ. Нэг жуулчин орж ирээд нэг 10 мянган юань одоо Монголд үрэхэд…/минут дуусав/

Г.Занданшатар: Дэлгэрсайхан гишүүн үг хэллээ. Одоо Дондогдоржийн Эрдэнэбат гишүүн асуулт асууж, үг хэлнэ. 

Д.Эрдэнэбат: Баярлалаа. Ихэнхдээ элчин консулууд 2 гол чиглэлтэй байгуулагддаг л даа. Сүүлийн үед л энэ чиглэл юмнууд нь ойлгомжгүй болчхоод байгаагаас биш. Нэгдүгээрт, энд амьдарч байгаа хүмүүсүүдийн монголчуудынхаа эрх ашгийг хамгаалахын тулд гол зорилго байдаг. Хаана их монголчууд маань ажиллаж амьдарч байна тэнд зайлшгүй байх ёстой шаардлага бол нэгдүгээр шаардлага байх гэж бодож байна. 

Хоёр дахь нь эдийн засгийн ашигтай байх л нөхцөл шүү дээ. Эдийн засгийн харилцан ашигтай хамтын ажиллагаа өрнүүлэх нөхцөл бололцоотой улс оронд бид нар Элчин сайдын яам байгуулах тухай л асуудал. Тэгээд би энэ Эмиратад элчин байгуулна гээд харахаар, энэ ерөнхий дүнгийн нь харахаар их сонин тоо гараад байгаа юм. Нэг их шальтай ч нэг их юм байхгүй. Одоо импорт нь 2.8 сая доллар гэж байгаа юм. Тэгээд экспорт нь 438 мянган доллар. Бид нар ер нь хаана явсан газраа дандаа алдаатай наймаа хийдэг их муу монголчууд л даа. Наймаа хийж чаддаггүй. Тэгээд одоо энийг чинь байгуулчихаар энэ тоог харах юм бол нөгөө импортын хэмжээ нь улам нэмэгдээд, экспорт өсөх ямар боломж байгаа юм бэ. Энэ дээр ямар дүгнэлт хийсэн бэ гэж би асуумаар байгаа юм. Одоо экспорт нь яг одоо Эмиратад юу юм. Шонхорын наймаа юм уу, махны наймаа юм уу. Энийгээ нэгдүгээрт нэг тодорхой хариулт өгөөч ээ. Тэгж байж би саналаа өгмөөр байна. 

Одоо ер нь нийтдээ энэ нийт элчин консулууд дэлхийн хэмжээнд байгаа элчин консулуудаас ашиггүй татан буугдах элчин консул гэж ер нь байна уу. Бид нар энэ татан буугдах тухай ерөөсөө ярьдаггүй. Болж өгвөл нэг байгуулаад нэг хэдэн дипломатчид аваачиж тавиад, нэг хэдэн гэр бүлийг тэнд тэжээх гэж нэг бодлого юм шиг явсан олон жилийн уршиг. Саяны дипломатчдын тамхи, хар тамхины наймаа ороод ирсэн шүү дээ. Тэгээд энэ байдлаар дипломатын газрууд байгуулагдах юм уу. Одоо энэ шинээр консул байгуулж байгаа, Эмиратад байгуулж байгаа консулыг чинь энэ зардлыг харах юм бол 440 сая долларын жилийн зардалтай. Тэгсэн мөртлөө Монголд импортын запросыг  2.8 сая доллараар нэмэгдүүлэх үүрэгтэй. Тэр нь хичнээн дахиад хэд болох юм бүү мэд, импорт нь. Дээр нь нэмээд 400 хэдхэн сая долларын экспорттой. Гаргаж байгаа юм байхгүй. Манайхаас тийшээ харилцсан илүү эдийн засгийн үр ашигтай худалдаа хийж чадахгүй л юм бол энд консул юм уу элчин байгуулахын ашиг нь юу байгаа юм. Импортыг бол тэнд элчин төлөөлөл байсан байгаагүй хийж чадна бид нар. Энэ дээр нэг надад хариулт өгөөч ээ гэж би хүсмээр байна.

Дараа нь ер нь энд хэчнээн оронд худалдааны төлөөлөгч гэж байна. Одоо нийт улс орнуудын бидний эдийн засгийн мэдээж одоо том эдийн засгийн эргэлттэй байгаа орнууд бол ойлгомжтой. Одоо энэ жижиг энд тэнд элчин консул байгуулсан газар худалдааны төлөөлөгч гэж ер нь байна уу. Одоо энэ Эмиратад чинь худалдааны төлөөлөгчийн орон тоо байх юм уу. Энэ асуудал дээр надад нэг тодорхой хариулт өгөөч ээ. Тэгж байж би бас саналаа өгье гэж ингэж бодож байна. Баярлалаа.

Г.Занданшатар: Цогтбаатар сайд асуултад хариулна.

Д.Цогтбаатар: Яг сая зөв л юм хэлж байна л даа. Энэ нөгөө Элчин сайдын яам бид нар байгуулж байгаа нь худалдааныхаа харилцааг нэлээн өргөжүүлмээр байгаа юм. Яагаад гэвэл байгаа нөхцөл нь яг таны хэлсэн сая ийм л байгаа. Бид нар энийг голж байгаа. Эмиратдаа бол энэнээс өсгөх боломж байгаа. Худалдааны тал дээр нөгөө орон болгонтой ингээд нэг нэгээр нь аваад үзвэл ийм байгаа боловч Монгол Улсын нийт худалдааны эргэлтэн дотроо бол бид нар ашигтай худалдаа хийж байгаа шүү дээ. Манайх одоо 2018 онд бол 7 тэрбум долларын экспорт хийж, 5 тэрбум долларын импорт хийсэн. Бараг 2 тэрбум долларын ашигтай явж байгаа манай худалдаа. Тэгээд ДНБ-ээсээ лав 10 гаруй дахин, 10 хувь гаруй хувьтай тэнцэж байгаа худалдааны ашиг. Гэхдээ яг тухайн орнуудтай тус тусад нь аваад үзэхээр үнэхээр ихэнхдээ бид нар алдагдалтай байгаа нь үнэн. Тийм учраас экспортоо бид нар нэмэгдүүлэх ёстой. 

Эмират дээр гэхдээ бид нар нэг юмыг наад тооцоонд чинь гишүүн ээ, бас оруулаагүй байгаа шүү дээ. Эндээс бид нар авч байгаа хөнгөлөлттэй зээл тусламж энэ юмнуудаа бол бид оруулаагүй, нөгөө худалдааны статистик учраас тусаагүй. Хэрэв тэрүүгээрээ авбал энэ дүр зураг бас өөрчлөгдөнө. Нийт эдийн засгийн хамтын ажиллагааны үр өгөөжөө аваад үзвэл бол Ойрхи дорнодын орнуудтай бол их өөр болно. Саяын таны ярьснаар экспортын хамгийн боломжтой хувилбар бол махны экспорт байгаа юм. Тэгээд энэ яг халаалт чиглэлийн боловсруулсан махыг экспортолъё гэвэл бид нар жишээлбэл Катар руу хүргэе гээд. Үгүй ээ үгүй. Иран руу бид нар сая гаргаж байсан шүү дээ. Зүгээр санкцаас болоод гаргаж чадахгүй. Иран гэдэг бол ерөөсөө яг цаанаа Эмират юу руу орчхож байгаа юм байхгүй юу. Иран руу махны экспорт лав л хийгээд байсан манайхан тийм. Тэгээд төлбөрөө авч чадахгүй болохоор сая түр зогсоосон манай яамны тайлбартайгаар. Худалдааны төлөөлөгчийн газрууд бол одоогоор байхгүй байгаа шүү дээ. Худалдааны төлөөлөгчийн газрыг бид нар Худалдааны төлөөлөгчийн газрыг  харин нээе гээд бодлогын шинэчлэл гаргаад одоо  эхний дөрвөн худалдааны төлөөлөгчийн газрыг нээе гэж ярьж байгаа.


Түүнээс бол  сая 30 жил хаагдсан байсан. Энэ байхгүй байсан. Энэ бол үнэн. Бид нар үүнийг нэмэгдүүлэхээр ярьж байгаа. Ийм л байна.


Г.Занданшатар: Түүнийг өчигдөр ярьсан. Одоо Лувсанвандангийн Болд гишүүн алга байна, Ганзоригийн Тэмүүлэн гишүүн асуулт асууж, үг хэлнэ.

Г.Тэмүүлэн: За баярлалаа. За тэгэхээр гишүүддээ энэ өдрийн мэндийг хүргэе. Өчигдөр бид нар Манжуур хотод төлөөлөгчийн газар байгуулах гэдэг юм уу өнөөдөр  Беларусь болоод Абу Даби Арабын Нэгдсэн Эмират улсад Абу Даби хотод Элчин сайдын яам нээн ажиллуулах асуудал орж ирж байна. Би сая хамгийн сүүлд Эрдэнэбат гишүүний асуусан асуулттай холбогдуулаад ер нь зүгээр бид нар гадаад бодлогынхоо түвшинд Засгийн газрынхаа бодлогын хүрээнд ер нь Гадаад худалдааны төлөөлөгчийн газруудыг байгуулах шаардлага байдаг юм уу. 30 гаруй жил завсардсан асуудлыг сэргээх асуудлыг Засгийн газрын зүгээс хөндөж нэмэгдүүлэх асуудлыг оруулж ирэх гэж байгаа гэдэг асуудлыг тавих гэж байгаа. Мэдээж бид нар Гадаад худалдааныхаа эргэлтийг нэмэгдүүлэх, экспортынхоо  бүтээгдэхүүний нэр төрлийг олшруулах гэдэг юм уу мэдээж тэр тээвэр ложистиктэй холбоотой гэдэг юм уу энэ чиглэлүүд дээр Гадаад худалдааны төлөөлөгчийн газрууд байх ёстой байх.  Энэ бол Засгийн газар хийх ёстой. Гадаад яам хийх ёстой ажил биш байх гэж хараад байгаа. 

Хуучин соц нийгмийн үед манайд байдаг байсан. Хэд хэдэн улсад бол Гадаад худалдааны төлөөлөгчийн газрууд байдаг байсан. Үүнийг дахиж сэргээх шаардлага байгааг би ерөөс харахгүй байгаад байгаа. Өнөөдөр бүхэл бүтэн Худалдаа аж үйлдвэрийн танхим гэдэг асуудал байна. Бусад улс орны жишгийг аваад үзэхээр Худалдаа аж үйлдвэрийн танхимууд нь энэ ардчиллыг худалдааныхан төлөөлөгчийн газрыг худалдааны эрх ашгийг тухайн нийгэм эдийн засгийн харилцааг хангаж байх асуудлыг хангаад явдаг жишиг байна. Эдийн засаг, худалдааны асуудлыг. Тэгэхээр би  энэ чигээрээ олон улсын  нийцэх практикаар явах нь зөв биш үү. Дэлхий дээр аваад үзэхээр магадгүй Орос, Хятад улсад л бараг энэ худалдааны төлөөлөгчийн газрыг байгуулдаг жишиг байгаа байх гэж хараад байгаа юм. Үүн дээр Гадаад яам, Засгийн газрын зүгээс ямар байр суурийн үндэс дээр хийж байгаа юм бэ? Худалдааны аж үйлдвэрийн танхимаар дамжуулж хийх  боломж бололцоог бид нар ашиглаж болохгүй юу гэдэг асуудал байгаа юм.

Хоёр дахь нь, би өчигдөр уг асуулт асуусан, асуултаа хариултыг нь авч чадалгүй, асуултаар хариулагдсан л даа. Асуултыг асуултаар хариулъя гээд. Би зарчмын асуудал хэлээд байгаа юм. Ерөнхийдөө нийт хариултыг авмаар байх юм. Нийт хэчнээн Дипломат төлөөлөгчийн газар тэргүүнгүй байгаад байгаа вэ, түүн дээр та бас тоо статистик, тоо баримт хэлээч ээ. Хэдийнх нь бас яг хэчнээн Элчин сайдын яамгүй, Элчин сайдгүй, тэргүүнгүй байгаад байгаа юм. Дипломат төлөөлөгчийн газар, энэ дээр мэдээж Ерөнхий Консул гэдэг юм уу энэ бүгдээрээ орж таарна. Хэдийнх нь хугацаа дууссан байгаад байгаа юм. Хэдэн жил болсон байгаад байгаа вэ, үүн дээр бас тоо баримт хэлээч ээ. Мэдээж үүн дээр би зүгээр  Улсын Их Хурлын бүрэн эрх мэдээж бид нар Засгийн газар болоод харьяа байгууллагынхаа хүрээнд тухайн ололт амжилт болоод алдаа оноог нь дүгнэж хэлэх үүрэг бол бидэнд байгаа. Улсын Их Хурлын гишүүдийн үүрэг бол асуулт асууж, тодруулга авах нь бидний үүрэг. Үүн дээр та бас тодорхой баримт, асуудлыг хэлээч. Түрүү өчигдөр ярьж байсан. Зүгээр түр хамаарагч нарын асуудал байгаа гэж ярьж байгаа, тэр түр хамаарагч гэдэг тусдаа асуудал, мэдээж түр хамаарагч бол тухайн улс оронд улсаа бүрэн төлөөлөх эрх байгаа, гэхдээ бид нар явах хүнд ачаа бүү  татуул гэдэг шиг хугацаа нь дуусаад 2-3 жил болсон хүмүүсийг тухайн улс орных нь гадаад бодлогын зүгээс яаж хандаж, харилцах вэ гэдэг асуудал үүсэж таарна. Би Ерөнхий Консулын газартай холбоотой асуудлуудаар ер нь хэд хэдэн газрууд байх шиг байгаад байна. Засгийн газар дангаараа шийдчих ёстой Дипломат албаны хуулиараа бол бүрэн зохицуулалтын асуудал байдаг. Улсын Их Хуралд оруулахгүйгээр өөрсдөө шийдээд явах бүрэн зохицуулалттай асуудлуудыг яагаад оруулж ирэхгүй удаагаад байгаа асуудлууд байгаад байгаа юм бэ.

Өчигдөр та ёстой тэр үнэхээр улс төрийн дарамт ачаа  байдаг юм уу, эсвэл таны ярьснаар Монголын бохирдсон балиар улс төр чинь үүнийг бид нар томилгоог чинь хийлгэхгүй байна уу, элчин сайдыг чинь томилуулахгүй байна, Ерөнхий Консулыг чинь томилуулахгүй байна гэдэг асуудлыг яриад байх юм. Үнэхээр тийм бол эрх зүйн орчныг нь өөрчлөх, хуулийг нь санаачлаад оруулж ирээч. Бид нар ямар Үндсэн хууль дээр нь  энэ асуудлыг хийсэн биш дээ. Үнэхээр тэр юу гэдэг юм Улсын Их Хурлаар оруулаад байгаа. ... /минут дуусав/

Г.Занданшатар: Зочид танилцуулъя. Улсын Их Хурлын гишүүн Лхагвын Элдэв-Очирын урилгаар Хан-Уул дүүргийн 41 дүгээр сургуулийг 1984 онд төгсөгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байна.

Та бүхэнд эрүүл энх, сайн сайхныг Улсын Их Хурлын гишүүдийн нэрийн өмнөөс хүсэн ерөөе.

За, Батзандан гишүүн, алга байна.  Хариулт  Цогтбаатар сайд.

Д.Цогтбаатар: Асуултад асуултаар хариулъя гэдэг нь би хариулаад байгаадаа биш, Их Хурал дээр би ч гэсэн адилхан Улсын Их Хурлын гишүүн болохоор зүгээр полемик, Тэмүүлэн гишүүн бол өөрөө баруунд төгссөн залуу, тэгэхээр полемикийн нэг хэлбэр энэ шүү дээ. 2000 жил философийн  түүх хөгжихөд ийм маягаар Аристотель хүртэл өөрөө ингээд ажлуудаа бичихдээ асуулт хариултаар, асуултыг асуултаар хариулаад  ингээд явдаг хэлэлцүүлгийн зүгээр л нэг хэлбэр. Тийм учраас би гишүүдийг өөрсдөө бас ярьж байгаа юмаа эргээд бодоход нээрэн ийм юм байна шүү гэж бодуулах үүднээс л хэлж байгаа юм. 

Солонгос Сөүл, Москва, Стокгольм дахь элчин сайдууд бол томилогдоогүй байгаа. Яах вэ, дипломат юунд бол шарже д’афер /charge d’affaires/ буюу түр хамаарагч гээд үүнийг нөгөө улсад нь хүлээж авахгүй ч юмуу үл тоодог тийм дипломат ёс бол байхгүй. Одоо зүгээр энгийн үгээр ярихад АНУ ч гэсэн сая элчин сайд нь нэлээн удаж байж Монголд ирсэн. Тэгэхэд шарже д’афер нь хариуцаад байж байсан. Би тэр шарже д’афер-ийг, Мани гэдэг мундаг залуу байсан. Хэзээ уулзах цагт нь би хүлээж аваад уулздаг байсан. Яагаад гэвэл тэр олон улсын хуулийн дагуу Дипломат төлөөлөгчийн газрын тэргүүний үүрэг гүйцэтгэж байгаа учраас тэр олон улсын хуулийнхаа дагуу тухайн хүлээж авч байгаа улс л хүлээж авдаг. Тэгэхээр манай шарже д’афер-үүд буюу түр хамаарагч нар энэ ажлаа хийгээд явж байгаа.

Одоо Солонгос гэхэд Элчин сайдаа  сая огцом татсан. Шинэ Элчин сайдаа томилоогүй л явж байгаа. Тэгэхээр энэ олон улсын харилцаанд ийм процесс байдаг. Ерөнхий Консулуудын асуудал саяхан татагдаад ирсэн хэд хэдэн огцом шийдвэрээр л татагдаад ирсэн Станбул, Хөх хот гээд л, энэ газруудад хүмүүсээ бид нар оруулах гээд ярьж байгаа. 

Би  өчигдрийн хэлсэн үгнээсээ буцахгүй. Юу гэвэл улс төрийн шахаа байхгүй гэж би хэлэхгүй шүү. Яаж ил далд миний ч хүн, чиний ч хүн, тийм ч юм, ийм ч юм, би тэр завсраар нь өөрөө мэргэжлийнхээ яамныхныгаа томилуулчих юмсан гээд, эд нарынхаа өөдөөс би ингээд мэргэжлийнхнийгээ хамгаалаад ажиллах гээд амаргүй л байгаа. Тэгэхээр ийм юм байгаа шүү дээ. Хууль, эрх зүйн орчныг өөрчлөх ийм нөхцөл байгаа бол, жишээ нь Элчин сайд нарыг томилох асуудал бол Үндсэн хуулийн асуудал. Ерөнхийлөгчийн бүрэн эрхийн асуудал байгаа. Консулуудын асуудал Засгийн газрын асуудал, үүнийгээ бид нар оруулаад явдгаараа яваад үүн дээр харин өөр тодорхой  шинэчлэл гаргая гэвэл бас болно оо, болно. Бид нар түүнийг санаачлаад ажиллаж болно шүү дээ.  Яг тодорхой тоонууд бол Анхбаяр дарга хэлчихгүй юу. 

Г.Занданшатар: За Анхбаяр дарга, 82 дугаар микрофон, ажлын хэсэг.

Н.Анхбаяр: Тэмүүлэн гишүүний асуултад хариулъя. Элчин сайдгүй байгаа бол нөгөө Бишкек шинээр нээгдээд, бас Ерөнхий консулын газар байж байгаад  Элчин сайдын яам болгож төвшинг нь ахиулсан учраас Киргизийн асуудал байгаа. Кубын Элчин сайдын асуудал бас байгаа. Хугацаа нь дууссан Элчин сайдын хувьд ерөнхийдөө 12-13 Элчин сайдын асуудал байна. Ерөнхий Консулын газрын Ерөнхий Консулгүй байгаа газрын нэр бол Станбул, Сан-Франциско, Хөх хот, Хонконг гэсэн 4 газар байгаа. Бусад Ерөнхий Консулуудын хугацаа ч бас ерөнхийдөө дуусаж байгаа, ийм л байгаа.

Г.Занданшатар:  Худалдааны төлөөлөгчийн газраа хариулчих, Цогтбаатар сайд.

Д.Цогтбаатар: Худалдааны төлөөлөгчийн газар энэ танхимууд худалдааны төлөөлөгчийн газар өөр газар нээгээд дипломат статустай байх прецедент жишиг мэдэхгүй. Би худалдааны чиглэлээр олон жил ажилласан, миний нэртэй олон улсын түвшинд хэвлэгдсэн нийтлэлүүдийг одоо интернэт рүү ороод Цогтбаатар Да Би Чи Оу гээд харахад хэдэн хуудас, гадаадад олон улсын нэр хүндтэй мэргэжлийн сэтгүүлүүдэд гарсан миний нийтлэлүүд гарч ирнэ. Тэгээд яг энэ худалдааны чиглэлээр MATRADE, OS Trade худалдааны дэмжих газрууд байдаг бөгөөд энэ нь төрийн дэмжлэгтэй байдаг. Манайд бол бид нар энэ одоо жишээлбэл худалдааны төлөөлөгчийн газрыг нээе гэдэг асуудлыг яриад эхэлсэн. Оросууд шууд зөрөөд Улаанбаатарт бид нараас түрүүлээд Худалдааны төлөөлөгчийн газрыг нээчихлээ. Тэгээд баруун төгссөн залуучууд мэдэж байгаа, юм үйлдвэрлэхээсээ

Г.Занданшатар: Лувсанцэрэнгийн Энх-Амгалан асуулт асууж, үг хэлнэ. Л.Энх-Амгалан гишүүнийг хаслаа. Одоо Тэмүүлэн гишүүн тодруулж асууя.

Г.Тэмүүлэн: За тайлбарын хариултууд баярлалаа. Тэгээд ямар ч бай хугацаа нь дууссан гэдэг юм уу Элчин сайдгүй яам 17 байх шиг байгаа юм. Тэгээд Консул томилогдоогүй байгаа газар бараг 6 байх шиг байна. Нийтдээ зүгээр Консулгүй бөгөөд Элчин сайдуудын хугацаа нь дууссан гэдэг ч юм уу ийм газрууд 22-23 хавьцаа байна уу гэж би тоолоод байгаа юм. Энэ бол бага тоо биш шүү, Цогтоо сайд аа. 

Дэлхийгээр дүүрэн Элчин сайдын яамдгүй юм шиг гэж ярьдаг асуудал бол энэ бол зүгээр бага тоо биш. Үүнийг томилуулах үүрэг нь таны ажил. Ямар нэг байдлаар зөвшилцөлд хүрэх гэдэг юм уу үүнийг гүйцэлдүүлэх ёстой юу гэвэл ёстой. Энэ бол таны цэвэр ажил байгаа шүү. Тэгэхээр үүнийг ямар нэг байдлаар Монголыг бохирдсон улс төр гэдэг юм уу шалтаг шалтгаан хэлж болохгүй. Хийх бол таны цэвэр үүрэг. Үүнийг эрх зүйн орчиндоо гэдэг юм уу улс төртэй асуудал байвал хууль эрх зүйн орчин талаасаа өөрчлөх асуудлыг хамтраад хийе. Үүнийг зөвшилцөлд хийх асуудал байвал тэр хийх гарц шийдлийг нь хийе.

Улсын Их Хуралд танай асуудал оруулаад ирвэл долоо хоногийн дотор шийдээд явуулна. Байнгын хороогоор оруулаад, чуулганаар оруулаад. Үүн дээр... /минут дуусав/ 

Г.Занданшатар: Мөн Металл ХХК-ийн ажилтнуудын төлөөлөл Улсын Их Хурлын үйл ажиллагаа, Төрийн ордонтой танилцаж байна.

Та бүхэнд эрүүл энх, сайн сайхныг хүсэн ерөөе. Гишүүдийн нэрийн өмнөөс.

За 10 минутын дараа санал хураалт явах учраас завсарласан гишүүд чуулганы танхимд эргэж орж ирээрэй. Санал хураалт явна шүү.  Цогтбаатар сайд нэмэлт 1 минут тодруулна. 

Д.Цогтбаатар: Хугацаа нь дуусах гэж байгаа гэдэг чинь хугацаа дуусаад тэр хүн  Элчин сайд биш болоод юмуу, тийм юм байхгүй шүү дээ. Манай дотоод зохицуулалт.  Олон улсын хуулиараа тэнд сууж байгаа Элчин сайд сууж байгаа цагтаа л Элчин сайдаараа байж, тэр эзэнгүй юм уу Элчин сайдгүй байгаа юм биш, гэхдээ хугацаа нь дуусах гэж байгаа гэдэг чинь дуусаагүй байхад нь бид нар энэ процессыг оруулах гээд байгаа юм. Түүнээс тийм асуудал байхгүй байгаа шүү дээ. Сая л Дипломат албаны хуульд 4 жил гэж тоо зааж  оруулсан болохоос биш, энэ бол өнөөдрийн байгаа хуулийн дагуу угаасаа л багтсан хугацаа, үүнийг сунгаж ч болдог. Тэгэхээр Элчин сайд нь ажлаа хийгээд тэнд явж байгаа маш олон тохиолдолд бас Элчин сайд нар сунгагдаад ажиллаад явдаг, тэр бол бүрэн эрхийнхээ хүрээнд шийдвэр гаргах эрхтэй этгээд нь субъект нь энэ шийдвэрээ гаргаад явж болдог юм. Элчин сайд нар нь газар дээрээ ажлаа хийгээд явж байгаа юм. Баярлалаа.  Хамтарч ажиллая гэдэг дээр баярлалаа.  Хамтарч ажиллая, энэ дээр хууль. .../минут дуусав/

Г.Занданшатар: Дэндэвийн Тэрбишдагва  асуулт асууж, үг хэлнэ.

Д.Тэрбишдагва: Би асуулт асуухаас өмнө Цогтбаатар сайдын энэ ажиллаж байгаа гэдгийг бид сайн ойлгож байгаа.  Ер нь энэ өчигдрөөс хойш та улс төрөөр, улс төрөөс  болоод янз бүрийн шалтгаанаас болж тодорхой хэмжээний шахаа янз бүрийн юм байдаг  талаар нэлээн ярилаа.

Би өнгөрсөн жилээс авхуулаад Элчин сайдуудын асуудал зөндөө яригдаад, тэгээд явах хүнээр ачаа бүү татуул гэдэг шиг хэдийгээр нөгөө хүмүүс нь ирэх ирэхгүй нь ойлгомжгүй иймэрхүү байдал гараад байгаа учраас Дипломат албанд хэдийгээр тэгэх ёстой ч гэсэн жижигхэн доголдол гаргаж байгаа гэдгийг л гишүүд тэгж асуугаад байна шүү дээ. Үүн дээр та эмзэглэх хэрэггүй. Ер нь энэ ажлыг явуулах чиглэлээр Улсын Их Хурал  үүн дээр онцгойлон анхаарч дэмжиж ажиллая гэж  хэлээд байгаа шүү дээ.  Түүн дээр та  анхаарч үзээрэй гэж. 

Арабын Нэгдсэн Эмират Улсад Элчин сайдын яам байгуулахыг дэмжиж байгаа юм. Үүн дээр манай гишүүд ч нэлээн асуулаа.  Энэ Арабын Нэгдсэн Эмират ер нь  Монгол Улсын өнөөдрийн нүүр царай бол эдийн засгийн хүндрэлтэй, эдийн засгийн аюулгүй байдал дээр онцгойлон анхаарч ажиллахгүй болохгүй гэдгийг олон удаа хэлж байгаа. Эдийн засаг нь хамааралтай болохоор улс орон ядууралтай, түүнээс болоод  нийгмийн асуудал, бухимдал, гэмт хэргийн зөрчил гээд их юм гардаг л даа. Тийм учраас Арабын Нэгдсэн  Эмират Улстай хамтран ажиллах олон янзын боломжууд, төсөөтэй талууд их байгаа юм. Байгалийн баялагтай, Абу Дабигийн сан гээд, биднийг сан байгуулах гээд хэчнээн ч янзын сан байгуулав, хэрэгжүүлж чадахгүй байгаа,  энэ чиглэлээр одоо ерөнхийдөө судалж, цаашдаа энэ Абу Дабигийн сантай хамтарч ажиллах ямархуу боломж байгаа вэ? Хоёрдугаарт эндээс судалмаар юм бол бид оффшор бүс гэж яриад байдаг, гэтэл бидэнд хамгийн чухал юм бол санхүүгийн чөлөөт бүс байгаа юм. Абу Дабид бол бусад газруудын санхүүгийн чөлөөт бүс маягийн юм байгуулж, түүн дээр чинь санхүү босгож байна шүү дээ, бид хоёр том хөршийн дунд хамгийн том боломж чинь санхүүгийн чөлөөт бүсийн асуудал дээр энэ чиглэлээр ярьж хөөрч байгаа юм байгаа юу гэж.

Гуравт нь, энэ 90 орчим хувийг махныхаа хэрэгцээг гаднаас авч байгаа, одоо манайхан чинь мах ярьдаггүй хүн гэж байдаггүй, уг нь махаа л гаргамаар байгаа юм. Одоо малаа гаргаад, мал гаргана гэж яриад, ингээд хил дээр баахан мал хурааж аваад, ер нь тэр хөлөөр нь гаргая гэж яриад байгаа шүү дээ, нэмэгдсэн өртөг шингэсэн бүтээгдэхүүн гаргадаг ийм газар руу ер нь хамгийн өндөр үнэтэй дэлхийн махыг л хэрэглэж байгаа газар л даа.Тэгэхийн тулд хамгийн өндөрт үнэтэйгээр зөв технологиор явуулмаар байгаа юм. Тэнд чинь хурга төлөгний мах авдаг газар болохоос биш эсвэл хуцын мах,  эсвэл эм хонины мах, эсвэл эр хонины мах гээд  холион бантан болсон холимог мах авдаггүй газар шүү дээ. Энэ чиглэл рүү уг нь Хүнс, Хөдөө аж ахуйн, хөнгөн үйлдвэрийн сайд үүн дээр анхаарч ажиллахгүй бол одоо хөлөөр нь, амьдаар нь мал гаргадаг асуудлыг дэмжээд, гэтэл энд чинь 90 хувийг нь бөөн мөнгөтэй газрууд малын чинь махыг авъя гээд байхад энэ дээр ямар анхаарал байх вэ. 

Дөрөвдүгээрт нь, аялал жуулчлалын асуудал гэдэг юм байгаа юм. Яг зуны дэлгэр цаг бол тэр хүмүүсийн их сонирхлыг татдаг, өргөн чөлөөт нутагтай, их мөнгө төгрөгтэй хүмүүсийг, бид энэ чиглэлээр аялал жуулчлалыг нааш нь хөгжүүлэх, тэр хүмүүсийн хөрөнгө мөнгийг Монголдоо оруулж ирж татах, худалдааны асуудлаас гадна үүн дээр бас бид дээд зэргийн аялал жуулчлалыг явуулах тийм боломжууд байгаад байх шиг байна. Ийм ийм боломжууд нэлээн байгаад байгаа учраас бид ялангуяа эдийн засгийн хамтын ажиллагааны чиглэлээр, хөрөнгө оруулалтын чиглэлээр,  санхүүгийн чөлөөт бүсийн чиглэлээр. .../минут дуусав/ 

Г.Занданшатар:  Цогтбаатар сайд асуултад хариулна.

Д.Цогтбаатар:  Тэрбишдагва гишүүний эхний хэлж байгаа шүүмж үгийг би хүлээж авч байна. Ер нь ажлыг сайжруулах орон зай хэзээ ч байдаг. Сайжруулж л ажиллах ёстой. Яах вэ, миний хүч хүрэх юм байна, хүч хүрэхгүй ч юм байна. Тэгэхээр тал талдаа  хэдүүлээ бие биеэ дэмжээд ажиллах нь чухал байх. Монгол дотроо ойлголцоод ажиллаж болох байх. Дэлхийн өчнөөн өөр улсуудтай ойлголцоод ажиллаад байдаг юм чинь Монголдоо, Монголчуудтайгаа асуудлаа ойлголцоод юмнуудаа урагшаа явуулна. Таны хэлж байгаа үнэн. Яг эдийн засгийн чиглэлээр  хамтарч ажиллах юмсан гэж бодоод байгаа юм.

Эмираттай бол үнэхээр боломж бий. Эдний сан гадагшаа хийж байгаа хөрөнгө оруулалтууд, хөгжиж байгаа орнуудад хийж байгаа хөрөнгө оруулалтууд үнэхээр бага биш. Харин манайхан өөрсдөө төслөө сайн боловсруулаад, экспортын чадвартай ийм ийм үйлдвэрүүд ингэж ашиглалтад оруулж болж байна, та нар хөрөнгө оруулалт хийвэл ийм ашиг олно гэдгээ ул үндэстэй сайн хийж чадах юм бол хөрөнгө оруулагчид энэ зах дээрээс олох боломж бий шүү, бий. 

Түүнийг би өөрөө ч Ойрхи дорнодынхонтой олон жил ажиллаж байсны хувьд мэдэж байгаа. Гэхдээ нэг онцлог нь манайхан дутуу үнэлээд байдаг юм. Маш их мөнгөтэй болохоор бараг юу ч бариад очсон хөрөнгө оруулалт хийнэ гэж бодоод, ёстой тийм юм байхгүй. Маш тооцоотой, барууны дандаа менежерүүд санг нь  ажиллуулж байдаг, ёстой копейк болгоныг тооцож хөрөнгө оруулалт хийдэг.  Гоё төсөл байвал зоригтой дэмжиж чаддаг ийм л улсууд байгаа юм.

Энэ чөлөөт бүсийн асуудал үүнийг холбогдох байгууллагууд нь бас судлаад үзэх биз. Бид бол зөв юмыг араас нь Гадаад яам бодлогоороо цаашид ч гэсэн дэмжээд ажиллана. Аялал жуулчлал гэж таны ярьж байгаа зөв. Эднийхэн бол ялангуяа яг өвөлдөө яг манайх шиг зундаа гэрээ бариад наадамдаад гардаг шиг, өвөлдөө эд нар майхнаа бариад бүр хөдөө рүү гараад явдаг хүмүүс. Тийм учраас Монголд ирэх бүр цаанаасаа сонирхолтой тийм байдаг юм. Бид нар бас  үүн дээр нь ч гэсэн анхаарч ажиллахад маш их боломж байгаа. Боломжоо ашигламаар байна.

Г.Занданшатар: Тэрбишдагва гишүүнд нэмэлт 1 минут.

Д.Тэрбишдагва: Малын махны асуудлыг түрүүн би хөндөж ярьсан. Одоо цаашдаа онцгойлон анхаарч, ялангуяа бид ерөөсөө л сүүлийн үед хагас боловсруулсан шинжтэй, Хятад руу махаа гаргадаг. Бүр сүүлд нь амьдаар нь гаргахыг л  бөөнөөр нь аваачиж хил дээр хорьчихдог. Ашиг сонирхлын янз янзын зөрчлүүд гарсан үйл ажиллагаанууд хийдэг. Ийм байж болохгүй л дээ. 

Тэгэхээр 90 хувиар Монголын махны амт чанарыг сайн мэдээд авъя гэж байгаа нөхцөлд бол үүн дээр бодлогын, тэд нарын хэрэгцээнд тохируулж бид үйлдвэрлэл явуулмаар байгаа юм. Тэгэхгүй бол мах сайн гэдэг үгээр биш, махыг хэрхэн үнэлж, яаж зах зээлд гаргаж, ямар махны хэрэгцээ байна гэдгийг нь дагуулж гаргах юм бол Монголын мах  дэлхийд хамгийн өндөр үнэтэй, хамгийн их мөнгөтэй газар гаргах боломж байгаа юм. Энэ чиглэл дээр бас цаашдаа Элчин сайдын яамыг байгуулахыг дэмжиж байгаа учраас  .../минут дуусав/

Г.Занданшатар: За гишүүд асуулт асууж, үг хэлж дууслаа. Одоо Байнгын хорооны саналаар  Арабын Нэгдсэн Эмират улсын нийслэл Абу Даби хотод Элчин сайдын яам нээн ажиллуулах тухай Улсын Их Хурлын тогтоолын төслийг баталъя гэсэн саналын томьёоллоор санал хураалт явуулна. Гишүүд санал хураалтад орж ирээрэй. Цэрэнбатаа  гишүүн суудалдаа суугаарай. Санал хураалт.

Санал хураалтад 48 гишүүн оролцож 26 гишүүн дэмжиж 54,2 хувийн саналаар санал дэмжигдэж тогтоолын төсөл батлагдлаа. Гишүүд, ажлын хэсэгт баярлалаа.

Гишүүд 2 хоногийн хугацаанд ажлын хэсэг сууж байгаа юу, гишүүд 2 хоногийн хугацаанд 3 Элчин сайд яам, Консулын газар нээхтэй холбогдуулж олон санал хэллээ. Гадаад харилцааны яам нэгдүгээрт, Элчин сайдуудыг энэ сардаа багтааж оруулж ирэхийг чиглэл болгож байна. Олон гишүүдийн гаргасан саналаар.

Хоёрдугаарт, аялал жуулчлал экспортыг хөгжүүлэхэд нээгдэж байгаа Элчин сайдын яам, Консулын газрууд онцгой ач холбогдол өгч, ер нь нийт  Элчин сайдын яамд онцгой ач холбогдол өгч ажиллах талаар Эдийн засгийн байнгын хороо болон олон гишүүдээс гарсан саналыг онцгой анхаарч ажиллахыг чиглэл болгож байна.

Гуравдугаарт, Гишүүдээс ярьсан сахилга хариуцлага, дипломат албаны ёс зүйг чанд мөрдүүлэх талаар арга хэмжээ авч ажиллах талаар энэ гишүүдийн гаргасан саналыг онцгой анхаарч ажиллаарай.  Эцэст нь тэмдэглэж хэлэхэд  сайд нар асуудал оруулж ирэхдээ Улсын Их Хуралд хүндэтгэлтэй хандаж байхыг сануулж байна.

Улсын Их Хурлын дэгийн тухай хуулиар болон Улсын Их Хуралд  хүндэтгэлтэй хандах тухай заалтыг Парламентат ёсны зарчим болгож мөрдөгддөг. Үндсэн хуулиар төрийн эрх  барих  дээд байгууллага. Ийм учраас цаашдаа үүнийг нийт сайд нар Улсын Их Хуралд хүндэтгэлтэй хандаж асуултад хариулж, үнэн зөв бодит байдлыг хангаж ажиллахыг чиглэл болгож байна.

Гурван асуудлыг, Улсын Их Хурал, Улсын Их Хурал Гадаад харилцааны чиглэлээр орж байгаа бүх асуудлыг дэмжиж ажиллаж байгаа. Ингээд асуудал хэлэлцэж дууслаа.  Дараагийн асуудалд орно. 

Эрүүл мэндийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Эрүүл мэндийн даатгалын тухай хуульд өөрчлөлт оруулах тухай асуудлыг хэлэлцэнэ.  Түүний  өмнө эцсийн найруулгыг сонсгоё.

Монгол Улсын  Их Хурлын тогтоол  Арабын Нэгдсэн  Эмират Улсын Элчин сайдын яам нээн ажиллуулах тухай Дипломат албаны тухай хуулийн 6 дугаар зүйлийн 6.4 дэх хэсэг Монгол Улсын Их Хурлын чуулганы хуралдааны дэгийн тухай хуулийн 431 дүгээр зүйлийн 431-ийн 3 дэх хэсгийг үндэслэн Монгол Улсын Их Хурлаас тогтоох нь: 

Арабын Нэгдсэн Эмират Улсын Нийслэл Абу Даби хотод Монгол Улсын Элчин сайдын яам нээн ажиллуулахаар тогтоосугай.

Эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Гурав. Эрүүл мэндийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулна. 

Төслийг анхны хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын  гишүүн Мөнхөөгийн Оюунчимэг танилцуулна. Оюунчимэг гишүүнийг индэрт урьж байна.

М.Оюунчимэг:  Улсын Их Хурлын дарга, эрхэм гишүүд ээ. Монгол Улсын Их Хурлын гишүүн Дамба-Очироос 2018 оны 1 дүгээр сарын 4-ний өдөр  Улсын Их Хуралд өргөн мэдүүлсэн Эрүүл мэндийн тухай хуульд нэмэлт, өөрчлөлт оруулах тухай болон хамт өргөн мэдүүлсэн Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслийг Улсын Их Хурлын чуулганы 2018 оны 1 дүгээр сарын 18-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ. 

Тус Байнгын хороо 2019 оны 6 дугаар сарын 4, 10 дугаар сарын 9-ний өдрийн хуралдаанаараа дээрх хуулийн төслүүдийн анхны хэлэлцүүлгийг хийлээ. Байнгын хорооны тогтоолоор хуулийн төслийг нэгдсэн хуралдааны хэлэлцүүлэгт бэлтгэх үүрэг бүхий ажлын хэсгийг Улсын Их Хурлын гишүүн Баасанхүү ахалж, гишүүдэд Улсын Их Хурлын гишүүн Ганболд, Оюунчимэг, Санжмятав, Сарангэрэл, Ундраа, Учрал нар ажилласан болно.

Байнгын хорооны хуралдаанаар  хуулийн төслийг хэлэлцэх үед  Улсын Их Хурлын гишүүн Л.Энх-Амгалан энэ хууль батлагдсанаар Эрүүл мэндийн даатгалын салбарт дарамт учрах эсэх, нийслэл хот болон хөдөө орон нутгийн иргэдийг эрт илрүүлэг оношилгоонд хэрхэн хамруулах, Эрүүл мэндийн даатгалын шимтгэлээ тогтмол төлж байгаа иргэдийг жилд нэг удаа урьдчилан сэргийлэх үзлэгт тогтмол хамруулдаг байх талаар, Улсын Их Хурлын гишүүн Дамба-Очир энэ хуулийн төслийг Улсын Их Хурлын чуулганы нэгдсэн хуралдаанаар яаралтай хэлэлцэж, батлах, аймаг, дүүрэгт  оношилгооны төв байгуулах, 50-аас дээш насны иргэдийг  урьдчилан сэргийлэх үзлэгт хамруулахад шаардлагатай төсвийг Монгол Улсын 2020 оны Улсын төсвийн төсөлд суулгах талаар, Улсын Их Хурлын гишүүн Оюунчимэг энэ хуулийг хэрэгжүүлэхэд шаардагдах санхүүжилтийг улсын төсөвт суулгаж өгөхгүй бол хэрэгжих боломж хязгаарлагдмал байгаа талаар, Улсын Их Хурлын гишүүн Билэгт  лавлагаа, шатлалын эмнэлгийн ачаалал өнөөдөр  өндөр байгаагаас иргэд төрийн өмчит эмнэлгийн байгууллагаас үйлчилгээ авч чадахгүй, үүдэн эмнэлгээр үйлчлүүлж байгаа тухай, Эрүүл мэндийн даатгалын сангийн чөлөөт мөнгөн хөрөнгөнөөс урьдчилан сэргийлэх үзлэгт зарцуулах боломж байгаа талаар, Улсын Их Хурлын гишүүн Ундармаа  хуулийг хэрэгжүүлэхэд шаардагдах төсвийг Сангийн яамтай ярьж шийдвэрлэх талаар ажлын хэсгээс асууж үг хэллээ.

Байнгын хорооны дарга Оюунхорол Эрүүл монгол хөтөлбөр амжилттай хэрэгжиж, эрт илрүүлэг сайн хийгдэж байгааг болон хорт хавдар өвчнийг оношлох, эмчлэх талаар Хавдар судлалын үндэсний төвийн хамт олон болон өөрсдийн хүч нөөц боломжоо дайчлан ажиллаж байгаа тухай, хуулийн төсөл нь хорт хавдар өвчнөөс урьдчилан сэргийлэх оношлох, эмчлэхэд шаардагдах хууль, эрх зүйн орчныг боловсронгуй болгоход чухал ач холбогдолтой байгаа талаар үг хэллээ. 

Байнгын хорооны хуралдаанаар  ажлын хэсгээс гаргасан зарчмын  зөрүүтэй  саналын томьёолол тус бүрээр санал хураалт явуулсан бөгөөд саналын томьёоллуудыг хуралдаанд оролцсон Улсын Их Хурлын гишүүдийн олонх дэмжсэн болно.

Түүнчлэн Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төсөл нь Эрүүл мэндийн тухай хуульд нэмэлт, өөрчлөлт оруулах тухай хуулийн төслийн холбогдох хэсгийг өөрчлөн найруулснаар шийдвэрлэгдэх боломжтой гэж  Ажлын хэсэг үзсэн тул уг хуулийн төслийг  төсөл санаачлагчдад нь буцаах нь зүйтэй гэсэн саналыг Байнгын хорооны хуралдаанд оролцсон гишүүдийн олонх нь дэмжсэн болно.

Хуулийн төслүүдийн анхны хэлэлцүүлгийг явуулсан талаарх тус Байнгын хорооны санал дүгнэлт болон зарчмын зөрүүтэй саналын томьёоллыг Та бүхэнд тараасан болно. 

Улсын Их Хурлын эрхэм гишүүд ээ. Эрүүл мэндийн тухай хуульд нэмэлт, өөрчлөлт оруулах тухай болон хамт өргөн мэдүүлсэн Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулсан талаарх Нийгмийн бодлого, боловсрол, соёл, шинжлэх ухааны байнгын хорооны санал дүгнэлт, зарчмын зөрүүтэй саналын томьёоллыг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

Г.Занданшатар: Ажлын хэсгийн гишүүдийг танилцуулъя.

Сарангэрэл Эрүүл мэндийн сайд, Оюунханд Эрүүл мэндийн яамны  Бодлого төлөвлөлтийн газрын дарга, Батбаяр Эрүүл мэндийн даатгалын Санхүүжилтийн бодлого төлөвлөлт хариуцсан ахлах мэргэжилтэн, Чинбүрэн Хавдар судлалын үндэсний  төвийн захирал.

За зочид танилцуулъя. 

Хил хамгаалах ерөнхий газрын харьяа  Хилийн 0164 дүгээр ангийн офицер, цэрэг дайчдын төлөөлөл Улсын Их Хурлын үйл ажиллагаа, төрийн ордонтой танилцаж байна.  

Нөхөд офицер, ахлагч, цэрэг дайчдад Улсын Их Хурлын гишүүдийн нэрийн өмнөөс эрүүл энх, сайн сайхныг хүсэн ерөөж, албандаа амжилттай зүтгэхийг илэрхийлье. Та бүхэнд баярлалаа. 

Одоо Байнгын хорооны санал дүгнэлттэй холбогдуулан асуулт асуух Улсын Их Хурлын гишүүд нэрээ өгч бүртгүүлнэ үү. Дамба-Очир гишүүнээр тасаллаа. Шатарбалын Раднаасэд гишүүн асуулт асууна. 

Ш.Раднаасэд: Энэ хавдар гэж өвчинд ний нуугүй хэлэхэд Монголын хамаатан садан нь өртөөгүй хүн байхгүй байх. Энэ бол үнэхээр гамшиг болоод байгаа.  Өдөрт утаанд 1-2 хүн хордож үхэж байна, 6 хүн, 6 үхэж байна, 7 хүн үхэж байна, яг хавдрыг тооцох юм үүнээс хэтэрсэн байгаа. Тэгээд эрт оношлоод, нэг хоёрдугаар үед нь эмчлэх боломж нь байгаад, түүнийг нь нээх гээд явж байгаа нь зөв байгаа юм.  Би 2-3 асуулт байна. 

Зайлшгүй үзлэг оношилгоонд хамрагддаг энэ тогтолцоог яаж бүрдүүлэх вэ? Суманд байгаа хүн, аймагт байгаа хүн, яг тэндээ тийм боломжууд байна уу? Өнөөдөр энэ хавдрын эмнэлэг дээрээ л бүх юмаа төвлөрүүлээд байх юм. Энэ хөрөнгө оруулалтууд бүх юмнууд, Улаанбаатар хотод байгаа хүмүүс бол боломжтой, бодит нөхцөл үнэн бол энд  бол ямар ч байсан хавдар болсон байна, та гадаад яв гэдэг үгийг л эмч нар хэлж байгаа. Хамгийн аюултай нь ийм байгаа байхгүй юу. Тэгэхээр эрт оношилгоог даатгалын системтэй уяж оруулж байгаа нь зөв. Би, сайд хариулах ёстой юу, хууль санаачлагч хариулах ёстой юу,  ерөнхийдөө ингээд харахад 40-өөс дээш насныхан эрт оношилгоонд заавал хамрагдах, түүнийх нь төлбөрийг нь төр хариуцна гэх хэлбэрээр явж байна. Одоо энэ 40-өөс доош насны хүмүүс яах вэ? 

Бид нар хамгийн их очиж эмчлүүлж байгаа нь Солонгос улс. 18-20 наснаас дээш бүх насны иргэд нь үечлэлтэйгээр жил тутам, 2 жил тутам ингээд  шинжилгээнд заавал хамрагддаг. Тэр хэрээрээ  өөрөө  энэ нас баралтыг бууруулж байдаг, тэр хэрээрээ энэ өвчлөлийг бага дээр нь дарж чаддаг, тэрэндээ оношлуулаагүйгээс болоод хугацаандаа үзүүлж оношлуулаагүй, тэр эмнэлэгт нь хамрагдаж байгаа төрийн даатгалын системээрээ явах ёстой юмнаасаа гажаад өөрөө явсан бол тэрнээс гарах эмчилгээний зардлыг өөрөөс нь гаргадаг, 70 хувийг нь гэдэг ч юм уу ийм хөшүүргийн системүүд байна. Энэ дотор, хуулийн төсөл дотор  одоо бичигдсэн бүрэн зүйл дотор тэр нь харагдахгүй байна. Энэ  өөрчлөлт хийж байгаа зарим зүйлүүд дээрээ, үг үсэг нэмж байгаа дээрээ энэ системээ бүрэн оруулж ирсэн үү? 

Элэгний хавдар, ходоодны хавдар, бусад дотор эрхтний хавдар гэдэг юм бол ний нуугүй хэлэхэд, монголчууд бидний хувьд өөрөө том асуудал болоод байна. Сум дээр очихоор аймагт оч, аймаг дээр очихоор хотод оч гэдэг, хотод ирээд хавдар болсон нь тодорхой болохоор гадаад яв даа, ийм л замаар бид нар явж байна. 

Тийм учраас энэ хавдар бол өнөөдрийн ганц нэг хууль дээр өөрчлөлт хийгээд явах биш, Эрүүл мэндийн системийг бүхэлд нь хөрөнгө оруулалтыг нь нэмэх, орон нутгийн эмнэлгүүдийн чадавхыг сайжруулах энэ чиглэл рүү дөхүү, эмнэлгийн ажилтнаа бэлтгэхээс эхлээд явна шүү дээ. Нэг хэсэг нь хавдартай гэж очоод хавдаргүй болж ирдэг, нэг хэсэг нь зүгээр гэж очоод тэнд бол хүнд байдалд ордог ийм л систем дээр яваад байна даа.  Одоо энэ  парламентын үед  цэг тавиад дуусгаад, энэ боломж бололцоо бүх юмнуудыг нээгээд хуульд хийгээд өгчих бол олон хүний амь настай холбоотой, нийгмийн хамгийн том асуудал шүү.

Г.Занданшатар: Байнгын хороо, ажлын хэсгийн ахлагч хариулъя. За Баасанхүү гишүүн.

О.Баасанхүү: За баярлалаа. Тэгэхээр энэ Раднаасэд гишүүн маань нэгдүгээрт нь энэ нийгмийн даатгалаас хариуцаж байна гэж ойлгож байх шиг байна. Бид энэ асуудлыг нийгмийн даатгал уу, улсын төсөв үү гэж ярьж байгаад энэ удаад бол нийгмийн даатгал зөвхөн хорт хавдрын илрүүлэг болон бусад  эмчилгээ, үйлчилгээ гээд төлж байгаа төлбөрөөсөө одоо бас өөр янз бүрийн зүйлийг хариуцдаг учраас энэ улсын төсөв дээр оруулъя, ингэхдээ 7 төрлийн хавдрыг эрт илрүүлэг, урьдчилан сэргийлэх гэсэн утгаар оруулж байгаа юм. Эрт илрүүлэг, урьдчилан сэргийлэх. 

Хорт хавдрын өнөөдөр илрүүлэлтийн бараг 70 орчим хувь нь 3-4 дүгээр шатандаа илрээд, жилд  бараг 4000-5000 иргэн бол  хавдраар амиа алдаж байгаа учраас хорт хавдар бол эмчлэгддэг өвчин гэж Дэлхий нийт үздэг. Тэр нь ямар учиртай юм гэвэл  эрт илрүүлбэл эмчилж болно гэсэн утгатай. Тэр үүднээс  өнөөдөр юу гэхээр бид нар анх хуулийн төсөлтэй орж ирэхэд заавал хамруулах гэж үг байсан. Заавал гэдэг албадлагын шинжтэй асуудал байна уу  гэдэг асуудал яригдсан учраас энэ хууль дээр бид нар албадан хамруулах асуудлаа журмаар зохицуулъя, журамд заасан товлолын дагуу өөрчилж гэсэн журмын дагуу шийдэж байя гэж хэлж байгаа юм. Тэгээд мэдээж өнөөдөр юу гэхээр  18-аас юу гэдэг юм 80-90 хүртэл бүгдийг нь албадан гэдэг юм уу заавал хамруулах зайлшгүй шаардлага байгаа ч гэсэн өнөөгийн байгаа нөхцөл байдал, дээрээс нь мэргэжлийн хүмүүсийн хэлж байгаагаар бол 40 наснаас дээш бол ер нь  эрсдэлт бүлэг рүү шууд ордог гэж тайлбар өгч байгаа учраас бид нарын хувьд ямар ч байсан эрсдэлт бүлэгт хамгийн түрүүнд орж ирдэг нас бол 40 болоод явж байгаа юм байна,  мэдээж 35-36 гэдэг нь байхгүй гэж байгаа биш гэхдээ массаараа нэлээн их орж байгаа учраас  40 насыг онцлон оруулж байгаа юм.  Тэгээд 40-өөс дээшээ гээд 7 төрлийг оруулж байгаа юм.

Өнөөдөр байгаа улсын төсвийн ачааллаас хамаараад 2019 оны байдлаар 2020 оны төсвийн байдлаар бол 598,6 мянган хүнийг үзлэгт хамруулъя, гэхдээ 23,9 тэрбумыг энэ үзлэгтээ багтаагаад ингэхдээ хорт хавдар, сүрьеэ, бэлгийн замын дархлал хомсдолын өвчин, зүрх судасны өвчнүүдийн эрт илрүүлэг болон урьдчилан сэргийлэхтэй нь хамтруулж шийдье гэсэн байдлаар энэ хуулийг яаравчлан шийдэх ёстой гэж  ийм байр суурьтай байгаа шүү гэдгийг хэлэх гэсэн юм. За баярлалаа. 

Г.Занданшатар: За Сарангэрэл сайд асуултад хариулна.

Д.Сарангэрэл: За Раднаасэд гишүүний асуултад хариулъя.  Хорт хавдар бол нас баралтын хоёр дахь шалтгаан болж байгаа. Эхний шалтгаан нас баралтын шалтгаан нь зүрх судасны өвчин. 2018 онд хорт хавдрын 6000 гаруй шинэ тохиолдол Монгол Улсад бүртгэгдсэн. Гэхдээ хорт хавдар бол монголын тулгамдсан асуудал биш, дэлхий нийтийн өмнө тулгамдсан асуудал болоод байгаа юм. Нийтдээ  дэлхий дээр 32 сая хүн хорт хавдартай амьдарч байна. Жилдээ 10 сая хүн хорт хавдрын улмаас нас барж байгаа тухай Дэлхийн эрүүл мэндийн байгууллагын  мэдээлэл байна. 

Үнэхээр Раднаасэд гишүүнтэй  100 хувь санал нэг байна. Хорт хавдрыг эрт илрүүлэх ийм тогтолцоог  Монгол Улсад бүрдүүлэх ёстой.  Энэ хуулийн төслийн гол зорилго ерөөсөө тэр 21 аймаг, 9 дүүрэгт хорт хавдрын эрт илрүүлэх нэгж байгуулж, ийм боломжийг бүрдүүлж байгаа. 2018 оны 10 дугаар сарын 1-нээс  Эрүүл мэндийн даатгалын сангаас санхүүжүүлэн бид нар тогтвортой олон улсын жишигт нийцсэн урьдчилан сэргийлэх үзлэгийн тогтолцоог бүрдүүлсэн. 18-34, 35-45, 46-64, 65-аас дээш насныханд олон улсын жишигт нийцүүлэн тухайн насанд тохиолдож болзошгүй хорт хавдрыг илрүүлэх 8 төрлийн хорт хавдрыг эрт илрүүлэх энэ багцыг урьдчилан сэргийлэх үзлэгийн багцад оруулсан байгаа. Гэхдээ үүгээр хязгаарлагдаж болохгүй  гэж хэлж байгаа гишүүдийн саналтай нэг байгаа юм. 

Яагаад гэвэл дэлхий дээр хорт хавдар бол цаашдаа өсөн нэмэгдэх нь тодорхой байна, нэгдүгээр шалтгаан нь насжилт байна, цаг агаарын өөрчлөлт,  амьдралын хэв маяг, хоол хүнс гээд олон зүйлээс шалтгаалаад хорт хавдрын өвчлөл нэмэгдэх эрсдэл байгаа учраас аль болох хорт хавдрыг эрт илрүүлэх, эмчлэх, хүний нөөц, тоног төхөөрөмж, техник технологийн дэвшилд илүү анхаарах ёстой гэдэг энэ  чиглэл рүү дэлхий нийтээрээ явсан.

Тийм учраас дэлхий нийтийн чиглэл рүү нэгдэх эхний алхам нь  өнөөдрийн орж байгаа хуулийн төсөл гэж гэж үзэж байгаа юм. Ер нь Монгол улсад хорт хавдрын тэргүүлэх хувьд элэгний хорт хавдар орж байна, 4 төрлийн хорт хавдар 70 гаруй хувийг нь эзлээд байгаа юм, элэгний  хорт хавдар 36 хувьтай, ходоодных 15%, уушгиных 9, умайн хүзүү, улаан хоолойн хорт хавдрууд манай иргэдийн дунд зонхилж байгаа юм. Тийм учраас хорт хавдрыг аль болох эрт илрүүлэх, за тогтолцоог бүрдүүлэх энэ хуулийн чиглэл  юм гэдгийг би хэлэхийг хүсэж байна. 

Раднаасэд гишүүн маань энэ хорт хавдрын эмнэлгийн  тусламж үйлчилгээг  Улаанбаатар хотод төвлөрүүлээд байгаа тухай хэлж байна. Үнэхээр хорт хавдрын чиглэлийн нарийн мэргэжлийн тусламж үйлчилгээг Үндэснийхээ төв дээр үзүүлж байгаа, гэхдээ аль болох хөдөө орон нутагт үзүүлэх чиглэлд ажиллаж байна.  Тэгэхдээ туяа эмчилгээ бол маш өндөр үнэтэй, өндөр технологитой өнөөдөр  тухайлбал Хорт хавдрын үндэсний төв дээр  шугаман хурдасгууртай хоёр тоног төхөөрөмжийг ажиллуулахад жилдээ 1 тэрбум төгрөгийн үйлчилгээний зардал гарч байгаа юм. Боловсон хүчний тухайд ч гэсэн туяа эмчилгээний хувьд .../минут дуусав/ 

Г.Занданшатар:  Дараагийнх дээр. Лувсанцэрэнгийн Энх-Амгалан гишүүн асуулт асууна.

Л.Энх-Амгалан: Асуулт асуух яах вэ, би дэмжиж байна. Үг хэлж байгаа юм. 2018 оны байдлаар  Монгол улсад хавдраар 6073 хүн оношлуулаад 4412 хүн хорт хавдрын улмаас нас баржээ гэсэн  ийм статистик байгаа. Үүнийг хуваахаар өдөрт 12-15 хүн хорвоогийн мөнх бусыг хавдрын шалтгаанаар орхиж байгаа юм. Ийм бодитой нөхцөл байдал үүссэн байгаа. 

Нийт хорт хавдраар өвчлөгсдийн 77 хувь нь  хожуу шатандаа оношлогдож байна гэж. 10 хорт хавдрын оноштой хүн ирэхэд 7 нь бүр хожуу шатандаа болсон,  гурав дөрөв дэх шатандаа ямар ч эмчлэх аргагүй болчихсон ийм нөхцөл байдал өнөөдөр  Монголчууд  бидний дунд байна. Бид нар 3,2 сая хүн амтай, өдөрт ингээд 12-15-аар нь  хорт хавдраар хүмүүсээ алдаад байх юм бол үнэхээр энэ  Монголын төрийн аюулгүй байдалд нөлөөлөх ийм ноцтой нөхцөл байдал өнөөдөр Монгол улсад үүссэн байна л даа. 

Тэгээд Азийн хөгжлийн банкнаас хийсэн судалгаагаар  Монголын ядуурлын хамгийн том шалтгааны нэг нь  эрүүл мэндийн гэнэтийн зардал, өрхүүдэд гарч ирж байгаа, нөгөө хэн нэг нь хавдартай болохоор, эсвэл мэс засалд ороход бол энэ зардлууд гарч ирдэг, ингээд Улаанбаатар хотод байгаа нь байраа зардаг, аймаг сум дээр байгаа нь хашаа байшингаа зардаг, малчид  хөөрхий хотоо харлатал хэдэн малаа  зараад ингээд амьд л үлдэж байвал яах вэ гээд олон зуун мянган хүн өмч хөрөнгөөрөө, эрүүл мэндээрээ хохирч үлддэг энэ тогтолцоог бид нар зайлшгүй өөрчлөх ёстой. Энэ тогтолцоог өөрчлөхийн хамгийн гол асуудал бол эрт илрүүлгийн тогтолцоог Монгол улсад нэвтрүүлэх, үүнийг уг нь бид нар 2016 онд манай нам ялаад “Элэг бүтэн Монгол” гэдэг хөтөлбөрийг маш амжилттай хэрэгжүүлсэн шүү дээ.  Дэлхийн эрүүл мэндийн байгууллага сайшааж байгаа шүү дээ. Бүс нутагтаа хамгийн амжилттай хэрэгжүүлж байгаа улс орон гэж. Маш богинохон хугацаанд бодлого нь зөв байгаад гүйцэтгэл нь, хэрэгжилтэд нь зөв байх юм бол үр дүнд хүрч болдог юм байна гэдэг сүүлийн 3-4 жилийн энэ эрүүл мэндийн салбарт хийж байгаа энэ шинэчлэл өөрчлөлт бол үр дүнд хүрч байна гэж би харж байгаа. Үүн дээр би  Чинбүрэн энэ залууг Монголын төр онцгойлон харж үзэх ёстой гэж би ойлгож байна. 

Гавьяат эмч, хөдөлмөрийн баатар байдаг юм бол энэ хүнийг шагна, яг залуу зандан хийж бүтээж байгаа үед нь шагнах хэрэгтэй. Дэлхийд хүлээн зөвшөөрөгдсөн хүн. Маш их өндөр боловсролтой, сайн эмчээс гадна сайн менежер хүн байгаа юм. Ийм хүн  бас Монголд заяагаад, Монголын хавдартай иргэдийнхээ төлөө өнөөдөр хүч хөдөлмөр, зүтгэлээ зориулж явж байгааг Монголын төр үнэлэх ёстой шүү Сарангэрэл сайдаа,  үүнийг Та сайд байхдаа ямар ч байсан тэр өгөх ёстой төрийн одон шагнал байдаг юм түүнийг нь өгөөрэй, төрийн шагналыг, өгүүлээрэй, өгүүлэх тал дээр нь ажиллаарай гэж би хэлж байгаа юм. 

Ер нь одоо яг энэ өвчлөлийг хавдрын өвчлөлийг хараад үзэхээр манайх  чинь дэлхийн дунджаас үндсэндээ 6 дахин их байна гээд байгаа өвчлөлөөрөө. Нас баралт 11 дахин өндөр байна гээд, яг нас баралтынхаа тоогоор хүн амтай харьцуулахад дэлхийд нэг, хоёрдугаарт ороод байгаа шүү дээ. 

Тэгэхээр ганцхан өнөөдөр  Эрүүл мэндийн хуульд өөрчлөлт оруулаад жилд 29,4 тэрбум төгрөг тавьж өгөх тухай асуудал яриад байгаа шүү дээ.  Бид өнөөдөр 2020 оны төсөв батлах гэж байна. Энэ 2020 оны төсөв батлахад ямар ч байсан бид  30 тэрбум төгрөг энэ оныхоо төсөвт цөмөөрөө хийж өгье, Оюунхорол даргаа, Байнгын хорооны даргаа,  ямар ч байсан одоо  Байнгын хороо бол хорт хавдартай тэмцэхэд анхаарлаа хандуулж байгаа. Та санаж байгаа байх, Чинбүрэн дарга санаж байгаа байх, 2016 онд манай Байнгын хороо шийдвэр гаргаад ямар ч байсан MRI-аа авч өгсөн, MRI-тай болгосон, одоо ингээд цаашдаа байрны асуудал, тоног төхөөрөмжийн асуудал, хүний нөөцийн асуудал гээд энэ бүх асуудалд үнэхээр бид нар анхаарлаа хандуулах ёстой. Нэг сумаас нөгөө сум руу зам тавихад 44 тэрбум төгрөгөөр тавьж байна шүү дээ. Сумаас сумын хооронд тэгэхэд яагаад жилд бид нар Эрүүл мэндийн хуульд нь өөрчлөлт оруулаад заавал  үүрэгдүүлээд 30 тэрбум төгрөгийн эрт илрүүлэгтэй холбоотой. .../минут дуусав/

Г.Занданшатар: Зочид танилцуулъя. Улсын Их Хурлын гишүүн Жадамбын Бат-Эрдэнийн урилгаар Булган аймгийн Рашаант сумын ерөнхий боловсролын сургуулийн багш, ажилчдын төлөөлөл Улсын Их Хурлын үйл ажиллагаа, Төрийн ордонтой танилцаж байна.  

Та бүхэнд эрүүл энх, сайн сайхныг  гишүүдийн нэрийн өмнөөс хүсэн ерөөе. 

40 минутын дараа саналын томьёоллоор санал хураалт хийх учраас 30 минутын дараа гишүүд танхимд цуглана шүү. Хууль санаачлагч асуултад хариулдаггүй юм. Одоо  Байнгын хороодын  санал, дүгнэлттэй холбогдуулж асуулт асууж, хариулт авна гэж байгаа.  Асуулт асуугаагүй үг хэлсэн. Ганзоригийн Тэмүүлэн гишүүн.

Г.Тэмүүлэн: За баярлалаа, Эрүүл мэндийн тухай хуульд манай Дамба-Очир гишүүнээс өргөн барьсан энэ хавдрын эрт илрүүлэг, оношилгоотой холбогдуулж нэмэлт, өөрчлөлт оруулах гэж байгаа асуудлыг бүрэн дэмжиж байгаа. 

Үнэхээр бас цаг үеэ олсон, нүдээ олсон зөв шийдвэр гэдэг юм уу,  зөв  Улсын Их Хурлаар хуульд нэмэлт, өөрчлөлт оруулах гэж байгаа асуудал бол  энэ хуулийн нэмэлт, өөрчлөлтийн асуудал байна гэж бид нар харж байгаа. 

Сая Энх-Амгалан гишүүний хэлснээр 29,3 тэрбум төгрөг гэдэг бол  Монгол  Улсын төсөвт бас төдийлөн ачаалал, дарамт  болохгүйгээр бид нар үүнийг шийдэх бүрэн боломжтой. Ийм чухал зүйл байна. Өнөөдөр Монгол Улсын  хэмжээнд сая жилдээ 4400 гаруй  хүн хорт хавдраар нас бардаг гэдэг тоо статистик судалгааг хэлж байна. Бид нар Архангай аймгийн хувьд асуудлыг судалж үзээд 2017 оны 12 дугаар сард гэж  авч үзэхэд 179 хүн тэр жилдээ хорт хавдраар оношлогдоод 144 хүн тухайн жилдээ нас барж байгаа асуудал гарч ирсэн.  Хөдөө орон нутагт буюу хотод энэ ялгаа байхгүй, статистик тоо адилхан байна. Үнэхээр тухайн юу гэдэг юм, хавдрынх нь хоёр гуравдугаар шинж тэмдэгтээ ороод үнэхээр хүндрээд, тухайн жил хүрэхгүй хугацаанд тухайн оношлогдож байгаа хүмүүс бол нас барж байгаа ийм харамсалтай тоо үзүүлэлт бид нарын дунд байна. Үүнийг ямар нэг дорвитой шийдвэрийг гаргаж, энэ хуульд нэмэлт, өөрчлөлтийг оруулж тухайн тэр санхүүжилт, шаардлагатай эх үүсвэрийг нь төсвөөс  ингээд шийдээд явах нь зөв зүйтэй гэж бас харж байгаа. 

Сая Архангай аймагт би жишээ авахад сая яг үүнийг бодит хэрэгжүүлэх шаардлага байна гэдгийн бодит жишээ нь бид нар  сүүлийн 2 жилийн хугацаанд  сая жилдээ 144 хүн нас барж байгаа нь үүнийг бууруулах доод тал нь 3-4 жилийн хугацаанд 50 хувиар бууруулах арга хэмжээг авахын тулд аймаг дээрээ эрт илрүүлэг,  үзлэг оношилгоог Чинбүрэн доктор эрхлэгчийн тусламжтайгаар бид нар  Хавдар судлалын үндэсний төвийн эмч нарыг сүүлийн 2 жил гаруйн хугацаанд Архангай аймагт явуулж, ингээд нийтдээ 4000 гаруй хүнд үзлэг хийлгэхэд тэндээс бараг 40 гаруй хүн нь  хавдрын шинж тэмдэгтэй, тухайн хамгийн сайн мэдээ нь бол гэхдээ  нэг хоёрдугаар шинж дээр байсан. Тэгэхээр бид нар үүнийг бүрэн эмчлэх боломжтой, одоогийн эмчилгээнд хамруулаад явж байгаа, энэ бол сайн зүйл байна. Тэгээд  ямар ч байсан Чинбүрэн даргатай Хавдар судлалын үндэсний төвийн хамт олонд талархал илэрхийлж байна. Бид бүхний ажлыг дэмжиж, энэ бүх хавдар судлал, хавдрын гаралтыг бууруулахад бид бүхэнд дэмжлэг үзүүлж байгаад  Та бүхэнд талархаж байна. Танай хамт олонд. 

Бид нарын анхаарах ёстой асуудал байна. Би сайдаас тодруулах гэж байгаа зүйл ер нь Монгол улсын хэмжээнд нийтдээ манай аймгууд бараг дийлэнх нь компьютер томографитай болсон. Энэ хавдрыг эрт илрүүлэх, оношилгоог хийхэд хоёрдугаар шатлалын эмнэлэг дээр бид оношилж, тухайн эрт илрүүлэх тухайн тэр  компьютер тоног төхөөрөмжийн асуудлууд маань хир байгаа юм бол. Тухайн аймгууд дээр энэ боломж бололцоонууд нь байна уу үгүй юу. Хэрэв компьютер томографигүй аймаг байгаа бол хэчнээн аймаг үлдсэн байгаа вэ? Үүнийг бид нар 2020 оны төсвийг  хэлэлцэх, төсвийг Улсын Их Хурлаар хэлэлцэж эхэлнэ. Энэ цаг мөчид шийдвэрлэх ёстой аймгуудын татаас, тоог нь хэлээд өгөөч. Үүн дээр хэчнээн хэмжээний төсөв мөнгө хэрэгтэй байна, үүнийг бид нар хамтран ажиллаад шийдье гэдэг асуудлыг хэлэх гэж байгаа юм. 

Эрт илрүүлэг, оношилгоог хамгийн нэгдүгээр асуудал бол эрт илрүүлгийн асуудал. Цаашдаа том урт хугацаандаа бид нар энэ эрүүл мэндийн урьдчилан сэргийлэх боловсрол олгох, хавдрын тухай ойлголт, сэрэмжлүүлэг олгох асуудал бол хамгийн чухал асуудал байна уу гэж хараад байгаа. Энэ тал дээр яамны зүгээс та хэд маань боловсрол, соёл, шинжлэх ухаан, Боловсролын яамтай хамтарч ямар ажил хийхээр төлөвлөж байгаа бол. Бүр хүүхэд ахуй цагаас нь энэ талаар урьдчилан сэргийлэх, тухайн тэр хавдрын эх үүсвэрүүдтэй тэмцэх ажлуудыг мэдлэг олгох чиглэлээр  ажиллах шаардлага байна. 

Г.Занданшатар: Сарангэрэл сайд асуултад хариулъя. 

Д.Сарангэрэл: Тэмүүлэн гишүүн чухал асуултууд асууж байна. Үнэхээр урьдчилан сэргийлэх үйл ажиллагаа хамгийн чухал. Дахин хэлэхэд энэ хуулийн төсөл батлагдсанаар бид 21 аймаг, 9 дүүрэгтээ хорт хавдрын эрт илрүүлгийн тогтвор суурьшилтай нэгжтэй болгох байгаа юм шүү. Тийм учраас эхний үед нь илрүүлж, тухайн хүний  амьдралын чанарыг сайжруулах, улмаар  амь насыг нь хамгаалах  ийм боломж бүрдэх юм. 

Үнэхээр компьютер, томографикийн асуудал бол бий. Одоогийн байдлаар 6 аймагт байхгүй байна. Түүний дотор таны тойрог буюу Архангай аймаг бол энэ олон жил ерөөсөө CT-гүй явж ирсэн юм байна лээ. Бид нар аймгуудын энэ асуудлыг шат дараатай шийдээд явж байгаа. Хамгийн сүүлийн үеийнх нь бол 168 зүсэлттэй гарсан байна. Эдгээр нь өндөр үнэтэй. Манай Хавдар судлалын үндэсний төвд Бат-Эрдэнэ гишүүн бид нар бас өнгөрсөн парламентад ажиллаж байгаад 128 зүсэлттэй СТ-тэй болгосон. Орон нутгийн тухайд бол үүнээсээ арай бага хүчин чадалтайгаар ингэж явж байгаа. Энэ жилийн хувьд Дорнод аймгийн Бүсийн оношилгоо, эмчилгээний төвийг бол хангаж чадсан. Одоо Булган, Орхон, Архангай зэрэг 6 аймагт СТ шаардлагатай байгаа. Энийг одоо үнэхээр 2020 оны төсөвт суулгах зайлшгүй шаардлага, шийдвэрлэх шаардлагатай гэж ингэж үзэж байгаа. 

Үргэжлүүлээд Энх-Амгалан гишүүнийхээ асуултад хариулахад Чинбүрэн даргыгаа бид нар бүх талаар дэмжиж байгаа. Сайн ажиллаж байгаа. Энэ жил Ерөнхийлөгчийн зарлигаар Хөдөлмөрийн гавъяаны Улаан тугийн одонгоор шагнагдсан байгаа. Ер нь хавдрын чиглэлд төр, засгаас онцгойлон анхаарч байгаа шүү. 2018 онд Хавдар судлалын үндэсний төвийн барилгыг 5000 м2-аар өргөтгөж чадсан. Үүний үр дүнд бол 2 сарын хүлээгдэл маань одоо 14-30 хоногийн хүлээгдэлтэй байгаа. Хэдийгээр буурсан ч гэхдээ 14-30 хоног гэдэг бас л урт хүлээгдэл байгаа учраас цаашид бол өргөжүүлэх шаардлагатай. Дээр нь бид нар Үндэсний оношилгоо эмчилгээний төв, АШУИС-иудыг ашиглалтад орууллаа. Эдгээр нь энэ хорт хавдраа оношлуулах гэж орчин үеийн эмнэлгийн тусламж үйлчилгээ авах гэж байдгаа барж, гадаад орныг зорих энэ урсгалыг эрс бууруулах ийм боломжийг бол бүрдүүлсэн байгаа. Дээр нь хөдөө орон нутгийн тухайд бол Дэлхийн эрүүл мэндийн байгууллагын тусламжтай мобайл технологи бид нар нэвтрүүлсэн. 97 газар. Өөрөөр хэлэх юм бол малчны хотонд, алслагдсан хорооны иргэдэд гэрт нь очиж эмнэлгийн тусламж үйлчилгээ үзүүлж байгаа. Зүрхний бичлэг хийж байна. ЭХО-д харж байна. Бүх төрлийн шинжилгээнүүдийг авч байна. Энэ ажлуудыг хийгээд явж байгаа. Тийм учраас ямар ч тохиолдолд ард иргэдийнхээ эрүүл мэндийг урьдчилан сэргийлэх үзлэгт хамруулах чиглэлд Эрүүл мэндийн яам бодлоготой ажиллаж байгаа. Тэгэхдээ цаашид энэ үйл ажиллагаануудыг бол өргөжүүлэх шаардлагатай гэж та бүхнийхээ хэлж байгаатай санал нэг байгаа. 

“Элэг бүтэн Монгол” хөтөлбөр бол үнэхээр Дэлхий дээр загвар хөтөлбөр болоод явж байгаа. Тийм ч учраас өнгөрсөн жил Дэлхийн элэгний гепатитын эсрэг өдрийг Дэлхийн эрүүл мэндийн байгууллага Улаанбаатар хотод зохион байгуулсан. Сая би бас баруун бүсийн чуулганд оролцоод ирлээ. Мөн л одоо Монгол Улсын “Элэг бүтэн Монгол” хөтөлбөрийг загвар хөтөлбөр болгож ингэж ярьж байна. Өнөөдрийн байдлаар 1.3 сая хүнийн В, С вирусын эрт илрүүлэгт хамруулаад идэвхжилттээ тоолоод ингээд эмчилгээнд хамруулаад явж байгаа. Та бүхэн маань мэдэж байгаа. Эмнүүдийг нь бид нар одоо Эрүүл мэндийн даатгалын сангаас хөнгөлж байгаа. Зарим эм бол ерөөсөө иргэдийн кармаанаас нэг ч төгрөг гарахгүйгээр элэгний С вирус устгах эмийг Эрүүл мэндийн даатгалын сангаас хайрцаг тутамд 210 мянган төгрөг гаргаж ингээд эмчилгээний бүх зардлыг бол Эрүүл мэндийн даатгалын сангаас гаргаж эмчилгээг нь хийлгэж байгаа. Тийм учраас манай “Элэг бүтэн Монгол” хөтөлбөр энэ эрчээрээ явах юм бол бидний Засгийн газрын болон Сонгуулийн мөрийн хөтөлбөр буюу 2020 онд элэгний С вирусын шинэ тархалтыг зогсоож чадах энэ зорилттой, ийм нөхцөл байдалтай байгааг та бүхэндээ мэдээллье. Баярлалаа. 

Би Чинбүрэн даргыг саяны Тэмүүлэн гишүүний асуултад үргэлжлүүлээд бас зарим нэг... /минут дуусав/

Г.Занданшатар: Гишүүд өглөөний санал хураалтын дагуу, горимын санал хураалтын дагуу энэ асуудлын нэгдүгээр хэлэлцүүлгийг үдээс өмнөдөө багтаагаад дуусгачимаар байгаа юм. Байнгын хороо асуултад хариулах дэгтэй. Хэлэлцэх эсэхээр хууль санаачлагч асуултад хариулдаг. Одоо Байнгын хорооны санал, дүгнэлттэй холбогдуулж асуулт, хариултаа шуурхай явуулаад, тэгээд үдээс өмнөдөө, одоо бол танин мэдэхүйн асуулт, хариулт биш. Байнгын хороны санал, дүгнэлт энэ орж байгаа зарчмын зөрүүтэй саналын томьёоллууд дээр асуулт, хариулт явах ёстой шүү. Ингээд Оюунхорол гишүүн. 

Д.Оюунхорол: Энэ хуулийн төслийг бол дэмжиж байгаа юм. 

Г.Занданшатар: Хуулиа явуулъя л гэж бодож байгаа бол одоо шуурхайл. 

Д.Оюунхорол: Энэ хуулийн төслийг бол бид нар дэмжиж байгаа. 

Нэгдүгээрт, өнөөдөр Монгол Улс хавдрын асуудал бол гамшгийн хэмжээнд хүрсэнтэй адил шүү гэж хэлж байгаа Их Хурлын гишүүдтэйгээ санал нэг байна. Өнөөдөр манай улс харин сүүлийн жилүүдэд энэ элэгний хорт хавдартай тэмцэх асуудлаар бол нэлээн амжилт олж байгаа. Манай Хавдар судлалын үндэсний төв бол энэ ажлаа сайн хийж байгаа. Манай Эрүүл мэндийн яам, Засгийн газрын зүгээс, Монгол Улсын Их Хурлын зүгээс бол хавдартай тэмцэх асуудлаар бол тодорхой арга хэмжээнүүдийг авч хэрэгжүүлж байгаа гэдгийг энд бүр онцлон хэлэхийг хүсэж байна. Бид нар жишээлбэл “Элэг бүтэн Монгол” хөтөлбөрийг хэрэгжүүлж 961272 хүнийг хамруулсан. Энэ арга хэмжээнд зориулаад 10 тэрбум 6 сая төгрөгийг улсын төсвөөс бол зориулж гаргасан. Тийм учраас энэ арга хэмжээ бол үр дүн нь сайн байгаа. Эрт илрүүлэгдэж байгаа. Өнөөдрийн байдлаар 2018 онд 6072 хүн шинээр хот хавдраар оношлогдож, 4412 хүн нас барсан байна. Одоо 19710 хүн хорт хавдрын оноштой аймаг, дүүргийн төрөлжсөн мэргэжлийн эмнэлгийн хяналтад одоогоор байж байна. Нийт хорт хавдраар өвчлөгсдийн 77 хувь бол хожуу үе шатандаа буюу 3, 4 дүгээр шатандаа оношлогдож байгаа гэсэн ийм харамсалтай мэдээ байгаа юм. Тийм учраас энэ эрт илрүүлэлтийн ажлыг сайжруулахын тулд зөвхөн одоо Эрүүл мэндийн даатгалын санг харж, Эрүүл мэндийн яаманд даатгах, Хавдар судлалын үндэсний төвд даатгах биш энэ асуудлыг шийдвэрлэхийн тулд шаардагдах хөрөнгийн эх үүсвэрийг Монгол Улсын төсөвт суулгаж гаргаж өгч байх нь бол зөв юмаа гэсэн зарчмын байр суурьтайгаар энэ хуулийн төсөл бол дэмжигдэж орж ирсэн гэдгийг энд онцлон хэлэхийг хүсэж байна. 

Манай улсад хавдарын өвчлөлийн нэгдүгээрт эрэмбэлэгдэж байгаа элэгний хорт хавдрын В вирусын 34 хувь, С вирус 44 хувийн гол шалтгааныг эзэлж байгаа. Элэгний хорт хавдрын шалтгааны 80 хувийг бол В, С гэсэн вирус эзэлж байгаа нь энэ статистик судалгааны дүнгээс харагдаж байгаа юм. 

Ингээд одоо бид нар нэг зүйлд илүү анхаарал хандуулах ёстой. 2019-2020 оны төсөв, 2020 оны төсөв өргөн баригдсан. Улсын төсвийн төсөлд Хавдар судлалын үндэсний төвийг дэмжсэн санхүүжилт, өөрөөр хэлбэл нөгөө эмнэлгийн өргөтгөл буюу хүчин чадлыг нэмэгдүүлэх, ор хоногийг нэмэгдүүлэх чиглэлээр төсөвт мөнгө суугаагүй. Нэг төгрөгийн ч мөнгө суугаагүй. Тийм учраас энэ асуудлыг энэ хуультай зэрэгцүүлээд маш яаралтай ярьж, шийдвэрлэх. Манай өнөөдөр үг хэлж байгаа Улсын Их Хурлын гишүүн болгон маань энэ асуудлыг дэмжиж байна. Айл өрх болгонд ямар ч байсан одоо энэ хавдрын асуудалтай холбоотой энэ асуудал тэр айлын, тухайн гэр бүлийн аз жаргал, гэр бүлийн эдийн засагт маш их сөргөөр нөлөөлдөг тул асуудлыг бид нар онцгой анхаарч шийдвэрлэх зайлшгүй шаардлагатай байна. Өнөөдрийн байдлаар Хавдар судлалын үндэсний төвийн ачаалал бол маш их байгаа. Хэвтэн эмчилгээнд орохын тулд хүлээгдэж байгаа ор хоног бол 14-15 хоног, өнөөдөр манай зарим хүмүүс очоод эмнэлгийн үйл ажиллагаатай танилцахад Нарантуул-2 дээр очсон юм шиг коридорт одоо зай завсаргүй, чихэлдсэн ийм хүний цуваа дараалал үүсчихсэн байгааг хараад үнэхээр одоо сэтгэл сэрхийдэг юм. Тийм учраас өнөөдөр Хавдар судлалын Үндэсний төвийн энэ өргөтгөх ажил, ор хоногийг нэмэгдүүлэх ажлыг бол бид нар нэг, хоёр 7 хоногоор ч хойш нь татах эрх байхгүй. Хавдартай, өвчтэй байгаа энэ хүмүүс бол цаг минутаар хэмжигдэж, эмчилгээндээ орох, хагалгаанд орох ... /минут дуусав/

Г.Занданшатар: Оюунхорол гишүүнд нэмэлт нэг минут. 

Д.Оюунхорол: Тийм учраас энэ 2020 оны төсөв дээр Хавдар судлалын үндэсний төвийн ор хоногоо нэмэгдүүлэх, хүчин чадлаа нэмэгдүүлэх шаардлагатай гэж үзэж байгаа 19 тэрбум төгрөгийн санхүүжилтийн асуудлыг шийдвэрлээд өгчих юм бол бид бас нэг хэсэгтээ хавдрын өвчлөлттэй байгаа Монгол Улсын иргэдэд, айл өрхүүдэд Хавдар судлалын үндэсний төвийн баг хамт олонд ажлаа сайн хийж байгааг нь дэмжиж өгч байгаа Монгол төрийн бодлого болно гэж үзэж байна. Тийм учраас бид нар асуудлыг маш бодитойгоор, цогцоор нь шийдвэрлэх ийм арга хэмжээг авах шаардлагатай байна гэж үзэж байгаа. Манай Чинбүрэн даргатай Хавдар судлалын Үндэсний төвийн хамт олон бол маш сайн ажиллаж байгаа. Багаараа сайхан хамт олон бүрдсэн юм байна лээ. Үнэхээр одоо Чинбүрэн дарга бол өөрөө мэс засалдаа ордог. Мөн одоо менежментээ сайн авч явдаг. Манай Энх-Амгалан даргын саяны хэлдгээр Монголын төр олон хүнийг бол гавъяа шагнал өгч шагнадаг юм. Үнэхээр одоо Монголын төр гавъяат эмчийнх нь одоо.../минут дуусав/

Г.Занданшатар: Оюунхорол гишүүн үг хэллээ. Одоо Намсрайн Амарзаяа гишүүн. 

Н.Амарзаяа: Энэ хуулийг яаралтай хэлэлцээд 2020 оны төсвийн хууль батлахаас өмнө асуудлаа шийдсэн нь зөв байх. Цаг үеэ олж энэ асуудалд хандаж байгаа Байнгын хороонд талархалаа илэрхийлье. 

Тэгээд би бас Чинбүрэн даргатай Хавдар судлалын үндэсний төвийн хамт олонд Өмнөговь аймгийнхаа ард иргэдийн өмнөөс талархал илэрхийлж байна. Үнэхээр бас шилдэг эмч нартай, чадварлаг хамт олон, баг бүрдсэн ийм баг хамт олонтой өнгөрсөн жил 30 хоног тэр говийн алслагдсан баг сумаар яваад 4-8 эмч нар ингэж хамтран явж бас одоо хөдөөгийн ард иргэдэд үйлчилсэн энэ үйлчилгээ бол ард иргэдийн сэтгэлд нийцсэн ийм сайшаалтай үйл явдал болсныг би бас онцолж хэлье. 

Ингэхэд нийтдээ бараг 6000 орчим хүмүүс хамрагдаж тэдний бараг 10 хувь нь бас хавдрын шинж тэмдэг илэрч, бүр цаашлаад Улаанбаатар хотод хүрэлцэн ирээд үзүүлэх, оношлох дахин одоо энэ арга хэмжээнд хамрагдаж эмнэлгийн үйлчилгээ бүрэн дүүрэн авч чадсандаа бас иргэд маань таатай байсныг хэлэх нь зүйтэй. Тэгээд энд бас нэг хэлэх зүйл маань юу вэ гэхээр, ганцхан Улаанбаатар хотод байгаа Хавдар судлалын үндэсний төвийн хамт олон бол Монгол Улсын энэ 3 сая гаруй иргэдэд хүрч чадахгүй. Тэгэхээр энэ хуулийн хамгийн гол онцлог бол эрт илрүүлгийн нэгж байгуулах асуудлыг 21 аймаг, 9 дүүрэгтээ хийхээр ингэж төлөвлөж, үүнийгээ бас энэ төсөв хэлэлцэхээс өмнө хэлэлцэж байгааг би бол хамгийн үр дүнтэй, зохих төрийн зүгээс иргэдэд үйлчилж байгаа хамгийн том үйлчилгээ, дэмжлэг энэ байна гэж ингэж харж талархан хүлээж авч байна. Харин бүр цаашлаад миний хэлэх санал, асуулт юу вэ гэхээр, багийн эмч нарыг сум дундад, 330 суманд байгаа сумдын эмнэлгийн хүчин чадал, эмч нарын энэ ур чадварын асуудлыг дээрээс нь нэмээд аймагт байгаа өрхийн эмнэлгийн яг анхан шатны иргэддээ үйлчилж байгаа эмнэлгийн эмч нарыг хавдар судлалын одоо эрт илрүүлэх, оношлох энэ асуудал дээр бас мэргэжлийн түвшинд нь дахин мэргэшүүлэх, мөн чиглэлээр шинээр эмч нар бэлтгэх асуудал дээр яам маань бодлогын хэмжээнд анхаарч ажиллаач гэдэг асуудал байгаад байгаа юм. Тухайлбал алс хөдөө байгаа малчин хүн хавдар туссан, үгүйгээ  мэдэхгүй явсаар Улаанбаатар хотод ирнэ гэдэг бол бас зардал мөнгө. Ирээд энд бас ганцхан эмнэлэг дээр хүчин чадал, ачаалал ихтэй байгаа асуудлууд байгаа учраас аймаг дээрээ эрт ирж оношилгоо хийх, баг дээрээ багийн эмч нь анхан шатны мэдэгдэхүүнтэй байх энэ асуудал дээр манай яам маань бодлогын хэмжээнд, боловсон хүчний хэмжээнд анхаарч ажиллах нь туйлын зайлшгүй шаардлагатай байна гэж ингэж үзэж байгаа. 

Бас одоо Улсын Их Хурлын бидний хийх ажил маань ер нь 2016, 2017 онд байна уу? Хүнсний тухай хууль өргөн барьсан шүү дээ. Энэ генийн өөрчлөлттэй холбоотой хоол хүнс, байгаль орчны энэ сөрөг нөлөөлөлтэй холбоотой, иргэдийн сэтгэлзүй стресстэй холбоотой энэ хавдрууд үүсэж бий болж байгаа шүү дээ. Тэгэхээр энэ бүх зүйлээс урьдчилан сэргийлэх эрх зүйн орчныг нь батлах, энэ түвшинд дэмжлэг үзүүлж хамтран ажиллах зүйл дээр бүх зүйлүүдийг бид нар анхаарал хандуулж ажиллах шаардлага, үндэслэлүүд байна гэж ингэж үзэж байгаа. 

Гуравт нь хэлэхэд, ер нь бол Хавдар судлалын үндэсний төв энэ нарийн мэргэжлийн 1, 2, 3 дугаар эмнэлгүүдэд үнэхээр төсөв, санхүү нь хүрэлцээгүй юм байна лээ. Амаргүй зүйлүүд байдаг юм байна лээ. Бараг одоо үнэхээр алтан амиа алдахгүйн тулд өвчтөн хэн дээр ирж байна, эмч дээр ирж байна. Ингээд анхан шатны бүх үзлэг, оношилгоо эмчилгээнүүдэд хамрагддаг. Одоо оны сүүл болж байна. Магадгүй тендерийн юманд захирагдчихсан. Тэгээд тэнд багаж илрүүлт нөхцөл байдлууд нь хомсхон бүх зүйлүүд ийм байгаа учраас бид нар энэ эрүүл мэндийн салбар дээр анхан шатны иргэнд үйлчилдэг бүх тоног төхөөрөмж эм, эмчилгээн дээр бид нар төсөв зардлаа бас харамгүй хайрламаар байгаа юм. Энэ дээр ч гэсэн Монголын төр анхаарлаа хандуулж ажиллах шаардлага нөхцөлүүд байна гэдгийг хэлье. Саналаа хэллээ. 
Г.Занданшатар: Хууль санаачлагч Дорждамбын Дамба-Очир гишүүн үгээ сайхан хэлчих. 

Д.Дамба-Очир: Би бас нэг гишүүддээ зарим нэг юман дээр нь ойлголт өгөх үүднээс гэдэг юм уу, зөв ойлголт өгөх үүднээс хоёр, гурав үг л хэлье гэж бодсон юм. 

Нэгдүгээрт, хүмүүс яриад байна л даа. Аймгуудын төвийн эмнэлгүүд дээр, Дүүргийн төвийн эмнэлгүүд дээр тоног төхөөрөмж энэ тэр тавигдах юм байгаа юм. Энэ эрт илрүүлэлтийн нэгжүүд байгуулагдах юм. Ингэж өгснөөрөө иргэдийн энэ оношилгоо хийх, үзлэг хийх энэ боломжууд нь хангагдаж өгөх юм. Хамгийн түрүүн яригдаж байгаа асуудал. Насны хувьд бол бас нэг нарийн 40 гэдгийг тавиад хэрэггүй ч юм уу гэж сүүлийн үед бодоод байгаа юм. Яагаад гэвэл сүүлийн үед хорт хавдар их залуужиж байна. Тийм учраас насыг нь эргэж харъя гэж бодож байгаа. Эрүүл мэндийн даатгалын тогтолцоог бас нэг даатгалын тогтолцооноос болоод болохгүй байна гэж хэлээд байгаа учраас би энэ удаа бол улсын төсөвт тавиад явах нь зүйтэй юм болов уу гэж бодож байгаа. Цаашдаа бол ер нь даатгалтай уяж өгөх нь зүйтэй гэж би хэлэх гэж байгаа юм. 

Иргэдийн хариуцлагын асуудал, иргэд өөрсдөө үзүүлдэг байх ёстой асуудлууд, иргэд өөрсдөө эрүүл мэнддээ анхаарч байх асуудал, эрүүл мэндийн салбарынхан, яамд нь өөрсдөө телевизээр хүмүүсдээ бас сайн сурталчилж байх асуудал иргэддээ энэ тэр гээд ийм зүйлүүдийг хийх нь зүйтэй юм болов уу л гэж бодож байгаа. Жишээлбэл Японд өнөөдрийн байдлаар бол 30 хувийг нь өөрсдөө төлдөг, 70 хувийг нь төрөөс авдаг юм байна лээ. Даатгалаас. Тийм учраас яваандаа тийм юм руу орох байх гэж бодож байгаа. Би бол энэ удаа хорт хавдрыг бууруулахын тулд эрх зүйн орчныг нь бүрдүүлж өгч байгаа юм. Хуулийг нь баталж өгч байгаа юм. Хуулийг нь баталж өгснөөрөө  төсөвт мөнгө суух юм байна, журам батлагдах юм байна. Хуулийн дагуу, хуулийн дараа журам батлагдах юм байна. Журмын дагуу бол Эрт илрүүлэлтийн хөтөлбөр гэж батлагдах юм байна. Хөтөлбөр хэрэгжсэнээрээ бол одоо Монгол Улсад байж байгаа 4500, жил болгон нас барж байгаа хүмүүсийн 60-аад хувь нь багасах юм байна гэдэг ийм л байдлаар би өнөөдөр хууль санаачлаад явж байгаа гэдгээ хэлэх гэсэн юм. Тэгээд өнөөдөр гишүүд маань бас хуулийг маань дэмжиж байгаад бол их талархаж байна. 

Эрт илрүүлэлт гэдгийг юу юм бэ гэдгийг би зүгээр та бүхэнд хэлэх гээд байгаа юм. Өөрөө мэдэхгүй, эрүүл юм шиг явж байгаа хүмүүсийг л хавдар байна уу, үгүй юу гэдгийг л оношлох гээд байгаа шүү дээ, ердөөсөө. Энийг л эрт илрүүлэлт гэж нэрлээд байгаа юм. Тэгээд нийтдээ бол нэг эхний удаадаа 23.9 тэрбум төгрөгний асуудал яригдаж байгаа. 2020 оны төсөвт тавьж өгөхгүй бол энэ хууль нь бас 2 жил гаран дарагдсанаасаа болоод одоо төсөвт нь хөрөнгө мөнгө тавигдахгүй яваад байна. Энэ хууль батлагдсанаараа, ер нь эрт илрүүлснээрээ л ердөө хүн урт насалдаг юм байна лээ. Тэгснээрээ өөрийнхөө идэж уух, амьдралын хэв маягаа зохицуулаад явдаг юм байна. Хаана нь юу байгаагаа мэддэг юм байна гэдгийг би зүгээр хэлж байгаа юм. 

Өнөөдөр бол яам нь анхаарч байгаа нь үнэн. Одоо хорт хавдар дээр Хавдрын төв дээр бол, гэхдээ бол Хавдрын төвийг та нар очоод хараарай. Аймшигтай байгаа шүү дээ. Гудамж юу юм гэхэд тэр коридор бол бөмбөгдүүлчихсэн юм шиг. Одоо ердөөсөө л нэг Нарантуул зах дээр байгаа юм шиг л байгаа юм. Аягүй хэцүү байгаа байхгүй юу. Анхаарч байгаа нь үнэн. Гэхдээ бол аягүй хүнд байдалтай байгаа юм байна гэж би харж байгаа юм. 

Тэгээд ердөөсөө хоёрт нь энэ хорт хавдартай хоёр хүний нэг нь л элгээр өнөөдөр нас барж байгаа юм. Тийм болохоор энэ дээр бүгдээрээ хаана, хаанаа анхаарал тавихгүй бол болохгүй байна гэдгийг би зүгээр хэлж байгаа юм. Ер нь бол энэ түрүүн хүмүүс хэлж байна. Хорт хавдраар өвчлөөгүй, хорт хавдар дээр ямар нэгэн байдлаар хамрагдаагүй  гэр бүл гэж бараг байхгүй болсон байх, Монгол Улсад. 

Дөрөвдүгээр шатан дээр орчихсон байхад нь хүмүүс мэддэг. Дүлий эрхтэнүүд гэж яриад байгаа эд нарыг. Тэгээд ердөөсөө одоо хамаг байдаг юмнуудаа бол тэрэнд зардаг. Хүн нь нас бардаг, өөрсдөө ард талд нь маш хүнд байдалтай үлддэг ийм л юм байгаа юм. Эрт оношлуулаад нэг, хоёрдугаар шат дээр нь оношлуулчих... /минут дуусав/

Г.Занданшатар: Ганболд гишүүн

Д.Ганболд: Ажлын хэсэгт орж ажилласны хувьд тодорхой хэмжээнд бас нэг 2, 3 саналыг давхар энд уялдуулж бас яръя гэж бодож байна. Сая гишүүд ч ярьж байна. Хууль, эрх зүйн орон зайг нь эхний ээлжинд манай ажлын хэсэг боловсронгуй болгох гэж хичээж ажилласан. Тэгээд энэ биеллээ олж байна гэж ойлгож байгаа. Хууль, эрх зүйн орон зайгаа дагаад төсөв санхүүжилтын асуудал зайлшгүй яригдаж байгаа. Тэгэхээр эхний ээлжинд Эрүүл мэндийн даатгалын сангаасаа илүүтэйгээр улсын төсвөөсөө энэ ажлыг эхэлж зохицуулж байж цаашаа явах юм байна. Тэгэхээр энэ дотор бас цаашдаа журам гараад хэрэгжүүлээд явах олон юм бий. Хууль батлагдаад гараад ирлээ гэхэд гол юм одоо бид нар эрт оношилгоо буюу урьдчилан сэргийлэх. Урьдчилан сэргийлэх гэдэг дотор нөгөө хөдөө орон нутагт байгаа сумын өрхийн эмнэлэг гэдэг юм уу. Дүүргүүд дээр байгаа өрхийн эмнэлгүүдтэй яаж нягт уялдуулах вэ гэдэг асуудал одоо өөрийн эрхгүй бас энд урган гарах юм. Ерөөсөө энэ урьдчилан сэргийлэх буюу нийгмийн эрүүл мэндтэй холбоотой асуудал бүхэлдээ Өрхийн эрүүл мэндийн төвөөс хамааралтай байгаа. 

Тэгэхээр тэнд байгаа эмч мэргэжилтэн, ажиллаж байгаа сувилагч асрагчаас авахуулаад тухайн иргэндээ үйлчлэх үйлчилгээ тэр дотроо нөгөө эрт илрүүлэлтийн оношилгоог тогтсон цаг хугацаанд бүх л иргэдээ хамруулж үзлэг явуулж, тэр үзлэгээсээ анхаарч аль болохоор тэр 4 дүгээр үе, 5 дугаар үе ч гэдэг юм уу. 3 дугаар үе хүрэхээс нь өмнө мэдэж байж аль болохоор бага зардлаар энэ хорт хавдрыг илрүүлж байж аль болохоор бага зардлаар иргэн, өрх айл, хэн гуай ч гэсэн одоо мэдсэний ард бид нар хүндэрсэн хойно нь эмчлэх биш. Өвдсөн хойно нь биш гэдгийн гол агуулга орших юм гэдгийг л би энд хэлэхийг санаж байна. Манай Эрүүл мэндийн яам бас энэ дээр бүр онцгой анхаараарай. Учир юу вэ гэхээр, Өрхийн эрүүл мэндийн төв гэдэг чинь орхигдчихооод байна шүү. Тэгэхээр энэ дээр би нэг талаасаа зөв уялдуулж одоо ажлыг уях юм бол бид нар энэ хүндрэлээс богино хугацаанд гарч болох жинхэнэ тэргүүн фронт дээр байгаа эмч, эмнэлгийн ажилчин чинь тэнд байгаа шүү. Тэгээд дараа нь нөгөө Эрүүл мэндийн даатгалтайгаа зөв уяад ирэх юм бол. 

Дараагийн нэгэнт бид нар бараг 70-80 хувь нь хожуу илрүүлэлтийн ард энэ хорт хавдрыг эмчлэх гээд оролдож байна. Тэгээд ерөнхиийдөө бол үхлээр бараг дуусаж байгаа шүү дээ. Энийг юуг нь нуухав. Тэгэхээр энэний ард бол одоо төр, засгийн зүгээс буюу яаралтай томоохон хавдрын эмнэлгээ төгс төгөлдөр болгох гээд өнөөдрийг хүртэл чадаагүй явна шүү дээ. Тэгээд энэ рүүгээ төр анхаараад өөр бусад юманд. Үгүй энэ чинь Монгол хүний эрүүл мэнд л чухал юм байгаа биз дээ. Нэг номерын эрүүл Монгол хүн. 

Г.Занданшатар: 5 минутын дараа зарчмын зөрүүтэй саналын томьёоллоор санал хураалт эхлэнэ. Гишүүд чуулганы танхимдаа цуглараарай. 

Санал хураалт 5 минутын дараа эхлэнэ. Магваны Билэгт гишүүн. 

М.Билэгт: Гишүүдийнхээ амрыг эрье. 

Эрүүл мэнд бол нийгмийн салбар. Нийгмийн салбар гэхээр зэрэг зүгээр бид нарын энэ талх чихэр аваад идэж байгаа юм шиг юм бишээ. Яагаад гэвэл бид тэгш байдлын тухай ойлголт энд орж ирж байгаа юм. Тэгэхээр зэрэг ер нь бол үндэсний аюулгүй байдлын хэмжээнд авч үзэж асар их ач холбогдол өгөх салбар бол эрүүл мэндийн салбар. Өөрөөр хэлбэл эрүүл мэндийн салбар сайн байж Монгол Улсын хүн ам эрүүл байна. Эргээд хүний нөөц, хөдөлмөрийн чадвар дээшлэх, эдийн засаг гээд маш олон талаасаа ач холбогдолтой салбар. Хүн эрүүл байвал амьдралын чанар бол мэдээж ойлгомжтой сайн байна. Тэгэхээр энэ нийгмийн салбарын хувьд бол эрүүл мэндийн салбарт Засгийн газраас одоо маш өгч байгаа, сүүлийн хэдэн жилд Засгийн газраас өгч байгаа энэ ач холбогдлыг иргэд гонсгор байдаг. Гэтэл энэ юу гэсэн үг вэ гэхээр зэрэг хөгжиж байгаа орнуудад бол эрүүл мэндийн салбартаа асар их ач холбогдол өгч санхүүжилтээ улсын төсвийн дэмжлэгийн хувьд дотоодын нийт бүтээгдэхүүндээ эзэлж байгаа хувь нь харьцангуй өндөр байдаг. 7-15 хувь байдаг. Гэтэл манай улсад улсын төсвөөс эрүүл мэндийн салбарт өгч байгаа санхүүжилт дотоодын нийт бүтээгдэхүүний дөнгөж 2.5 хувь л байгаа. Тийм учраас ядахдаа олон улсын зөвлөмжийн дагуу, олон улсын жишгийг хараад 5 хувьд хүргэх хэмжээнд энэ Улсын Их Хурал, Засгийн газар бол нэлээн анхаарал тавьж явж байгаа л даа. 

Цаашдаа бид нар энийгээ бол дээшлүүлэх хэрэгтэй гэж хэлэх гэж байна. Нөгөөтэйгээр Нийслэлийн эрүүл мэндийн газрын даргаас, одоо анхан шатны, хоёрдугаар шат, гуравдугаар шатлалын эмнэлгүүд дээр үзлэг хийгээд үнэхээр иргэдэд чирэгдэлтэй үйлчилгээг явуулж байна. Эрүүл мэндийн салбар бол үнэхээрийн энэ салбарынхан муу ажиллаж байна гэж байгаа. Гэтэл энийг тэд нар дээр хэлж болохгүй. Яг анхан шат дээр ажиллаж байгаа, тэр өвчин тусчихаад үзүүлэх гээд ирж байгаа тэр иргэдтэй тулж харьцаж, тэр их ачааллыг давж гарах гэж, тэгээд тэр стресстэй иргэдтэй харьцаж байгаа тэр эмч, сувилагч, асрагч нарыг үнэхээр хайрламаар байгаа юм. Энэ бол юунаас болсон бэ гэхээр, энэ 20 хэдэн жилд улсын ч бай, хувийн ч бай эрүүл мэндийн салбарт иргэд ачаалалгүй, чирэгдэлгүй үйлчилгээ авах энэ нөхцөлийг л бүрдүүлэх ёстой байсан. Хэрэв ачаалал чирэгдэлгүй үйлчилгээ авах эрх зүйн орчныг энэ 20 хэдэн жил бүрдүүлсэн байсан бол улсын ч, хувийн ч бай салбарууд нь ачаалалгүй болоод харин үйлчлүүлэгчээ татахын тул тэр эмч, сувилагч нар маань ачаалалгүй байгаа учраас сайхан зантай, сайн үйлчлэх өрсөлдөөн бий болох байсан юм. 

Тийм учраас ер нь бол цаашдаа бид Оросын улс гэхэд Путин Ерөнхийлөгчийг төрийн хэмжээнд арга хэмжээ авч, төрийн өндөр эрх мэдэлтэй албан тушаалтнууд гадагшаа эмчилгээ хийлгэхээ больё. Дотооддоо эмчилгээ хийлгэдэг болгоё. Гадаад руу их урсаж байгаа энэ эмчилгээ, үйлчилгээ авах гэж урсаж байгаа тэр валютын урсгалыг дотооддоо болгож, дотоодынхоо эрүүл мэндийн салбарыг чадваржуулахын тулд, өөрөөр хэлбэл төрийн өндөр хэмжээнд эрх мэдэлтэй албан тушаалтнууд нь шийдвэр гаргах ийм нөхцөлийг бүрдүүлэх шийдвэрүүдийг гаргаж байсан. Яг энэ мэтчилэн манайх бас ийм хэмжээнд энэ эрүүл мэндийн салбартаа үндэсний аюулгүй байдлын хэмжээнд хамгийн нэгдүгээрт арга хэмжээ авч байх энэ шийдвэрийг.. /минут дуусав/

Г.Занданшатар: Бадмаанямбуугийн Бат-Эрдэнэ гишүүн. 

Б.Бат-Эрдэнэ: Баярлалаа. 

Г.Занданшатар: 5 минут, нээрээ санал хураалт. Гишүүд.. /үг тасрав/

Б.Бат-Эрдэнэ: Хуулийн төслийг дэмжиж байгаа. Тэгээд би нэг 3 төрлийн асуулт байна. 

Нэгдүгээрт, аймгийн төвүүдэд оношилгооний ийм төвүүд байгуулсан. Тэр оношилгооны төвүүд маань хир үр дүнтэй, сайн ажиллаж байна? Эмч боловсон хүчнээс эхлүүлээд ямар түвшинд байна гэдэг нэг ийм асуулт байгаа юм. 

Хоёрдугаарт, энэ нэгдсэн том эмнэлгүүд бол аймгийн төвүүдийн оношилгооны төвүүдэд компьютер томографик байж байхад энэ нэгдсэн эмнэлгүүдэд байхгүй байсан ийм цаг үе бол саяхан шүү. Тийм учраас түрүүн Сарангэрэл сайд хэлсэн. Бид Их Хуралд байж байхдаа хөөцөлдөж байж энэ Хавдрын эмнэлэгт компьютер томографикын асуудал, цаашлах юм бол одоо тэр өргөтгөлийн асуудлыг нь бид хөөцөлдөж байж шийдсэн шүү дээ. Одоо Бямбацогт гишүүн байна, Тлейхан гишүүн, Тэрбишдагва гишүүн, Даваасүрэн. Хэд хэдэн хүмүүс байгаа. Энх-Амгалан нөхөр байна. Бид ингэж бас улсын төсөв хэлэлцэж байх үеэр бид ийм асуудлуудыг шийдэж байсан. Тийм биз? Европын холбооны Герман Улсаас 14 сая еврогийн үнэ цэнэтэй ийм тоног төхөөрөмжүүд Хавдрын эмнэлэгт зориулалтаар нь ирчихээд гадаа өвлийн хүйтэнд агуулах, грашид хадгалахаар ийм нөхцөл байдалд бид шуурхай арга хэмжээнүүдийг авч хэрэгжлүүлж байсан. Тэгэхээр зэрэг одоо өнөөдөр ямар түвшинд байна гэдэг нэг энэ том нэгдсэн эмнэлгүүд маань. Танайх одоо үйл ажиллагаа явуулах тийм боломж нь ямар хэмжээнд байгаа юм бэ? Сая бол 2, 3 сараар одоо хавдрын хагалгаа хүлээгддэг байсан бол одоо 14-30 хоногийн хугацаатай болж багассан гэж байна. Гэхдээ л одоо энэ өвчин гэдэг чинь цаг хугацаатай өрсдөг учраас энийг одоо дахиад урагшлуулах ямар боломж байна. Нэгдсэн том эмнэлгүүд, Цэргийн төв госпиталь гэхэд бид бас л мөн хөөцөлдөж байгаад одоо том хэмжээний өргөтгөлийг нь хийчихсэн. Бусад эмнэлгүүд дээр энэ хагалгааны тасгуудад нь танай хавдарын мэргэжлийн мэс заслын эмч нар нь яваад энэ хагалгаануудыг хийгээд байх тийм боломж, бололцоо байх уу, үгүй юу? 

Нөгөө нэг асуух гээд байгаа юм бол энэ эрүүл мэндийн эмч, мэргэжилтнүүдийг бэлтгэх энэ хуучин тогтолцооны үед бэлтгэж байсан тэр төвшингөөсөө бол ухарчихсан шүү дээ. Тэгэхээр энэ дээр ямар арга хэмжээ авч байгаа вэ? Эрүүл мэндийн яам энэ боловсролын яамны холбогдох хүмүүс юу гэж үзэж байгаа вэ? Хуучин бол Анагаахын  дээд сургуулийг түшсэн эмнэлэг чинь бол Нэгдүгээр эмнэлэг гэж байгаад тэгээд хоорондоо бас л хэл амаа ололцохгүй баахан юм болж, болж тэгээд тарсан. Одоо тэр зүүн талд нөгөө Ботаникын цэцэрлэгт хүрээлэн. Тэнд Монгол-Японы хамтарсан орчин үеийн эмчилгээ, оношилгооны төвийг яг анагаах ухааны салбарын эмч нараа бэлтгэж байгаа энэ хамтарсан ийм эмнэлэг, сургалтынх нь баазыг кампус хэлбэрээр тэнд байгуулсан гэж яриад байгаа. Гэтэл одоо нөгөө хуучин байдаг шигээ одоо энэ сургалт, эмнэлэг нь хоорондоо холбоо, харилцааных нь юм эрх зүйн хувьд ямар ч асуудалгүй болгож чадаж... /минут дуусав/

Г.Занданшатар: Сарангэрэл сайд асуултад хариулна. 

Д.Сарангэрэл: Бат-Эрдэнэ гишүүндээ баярлалаа. Үнэхээр Улсын Их Хурлын гишүүд бол эрүүл мэндийн салбарт онцгойлон анхаардгийн тод жишээг бол хэллээ. Өнгөрсөн парламентад Хавдар судлалын үндэсний төв үнэхээр төвөгтэй байдалд байхад нь 5000 м2 өргөтгөлийг ашиглалтад оруулах, СТ-тэй болгоход бол Бат-Эрдэнэ гишүүн маань гишүүдээ тэргүүлж, лобби бүлэг үүсгэж, энэ асуудлыг шийдэж байсныг би үнэхээр тодхон санаж байна. 

Өнөөдөр ч гэсэн манай Дамба-Очир гишүүн, Баасанхүү гишүүн бусад гишүүд маань энэ хорт хавдрын чиглэлээр бол ингэж анхаарч улсын төсөвт хөрөнгө, мөнгө суулгаж хорт хавдрын эрт илрүүлэг хийх нэгжийг үндэсний хэмжээнд зохион байгуулах энэ боломжийг олгож байгаад үнэхээр их баярлаж байна. 

Түрүүн бас Тэмүүлэн гишүүн маань хэлж байсан. Энэ хүүхэд насанд хорт хавдраас урьдчилан сэргийлэх чиглэлд та бүхэн юу хийж байгаа юм бэ гэж. Цогзолмаа сайд маань Боловсролын сайдаар ажиллаж байхдаа Эрүүл мэндийн сайдтайгаа хамтарч бид 2018 оны 9 дүгээр сарын 1-нээс Эрүүл мэндийн хичээлийг Ерөнхий боловсролын бүх сургуулиудад 5 жил зогссон байсныг оруулсан. Энэ чиглэлээр бид нар бас хорт хавдараас урьчилан сэргийлэх хичээлийг оруулж байгаа. 35 төрлийн бага насандаа зайлшгүй мэдэх энэ сургалтуудыг бол явуулж байгаа гэдгийг хэлэх гэсэн юм. 

Бат-Эрдэнэ гишүүнийхээ асуултад хариулахад бол бүсийн 5 оношилгоо, эмчилгээний төв, үлдсэн аймгуудад нь бол нэгдсэн эмнэлэг байгаа. Үнэхээр нэгдсэн эмнэлгүүдэд энэ тоног төхөөрөмжийн дутагдал, хүн хүчний дутагдлын асуудал бий. 2018 онд улсын төсөвт анх удаа 2.8 тэрбум төгрөгийг суулгаж тухайн Нэгдсэн эмнэлэг болон Бүсийн оношилгоо, эмчилгээний төвүүдээс шинэ эмчилгээ, техник технологи нэвтрүүлэхэд улсын төсвөөс зардлыг нь гаргаж гадаадын өндөр хөгжилтэй оронд анх удаа сургаж эхэлсэн. Тийм учраас ер нь бол дотоод болон гадаад сургалтуудаа тасралтгүй ингээд явж байгаа. Цаашид ч гэсэн үргэлжлүүлэх шаардлагатай боловсон хүчний чадавхийг нэмэгдүүлэх чиглэлд онцгойлон анхаарч ажиллах ёстой гэж хэлж байгаатай санал нэг байна. Яг үндэсний хэмжээнд хавдрын эмчилгээ, оношилгооны эмнэл зүйн удирдамж, эмчилгээний зааврыг бол манай Хавдар судлалын үндэсний төв маань гаргаж байгаа. Энэ газруудад байдал ямар байгааг Чинбүрэн дарга маань үргэлжлүүлээд хариулах байх. 

Г.Занданшатар: 82 дугаар микрофон. Чинбүрэн захирал. Доктор Чинбүрэн асуултад хариулна. 

Ж.Чинбүрэн: Нийт Их Хурлын гишүүдэд энэ хорт хавдрын эсрэг тэнцвэргүй тулаанд орж буй Монгол иргэн, Монгол эмч нарын тулааныг ойлгож, дэмжиж буйд нийт Хавдар судлалын үндэсний төвийн хамт олныхоо нэрийн өмнөөс талархаж байгаагаа хэлье. 

Яагаад тэнцвэргүй гэдгийг та бүхэн бүгдээрээ тайлбарлачихсан. Бид 80 хувь хожуу үед оношлогдож байгаа учраас бид энэ тэнцвэргүй тулаанд оролцож яваа юм. Үүнийг ойлгож эрт илрүүлэх энэ тогтолцоог бий болгохыг дэмжиж байгаа явдалд би туйлын их баяртай байна. Сүүлийн 20 жил бид Хорт хавдартай тэмцэх үндэсний хөтөлбөрийг  хэрэгжүүлэх гэж ажиллаж ирсэн боловч энэ хорт хавдартай одоо болтол тэнцвэргүй тулаантай байгаа юм. Үүний гол шалтгаан бол эрт илрүүлж чадахгүй байгаа асуудал. Тэгэхээр эрт илрүүлэх энэ тогтолцоог орон нутагт нь орон нутгийн өвчтэй улсуудыг үздэг тэр завгүй багажуудыг ачааллахгүйгээр эрүүл иргэдийг дуудаж авчирч үздэг энэ тогтолцоог бий болгоно гэдэг бол өөрөө маш чухал. Тийм учраас одоо энэ тогтолцоог бий болгох гарааны нэгжийг байгуулж өгнө гэдэг бол бид нарыг энэ тэнцвэргүй тулааны ялагч болоход хамгийн том суурь болж байгаа. Үүнийг та бүхэн баталж өгч байгаагаараа бас эрүүл мэндийн салбарт оруулж ирж байгаа том түүхэн бичиг энд үлдэнэ. Тийм учраас би та бүхэнд маш их баярлаж байна. 

Бас нэг Монгол сайхан үг бий. Саалиа бэлтгэхээр, саваа бэлд. Бид маш ийм мундаг эрт илрүүлэх тогтолцоог бий болгочихоор нөгөө хавдрын өвчлөл чинь улам ихэснэ. Нөгөө хавдраар өвдсөн улсууд улам нэмэгдэнэ. Энэ бүгд хүрч ирээд үзүүлэх гэхээр Хавдар судлалын төв өнөөдөр бид ачааллаа дийлэхгүй байгаа. Дахиад энэ олон ачааллыг бид дийлэх үү? Тийм учраас Хавдар судлалын үндэсний төвийг 2020 онд бас үйл ажиллагааг нь та бүхнийг дэмжиж өгөөсөй гэж бас хүсэж байна. Бид өргөтгөх боломжууд байна. Энд ямар нэгэн бизнесийн болон ямар нэгэн улс төрийн ашиг сонирхолгүйгээр Монгол иргэнийхээ төлөө хараад түүний өвдөж байгаа, хорт хавдраар өвдөж байгаа улсуудыг эмчлэхийн төлөө та бүхнийг дэмжиж төсөвт Хавдар судлалын үндэсний төвийн өргөтгөлийг нэмэгдүүлэх, үйл ажиллагааг сайжруулахад дэмжиж өгнө гэдэгт би эргэлзэхгүй байна. Тийм учраас эмч хүний хувьд, Монгол иргэний хувьд та бүхэндээ баярлалаа гэдгийг би бүр энд онцолж хэлмээр байна. 

Г.Занданшатар: Амжихгүй болчих гээд байна гол нь санал хураалт. 

Гишүүд асуулт асууж, хариулт авч дууслаа. Байнгын хорооноос гаргасан зарчмын зөрүүтэй саналын томьёоллоор санал хураалт явуулна. 

Эрүүл мэндийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. Нэг.   Нийгмийн бодлого, боловсрол, соёл, шинжлэх ухааны байнгын хороо дэмжсэн санал. 

1.Төслийн 1 зүйлийн 20.2.8, 20.2.9, 24.6.10 дахь заалт болон 2 дугаар зүйлийг тус тус хасах. Санал гаргасан Улсын Их Хурлын гишүүн Баасанхүү, Ганболд, Оюунчимэг, Санжмятав, Сарангэрэл, Ундраа, Учрал. Цаашид ажлын хэсэг гэнэ.

Санал хураалт явуулна. Гишүүд бэлэн байгаарай. 

Санал хураалт. 

Санал хураалтад 48 гишүүн оролцож, 32 гишүүн дэмжиж, 66.7 хувийн саналаар энэ санал дэмжигдлээ. 

2.Төслийн 1 дүгээр зүйлийн 43.2.10 дахь заалтын “товлолт хугацаанд” гэснийг “товлосон хугацаанд” гэж өөрчилж, 351.1 дэх хэсгийг бүхэлд нь дор дурдсанаар өөрчлөн найруулах: 

351.1. Монгол Улсын иргэнийг хорт хавдраас урьдчилан сэргийлэх, эрт илрүүлэх үзлэг, шинжилгээ, оношилгоонд түүний нас, хүйс, эрүүл мэндийн эрсдэлд үндэслэн товлосон хугацаанд хамруулна. Санал гаргасан ажлын хэсэг.

Санал хураалт. Санал хураалтыг хүчингүй болгоё. 

Нарантуяа гишүүн дэмжсэн санал өгсөн нь техникийн саатлаас эсрэг санал гарсан учраас протоколд тэмдэглүүлье. 

Дэндэвийн Тэрбишдагва гишүүн.  Энэ санал хураалтыг хүчингүйд тооцсон. Тэрбишдагва гишүүн үг хэлэх гэж орж ирсэн. 

Д.Тэрбишдагва: Би энд урьдчилсан сэргийлэх дээр ганц зүйлийг хэлэхгүй бол болохгүй байна. Ер нь бол урьдчилан сэргийлэх үзлэг, энэ чиглэлээр анхаарах ёстой. Тэгэхдээ Монгол Улс 3-хан сая хүнтэй, ийм сайхан цэвэр байгальтай мөртлөөсөө яагаад онгон байгаль дээр байгаа хөдөөний ард иргэд маань ингээд өвчтэй болчихоод байна гээд ингээд үзээд, бодоод, судлаад ингээд үзэхэд бол энэ байгалиа сүйтгэж байгаа цианид натриас авахуулаад хөдөө орон нутагт хэрэглэж байгаа хамгийн хортой юм бол энэ пластик савнуудад байгаад байгаа юм. Хор агуулсан саванд бид өнөөдөр цагаан идээгээ хэрэглээд, махаа дотор нь хийгээд гэх мэтчилэнгээр ийм нэг яг эрүүл мэндийнхээ салбарын нөхдүүдийг тэгж ажилласангүй, тэгж нэмж өвчтөнийхөө тоон дээр харьцуулахаас гадна. Яг өвчтөнөө яаж багасгах вэ гэдэг, ялангуяа энэ урьдчилан сэргийлэх арга хэмжээн дээр бол маш сайн судалгаа хийж үзэхгүй бол гадна, дотноос орж ирж байгаа хүнсний бүтээгдэхүүн, агаарын бохирдол. Одоо энийг чинь агаарын бохирдолд чинь харагдахгүй хүн үхээд байна шүү дээ. Энд Улаабаатарт байж байгаа энэ олон агаарын бохирдол чинь өөр ямар хор, ямар өвчин тусах нь гэдэг нь маш их ноцтой ийм зүйлүүд болоод байгаа байхгүй юу. 

Тэгэхээр бол энэ пестицид гээд янз янзын газар тариаланд хэрэглэж байна. Мал дээр янз, янзын тариа хийж байна. Тариа хийгээд 14 хоногийн дараа малын махыг хэрэглэх гэж байхад бол тариа хийчихээд малынхаа махыг хүртэл хэрэглэж байгаагаас авахуулаад энэ өвчний, ерөөсөө хорт хавдар байхгүй шахуу болохоор улс орны маань яагаад ийм байна гэдгийг би бол энэ дээр олон жилийн судалгаа, тооцоо, хүнсний мэргэжилтэй хүний хувьд ингээд үзэж байхад бол маш их хэмжээний хорт савнууд хэрэглэж байгаа шүү. Энэ хорт сав болгон бол хорт хавдрын эх үүсвэр янз янзын хорт хавдрын эх үүсвэр. Энэ чинь хүн хэрэглэх нь байтугай, үнэртэж болохгүй сав. Хэрэглэж болохгүй хамгийн олон нөгөө аюултай гэсэн саванд чинь бид чинь хүнснийхээ бүтээгдэхүүнийг хэрэглэж байна гэх мэтчилэнгээр энэ зүгээр нэг одоо урьдчилан сэргийлэх арга хэмжээг үзлэгээсээ гадна ерөөсөө эхний эх үүсвэр болсон энэ зүйл дээр бас цаашдынхаа арга хэмжээнд Сарангэрэл сайдаа энэ урьдчилан сэргийлэх чиглэлээр бүх яам, Тамгын газруудтайгаа хамтарч, шинжлэх ухааныхаа байгууллагатай хамтарч ажиллаарай гэдгийг бас хэлье. Баярлалаа.

Г.Занданшатар: Баярлалаа. Одоо энэ дэмжсэн, дэмжээгүй санал хэлнэ шүү дээ. Одоо энэ тухайн саналын томьёоллоор.../үг тасрав/

Д.Тэрбишдагва: Би дэмжиж байгаа. Зарчмын хувьд дэмжиж байгаа. Тэгэхдээ урьдчилан сэргийлэхэд энэ газрыг анхаараарай гэж хэлээд байгаа юм л даа. 

Г.Занданшатар: Санал хураалт. Одоо эхэлж байна. 

Санал хураалтад 47 гишүүн оролцож, 32 гишүүн дэмжиж 68.1 хувийн саналаар энэ санал дэмжигдлээ. 

Цогтбаатар гишүүний саналыг дэмжсэнээр тооцож оруулъя гэж санал гаргаж байна. Тийм. Элдэв-Очир гишүүн бас. Элдэв-Очир гишүүн, Цогтбаатар гишүүний хурууны хээ уншигдаагүй тул дэмжсэн саналд протоколд тусгаж байна. 

3 дахь санал хураалт. 

3.Төслийн 1 дүгээр зүйлийн 352 дэх хэсгийн “шинжилгээний хөтөлбөр” гэснийг “шинжилгээ, оношилгоонд хамруулах журам” гэж өөрчлөх. Санал гаргасан ажлын хэсэг. Санал хураалт явуулъя. 

Санал хураалтад 47 гишүүн оролцож, 32 гишүүн дэмжиж 68.1 хувийн саналаар энэ санал дэмжигдлээ. 

4.Төслийн 1 дүгээр зүйлийн 351.1.3 дахь хэсгийг доор дурьдснаар өөрчлөн найруулах: 

351.3. Эрүүл мэндийн даатгалын тухай хуулийн 9 дүгээр зүйлийн 9.4-т заасан урьдчилан сэргийлэх, эрт илрүүлэх үзлэг, шинжилгээ оношилгоонд хамрагдаагүй энэ хуулийн 351.1-т заасан хорт хавдраас урьдчилан сэргийлэх, эрт илрүүлэх үзлэгийн зардлыг улсын төсвөөс санхүүжүүлнэ. Санал гаргасан ажлын хэсэг. 

Дэмжсэн, дэмжээгүй 3 хүртлэх гишүүн л үг хэлнэ. Энх-Амгалан гишүүнээр тасаллаа. 

Энэ чинь 3, 3 хүн үг хэлнэ шүү дээ. Дэмжсэн, дэмжээгүйгээ эхлээд хэлээд яваарай. Дэндэвийн Тэрбишдагва гишүүн үг хэлнэ. 

Д.Тэрбишдагва: Би ер нь бол дэмжиж байгаа. Дахин дахин хэлж байгаад урьдчилан сэргийлэх асуудал дээр урьдчилан сэргийлэх үзлэг маш чухал. Үзлэгээс өмнө би түрүүний хэлсэн үгийг Их Хурлын дарга жаахан асуудалтай холбогдуулж ярь гэсэн учраас ер нь бол энийг иж бүрнээр нь авч үзэхгүй бол бид асуудал гарсны дараа л нэг байгууллага байгуулах, цалин хөлс нэмэх гээд ингээд ярьдаг л даа. Одоо ингээд тухайлах юм бол одоо хууль хяналтын байгууллага, цагдаагийн байгууллага янз бүрийн хэрэг төвөг гарахаар цагдаагийнхаа тоог нэмнэ. Өөрсдийн хариуцлагагүйгээс болоод энэ утаа, униар ингээд гал түймэр янз бүрийн юм болбол онцгой байдлынхны цалин хөлс, орон тоог нэмнэ. 

Тийм учраас бол энэ урьдчилан сэргийлэх энэ арга хэмжээнүүд үнэхээр бий болчихсон нөхцөл байдалд нь тулгуурлаад бид тийм хорт хавдартай холбоотой институтууд, ажиллах хүч, янз бүрийн юмыг нэмэх нь чухал боловч дахин дахин хэлж байгаа бидэнд бол туйлын хариуцлагагүйгээс болоод, бүх юмыг одоо Их Хурал, Засгийн газар хүлээж авахаасаа гадна ард иргэдийгээ соён гэгээрүүлэх, ард иргэдийгээ зөв хандлага руу бий болгох зарим нэг хорт хавдраас болоод хэчнээн хүний амь нас, хэчнээн их мөнгө төгрөгөөр хохирч байна, хэчнээн гадаадад олон хүн явж байна. Ийм учраас бол тэр янз бүрийн тэр хортой сав, юунуудыг хэрэглэхийг нь бүр албан ёсоор хорих ёстой шүү дээ. Тийм учраас би бол энэ ерөнхий зарчмын хувьд дэмжиж байгаа боловч би дахин дахин миний хоёр, гурав хэлээд байгаа юм бол энэ урьдчилан сэргийлэх байдал. Ялангуяа энэ хортой савнууд. Тэрэн дотор хамгийн хортой бодис хэрэглэж байгаа савнуудыг хүртэл хэрэглээд байгааг бол анхаарч үзэх ёстой шүү гэдгийг л би үг авсан дээрээ хэлье. Яагаад вэ гэвэл энэ Байнгын хороон дээр харъяалагддаггүй гишүүд бас энэ дээр үг хэлэх боломж олгож байх ёстой л доо. Баярлалаа. 

Г.Занданшатар: Амарзаяа гишүүн. Сая дэмжиж үг хэлсэн. Одоо нэг дэмжиж үг хэлсэн. Амарзаяа гишүүн. 

Н.Амарзаяа: Энэ асуудлыг дэмжиж байгаа юм. Тэгээд ер нь бол би бас энэ асуудал дээр тэр Эрүүл мэндийн даатгалтай холбоотой асуудлыг л асуудал болгох гээд байгаа юм л даа. 2019 оны улсын төсөв батлахаас өмнө Даатгалын нэгдсэн сангийн тогтолцооноос Эрүүл мэндийн даатгалын санг бид нар салгасан шүү дээ. Тэгээд Эрүүл мэндийн даатгалын санг салгаад Алтанхуяг билүү, нэг залуухан хүнээр Эрүүл мэндийн даатгалын сангийн даргаа тавиад өнөөдөр нөгөө хүн маань ямар ч асуудлаар юм мэдэхгүй, хоригдчихсон, ялагдагчаар татагдчихсан ингээд алба тушаалтны хэрэг болоод ингээд явж байгаа асуудал байгаад байхгүй юу. Тэгэхээр энэ Эрүүл мэндийн даатгалын санг нэгдсэн том сангаас нь салгах шаардлага нөхцөл байсан юм уу? Төсвийн тухай хуулиар бид нар салгахад нэлээн л асуудлууд үүсч байсан. Гишүүд янз бүрийн байр сууриа илэрхийлж байсан. 

Тэгэхээр одоо төсвийн тухай хуулийн асуудал яригдах энэ түвшинд бид нар энэ асуудал дээр бас нэг анхаарлаа хандуулаад яг нэгдсэн сангийн тогтолцоон дээр байх ёстой юу? Буцаах уу? Эсвэл Эрүүл мэндийн даатгалын сантай холбоотой асуудал байгаа бол яагаад тэр даргын асуудал ингэж үзээд, одоо сар орчим ингээд бас хоригдчихоод саатуулагдаад байж байгаа гэдэг асуудлуудыг ярих нь зүйтэй байх. Залуу хүн төрийн албан тушаал дээр аваачиж тавьчихаад удалгүй байж байгаад хорьчихдог, цагддаг. Тэгээд тэр асуудлыг нь яаралтай шийдэхгүйгээр ингээд сар орчим хорьдог. Энэ хүний ард чинь гэр бүлийнх нь амьдрал байна. Ах дүү, төрөл садан байна гээд. Эрүүл мэндийн даатгалын сантай холбоотой асуудал дээр энэ мэргэжлийн Байнгын хороо анхаарал хандуулж ажиллахгүй бол бас болохгүй байгаа юм болов уу гэсэн ийм болгоомж байгаа юм. Тийм болохоор энэ Даатгалын тухай хуулийн асуудал орж ирэхээр нь энэ асуудлыг санал болгож хэлж байгаа юм шүү. 

Г.Занданшатар: Мөнхөөгийн Оюунчимэг гишүүн. 

М.Оюунчимэг: Энд нөгөө эрт оношлуулахтай холбоотой асуудал яригдаж байгаа. Энэ ганц Эрүүл мэндийн яам, Хавдар судлалын үндэсний төвийн хариуцах, хийх ажил бол биш юм. Түрүүн нэг гишүүн хуванцар савны тухай асуудал яригдаж байна. Өнгөрсөн 7 хоногт Өргөдлийн байнгын хороогоор энэ Улсын Их Хурлын Өргөдлийн байнгын хорооны 05 дугаар тогтоолын хэрэгжилтийг авч үзсэн. Энэ нөгөө хөх савнаас татгалзах, нийлэг уутнаас татгалзах энэ аян бол хөдөө орон нутагт маш сайн үр дүнтэй болсон байна л даа. Энийг үр дүнтэй болгоход нөлөөлсөн зүйл нь юу вэ гэхээр “Хөх савнаас татгалзая” аяныг Хүнс, хөдөө аж ахуй, хөнгөн үйлдвэрийн яам аймгийн Засаг дарга нартай үр дүнгийн гэрээ байгуулахдаа бүр зорилт болгож тавиад, тэгээд ажлыг нь дүгнэхдээ хэчнээн аймаг, сум иргэнийг энэ хөх савнаас, хуванцар савнаас холдуулж чадсан юм бэ гэж судалгаа явуулсан чинь өнөөдрийн байдлаар 60-аад хувьтай байна. Хөдөө орон нутгийнхан маань хөх савнаас татгалзаад эхэлчихсэн байна л даа. Энэ өөрөө өнөөдөр хорт хавдраас урьдчилан сэргийлэх, хамгаалах тал дээр маш чухал үр дүнтэй байгаа юм. Өөрөөр хэлбэл Их Хурлын энэ 5 дугаар тогтоол амжилттай хэрэгжиж байгаа юм байна лээ. Тийм учраас энэ бусад яамдууд одоо Засгийн газрын сайд нартаа үр дүнгийн гэрээ байгуулахдаа бас яг ийм маягаар хийвэл их үр дүнтэй юм байна гэдгийг би бас хэлмээр байна.

 Өргөдлийн байнгын хороо бол энэ дээр маш анхаарал хандуулж ажиллаж байгаа. Энэнээс гадна тэр ХААН  банк, Хавдар судлалын үндэсний төв, Монголын үндэсний олон нийтийн телевиз хамтраад сүүлийн 10 гаруй жил урьдчилан сэргийлэх, хүмүүст энэ бол зүгээр айдас биш, урьдчилан өөрийгөө үзүүлж, үзлэгт хамруулж эрт оношлуулбал эмчлэгддэг өвчин юмаа гэдэг аяныг сүүлийн 10 жил явуулж байгаа. Маш сайн үр дүнд хүрч байгаа. Ялангуяа 21 аймаг, Улаанбаатар хотод одоо хүмүүс ер нь оношилгоонд орох хэрэгтэй юм байна, урьдчилан сэргийлэх үзлэгт орж байж би энд өөрөө аврагдах юм байна. Эмчлэгдэх юм байна гэдэг ийм оюун ухаанд чиглүүлэх юм маш сайн хийж байгаа. Тэгэхээр энэ дээр ганц Эрүүл мэндийн яам биш, бүх яаманд хамтран ажиллаад эрт оношлох, урьдчилан сэргийлэх, танин мэдүүлэх энэ талын үр дүн дээр бас ажиллавал наанаасаа ахиц гарч байна гэдгийг би хэлмээр байна. Тийм учраас ганц улсын төсөвт одоо энэ мөнгийг тусгаж өгөх нь бол зайлшгүй чухал. Дээрээс нь гадаад дотоодын тусламж, одоо энэ хувийн хэвшлийнхний нийгмийн хариуцлагын чиглэлээр хамтран ажилллах аян өрнүүлэх энэ мэтчилэн зүйлүүд үр дүнгээ өгч байгаа учраас өнөөдөр энэ чуулганы хуралдаанаас энийг бас уриалж хэлмээр байна. Энэ нь бас үр дүнгээ өгч байгаа шүү. Тэгээд аймгийн Засаг дарга маань тэр Хүнс, хөдөө аж ахуй, хөнгөн үйлдвэрийн яамтай байгуулсан үр дүнгийн гэрээнийхээ дагуу тэр хөх савнаас, нийлэг уутнаас татгалзах энэ аяныгаа цаашид ч гэсэн өргөжүүлж үр дүнд хүрээсэй гэж хэлмээр байна. Баярлалаа.

Г.Занданшатар: 3 гишүүн дэмжиж үг хэллээ. Одоо санал дэмжихгүй л гишүүн үг хэлнэ. Та чинь ажлын хэсгийн дарга байж өөрийнхөө саналыг эсэргүүцэх гэж байгаа юм уу? Баасанхүү гишүүнд 1 минут өглөө. 

О.Баасанхүү: Энэ урьдчлан сэргийлэх гэдгийг манайхан нэг зүйлийг ажлын хэсэг дээр яриад ойлголцсон юм. Тэр нь юу вэ гэхээр хорт хавдар гарахаас нь урьдчилан сэргийлэх арга хэмжээ авах гээд байгаадаа биш. Илрүүлэлтийн ажил нь үзлэгт хамруулж байгаа ажил нь өвчнийг нь илрүүлж байна, мөн өвчин тусахаас нь урьдчилан сэргийлж байна гэдэг нэг ёсондоо эмчийн үйл ажиллагаан дээр төсөв оруулах гэж байгаа. Энийг протокол дээр оруулахгүй болбол нөгөө соён гэгээрүүлэх, ингээд цаашаа явчих гээд байгаа байхгүй юу. Тэгж бас битгий ойлгоорой. Яагаад гэвэл энэ байгаа зүйл чинь нөгөө 21 аймагт төвөө байгуулъя. Дээрээс нь одоо хүмүүсийгээ хүчээр гэж хэлэх нь хаашаа юм албадаж ирээд алив наад эмнэлгийн үзлэгтээ ор гээд. Эмнэлгийн үзлэгт ороход нөгөө хүн нь өвчингүй байлаа гэдэг чинь таныг урьдчилан сэргийлээд үзлээ гэсэн. Энийг чинь даатгал дангаараа дааж чадахгүй учраас төсвөөс оруулъя гээд ингэж шийдсэн байгаа шүү. Баярлалаа. 

Г.Занданшатар: Батнасан, Цогзолмаа гишүүн чинь энэ саналыг дэмжиж байгаа биз дээ? Эсрэг л үг хэлэхгүй бол дэмжсэн үг дуусчихсан. 

Одоо санал хураалт явууна. 

4 дүгээр буюу 1 дүгээр зүйлийн 353 дахь хэсгийг өөрчлөн найруулсан саналыг дэмжье гэсэн томьёоллоор санал хураалт явуулна. 

Санал хураалтад 46 гишүүн оролцож, 31 гишүүн дэмжиж, 67.4 хувийн саналаар энэ санал дэмжигдлээ. 

Дараагийн заалтаар санал хураалт явъя. 

5.Төслийн 3 дугаар зүйлийн “2019” гэснийг “2020” гэж өөрчлөх. Санал гаргасан ажлын хэсэг.

Санал хураалт.

Санал хураалтад 46 гишүүн оролцож, 32 гишүүн дэмжиж, 69.6 хувийн саналаар энэ санал дэмжигдлээ. 

Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслийн талаарх ажлын хэсгийн саналын томьёоллоор санал хураалт явуулъя. 

Нийгмийн бодлого, боловсрол, соёл шинжлэх ухааны байнгын хороо дэмжсэн санал байна. 

1. Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслийг хууль санаачлагчдад буцаах. Санал гаргасан ажлын хэсэг. 

Санал хураалт явуулъя. Дэмжье гэсэн томьёоллоор санал хураалт. 

Ямар горимын санал. Зарчмын зөрүүтэй саналын томьёололтой бол анхны хэлэлцүүлгээр баталдаггүй. Нэгдүгээрт энэ чинь Байнгын хороон дээрээ тийм санал хэлчихээд орж ирдэг болохоос Их Хурал дээр тийм санал хураахгүй. 


Ингээд Эрүүл мэндийн тухай хууль, Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслүүдийн нэгдүгээр хэлэлцүүлгийг хийж дууслаа. 

Нийгмийн бодлого, боловсрол, соёл, шинжлэх ухааны байнгын хороонд хоёрдугаар хэлэлцүүлэгт бэлтгүүлэхээр шилжүүлж байна. 

Ингээд үдээс өмнөх чуулган өндөрлөж байна. 

13:30-аас буюу 1:30-аас Даргын дэргэдэх зөвлөлийн хуралтай. 15 цагаас Бямбацогт гишүүний асуулгын хариултыг сонсоно. Гишүүд нэг цагаас ажилтай гэсэн. Тэгээд 13:30-аас гэсэн. 
ЗАВСАРЛАГА
Г.Занданшатар: За гишүүдийн өдрийн амгаланг айлтгая. Гишүүд чуулганы танхимдаа орж ирнэ. Дэлгэцээ өгөөрэй. Үдээс хойших хуралдаан нээснийг мэдэгдье. Хэлэлцэх асуудалдаа орно. 

Дөрөв. Улсын Их Хурлын гишүүн Сандагийн Бямбацогтоос Эрчим хүчний сайдад хандан “Сайжруулсан шахмал түлшний нийлүүлэлт, чанар, түүнд тавих хяналт”-ын талаар тавьсан асуулгын хариуг сонсоно. 

Асуулгад Монгол Улсын Шадар сайд Өлзийсайханы Энхтүвшин хариулна. Шадар сайд Энхтүвшин таныг индэрт урьж байна. Ажлын хэсгийн гишүүдийг оруулаарай. Нийслэлээс хүн байгаа юу, дуудаарай. Сайд нарыгаа бас дуудаарай. Эрүүл мэндийн сайд.

Ө.Энхтүвшин: Улсын Их Хурлын дарга, эрхэм гишүүд ээ,

Улсын Их Хурлын гишүүн Бямбацогтоос Эрчим хүчний сайдад хандаж асуулга тавьсан. Тэр хариуг Даваасүрэн сайдаас өгсөн хариуг та бүхэнд тараасан байгаа. Өчигдрийн хуралдаан, өнөөдрийн хуралдаан дээр ч гэсэн Улсын Их Хурлын зарим гишүүн асуулгын хүрээгээр хязгаарлахгүйгээр өнөөдөр үүсээд байгаа нөхцөл байдлыг бас нэмж нэлээн дэлгэрэнгүй мэдээлэл хийхийг хүссэн байгаа. Ийм учраас энэ илтгэлийг бэлдлээ. Өчигдөр асуудал тавигдсан учраас манай холбогдох яам, тамгын газрын ажилтнууд урд шөнөжингөө ажиллаж, энэ мэдээллийг бэлдсэн байгаа. 

“Агаарын бохирдлыг бууруулахтай холбогдуулан авах арга хэмжээний тухай” Улсын Их Хурлын 2018 оны 02 дугаар тогтоолыг хэрэгжүүлэх ажлын хүрээнд Монгол Улсын Засгийн газраас 2018 онд 62 дугаар тогтоолыг гаргаж, 2019 оны 5  дугаар сарын 15-ны өдрөөс эхлэн Баянзүрхийн 20, Сонгинохайрхан дүүргийн 21, Хан-Уул дүүргийн 12, 13, 14 дүгээр хорооны нутаг дэвсгэрээс бусад буюу Баянгол, Баянзүрх, Сонгинохайрхан, Сүхбаатар, Хан-Уул, Чингэлтэй дүүрэгт түүхий нүүрс хэрэглэхийг хориглосон. Энэ тогтоол хэрэгжиж эхлэхээс өмнө Улаанбаатар хотын ахуйн хэрэглээнд Налайх, Багануурын уурхайгаас 1.1 сая тонн түүхий нүүрсийг хэрэглэдэг байсан. Улаанбаатар хотын төвийн 6 дүүргийн гэр хороололд 2202 мянган өрх  амьдарч, өрх тус бүр жилд дунджаар 4-5 тонн түүхий нүүрс хэрэглэж байсан нь нийслэлийн агаарын бохирдлын 80 гаруй хувийг үүсгэж байлаа. 

Ерөнхий сайд У.Хүрэлсүхийн тэргүүлсэн Засгийн газар олон жил яригдсаар ирсэн боловч бодитой үр дүн гарахгүй байсан Улаанбаатар хотын агаарын бохирдлыг эрс бууруулах бодлогыг дэвшүүлж, 2018 онд “Агаарын бохирдлыг бууруулахад авч хэрэгжүүлэх зарим арга хэмжээний тухай” 43 дугаар тогтоол, “Түүхий нүүрс хэрэглэхийг хориглох тухай” 62 дугаар тогтоолыг тус тус гарган хэрэгжүүлж байна. 

Эхлээд эдгээр тогтоолын хэрэгжилтийн талаар товч танилцуулъя.

Гэр хорооллын иргэдэд цахилгаан халаагуур, байшин сууцны дулаалга, эко жорлонгоо шийдэхэд дэмжлэг үзүүлэх зорилгоор Ногоон зээлийн бүтээгдэхүүнийг Төрийн банк, Хаан банк, Хас банкнуудтай хамтран гаргаж байна. Ингэснээр иргэдэд очих зээлийн хүү нь жилийн 8-9 хувь, нэг өрхөд очих зээлийн хэмжээ 40 хүртэл сая төгрөг болсон бөгөөд зээлийн хүүгийн татаасанд 3 тэрбум төгрөг олгохоор болж байна. Нийслэлд ажиллаж байгаа 68 халаалтын зуухыг Монгол Улсын 2017-2018 оны төсвийн хөрөнгө оруулалтаар төвлөрсөн дулаанд холбох 9 багц дулааны шугам, дэд станцын барилга угсралтын ажил хийгдсэнээр улсын 62, нийслэлийн 17, аж ахуйн нэгжийн 51, орон сууцны 9, нийтдээ 139 барилга байгууламж төвлөрсөн дулаан хангамжид холбогдож, түүхий нүүрсний хэрэглээг 52500 тн-оор буурууллаа. 

Мөн Амгалан дулааны станцад хэрэглээ нэмж холбогдох техникийн боломжийг бүрдүүлж өглөө. 2018-2019 онуудад нийт дүнгээрээ жирийн болон нам даралтын 171 ширхэг зуухыг зогсоож, 26.4 Гкал/ц цахилгаан, цаг ачаалал бүхий 210 иргэн, аж ахуйн нэгжийн барилга, объект төвлөрсөн дулааны хангамжид холбогдоод байна. Гэр хороололд байрлах 21 сургууль, цэцэрлэгийн нам даралтын зуухнуудыг цахилгаан, хийн болон бусад дэвшилт техник, технологиор солих ажил хэрэгжиж байгаа бол өнөөдрийн байдлаар 142 халаалтын зуухны янданд утаа шүүгч суурилуулах ажил амжилттай хэрэгжиж байна. 

Эрчим хүчний зохицуулах хорооноос 2018 онд “Тарифын хөнгөлөлт үзүүлэх тухай” 317, 318 дугаар тогтоолуудыг гаргаж, нийслэлийн гэр хорооллын хэрэглэгчдийн 21 цагаас өглөө 6 цагийн хоорондох хэрэглээг 220В-ын хүчдэлийн түвшинтэй хэрэглэгчдэд 700 кВт.ц, 380В-тын хүчдэлийн түвшинтэй хэрэглэгчдэд 1500 кВт.ц 100 хувь хөнгөлөхөөр шийдвэрлэлээ. Мөн 21 аймгийн төв болон 10 мянгаас дээш хүн амтай сум, суурин газрын гэр хорооллын бүс дэх 2 тарифт тоолууртай өрхийн 21 цагаас 06 цагийн хооронд хэрэглэсэн цахилгааны тарифыг 50 хувиар хөнгөлөхөөр шийдвэрлэсэн. Үүний дагуу 2019 онд 2 тарифт 563 мянга 830 тоолуураар 124.8 сая кВт.ц цахилгаан, эрчим хүчний хэрэглээнд 11.5 тэрбум төгрөгийн тарифын хөнгөлөлтийг хэрэглэгчдэд үзүүлж байна. 

2019 оны эхний хагас жилийн байдлаар нийслэлийн гэр хорооллын айл өрхийн шөнийн тарифын урамшуулалд 5 тэрбум төгрөгийн хөнгөлөлтийг олгож, дахин 5 тэрбумыг гүйцэтгэлээр олгохоор хүлээгдэж байна. 2019 оны 11 дүгээр сарын 1-ний өдрөөс дахин тарифын хугацаа хэрэгжиж эхэлнэ, хугацаа эхэлнэ. Тарифын хөнгөлөлтийн хугацаа хэрэгжиж эхэлнэ. 

Нийслэлийн нийтийн тээврийн үйлчилгээнд 937 орчим автобус явж байгаагаас 2020 он гэхэд ашиглалтын хугацаа дууссан 450 гаруй автобус үйлчилгээнээс хасагдахаар байна. Нийтийн тээврийн хэрэгслээс ялгарах бохирдлыг бууруулах зорилгоор 2018 онд нийтийн тээврийн үйлчилгээнд байгалийн шатдаг хийгээр ажилладаг 70 автобус нийлүүлэн ашиглаж байна. 

Япон Улсын “Жайка” байгууллагын буцалтгүй тусламжийн хүрээнд дизель хөдөлгүүртэй 24 автобусны хөө тортгийг 90 хувь бууруулах шүүлтүүр тавьж суурилуулсан ба 2019 онд том оврын 150 автобусанд уг шүүлтүүрийг суурилуулахаар тендер зарлаж, шалгаруулах ажил ид явж байна.

 Сайжруулсан түлш төслийн талаар: Агаарын бохирдлыг шийдвэрлэсэн олон улсын туршлагаас харахад түүхий нүүрсний хэрэглээг сайжруулсан шахмал түлш, нүүрс нийлүүлэлт болон байгалийн хийгээр сольж шийдвэрлэсэн байна. Сайжруулсан түлшийг хэрэглээнд нэвтрүүлэх арга хэмжээний тайлан илтгэлийг Европын сэргээн босголт хөгжлийн банк, Улаанбаатарын агаарын бохирдлыг бууруулах цэвэр агаар төсөл хамтран 2008 онд гаргажээ. Энэ тайланд сайжруулсан шахмал түлшийг ахуйн хэрэглээнд хэрэглэж, агаарын бохирдлоос ангижирсан Лондон, Дублины 0:18:16 туршлагыг нэвтрүүлэхийг зөвлөсөн байдаг. 

Мөн Япон Улсын шинэ энергийн технологийн хөгжлийн байгууллагаас түүхий нүүрсний чанарыг сайжруулах технологийн судалгаа, туршилтыг хийж, сайжруулсан шахмал түлшний бага оврын үйлдвэр байгуулж, Уул уурхайн хүрээлэнд хүлээлгэн өглөө. Ухаа худгийн нүүрс баяжуулах үйлдвэрээс гарсан завсрын бүтээгдэхүүн буюу боловсруулсан нүүрсээр шахмал түлш хийх туршилтыг Шинжлэх ухааны академийн Эрдэс боловсруулалтын хүрээлэнгээс 2014 онд явуулж, хямд өртөгтэй стандартын шаардлага бүрэн хангасан сайжруулсан шахмал түлш үйлдвэрлэх боломжтойг нотолсон юм. Ухаа худгийн угаасан нүүрсээр хийсэн шахмал түлшний шаталтын хугацаа Багануурын нүүрснийхээс 2  дахин урт, илчлэг нь 1.7 дахин их учраас нийслэлд хэрэглэдэг 1.1 сая тонн түүхий нүүрсийг 600 мянган тонн шахмал түлшээр орлуулах бүрэн боломжтой гэдгийг тогтоосон юм.

Орчны бохирдлыг бууруулах үндэсний хорооноос ажлын хэсэг байгуулж, Өмнөговь, Дархан-Уул, Дорноговь, Говьсүмбэр, Төв аймаг, нийслэлийн 8 үйлдвэрийн нөхцөл байдалтай танилцсан бөгөөд Таван толгой дахь Энерже ресурс ХХК-ийн нүүрс баяжуулах үйлдвэрийн баяжуулсан эрчим хүчний нүүрс нь дэгдэмхий бодис бага, илчлэг өндөртэй, эрчим хүчний түлшинд зориулагдсан боломжийн бүтээгдэхүүн болохыг тогтоосон юм. 

Улаанбаатар хотын агаарын бохирдлыг бууруулах ажлын хүрээнд айл өрхүүдийн хэрэгцээнд сайжруулсан түлш үйлдвэрлэн нийлүүлэх зорилгоор Засгийн газар жилд 700 мянган тонн сайжруулсан түлш үйлдвэрлэх хүчин чадалтай “Таван толгой түлш” ХХК-ийг байгуулж, 2018 оны 11 дүгээр сарын 23-ны өдөр ашиглалтад оруулан, нийслэлийн гэр хорооллын айл өрхүүдийг сайжруулсан шахмал түлшээр хангаж эхлээд байна. “Таван толгой түлш” ХХК-ийн үйлдвэрлэлд Ухаа худгийн угааж баяжуулсан эрчим хүчний нүүрсийг хэрэглэж байна. 

Судалгаанаас үзэхэд нийт хэрэглэж байгаа түлшний 29 хувийг Сонгинохайрхан дүүрэг, 28 хувийг Баянзүрх дүүрэг, 16 хувийг Чингэлтэй дүүрэг, 12 хувийг Хан-Уул дүүрэг, 9 хувийг Сүхбаатар дүүрэг, 6 хувийг Баянгол дүүргийн иргэд хэрэглэж байна. Нийслэлийн гэр хорооллын айл өрхийн 5 хувь нь 9 дүгээр сард, 32 хувь нь 10 дугаар сард, 29 хувь нь 11 дүгээр сард жилийн хэрэгцээний нүүрсээ худалдан авдаг бол 21 хувь нь орлогын хэмжээндээ тохируулан жижиглэнгээр худалдан авалт хийдэг байна. Тус компанийн 4 үйлдвэрийн 8 шугам 24 цагаар тасралтгүй үйлдвэрлэл явуулж, 6 дүүрэгт байгуулсан 332 борлуулалтын цэгт 66328 тн шахмал түлш хүргэснээс одоогийн байдлаар 25000 тонн түлшийг борлуулаад байна. Гэрээт борлуулагчид худалдан борлуулсан түлшний тонн тутамдаа 15000 төгрөгийн урамшуулал олгож байна. Өвлийн ид ачааллын үед нийслэл хотыг түлшээр бүрэн хангах үүднээс “Таван толгой түлш” ХХК 464.1 мянган тонн түлшийг хангамжийн бааз, дундын бөөний төв болон жижиглэн худалдаалах цэгүүдэд түгээх ажлыг зохион байгуулж байна. Сайжруулсан түлшний борлуулалтад хяналт тавих 210 мянган ширхэг карт хэвлүүлж, гэр хорооллын айл өрхүүдэд хороодоор дамжуулан тараасан. Үүний үр дүнд айл өрхийн түлшний хэрэглээ, хэмжээ, чанар, үнэ тарифын талаарх нэгдсэн мэдээллийн сан үүсгэж, цаашдын нүүрсний бодит хэрэглээг тогтоох боломжтой болох юмаа. 

Засгийн газрын тогтоолын хэрэгжилтэд хяналт тавьж ажилласан талаар одоо ярья. Мэргэжлийн хяналтын байгууллагаас агаар бохирдуулагч эх үүсвэр ашиглагч 5365 иргэн, аж ахуйн нэгж, байгууллага, шахмал түлшний 8 үйлдвэр, ахуйн зуух худалдан борлуулахыг хориглосон 3 зах, худалдааны төвүүд, Налайх дүүрэгт нүүрс борлуулагч 54 иргэн, аж ахуйн нэгжид хяналт шалгалт хийж, зөрчлийг арилгуулах талаар улсын байцаагчийн 2190 албан шаардлага, мэдэгдэл хүргүүлж, биелэлтийг тооцон ажиллалаа. Хяналт шалгалтын ажлын үр дүнд 1080 объектын янданг буулгуулж, цахилгаан халаагуурт шилжүүлж, шаардлага хангахгүй, агаарын чанарын бүсийн дэглэм зөрчсөн 1561 объектын уурын зуухыг буулгах, зогсоох, сайжруулсан зуухаар солих арга хэмжээ авлаа. Мөн байнгын ажиллагаатай 4 хяналтын цэгийг шинээр байгуулж, 24 улсын байцаагчийг авч ажиллуулан, Улаанбаатар хот руу түүхий нүүрс оруулахаас урьдчилан сэргийлэх хяналтыг Эмээлт, Өлзийт, Баруун туруун, Морингийн даваа, Гүнт, Налайх, Тахилтын авто тээврийн шалган нэвтрүүлэх товчоо, цэгүүдэд 2019 оны 5 дугаар сарын 15-ны өдрөөс эхлэн 24 цагаар хяналт тавин ажиллаж байна. 

2019 оны 5 дугаар сарын 15-ны өдрөөс 10 дугаар сарын 2-ны өдрийн байдлаар 25755 авто машинд үзлэг шалгалт хийж, 113 мянга 22.7 тонн нүүрсийг зөвшөөрсөн газар руу нэвтрүүлсний зэрэгцээ 2884.4 мянган тонн зөвшөөрөлгүй түүхий нүүрс, 500 шуудай үртсэн шахмал түлшийг нийслэлд оруулахыг завдсан үйлдлийг таслан зогсоож буцаасан байна. Мэргэжлийн хяналтын ерөнхий газрын даргын 2019 оны 01/114 тоот удирдамжийн дагуу шахмал түлшний 8 үйлдвэрт хяналт шалгалт хийж, үйлдвэрлэсэн бүтээгдэхүүний дээжийг итгэмжлэгдсэн 4 лабораторид графикийн дагуу шинжилгээнд хамруулж ажилласан. Стандартын шаардлага хангаагүй, зохих зөвшөөрөлгүй үйл ажиллагаа явуулсан нүүрсэн шахмал түлшний 3, үртсэн шахмал түлшний 1 үйлдвэрийн үйл ажиллагааг түр зогсоож, бүтээгдэхүүнийг нь худалдаанаас буцаан татуулаад байна. Мэргэжлийн хяналтын байгууллага “Таван толгой түлш” ХХК-ийн үйлдвэрлэлийн үйл ажиллагаанд сар бүр хяналт тавьж, шахмал түлшийг 9 удаа шинжилгээнд хамруулахад шинжилгээний дүнгээр стандартын шаардлага хангаагүй үзүүлэлт гараагүй байна. 

Үүссэн нөхцөл байдлын талаар танилцуулъя. Нийслэлийн Баянзүрх, Сонгинохайрхан, Сүхбаатар, Чингэлтэй дүүрэгт тодорхой бус шалтгаанаар хүний амь нас эрсдэж, иргэд хордлого авч, эмнэлэгт хүргэгдсэнтэй холбогдуулан Нийслэлийн онцгой комиссыг 2019 оны 10 дугаар сарын 5, 6, 8-ны өдрүүдэд 3 удаа хуралдуулж, холбогдох мэргэжлийн байгууллага, албан тушаалтнуудаас мэдээлэл сонсож, үүрэг даалгаврыг өгч ажиллаж байна. Үүссэн нөхцөл байдалтай холбогдуулан Нийслэлийн онцгой комиссоос 2019 оны 10 дугаар сарын 5-ны өдөр шуурхай штаб байгуулж, Нийслэлийн мэргэжлийн хяналтын газар, цагдаа, тагнуул, онцгой байдал, эрүүл мэндийн байгууллагын албан хаагчид 24 цагаар үүрэг гүйцэтгэж байна. 

2019 оны 10 дугаар сарын 3-10-ны өдрүүдэд угаарын хийн хордлогын улмаас дуудлага өгсөн 77 өрхийн 169 хүн буюу 73 хүүхэд, 96 насанд хүрсэн иргэнд эмнэлгийн тусламж үйлчилгээ үзүүллээ. Насанд хүрсэн 20 иргэн, 5 хүүхэд хэвтэн эмчлүүлж, бусад 144 хүн зөвлөгөө авч, эмнэлгийн тусламж үйлчилгээ үзүүлж, гэрт нь буцаагаад байна. Энэ өдрүүдэд нийт 6 хүн, түүний дотор бага насны 2 хүүхдийн амь нас эрсэдсэн нь туйлаас харамсалтай бөгөөд үүний шалтгаан нөхцөлийг маш тодорхой нэн яаралтай тогтоох ёстой гэж үзэж ажиллаж байна. 10 дугаар сарын 11-ний өглөөний 6 цагийн байдлаар 15 өрхийн 32 иргэн угаарын хийн хөнгөн ба хүнд хэлбэрийн хордлогын шинж чанартайгаар эрүүл мэндийн тусламж үйлчилгээ авлаа. Үүний 19 нь насанд хүрсэн хүн, 13 нь хүүхэд байна. 10 дугаар сарын 5-ны өдөр “Таван толгой түлш” ХХК-ийн Баянгол, Баянзүрх, Сонгинохайрхан, Чингэлтэй, Хан-Уул дүүрэг дэх худалдан борлуулах 17 цэгээс 23 дээж авч, Ашигт малтмал, газрын тосны харьяа лаборатори, Гаалийн ерөнхий газрын харьяа лаборатори, Геологийн төв лабораторид тус тус шинжлүүлж, шинжилгээний хариуг 2019 оны 10 дугаар сарын 7-ны өдөр хэвлэл, мэдээллийн хэрэгслээр нийтэд танилцуулсан. Дүгнэлтэд техникийн ерөнхий шаардлага, стандартын шаардлага хангасан гэсэн дүгнэлт гарсан байна. 

Шахмал түлшний барьцалдуулагчийн дээжийг Хими технологийн хүрээлэнгийн лабораторид шинжилгээ одоо хийлгэж байна. Мөн сайжруулсан шахмал түлшний дээжийг БНХАУ, Солонгос, ОХУ, ОХУ-даа Москва, Эрхүү хоёр хот хүргүүлсэн бөгөөд Япон Улсад шинжлүүлэхээр бас нэмж явууллаа. Нийслэлийн онцгой комиссын шийдвэрээр сайжруулсан шахмал түлшний зөв хэрэглээ, пийшин зуухны галлагааны аюулгүй байдлын талаар айл өрхүүдэд зөвлөмж, сэрэмжлүүлэг, сурталчилгааг өргөн хүрээнд явуулж байна. 2019 оны 10 дугаар сарын 7-10-ны өдрүүдэд Баянгол дүүргийн 8028, Баянзүрх дүүргийн 29015, Сонгинохайрхан дүүргийн 45261, Сүхбаатар дүүргийн 12242, Хан-Уул дүүргийн 14270, Чингэлтэй дүүргийн 21782 айл өрх буюу нийт айл өрхийн 81.1 хувийг хамрууллаа.

Улаанбаатар хотод үүссэн нөхцөл байдлын талаар Засгийн газрын 2019 оны 10 дугаар сарын 9-ний өдрийн ээлжит хуралдаанаар хэлэлцэж, 11 дүгээр сарын 1-ний өдрөөс өмнө гэр хорооллын 220 мянган өрхөд утаа мэдрэгч, дохиолол суурилуулахыг Нийслэлийн Засаг дарга бөгөөд Улаанбаатар хотын захирагч Амарсайханд даалгасан. Нийслэлийн удирдлага хамгийн өндөр чанартай, стандартын шаардлага хангасан боломжийн үнэтэй төхөөрөмж сонгон нэг удаа суурилуулж өгөх бөгөөд түүнд шаардагдах 6 тэрбум гаруй төгрөгийг Агаарын бохирдлыг бууруулах үндэсний хороо гаргах юм байгаа юм. 

Эрхэм гишүүд  ээ,

Агаарын бохирдлыг бууруулах талаар Засгийн газар дээр дурдсан ажлуудыг хийгээд байна. Энэ бол нэлээн том ажлаа, шинэ ажлаа. Түлш нь ч шинэ, хэрэглэгчид нь ч шинэ байгаа юм. Засгийн газар энэ ажлаас, энэ агаарын бохирдлыг бууруулах энэ бодлогоосоо ухрахгүй ээ. Харин сүүлийн үед нийгэмд хувь хүмүүсийн гэр бүлд тохиолдсон уй гашуудал, эмгэнэлт явдал ажлын зарим дутагдал бэрхшээл дээр дөрөөлж төр, засгийн бодлого, үйл ажиллагааг гутаах, улмаар замын зуурт таслан зогсоох гэсэн ил, далд оролдлого санаархал их байгааг иргэд шударгаар шүүмжилж байна. Энэ нь иргэд хэрэглэгчдийн өдөр тутмын амьдралд ноцтой нөлөөлж, ашиг тустай зөв мэдээллийг олж авах, утаа гэдэг утаа, угаар гэдэг дайсантай хийх тэмцэлд хүчийг нэгтгэхэд энэ саад болж байна.  Ийм учраас энэ зарим хүний тархи толгойд байгаа энэ утааг арилгаж байж, пийшин яндангийн утааг арилгах ажлыг бас давхар зэрэгцүүлж хийх хэрэгтэй байгаа юм. 

Ахиад хэлье. Засгийн газар бодлогоосоо, агаарын бохирдлыг бууруулах энэ бодлогоосоо ухрахгүй ээ. Харин дэмжиж өгөхийг, бүх талаар дэмжиж өгөхийг иргэд, олон нийт, иргэний нийгмийн байгууллага, хувийн хэвшил, хэвлэл, мэдээллийн хэрэгсэл, ажилтнуудад уриалж байна. 

Анхаарал тавьсанд баярлалаа.

Г.Занданшатар: Ажлын хэсгийн гишүүдийг танилцуулъя. Ө.Энхтүвшин Монгол Улсын Шадар сайд, Намсрайн Цэрэнбат Байгаль орчин, аялал жуулчлалын сайд, Цэрэнпилийн Даваасүрэн Эрчим хүчний сайд, Сарангэрэл Эрүүл мэндийн сайд, Насантогтох Эрчим хүчний яамны Бодлогын хэрэгжилтийг зохицуулах газрын дарга, Даваасүрэн Эрчим хүчний яамны Түлшний бодлогын хэрэгжилтийг зохицуулах газрын дарга, Энхтайван Эрчим хүчний яамны Бодлого, төлөвлөлтийн газрын дарга бөгөөд тус яамны Шинжлэх ухаан, технологийн зөвлөлийн орлогч дарга, Батбаясгалан Хөгжлийн бодлогын асуудал хариуцсан Нийслэлийн Засаг даргын нэгдүгээр орлогч, Гантулга Орчны бохирдлыг бууруулах Үндэсний хорооны Ажлын албаны дарга, Бадрал генерал Онцгой байдлын ерөнхий газрын дарга, хошууч генерал, Энхсайхан Мэргэжлийн хяналтын газрын дэд дарга, Чүлтэмсүрэн Нийслэлийн Онцгой байдлын газрын дарга, хурандаа, Эрдэнэчулуун Нийслэлийн Мэргэжлийн хяналтын газрын дарга, Батбаяр Мэргэжлийн хяналтын ерөнхий газрын Байгаль орчин, уул уурхайн хяналтын газрын дарга, Ядамдорж Цагдаагийн ерөнхий газрын дэд дарга, Төмөрбаатар Нийслэлийн Эрүүл мэндийн газрын дарга, Өлзийсайхан Хордлогын яаралтай тусламжийн үндэсний төвийн дарга, Нарангэрэл Эрүүл мэндийн яамны олон нийттэй харилцах Тандалт, шуурхай удирдлагын хэлтсийн дарга, Даваадорж Нийгмийн эрүүл мэндийн үндэсний төвийн Тандалт шуурхай удирдлагын албаны дарга, Давхарбаяр Орчны бохирдлыг бууруулах Үндэсний хорооны ажлын албаны ажилтан, Мөнх-Эрдэнэ Гаалийн төв лабораторийн ахлах байцаагч, Ганбаатар “Таван толгой түлш” ХХК-ийн гүйцэтгэх захирал. 

Зочид танилцуулчихъя эхлээд. Улсын Их Хурлын гишүүн Дондогдоржийн Эрдэнэбатын урилгаар Сэлэнгэ аймгийн Орхон сумын багш, ажилчдын төлөөлөл Улсын Их Хурлын үйл ажиллагаа, төрийн ордонтой танилцаж байна. Та бүхэндээ гишүүдийн нэрийн өмнөөс эрүүл энх, сайн сайхныг хүсье. 

Одоо асуулгын хариутай холбогдуулан асуулт асуух Улсын Их Хурлын гишүүд нэрээ бүртгүүлнэ үү. Баттөмөр гишүүнээр тасаллаа. Дэгийн тухай хуулиар Улсын Их Хурлын чуулганы хуралдааны дэгийн тухай хуулийн 49.1.4-т нэгдсэн хуралдааны асуулгад хариулах хугацаа 5 минутаас илүүгүй, гишүүд асуулгын хариулттай холбогдуулж асуулт асуух хугацаа 3 минутаас илүүгүй байна гэж заасан. 3 минутын горимтой. За Дондогдоржийн Эрдэнэбат гишүүн асуултаа асууна.

Д.Эрдэнэбат: Баярлалаа. Энэ асуулга бол өнөөдөр миний ойлгосноор сайжруулсан түлшний асуудлаарх асуулгаа гэж ингэж ойлгож байна.  Сүүлийн хэдэн хоногуудын огцом хүйтрэлтээс болж энэ сайжруулсан түлшийг ашигласнаас зөвхөн 2 хоногийн дотор 174 хүн эрүүл мэнд нь хордлого өгч, 6 хүний амь нас үрэгдсэн. Энэ бол элдэв янзын судалгаа нотолгоо гээд байхгүйгээр үнэхээр энэ шахмал түлшийг ашиглахад гарсан ноцтой үр дагавар болсон гэж бид ингэж харж байгаа. Энэ дээр олон хүний амь насанд хүрч, олон хүн хордсон нь бол энэ Улаанбаатарт онцгой нөхцөл байдал үүссэн гэдгийг бид хүлээн зөвшөөрөх ёстой. Үнэхээр онцгой нөхцөл байдал үүссэн өнөөдөр. Хүний амь эрсэднэ гэдэг бол хамгийн том эрсдэл яах аргагүй мөн. Энэ бол хүний эрхийн хамгийн том түгээмэл зөрчил мөн. Энэ дээр хэн нэгнийг одоо жишээлбэл өмөөрөх, хамгаалах, утаанд ямарваа нэгэн асуудлаар өрөөсгөл талаас нь хандах шалтгаан угаасаа бишээ. Өнөөдөр Улаанбаатарчууд нийтдээ айдастай амьдарч байна. Та нар төсөөлөөд үз. Энэ айдсан дотор гэр бүлээрээ амь нас эрсдэх айдас хамгийн их өндөр болсон. Энэ дээр төр маш хойрго хандаж байгаагаа хаа хаанаа анхаарах хэрэгтэй. 

Утаагүй болж байна гэж байна. Утаагүй болохын эсрэг бүгдээрээ санал нэг байгаа. Энд бол санал зөрж байгаа хүн нэг ч байхгүй. Гагцхүү энэ утаагүй байдал чинь энэ шинэ шахмал түлшний үнэргүй, маш их хортой ийм үр дагавар байгаа гэдгийг бид хүлээн зөвшөөрөх ёстой. Тийм учраас энэ асуудал дээр бид онцгой анхаарах нь бол зайлшгүй шаардлагатай гэж би ингэж үзэж байгаа. Ер нь сүүлийн үеийн байдлаас харахад бол хөгшид, хүүхдүүд энд маш их эрсдэлд учирч байна. Энийг нэг тийш нь болгоход бол би онцгой анхаарах ёстой гэсэн байр сууриа бол тодорхой илэрхийлье. Тэгээд би хэдэн асуулт байна. 

Яагаад Таван толгойн өндөр илчлэгтэй энэ түлшийг сайжруулсан түлш хийхэд сонгосон юм бэ. Үнэндээ бол Таван толгойн энэ нүүрс бол Багануурын нүүрс, Налайхын нүүрснээс азотын хэмжээ өндөр, нүүрс хүчлийн хэмжээ өндөр, хүчил төрөгчийн хэмжээ бага байхад яагаад энийг сонгов нэгд. Хоёрт, энэ өндөр илчлэгийг яаж одоо өнөөдрийн энэ манай гэр хорооллын хэрэглэж байгаа энэ зуух пийшинд таарна гэж үзэв. Одоо энэ зуух пийшин цаашдаа дэлбэрэх магадлал маш өндөр. Энэ өндөр илчлэгийг даахгүй. Тэгэхээр энийг нөхөн гаргах эдийн засгийн хохирлыг бид нар цаашид яаж зохицуулах юм. Хугацаа богино байна. Тийм учраас миний энэ асуултад хариулаад өгөөч. 3 минут гэсэн үү. 

Г.Занданшатар: Даваасүрэн сайд асуултад хариулна.

Ц.Даваасүрэн: За Эрдэнэбат гишүүний асуултад хариулъя. Шахмал түлш маш хортой гэж байгаатай бол санал нийлэхгүй байна. Бид нар шахмал түлшний стандартыг бол анх 2014 оноос мөрдөж эхэлсэн юм байна лээ. 2014 оноос. 2010 оноос шахмал түлшний үйлдвэр барьж байгуулсан. Харамсалтай нь бүтээгдэхүүн гараагүй байсан. Одоо бол тэр үйлдвэр бүтээгдэхүүн гаргаж байгаа. Сая бол бид нар шахмал түлшний стандартыг еще сайжруулж өнгөрсөн 5 сард батлаад, чийглэгийн хэмжээ, хүхэрлэгийн хэмжээ, мөн чийглэг байдал эд нарыг нь бол одоо үзээд, энэ бол одоо хамгийн боломжийн стандарт гэж ингэж шинэчилж баталж гаргасан. Одоогийн үйлдвэрлэж байгаа түлш бол яг энэ стандартын хэмжээнд үйлдвэрлэгдэж байгаа. Сайжруулсан түлш нь Налайх, Багануурын түүхий нүүрсний дундаж үзүүлэлттэй харьцуулахад чийглэг нь 2-3.7 дахин бага, дэгдэмтгий бодис нь 2.5 дахин бага, илчлэг нь 1.5-аас 2 дахин их юм. Нүүрсийг шатаахад бол одоо бензол, неполин нэгдлүүд үүсдэг. Одоо хар утаа буюу одоо нефть бүтээгдэхүүн шатахад гардаг. Энэ бол хорт хавдрын гол эх үүсвэр байдаг. Наад зах нь энэ бол одоо энэ шахмал түлшинд бол байхгүй.

Ер нь шахмал түлшийг бол одоо энэ утаанаас ангижрах чиглэлд бүх улс орон энийг ашиглаж байсан. Европ бол ер нь дайнаас хойш одоо 80-аад оны дунд үе хүртэл Оросын газын хоолой орох хүртэл бол энийг ашигласан. Шахмал түлш хэрэглэж байсан. Япон ашиглаж байсан, Солонгос ашиглаж байсан. Энэний дараагийнх нь бол газ байдаг. Энэ шат дамжлагаар бид одоо явах байхаа гэж ингэж бодож байна. Медлинг бол медлинг гэж байгаа чинь нөгөө медиум гэж нөгөө англи үгнээс дундаж гэсэн үгнээс гаралтай үг, завсрын бүтээгдэхүүн. Хүрэн нүүрс, коксжсон нүүрс хоёрын завсрын бүтээгдэхүүн. Дэлхийн зах зээл дээр өндөр өртөгтэй. 1 тонн нь бол 20 доллар байдаг. Энэ бол одоо Багануурын нүүрстэй харьцуулахад харьцангуй сайн нүүрсээ. Эрчим хүчний бол одоо сайжруулсан ийм түлш. Тэрийг одоо ашиглах журмаар бол ингэж яасан юм. Манай улс, мэргэжлийн улсууд хариулах нь бол бас илүү үнэмшилтэй болох учраас манай яг энэ чиглэлийн мэргэжилтэн сайжруулсан түлшний үйлдвэрийн инженер байж байгаа. Энэ дээр бас одоо хариулаарай гэж.

Ер нь бол одоо ингээд өнгөрсөн шөнө бол -10 градустай хоносон. Дийлэнх айл бол түлж байгаа. Өглөө бол -5 градус байна лээ. Ингэхэд бол одоо зуух дэлбэрчихлээ гэсэн юм ерөөсөө бүх төрлийн зуухаар бол ашиглаж байгаа. Нэг зуух дэлбэрлээ гэдэг юм гарсан. Тэр бол одоо зуух нь биш байсан, зуухан дээр байгаа нөгөө усны сав нь усан дотор нь хий хуримтлагдаад, тэгээд нөгөө ус нь буцлаад тэрнээсээ болоод одоо дэлбэрэлт үүссэн байсан. Усны бак нь одоо дэлбэрсэн байсан гэдгийг хэлье гэж ингэж бодож байна. Тэрнээс биш одоогоор бол зуух дэлбэрлээ гэсэн зүйл байхгүй. Зүгээр ер нь бол энэ жил бороо их орсонтой холбогдуулаад ханан пийшинтэй айлууд дээр асуудал байгаа. Нөгөө ханан пийшингийнхээ янданг хөөлдөггүй юм байна. Тэр нь одоо нөгөө ус их орсноос болоод барьцалдаад үнсийг нь одоо тийм хар шавар шиг болоод ингээд бөглөчихдөг. Ханан пийшингүүдийн хоолойгий нь багасгачихдаг. Тэгээд ер нь бол одоо асуудал юунаас яг үүсээд байна гэж үзэх юм бол энэ бол илүү удаан шатдаг, хоёр дахин илчлэг удаан шатдаг удна. Удаан шаталтын үед бол одоо манай иргэд нөгөө яндангийнхаа хоолойг хаачхаад байна. Тэрнээс болж одоо угаартаж байгаа юм. Энэ дээр нэг зүйлийг бид нар одоо бас ялангуяа ханан пийшин дээр бол ийм зүйл их гарч байгаад бол анхаарах ёстой. Иргэд маань ч одоо анхаарах шаардлага байна. Тэр ханын пийшингийн дотор бохирдсон тэр бохирдлыг одоо цэвэрлэнэ гэдэг бол маш төвөгтэй юм байна, маш төвөгтэй. Саяхан одоо нэг ханан пийшин дээр бол манай нийслэлийнхэн бол бас ингэж цэвэрлэгээ хийсэн байна лээ. Хоёр шуудай үнс гарч байна гэж байгаа юм хог. Тэгээд энэ ханан пийшин дээр бол одоо бас асуудал байгааг бол үгүйсгэхгүй. Яагаад гэвэл одоо ханан пийшингийн яндан бол үнэхээр хүнд байдалтай. Ялангуяа одоо орлого багатай өрхүүд дээр бол маш хүнд байгаа. Энэ бол бидний маш их анхаарал татаж байгаа зүйл. Тийм учраас энэ дохиолол бол зайлшгүй байх ёстой. Бид нар харин одоо энэ шахмал түлшний үнээс бол бас иргэдээ анхаарч эхэлж байна. Өмнө нь бол бид нар анхаардаггүй байсан юм билээ. Жил бүхэн ийм эрсдэл болдог байсан. Дуугай л байцгаадаг байсан…./минут дуусав/

Г.Занданшатар: Асуулгын дэг нь ийм юм байна. Дэгээрээ ийм байна. Дараагийн гишүүн Октябрийн Баасанхүү гишүүн асуулт асууна.

О.Баасанхүү: Баярлалаа. Энэ асуулгад хариулахдаа улс төржихгүй хариулт өгмөөр байгаа юм л даа. Мэргэжлийн, бид хариулт авах гээд, мэргэжлийн сайдуудыг тавиад байгаа юм. Зарим нэг хүмүүсийн тархины утааг арилгаж байж бид утаатай тэмцэнэ гэж хэнийг хэлээд байгаа юм. Ерөнхийлөгчийг хэлээд байгаа юм уу, нөгөө ус цасанд байнга орж чадахгүй гэж гэр хорооллынхныг доромжлоод байгаа юм уу, хэнийг хэлээд байгаа юм. Энэ бол маазралт биш. 159 хүн угаартчихсан, цаашдаа угаарын тоо нэмэгдэх гээд байна гэж яриад байна шүү дээ. Энд юунд нь маазардаг юм. Баавгайд хүн бариулчихлаа гэхэд нэг шоолж инээгээд байсан. Энэ Шадар сайдыг огцруул л даа нэгдүгээрт. Хоёрдугаарт нь, энэ одоо жишээлбэл би Эрчим хүчний сайдаас асуумаар байна. Одоо асуудал гарчихсан байна уу, гараагүй байна уу. 159 хүн угаартсан гэдэг чинь одоо асуудал мөн үү, биш үү. Асуудал гарвал би огцорно гэж хэлсэн шүү дээ, та огцрох уу. 11 сард зам гарахгүй бол би огцорноо гэсэн сайд миний хажууд сууж л байна. Одоо 11 сард зам чинь орохгүй байна огцрох уу. Яагаад гэвэл ямар нэгэн хэн ч хариуцлага үүрэхгүй, тийм байна, ийм байна, тэгээд байна, ингээд байна гэсэн яриа бидэнд хэрэггүй ээ. Хэн хариуцлага үүрэх юм надад хэлээд өгөөч. Хэн хариуцлага үүрэх юм. 

Тэр одоо энэ шахмал түлшийг чинь би аваачаагүй, бид аваачна гээд та нар эдний ажлыг авсан шүү дээ. Тэгээд яг хариуцлага үүрэх хүн нь хэн бэ. Эрүүгийн хэрэг үүсгэсэн үү. Хүн үхвэл эрүүгийн хэрэг үүсгэдэг юм шүү дээ. 6 хүн нэг дор нас барсан байна. Одоо энэ нас барсан асуудал дээр эрүүгийн хэрэг явагдаж байгаа юу. Буруутай этгээдүүд нь хэнийг яллагчаар татсан юм, хэнийг сэжигтнээр татсан юм. Хэн нь гэрчээр орж байгаа юм. Энэ дээр надад нарийн мэдээллүүдийг өгөөч. Хот нь буруутай юм уу, түлшний эзэд нь буруутай юм уу, эсвэл энийг Засгийн газар нь буруутай юм уу, яаж хариуцлага үүрэх юм бэ. Тэрнээс биш өнөөдөр энд ямар ч, хэн ч суугаагүй, ямар ч биет суугаагүй, ямар ч өнөөдөр утааны тал ч суугаагүй. Бид утаатай тэмцэхгүй гэж энд суугаагүй. Угаартаад байна, хүмүүс нь угаартаад байна гэдэг мэдээлэл гараад байна. Нэг хүн угаартаад нас барахад ч гэсэн бид санаа зовж байх ёстой. 159 хүн угаартчихлаа гэж өнөөдөр сая 40, 50 хүн, 100 гарчихсан л тоо яриад байна шүү дээ нэг дор. Өдөр өдрөөр яриад байна шүү дээ. Тэгээд энэ дээр хариуцлага үүрэхгүй ээ, зарим хүний тархин дахь угаарыг нь арилгая гэж. Хэний угаарыг арилгая гээд байгаа юм. Хэнийг доромжлоод байгаа юм. Их Хурлын гишүүдийг доромжлоод байгаа юм уу. Ийм доромжилсон мэдээлэл сайдууд өгөх юм бол сайд байгаад хэрэггүй шүү дээ. Болиод Их Хурлын гишүүнээ хийгээд өдөр болгон нөгөө попордог тэр хэвлэлийн хурал хийгээд л явахгүй юу. Бид мэргэжлийн хүмүүсээс нь бидэнд мэдээлэл алга үнэхээр. Тэр Солонгосын хариу хэзээ ирэх юм, Оросын хариу хэзээ ирэх юм, тэр шинжилгээний хариунууд. Шинжилгээний хариунууд нь ирээгүй байхад юу мэдээлээд байгаа юм. Гадаадын улс орнууд дахь шинжилгээний хариунууд нь өнөөдөр ирээгүй юм байна лээ шүү дээ. Ирээгүй байгаа үед зүгээр гэж яаж хэлж чадаж байгаа юм. Тэр баталгаагий нь яаж тогтоогоод байгаа юм. Бид нар гадны улс руу, хэрвээ асуудалтай гэж бодоод бид гадны улс руу… /минут дуусав/

Г.Занданшатар: Хэн хариулах вэ. Энэ асуулга хариултан дээр 1 минут эд нар байхгүй. Одоо асуулга хариулт явдаг ийм тусгай дэгээр явдаг. Даваасүрэн гишүүн асуултад хариулъя.

Ц.Даваасүрэн: Тэр нөгөө нэг мэргэжлийн хүний бас нэг Их Хурлын даргаа бас нэг сонсчхоорой. Түлштэй холбогдолтой өмнөх юун дээр. Энэ угаартсан асуудлууд дээр бол эрүүгийн хэрэг үүсгэдэг юм билээ. Өнгөрсөн жил бол одоо 12 хүн 11 хүн бол одоо гэртээ угаартаж нас барсан, нэг хүн бол эмнэлэг дээр очоод нас барсан. Бүгдэд дээр нь эрүүгийн хэрэг үүсгэсэн байна лээ, шалгасан байна лээ. Тэгэхээр бол би эрүүгийн хэрэг үүсгэх байх гэж бодож байна. Зүгээр яах вэ би нэг зүйл дээр гайхаад байгаа юм л даа. Бид ингээд өмнө нь жилүүдэд ингээд хүн угаартаад байхад, зуу зуугаараа очоод байхад бид яагаад дуугай байгаад байсан юм бэ гэж. Өмнө жил яагаад дуугай байгаад байсан юм бэ та гэдэг асуултад бас хариулаарай гэж бодож байгаа юм. Энэ өнөөдөр ингээд бас одоо олны анхаарал татаад ингэж ирж байгаа нь бол сайн. Одоо бид иргэддээ анхаарч байна шүү дээ. Одоо тэд нарт болохоор нөгөө утааны дохиолох сигнал төхөөрөмжүүд аваачиж өгөх тухай ярьж байна. Өнөөдөр 500 хүн машины ослоор аваарт орж байхад бид таг л байна шүү дээ, таг л байна шүү дээ. Дуугарахгүй л байна шүү дээ. Яагаад ингээд дуугай байгаад байгаа юм. Дуугарах ёстой байхгүй юу. Тэгэхээр бид нар харин энэ асуудлууд дээр бол ингэж анхаарал хандуулж эхэлж байгаа нь сайн байна. 

Би хариулж байна л даа. Би хариулах ёстой. Олон улсын лабораториуд дээр бол өгсөн. Олон улсын лабораториос илүү бид бас үндэснийхээ лабораторид итгэх ёстой. Мэдээж энэ чинь тусгаар тогтносон бие даасан улс. Тийм учраас одоо үндэсний 4 лабораторидоо бид итгэж байгаа. Ер нь бол зүгээр баталгаажуулах үүднээс бол  гаднын лабораториудад бол өгсөн байгаа гэдгийг одоо хэлье. 

Г.Занданшатар: 83 дугаар микрофон. Өөрийгөө танилцуулаад мэргэжлийн хүний хариулт сонсъё.

Ж.Батбилэг: Би тайлбарлая. Би нүүрсний химич Монгол Улсын Хими, хүнд үйлдвэрийн зөвлөх инженер Ж.Батбилэг гэж хүн байна. “Таван толгой нүүрс” компанийн ерөнхий инженерийн ажилтай. Тэгэхээр энэ нүүрсний чанарын талаар манай “Таван толгой түлш” компанийн үйлдвэрлэж байгаа нүүрсний түүхий эдийн талаар түрүүн асуулаа. Тэгэхээр Таван толгой нүүрс, Багануурын уурхай болон бидний ердийн хэрэглэдэг Багануурын уурхайн нүүрс, Шивээ-Овоогийн нүүрсийг олон улсад бол доод ангиллын хүрэн нүүрс буюу доод ангиллын илчлэг багатай, ус ихтэй ийм нүүрс гэж ангилдаг. “Таван толгойн түлш” компанийн манай гадаадад гаргадаг бренд коксжих ангиллын нүүрсийг бол эрчим хүчний гэж үзэж байгаа медлинг, эрчим хүчний дээд ангиллын энэ нүүрсний ангилалд оруулдаг юм. Үүнийг бол олон улсад эрчим хүч гаргах зориулалтаар өргөн хэрэглэдэг. Жирийн нүүрсний байдалтай байдаг. Үүний, Багануурын нүүрснээс одоо жишээлэх юм бол ялгагдах ялгаа нь чийглэгийн хэмжээ 10 дахин бага буюу 4 хувийн чийгтэй, илчлэгийн хэмжээ 6100 Гкал/ц буюу Багануурын 3360 Гкал-ийн илчлэгтэй нүүрснээс 2 дахин илүү хүчтэй, дэгдэмхий бодис буюу утаа гаргадаг үүсэл болсон энэ олон улсын судалгаагаар батлагдсан, нитогийн судалгаагаар бас батлагдсан. Дэгдэмхий бодисын гарцын хэмжээ 40 хувь байдаг, Багануурын нүүрснээс бага, 20 хувь орчим ийм хэмжээтэй ийм нүүрс юм.

Тэгэхээр бол энийг яах аргагүй энэ олон улсын ангиллаар дэгдэмхий бодисын агууламж нь 15-22 хувь байхад энэ нүүрсийг утаа багатай нүүрсний ангилалд оруулдагаа. Бүр утаагүй байгалийн гаралтай нүүрсийг бол 5-10 хувийг дэгдэмхийтэй антрацит нүүрс гэж олон улсад түгээмэл ялангуяа баруун европт одоо ч хэрэглэж байгаа. Тэгэхээр антрацит нүүрсний орд газрууд Монгол Улсад 3 байдаг. Булган аймгийн Сайхан-Овоогийн орд, Дорноговь аймгийн Алаг-Өндөрийн орд, Мандах нуурын орд энэ 3 ордыг ашиглах боломжгүй байсан. Энэ хувийн эзэмшилд байдаг нэгдүгээрт ашиглах боломжгүй, ордууд нь явагддаггүй хайгуул. Тэгэхээр дараагийн ээлжинд Таван толгой бүс нутгийн коксжих ангиллын нүүрс буюу 20 орчим хувь нь дэгдэмхийтэй нүүрсийг шилэхээс өөр зам байгаагүй ээ. Энд бол яах вэ гэхээр Монгол Улсын хэрэглэж байгаа түүхий эд маань 2011, 2014, 2019 онд батлагдсан сайжруулсан шахмал түлш, техникийн шаардлага гэдэг 56, 79, 2014, 2019 гэдэг стандартын шаардлагын нөхцөлүүдийг бүрэн хангаж байгаа юм. 

Тэгэхээр манай Тавантолгой түлшний түүхий эдийг ашиглан хэрэглэж байгаа, хэрэглэн гаргаж авсан бүтээгдэхүүний шинж чанар нь Монгол Улсад мөрдөгдөж байгаа энэ хэмжээ, шаардлагуудыг бүрэн хангаж байгаа юм. Тэгэхээр энэ нүүрсний уурхайг сонгох шалтгаан нь нэгдүгээрт, энэ чиглэлийн одоо манайд хамгийн ойрхон байгаа 20 орчим хувийн дэгдэмхийтэй ганцхан бүс нутаг Тавантолгойн орд бол нэгдүгээрт. Хоёрдугаарт, энэ метлинг гэдэг бүтээгдэхүүнийг батлагдсан тогтуун шинж чанартай ийм бүтээгдэхүүнийг гарган авах үйлдвэр бол 2000 онд ашиглалтад орсон Ухаа худгийн 15 сая тонны хүчин чадалтай нүүрс угаан баяжуулах үйлдвэр байдаг. Энэ ганцхан үйлдвэр барьсан учраас бидэнд нэгдүгээрт ийм сонголт байсан. Таван толгойн бүсэд байдаг бусад уурхайн урд уурхайнуудтай 8 уурхайн орд газруудтай бол энэ судалгааны шугамаар компани байгуулахаас өмнө 1 сар, 2 сараас авхуулаад энэ ажлын хэсэг бүрэн бүрэлдэхүүнээрээ төрийн зүгээс, хотын зүгээс, аж ахуй, шахмал түлшний үйлдвэр гэсэн зүгээс явж газар дээр нь очиж байдлуудтай танилцаад, энэ танилцуулга тайлангуудыг ингэж хийж ийм шийдвэр гаргасан юм. 

Тэгэхээр одоо энэ Эрдэнэс Тавантолгойн эрчим хүчний нүүрс гэж нүүрс байгаа. Тэгэхээр энэ нүүрсээ яагаад ашиглаж болдоггүй юм бэ. Яг адилхан зайд байдаг. Шинж чанараар ойролцоо гэж ийм асуудал гарсан. Эрдэнэс Таван толгой компанийн нэгдүгээрт Эрдэнэс Тавантолгойн үйлдвэр дээр нүүрс угаан баяжуулан үйлдвэр байхгүй. Хоёрдугаарт, байгалиас гарган авч байгаа нүүрсний бүтээгдэхүүн учраас шинж чанар нь тогтвортой бус. Зарим газар хүхрийн агууламж 1.4, зарим газар 0.4 гэх мэтээр ингэж хэлбэлзэж байдаг. Тэгэхээр тогтвортой үйл ажиллагаа үйлдвэрлэл явуулахад нэгдүгээрт дараагийн шатанд ийм саадтай байсан юм. Мөн энэ компанид бид нар компанитай уулзалт ярилцлагуудыг хийсэн байгаа. Тэгэхээр манай одоо баяжуулах үйлдвэр 20 сая тонны хүчин чадалтай баяжуулах үйлдвэрийн техник, эдийн засаглал нь батлагдаад энэ аж ахуйн нэгж дээр хэрэгжээд явж байгаа. Тэгэхээр баяжуулах… /минут дуусав/

Г.Занданшатар: Ядамдорж дарга. 84 дүгээр микрофоныг өгье. 84 дүгээр микрофон. Ажлын хэсгийн 84.

Д.Ядамдорж: Хурандаа Ядамдорж илтгэж байна. Энэ өдрүүдэд 6 хүн нас барсан. Энэ нь бол 5 тохиолдолд. 5 тохиолдолд нь эрүүгийн хэрэг үүсгэж, мөрдөн байцаалтын ажиллагаа явагдаж байна. Нийт 86 дуудлага ирсэн. 86-аас 5-д нь эрүүгийн хэрэг өнөөдөр үүсгээд, дугаараа авч мөрдөн байцаалтын үйл ажиллагаа явуулж, 81 тохиолдолд нь хэрэг бүртгэлтийн үйл ажиллагаа явагдаж байна. 

Г.Занданшатар: Сүүлийн 10 жилийн энэ угаартсан хэрэг тохиолдлуудыг бас нэг танилцуулчхаарай дараа нь судлаад. За горимын санал гэж энд байхгүй. Данзангийн Лүндээжанцан гишүүн.

Д.Лүндээжанцан: Бид энэ гамшиг, байгалийн, хүний хүчин зүйлээс шалтгаалдаг зүйл байна, шалтгаалахгүй бас зүйл байна. Газар хөдлөлт, үер, хуй салхи гээд. Энэ өөрсдөөс бас хүний хүсэл зоригоос шалтгаалдаг юм байгаа юм л даа. Энэ угаартана гэдэг бол хариуцлагын асуудал. Хувь хүнтэй ч холбогдоно, улс оронтой ч холбогдоно, төр засагтай ч холбогдоно. Ингээд эрдэнэт хүний амь нас хохирсон явдал бол туйлын харамсалтай. Нөгөө дайн байлдаанаас илүү энх тайван цагт л одоо хүмүүсийн амь ингээд хохироод, аваар осол, гал түймэр их олон юмаар хохирч байна. Энэ даанч. Тэгээд голцуу залуучууд, хүүхдүүд энд нь маш их өртдөг. Энэ туйлын харамсалтай байгаа юм. Тэгээд энэ утаа бол бас одоо том өөрөө гамшиг. Утаатай, утаагаа овоо гайгүй болголоо гэхээр угаар гэдэг бас одоо ийм гамшиг гараад ирлээ. Би тодорхой нэг хэдэн асуудал хоёр, гуравхан асуудал асууя гэж бодож байгаа юм.

Тэр айл өрхүүдээр явах ажил бол хийгдэж байна. Би одоо Тэрбишдагва гишүүнд ярьж байсан тийм үү. Би өөрийнхөө нэг хороогоор орсон. Дараа нь Баянхошууд очиж Зүүнсалааны тэр Сонгинохайрхан дүүргийн 9 дүгээр хороогоор айлд очсон. Тэгэхэд бол нэг 2 залуу явж байна лээ. Нийгмийн ажилтан, хэсгийн байцаагч хоёр. Айл болгоноор ороод. Чи яасан нимгэн хувцастай явдаг юм дээ хүүхдүүд минь гээд. Тэгээд нөгөө юмаа барьчихсан тайлбарлаад ингээд явж байна. Зарим айл бол тэр юугаа аваагүй байна. Одоо юугаар болгоод байна вэ. Ганц нөгөө сайжруулсан түлш аваагүй айлуудтай таарсан. Тэгээд жишээ нь манай Баянгол дүүрэг гэхэд 8 мянга гаруй айлаар орсон гэсэн. Одоо би сүүлийн өнөөдөр мэдээ авч чадсангүй. Энэ 100 хувь хамруулах л хэрэгтэй байгаа юм. Ийм тайлбарлан таниулж, ойлгуулах энэ ажлаа зөвлөмж өгөх ажлаа л маш сайн хийх ёстой байж л, би бол одоо ойлгоод сууж байсан. Тэгээд 3 янзын пийшин байдаг гэж байна. Ханан пийшин, төслийн зуух, нөгөөдөх нь ердийнх гээд. Тэрийг хэрэглэхдээ 3 янз хандахгүй бол болдоггүй юм байна. Тэгээд одоо эхлээд тэр яндангаа шалга, доторх одоо бөглөрөөгий нь шалга, хаалттай хана хийхээ хамаагүй хийж болохгүй. Одоо юу юу гэнэ вэ. Гүйцэд шаталттай болго. Үнсийг нь цэвэрлэ. Үгүй одоо юу эс байх вэ. Ингээд одоо тулж одоо явахаас л арга байхгүй. Аливаа шинэ юм болгон маш их эрсдэл дагуулдаг учраас энэ болгон дээр одоо эрсдэлийг нарийн тооцож явах шаардлагатай байна.

Тэгээд би бас нэг тодорхой асуулт асууя. Тэр нэг дохиоллоо одоо яг хэднээс айлуудад тавьж эхлэх гэж байна вэ. Хот тавина гэсэн байх аа. Яг нэг надад хугацаагий нь хэлээд, тэгээд бид нар бол тэр айлуудаараа оръё. Жишээ нь одоо Баянгол дүүрэг бол харьцангуй байна шүү дээ. Нөгөө …/минут дуусав/

Г.Занданшатар: Даваасүрэн сайд асуултад хариулна. Батбаясгалан дарга дараа нь 88 дугаар микрофон.

Ц.Даваасүрэн: Лүндээжанцан гишүүний асуултад хариулъя. Үнэхээр тийм л дээ. Үнэхээр бид нар одоо европын орнуудаас сүүлдээ бол гудамжинд хүн угаартаж ингээд эндэж эхэлсэн юм байна лээ л дээ. Тийм байдалд хэрхэвч ард иргэдээ хүргэж болохгүй. Тийм учраас агаарын бохирдлыг бууруулах арга хэмжээ авахаас өөр арга зам бидэнд бол байхгүй ээ. Тэгээд энэ агаарын бохирдлын хүрээнд мэдээж хэрэг одоо олон аргуудыг хэрэглэж байгаа юм. Сайжруулсан түлш бол нэг нь. Өөр нэг нь бол цахилгаан халаагуур. Тэр таны асуугаад байгаа зарим айл нь яагаад болоод байна вэ гэдэг бол энэ цахилгаан халаагууртай холбоотой. 42 мянга орчим айлд бид нар 4 кВт-ын халаагуур залгах ийм боломжийг бүрдүүлж өгсөн байгаа. Улаанбаатарын ялангуяа энэ төвийн районтой хэсэгт бол ийм боломж бүрдчихсэн байгаа. Хуучин бол зөвхөн гэрэл нь ёлтойх төдий байсан бол одоо хөргөгчөө залгаад, зурагтаа асаагаад дээр нь халаагуураа залгаж болно гэсэн үг. Тийм учраас би зүгээр сүүлийн үед бас ганц хоёр айлуудаар ингээд явж байхад зарим айл бол халуун тогоо гэнэ үү тийм нэг залгачихдаг тэрийг ашиглаж байна лээ хоолон дээрээ бол. Тэгээд халаагуур ашиглачхаж байгаа юм байна лээ. Тэгээд нэг хэсэг айлууд нь яах вэ одоо санхүүгийн буюу хөрөнгийн боломжтой хэсэг нь бол энэ халаагуур залгах энэ арга замаар амьдраад байгаа юм байна лээ. Зүгээр үнэхээр боломжгүй хэсэгтээ бол бид нар бас анхаарал хандуулахгүй бол нийтдээ нэг 20-иод мянган үнэгүй зүйл түлдэг ийм улс бий. Энэ маань л одоо харин энэ агаарын бохирдлын асуудалд одоо цаашдаа сөрөг нөлөө үзүүлж болзошгүй ээ гэсэн ийм болгоомжлол байгаа. Дохиоллын асуудлыг манай нийслэлийнхэн хариулчих байх аа.

Г.Занданшатар: 88 дугаар микрофон.

Ж.Батбаясгалан: Лүндээжанцан гишүүний асуултад хариулъя. Эхний асуулт зөвлөмж 100 хувьд хүргэх талаар яаж ажиллаж байна вэ гээд. Өнөө өглөөний авсан мэдээллээр бол 91.4 хувьд хүрсэн нийслэлийн хэмжээнд, 6 дүүргийн хэмжээнд. Баянгол дүүрэг 9898 өрх, Баянзүрх дүүрэг 42503 өрх, Сонгинохайрхан дүүрэг 57369 өрх, Сүхбаатар дүүрэг 14532 өрх, Хан-Уул дүүрэг 11955 өрх, Чингэлтэй дүүрэг 31505 өрх гээд нийтдээ 167762 өрх буюу 6 дүүргийн 91.4 хувьд нь бол хүрсэн. Одоогоор бол манай нийт албан хаагчид ажиллаж байгаа. Энийг 100 хувьд хүргэхээр үүрэг өгөгдсөн. 72 цагийн дотор ингэж ажиллаж байгаа.

Дохиоллын хувьд бол Монгол Улсын Засгийн газрын 10 дугаар сарын 9-ний өдрийн Засгийн газрын хуралдаанаас бол нийслэлийн Засаг даргад 11 сарын 1-ний дотор бол энэ угаарын хий буюу карбон моноксид детекторийг бол одоо мэдрэгчийг бол нийт одоо өрхүүдэд гэр хороололд амьдарч байгаа галлагаатай өрхүүдэд бол хүргэх ажлыг зохион байгуулах ийм одоо үүрэг өгөгдсөн. 

Г.Занданшатар: Болсон уу, хэдний дотор суулгах юм гэж. 11 сарын 1-ний дотор. За зочид танилцуулъя. Улсын Их Хурлын гишүүн Отгоогийн Батнасангийн урилгаар Ховд аймгийн Булган сумын иргэд сонгогчдын төлөөлөл Улсын Их Хурлын үйл ажиллагаа, төрийн ордонтой танилцаж байна. Та бүхэнд эрүүл энх, сайн сайхныг хүсэн ерөөе. 1 цагийн дараа чуулганаар хэлэлцэх асуудлууд эхэлнэ. Мэдээллийн цагийн дараа. Гишүүд цагийн дараа бэлэн байна шүү. Одоо Бадмаанямбуугийн Бат-Эрдэнэ гишүүн асуулт асууна. 

Б.Бат-Эрдэнэ: Үнэхээр одоо харамсалтай үйл явдал болж байна. Энэ үүссэн нөхцөл байдлын талаар бол шуурхай арга хэмжээ авахгүй бол ийм хөшүүн хойрго бол байж болохгүй ээ гэж. Тэгэхээр одоо түрүүн Даваасүрэн сайд хэллээ. Баруун европын оронд гудамжинд явж байгаад угаартах ийм нөхцөл байдал үүсэж байсан гэж. Яг энэ бол манайд тулгарсан. Ийм нөхцөл байдал бий болох нь байна шүү гэж тухайн үед одоо засгийг тэргүүлж байсан Алтанхуяг тэргүүтэй нөхдүүдэд бол хэлж байсан. Багануурын энэ бохирдолтой нүүрсийг Улаанбаатар руу оруулж болохгүй ээ гэж. Гэтэл бол зөрөөд Улаанбаатар хотод авчирч одоо жижиглэж тараагаад ингээд Улаанбаатар хотын агаарын бохирдол бол 30, 40 хувь нэмэгдсэн. Нөхдүүд одоо биеэ өмөөрөөд тайлбарлахдаа бол үгүй яах вэ харагдах байдал нь ийм байгаа юм. Агаарын чанар бол сайжирсан гээд ингээд мэдээлэл өгөөд байсан. Тэгээд энэ чинь бүр болохоо болиод бид 2017 оны 12 сард бараг Их Хурлын чуулган дээр өдөр болгон шаардаж байж, бидний одоо хэдэн Улсын Их Хурлын гишүүд. Бид өөрснийгөө магтаж байгаа юм биш. Болсон бодит байдлыг хэлэхээс яах вэ Нямдорж гуай. 

Тэгээд бид одоо 12 сарын 28-нд 212 дугаар одоо ийм баримттай юм ярья. Их Хурлын ажлын хэсэг байгуулсан. Дэд ажлын хэсгийг байгуулсан. Их Хурал бол шуурхай арга хэмжээ авсан шүү. Энэ 2018 оны 1 сарын 5-нд бараг 7 хоногийн дотор Агаарын бохирдлыг бууруулах талаар авах зарим арга хэмжээний тогтоолыг Их Хурал гаргаж өгсөн. Хоёр Байнгын хорооны хамтарсан тогтоол, шийдвэр гаргасан. Засгийн газарт үүрэг, чиглэлийг нь өгсөн. Энэ хүрээнд бол зохион байгуулж байгаа олон ажлынх нь нэг нь бол энэ сайжруулсан шахмал түлштэй холбоотой асуудал байна. Энэ шахмал түлшний тухай асуудал яригдаж байхад бас хэлдэг үгээ бид нар энд хэлж л байсан. Энэ чинь одоо судалгаа туршилтын талаар нь та нар онцгой анхаарч байгаа юм байгаа биз дээ. Энэ чинь өндөр калоритой одоо нүүрсээр ийм сайжруулсан түлш хийх чинь бол эрсдэлтэй биш үү гэж энэ асуудлыг тавьж л байсан. Тэгээд өнөөдрийн ийм нөхцөл байдалд орлоо. 174 хүн хордсон. Энэ чинь бөөнөөрөө ийм одоо осолд нэрвэгдээд байна шүү дээ. 6-гийн 6 хүн одоо амь нас нь эрсэдсэн ийм нөхцөл байдалтай байна шүү дээ. Тэгээд энийг чинь одоо зүгээр ердийн байгаа мэтээр асуудалд хандаж болмооргүй байгаа байхгүй юу. Тэгээд нөгөө өнгөрсөн борооны хойноос цув нөмөрнө гэдэг шиг одоо араас нь ингээд Солонгос, Орост одоо энд тэнд нөгөө шинжлүүлдэг барьдаг лабораторид юмаа явуулсан гээд ингээд яриад байх юм. 

Энийг чинь яагаад одоо урд нь хийгээд хөдөлгөөнгүй болгоод, тэгээд туршилт хийдэг бол судалгаа туршилтад дээрээ үндэслээд тодорхой нэг газар одоо энийгээ үзэж баталгаажуулж, нотолгоолоод, нотолгоотой болгоод, тэгээд энийгээ одоо эргэж ашиглаж яагаад болоогүй юм бэ. Одоо энэ дээрээ онцгой анхаарахгүй бол яг ийм маягаараа зүтгүүлээд байх юм бол дахиад хэчнээн иргэдийн эрүүл мэндийг, амь насыг хохироох юм бэ. Энэ чинь ноцтой асуудал байна шүү дээ. Энэ дээр одоо ямар байр суурьтай байгаа юм. Энэ дээр нэг хариулт өгөөч ээ. 

Г.Занданшатар: Даваасүрэн сайд асуултад хариулна.

Ц.Даваасүрэн: Тийм тийм. Ер нь бол одоо ингээд яг өвлийн улиралд бол тийм хүн харагдахгүй бараг болчихсон байдаг шүү дээ, одоо энэ Баянхошуу, энэ Сонгинохайрхан тийшээ бол. Тэр бол үнэхээр аюултай. Тийм учраас бол энэ утааны асуудал дээр Улсын Их Хурал, Засгийн газраас өнгөрсөн жил бол онцгой анхаарал хандуулж, холбогдох шийдвэрүүд гарсан. Тэр шийдвэрийн дагуу хэд хэдэн арга хэмжээнүүд авагдаад явж байгаа. Гэрийн дулаалга одоо энэ байшингийн дулаалга хүртэл явж байгаа. Цахилгааны 42 мянган айл өрхийг 4 кВт-ын халаагуур залгах боломжийг бүрдүүлж өгсөн. Энэ сайжруулсан түлш, мөн тодорхой хэмжээгээр орон сууцжуулж явж байгаа байх. Олон хэлбэрээр утаатай тэмцэх ажлыг бол явуулж байгаа. 

Бид тэгэхдээ лабораторийнхоо өөрсдийнхөө лабораторид итгэх ёстой. Энэ бүрэн эрхт Монгол Улсын бол бид өөрсдөө итгэж амьдрах ёстой. Одоо яагаад дахиад явуулж байна гэхээр бас зарим эргэлзээ улс төржсөн ийм хандлагууд байгаад байгаа учраас одоо зарим нэг хэсэг маань гаднынханд итгэдэг болчихсон байгаа учраас одоо ингэхээс өөр арга алгаа. Уг нь бид нар нэг өөрсдийнхөө одоо энэ лабораториор хүнснийхээ аюулгүй байдал, бүх зүйлдээ итгэлтэй хандаж, итгэлтэй шинжилж чаддаг ийм л улс байх ёстой. Тэгэх юм бол энэ бол тусгаар улсаа гэж ингэж ойлгогдоно. Ер нь бол яах вэ энэ өмнө нь явуулсан талаар манай үйлдвэрийнхэн хариулчихна биз. Би бол одоо удахгүй энэ дүнгүүд гарахаар тодорхой мэдээллүүдийг бол өгнө. Манай лабораториуд бол олон улсын юугаар итгэмжлэгдсэн лабораториуд шүү дээ. Яг л олон улсын ISO гэрчилгээ авчихсан ийм л лабораториуд шүү дээ. Тийм учраас бол бэлтгэлтэй байгаа юм. 

Г.Занданшатар: Үйлдвэрээс хэн хариулах вэ. Ганбаатар дарга уу, 83 дугаар микрофон.

М.Ганбаатар: Энэ манай Монгол Улсад 4 нүүрсний түлшний чиглэлээр шинжилгээ явуулдаг төрийн өмчийн болоод хувийн хэвшлийн 50-иад лаборатори бий. Тэгэхээр энэ лабораториор бол үндсэндээ техник шинжилгээ, элементийн шинжилгээ хоёрыг хийдэг. Олон улсад бол техникийн түлшний шинжилгээн дээр бол техникийн шинжилгээнээс илүүтэй ийм шинжилгээг бол нарийвчилсан шинжилгээг бол онцгой тохиолдолд хийдэг. Одоо хүнсний агууламж, мешокийн агууламж, фосфорын агууламж гээд шинжилгээ хийдэг. Тэгэхээр үндсэн 5 үзүүлэлт бол эслэг, чийглэг, одоо үзлэг, хүхэр, тэгээд бат бөхийн агууламж гээд ингээд хийж байгаа. Тэгэхээр элементийн шинжилгээнд бол мөн 5 элемент. Нүүрстөрөгч, устөрөгч, хүчилтөрөгч, азот гэсэн маягтай ийм 5 шинжилгээг хийдэг. Энэ шинжилгээний дүнгээр бол ер нь түлшний чанарыг тодорхойлдог. Олон улсын худалдаанд бас тодорхойлдог, түлшний хэрэглээний шинжилгээнд ч ингээд тодорхойлдог юм. 

Ер нь нарийвчилсан байдлаар хэрвээ нарийвчилсан шинжилгээ хийнэ гэвэл энэ шинжилгээнүүдийг бол бусад шинжилгээнүүд дээр хийдэг. Органик бүтцийн фракцын шинжилгээ, бүтцийн шинжилгээ, элементийн шинжилгээ гэх мэт нарийн юмнуудыг лаборатори хийдэг. Тэгэхээр манай Монгол Улсын лабораториудад бол үндсэндээ саяын бид нарын ханддаг Ашигт малтмалын газрын Ашигт малтмал газрын тосны төв лаборатори, Геологийн төв лабораториуд төрийн өмчийн хоёр хамгийн том хоёр лаборатори. Энэ хоёр лабораторийн магадлан итгэмжлэлийг олон улсын магадлан итгэмжлэлийн 160 онд хүлээн зөвшөөрсөн ийм итгэмжлэлийн тогтолцоо одоо Стандарт, хэмжил зүйн үндэсний төвөөс зохион байгуулж ингэж хийгддэг. Тэгэхээр эдгээр лабораториудынхаа шинжилгээний дүнд итгэхгүй байхын аргагүй ээ. Зүгээр шинжилгээ хийсэн талаар бол урд нь хийсэн шинжилгээнүүд бол ер нь нүүрсний шахмал түлшний шинжилгээ бол үндсэндээ 70-аад оноос эхтэй. 70, 80, 90 гээд ингээд шинжилгээнүүд хийгдэж байсан, туршилтууд хийгдэж байсан, сонголтууд хийгдэж байсан. Тэгэхээр энэ олон эрдэмтдийн их хөдөлмөр, шинжилгээ судалгааны бүтээл, Шинжлэх ухааны академи одоо шинжлэх ухаан ШУТИС-ийн Дулааны хүрээлэн, эрчим хүчний сургуулиуд эд нарт хийгдсэн шинжилгээн дээр үндэслэгдэж энэ бүтээл ингэж гарч байгаа юм. 

Энэ бол Оюуны өмчөөр баталгаажсан, манай гаргаж байгаа бүтээгдэхүүн бол оюуны өмчөөр баталгаажаад ингээд 2014 онд батлагдсан энэ технологи дээр тулгуурлаж явж байгаа. Энэ чиглэлээр манайхан дотоодын эрдэмтэн судлаачид болоод бусад улсуудаас бол байнгын судалгаа шинжилгээ хийж, сайжруулалтаа хийж байна. Манайх өнөөдөр гарсан энэ үндсэн бүтээгдэхүүн дээрээ бол одоо Мэргэжлийн хяналтын газар тэгээд бусад лабораториуд, Зуухны туршилтын төв, Нийслэлийн агаарын бохирдлыг бууруулах төслийг бууруулах газрын лаборатори зэрэг газруудаар байнгын шинжилгээ хийлгэж байгаа. Ер нь шинжилгээний үр дүнгүүд ерөнхийдөө олон улсад ер нь түлшин дээр хийдэг шинжилгээний хувьд бол боломжийн түлшин дээр хийгдэж байгаа. Тэгэхээр олон улсад одоо гадагшаа явуулдаг шинжилгээнүүдийг төвөөр хийсэн байх. Энэ бол одоо баталгаажуулах, нотолгоожуулах гэсэн тийм байдлаар хийгдсэн байх аа. Баярлалаа.

Г.Занданшатар: Нарантуяа гишүүн асуулт асууна.

З.Нарантуяа: Баярлалаа. Өнөөдөр энэ сайжруулсан шахмал түлшний хэрэглээтэй холбогдуулж нийгэмд үүсээд байгаа энэ асуудалтай холбогдуулаад мэдээлэл хийж байгаа энэ цаг үед би бас та бүхнээс хэдэн асуулт асууя гэж бодож байна. Мөн яг энэ түлшний хэрэглээнээс болоод угаартаж гэр бүлийнхээ 4 гишүүнийг хордуулж, хоёр сайхан, хоёр хөөрхөн хүүхдийг алдсан тэр эцэг эхчүүдийн үгийг бас дамжуулъя гэж бодож байна.  Би бол тэр хоёр охины, хоёр хүүхдийн буяных нь яг тэр ажилд оролцсон. Тэгээд эмээ, өвөөтэй нь бол гэрт нь очиж уулзсан юм байгаа юм. Энэ хоёр хүүхдийн өвөө Мөнхбат гуай бол миний энэ үгийг  Та бүхэнд дамжуулаад өгөөч гэснийг би шууд та бүхэнд дамжуулъя гэж бодож байна. 


Мэдээж энэ үгийг хэлэхдээ би утааг багасгах гэсэн Засгийн газрын бодлогыг үгүйсгээгүй, энэ бодлогыг цаашаа байх мөнхийн бид нарын хэрэгжүүлэх арга замыг сайжруулахын төлөө явах ёстой гэдгийг хэлэх хэрэгтэй. 


Мөн бодлогыг хэрэгжүүлэхийн тулд сайжруулсан шахмал түлш үйлдвэрлэх гэж байгаа энэ аргыг ч бас буруутгаагүй шүү. Үүнийг би илүү сайн технологийн өндөр түвшинд горимд шилжүүлж, бүх төрлийн лабораторийн шинжилгээ судалгаа, баталгааг нь хангаж байж үйлдвэрлэх ёстой  гэдгийг, үүний төлөө байгаа гэдгээ бас хэлье. 


Тэр хүмүүс ингэж л хэлж байна. Яагаад та нар  аюулгүй байдлын баталгааг нь хангаагүй түлшийг бидэнд тараагаад өгсөн юм бэ? энэ чинь бид нарт мэдлэг мэдээлэл муутай ард түмэнд зүгээр л химийн зэвсэг өгөөд үүгээр өөрсдийгөө, өөрөө өөрсдийгөө егүүтгэх гэсэнтэй адилхан ийм л арга хэмжээ боллоо. Үүн дээр төр засгийн ажил хариуцсан хэн нэгэн хүмүүс хариуцлага хүлээхгүй юу, энэ хариуцлага хүлээгээд, бид хариуцлага алдлаа, буруутнаа бид нар ольё, буруу ажиллагаагаа засъя гэдэг дээр нэг ч гэсэн төрийн ажил хариуцаж байгаа албан тушаалтнууд уучлал гуйгаад, үнэн байдлаа хэлээд иргэддээ үгээ хэлж байх боломжгүй байгаа юм уу?

Энэ өчигдөр дөнгөж хоёр хүүхдээ инээж хөхрөөд явж байхыг нь харж байсан баясч байсан энэ хоёр сайхан залуу эх эцэг өнөөдөр ямар их шокын байдалд орсон байхад энэ нөхцөл байдлыг арилаагүй байхад та нар  ядаж энийг нь хүндэтгээд, өөрсдийгөө зөвтгөж байгаа тэр мэдээ мэдээллээ нийтэд ингээд өгөөд байхгүй, үүнийхээ хариуцлагыг бид нар хүлээнэ гэдгээ нэг хүн ч гэсэн төлөөлж ирээд бид нарт учирлаад, зовлон бэрхшээлээс хуваалцаж болоогүй юм уу? гэдэг ийм гурван асуултыг асууж өгөөрэй гэж хэлсэн юм. 


Би Эрдэнэс таван толгой компани бол охин компаниудтай олон дэд захиралуудтай гэж үзэж байгаа. .../минут дуусав/ 

Г.Занданшатар: Нэмэлт минут байхгүй, дэг нь тийм юм билээ. Хэн хариулах вэ. Энхтүвшин дарга хариулах уу. Энхтүвшин сайд асуултад хариулна.

Ө.Энхтүвшин: Энэ ажил, яг үүнийг хариуцсан улсууд нь мэргэжлээр тодорхой хариулах хэрэгтэй л дээ. Яг энэ мэргэжилтэнгүүд  энд сууж байна шүү дээ.  Туршаагүй юм уу, туршаагүй түлшийг яагаад бидэн дээр туршиж байгаа юм бэ гэсэн утгатай юм яриад байна шүү дээ.Туршсан юм уу үгүй юу гэдгийг та нар чинь  их олон удаа туршсан, ноднин жилээс хойш янз бүрийн нөхцөлд маш олон удаа туршаад тэгээд энэ боломжтой гэж үзсэн гэдэг зүйлийг л  та бүхэн чинь Засгийн газрын хурал дээр танилцуулаад байсан шүү дээ.  Тэрийгээ та бүхэн хэлээд өгөөч, энэ мэргэжил, ажил хариуцсан улсууд. Тэгэхгүй бол энэ чинь бидний яриа чинь  заримдаа юу  болох гээд байна шүү дээ,  хоорондын маргаан шиг юм болчхоод, энэ маргалдаж байх хооронд чинь цаана чинь ажил хохироод байна шүү дээ. Түүнийг хэлээд өгөөч. Би энэ сууж байгаа наад нарийн мэргэжлийн улсууд энд байж байна. Лабораторийн эрхлэгч нар байна, тэр шинжлэх ухаан, технологийн зөвлөлд нь байсан хүмүүс байж байна, тэр улсууд энэ ард түмэнд үгээ хэлмээр байна.

Яах вэ, би түрүүн  тэгээд хэлсэн, зарим хүний тархи толгойд байгаа утаа угаарыг арилгах хэрэгтэй гээд хэлсэн. Үнэхээр ч энэ ажил тийм амаргүй байгаа юм. Агаарын бохирдлыг бууруулъя, энэ утаанаас салгачихъя гэж Засгийн газрын хийж байгаа энэ ажил тийм ч амар биш явж байгаа, хэрвээ бүгдээрээ үүнийг ингээд нийтээрээ дэмжээд хүчээ нэгтгээд ажилласан бол Улаанбаатар хотод  ингэж утаатай байхгүй шүү дээ. Сүүлийн 20-30 жил ийм утаан дунд л байна. Үүнээс болоод хэчнээн мянган хүн, олон мянган хүн хавдартай болж байна. Янз янзын өвчинтэй болж байна. Амь насаа алдаж байна. Хэдэн зуугаараа амь насаа алдаж байна шүү дээ. Үүнийг арилгая, засъя гэж л Засгийн газар ийм бодлогыг дэвшүүлээд ажилласан шүү дээ. 

Тэгээд буруудчих гээд байна. Ямар улсуудыг би хэлсэн юм бэ гэхээр мөнгө тавиад өгөхөөр иддэг, агаарын бохирдлыг бууруул гээд төсвөөс мөнгө тавиад өгөхөөр хуваагаад иддэг улсууд байж байна. Одоо үүнийг жишээ нь тархиндаа бохирдолтой гэж хэлж байна. Дүгнэлт гараагүй байхад жишээлбэл түрүүлээд тэрнээс боллоо гээд ингээд шуугиулаад байдаг улсууд байж байна. Лабораторийн дүгнэлт нь гараад ирэнгүүд энэ худлаа гарлаа гээд бас яваад байгаа улсууд байж байна. Энэ гурван лабораторийн дүгнэлт чинь худлаа, итгэхгүй байна, худлаа гаргачихлаа гээд, тэгээд өөрөө дүгнэлт гаргачихгүй яасан юм. 

Ийм ийм юм хийгээд яваад байгаа чинь хүмүүсийн тархи толгойг эргүүлээд байна шүү дээ. Тэгээд Засгийн газрыг энэ ажлаасаа ухар, няц гээд ингээд шаардаж шахаад байна шүү дээ. Наадах чинь одоо дэмий болсон, эндээс ухар няцаа, буцаагаад тэр нүүрсийг нь түлүүл гээд ингээд шаардаад тулгаад байна шүү дээ.  Үүнийг хэлчихье. Энэ айл өрхүүдээр яваад байгаа төрийн албан хаагчдыг доромжлоод ажилд нь саад учруулаад байгаа улсууд байна шүү дээ. Энэ айл өрхүүд шөнө, айл өрхөөр чинь шөнөжингөө төрийн албан хаагчид 92 хороонд явж байна шүү дээ. Ингээд зөвлөмж өгөөд, сэрэмжлүүлэг өгөөд, зөвлөгөө өгөөд, материал тараагаад ингээд явж байгаа улсуудад саад болоод байна шүү дээ. Доромжлоод байгаа улсууд байна телевиз энэ тэрээр. Ард түмэн тэднээр галаа яаж түлэхийг заалгадаг юм уу гээд ингээд байгаа улсуудыг чинь ажилд саад болж байна гэж үзэж байна шүү дээ.  Энэ бодлогыг мушгиж гуйвуулаад байгаа улсууд байна шүү дээ. Тэгээд шинэ юм хийх гэхээр дандаа жадлан эсэргүүцэж байдаг хүмүүс байна. Ийм ийм улсуудыг би хэлээд байгаа юм. 

Хэрвээ ийм байгаагүй бол энэ  их олон хүн жилд энэ утаанаас болж тэгж амь насаа алдахгүй шүү дээ.Тийм учраас үүн дээр хүчээ нэгтгэе, хэдүүлээ бие биеийнхээ үг дээр тоглоод л, үгийг өөлөөд сууж байхын оронд ард түмэнд хэрэгтэй, тэр зүйлийг нь хэлж өгье, өөрсдөө явцгаая, тэр гудам хорооллоор явъя, айл иргэдэд зөвлөе, ийм тодорхой бодитой юм дээрээ амаа хөдөлгөхөөс илүү хуруугаа хөдөлгөмөөр байна.

Би үүнийг л хэлэх гэсэн юм. Тэгээд энэ мэргэжлийн улсууд урд нь туршаагүй юмыг ард түмэн дээр туршсан юм уу гэдгийг асуугаад байна шүү дээ, Түүнийг хэлээд өг, та нар Засгийн газарт их олон удаа, маш олон удаа туршсан гэж хэлсэн.

Г.Занданшатар: Лабораторийн эрхлэгч Булгамаа лабораторийн эрхлэгчээс, тэгээд  нийслэлийн мэргэжлийн хяналтын газар шалгаж бариад баталгаажуулсан юм байгаа биз дээ.  Батбаясгалан дарга хариулах юм уу, 88 дугаар микрофон.

Ж.Батбаясгалан: 2017 оны 1 сарын 10-нд Үндэсний аюулгүй байдлын зөвлөл хуралдаад өргөтгөсөн хурлаа хийгээд дээр нь Засгийн газар хэд хэдэн шийдвэр гаргасан. Үндэсний хөтөлбөр, орчны бохирдлыг бууруулах үндэсний хөтөлбөр, дээр нь 2018 онд 62 дугаар тогтоол гаргаж энэ түүхий нүүрсийг хэрэглэх асуудлыг 2019 онд хэрэгжүүлнэ гээд шийдвэр гаргасны дараа үндсэндээ 3 жилийн хугацаанд яг Таван толгойн түлш middling гэдэг дундын бүтээгдэхүүнээр  туршилтууд маш олон төрлөөр хийсэн.

Яг энэ бүтээгдэхүүн гараад эхэлсний дараагаар бол шахмал түлшний компаниудтай хамтраад 2018-2019 оны өвлийн улиралд Сонгинохайрхан дүүргийн хамгийн бусад бүх утаа ялгаруулж байгаа бүсээс хязгаарлагдмал буюу Сонгинохайрхан дүүргийн уулаар халхлагдсан 8 хороонд өвөлжсөн. Тэгэхээр энэ хэрэглэгчид маань өнөөдөр энэ жил  хоёр дахь жилдээ хэрэглэж байгаа. Тэгэхээр  нэгдүгээрт, туршилтын лабораториуд одоо энд ирсэн байгаа учраас яг лабораторийн дүгнэлтийг хэлж өгөх байх. Сонгинохайрхан дүүргийн 8 хорооны нийт олон мянган өрх хоёр дахь жилдээ энэ асуудлыг үргэлжлүүлж хэрэглэж байгаа.

Г.Занданшатар: Шинжлэх ухаан,технологийн зөвлөлийн орлогч дарга Энхтайван байна уу, Булгамаа Уул уурхай, газрын тосны төв лабораторийн эрхлэгч байна уу?  Энэ хүмүүс мэргэжлийн хариулт өгнө. 1 номер тэр баруун индрийн 1 номерын микрофоныг.

Б.Энхтайван: 2018 оны 12 дугаар сарын 6-ны өдрийн Шинжлэх ухааны технологийн зөвлөлийн хурлаар 7 дугаар асуудал болон  Ухаа худгийн баяжуулах үйлдвэрийн завсрын бүтээгдэхүүнээр сайжруулсан шахмал түлш бэлтгэх лабораторийн үе шатны  туршилтуудын тайланг авч хэлэлцсэн. Энэ тайланг авч хэлэлцэхэд манай Шинжлэх ухаан, технологийн зөвлөлийн гишүүд, манай  зөвлөлд 3 академич, 4 шинжлэх ухааны доктор, 9 доктор, арван хэдэн зөвлөх инженер байдаг. Ингээд тайланг авч хэлэлцээд, үр дүнг нь сонсоод ер нь энэ түлшний дээжүүдийн лабораторийн шинжилгээ, туршилтуудын үр дүнгүүд сайн гарсан юм байна. Ийм учраас энэ сайжруулсан шахмал түлшийг одоо манай улсад мөрдөгдөж байгаа МНС-5679 2014 стандартуудыг шаардлагыг ханган үйлдвэрлэх нь  зүйтэй гэсэн дэмжсэн шийдвэр гаргасан юм. 

Г.Занданшатар: Лабораторийн эрхлэгч, ойлгомжтой, энэ асуулт хариултын зорилго бол ард иргэдэд үнэн зөв шинжлэх ухааны үндэслэлтэй, улс төржөөгүй бодитой мэдээлэл өгөхөд чиглэгдэж байгаа шүү.

Д.Булгамаа: Таван толгой түлш хувьцаат компаний үйлдвэрлэсэн шахмал түлшний шинжилгээг манай лаборатори бол 2019 оны 1 дүгээр сараас эхлээд нийт 20 дээжид хийхэд техникийн үзүүлэлтүүд болох чийглэг, үндэслэг, дэгдэмхий хий, хүхэр, илчлэг бат бөх чанарыг үзэхэд  техникийн шаардлагыг хангасан байсан. Сайжруулсан түлш 567919 стандартын шаардлагыг бүрэн хангасан ийм бүтээгдэхүүн байна гэж манай лабораториос шинжилгээний хариу гаргаж Мэргэжлийн хяналтын ерөнхий газарт хүлээлгэж өгсөн байгаа. 

Мэргэжлийн хяналтын газрынхан бол үүнийг цаашлаад дүгнэлтийг нь гаргаад тэр компаниудтай харилцсан гэж бодож байна.

Г.Занданшатар: 86 дугаар  микрофон, Эрдэнэчулуун дарга, Нийслэлийн мэргэжлийн хяналтын газрын дарга

Л.Эрдэнэчулуун: “Таван толгой түлш” компани байгуулагдсан цагаас эхлээд Нийслэлийн мэргэжлийн хяналтын газар, Агаарын бохирдолтой тэмцэх газар, мөн “Таван толгой түлш” компани өөрсдөө бид бүхэн  Монгол Улсын Ашигт малтмалын газрын тосны харъяа лаборатори, мөн Геологийн төв лаборатори, Хими, химийн технологийн хүрээлэнд тасралтгүй лабораторийн дээж өгч ажиллаж ирсэн, өнөөдрийг болтол. 

Үүссэн нөхцөл, өмнө нь Таван толгой түлш нөхцөл байдлаас өмнө  яаж дээж авч байсан юм бэ  гэдэг асуудлыг эхлээд яръя гэж бодож байна. Нөхцөл байдлын хувьд 2018 оны 10 сард анхны дээж авагдаж байсан. 2019 оны 1 дүгээр сараас 9 дүгээр сарыг хүртэл өнөөдрийг хүртэл нийтдээ Мэргэжлийн хяналтын байгууллагаас 41 дээж авсан. 41 дээжийн хувьд ямар дээж авсан бэ гэхээр өөрөөр хэлбэл техникийн үзүүлэлтийг нь үзэж байгаа, барьцалдуулагчийн бүтцийн чанарыг үзэж байгаа, дээрээс нь химийн элементүүдийг үзэж байгаа ийм гурван төрлийн  дээжийг аваад ирсэн өнөөдрийг хүртэл. Энэ хугацаанд гарч байгаа дээжийн хариу бол стандартын шаардлага хангасан гэж гарсан учраас манай Мэргэжлийн хяналтын байцаагч нар маань дээж болгон дээр  дүгнэлт гаргаж явж байгаа. Дээж болгон дээр. 

Үүссэн нөхцөл байдалтай холбогдуулан бид нар Ашигт малтмалын газрын лаборатори, Геологийн төв лаборатори, Гаалийн ерөнхий газрын лабораторит нийтдээ 17 цэгээс 23 дээж авч өгсөн. Энэ 17 цэгийн 23 дээжийг бид нар яаж авсан бэ гэхээр өөрөөр хэлбэл нүүрсийг одоо байгаа метлинг нүүрсийг авч өгсөн байгаа,  дээрээс нь угаарт автсан гэж байгаа өрхүүд гэж байгаа, өрхүүдээс авсан хэрэглээний нүүрс ус авсан, агуулгыг нь өөрсдөөс нь авсан, мөн худалдааны цэгүүдээс авсан. Энэ дээжүүдийг бид нар Ашигт малтмалын ерөнхий газар шинжлүүлэхэд техникийн үзүүлэлт нь стандартын шаардлагад нийцсэн байна, энэ сайжруулсан хатуу түлш нь МНС 5679 2019 стандартын техникийн шаардлага хангасан  гэсэн ийм үзүүлэлт гарсан.  

Гаалийн ерөнхий газар бид ерөнхий газрын лабораторид бид нар  барьцалдуулагч өөрөөр хэлбэл метлинг барьцалдуулагчтай нийлүүлээд шахмал түлш болгож байгаа, энэ  метлинг нь юу вэ, барьцалдуулагч нь юу  юм бэ гэдгийг Гаалийн ерөнхий газрын лабораторид өгсөн, Энэ бүтцийн шинжилгээгээр энэ барьцалдуулагч гэдэг маань өөрөө цардуулаг бөгөөд шаварлаг эрдэс байна гэж  тодорхойлж гарсан байгаа юм. Цардуулалгүй шаварлаг эрдэс, энэ маань өөрөө органик бүтээгдэхүүн гэсэн тодорхойлолт гарсан. Дараагийн шинжилгээний хариу гараагүй байгаа, Хими, химийн технологийн хүрээлэн дээр байгаа, химийн үзүүлэлтүүдийг нь өгсөн байгаа, химийн үзүүлэлтийн хариу  хараахан өнөөдөр гараагүй, гэхдээ химийн үзүүлэлтийг хариуг бид мөн 2018 онд, 2019 онд авч байсан.  Авахад бол химийн элементүүд нь стандартын хэмжээнд барьж байсан гэсэн ийм хариу гарч байсан. Энэ хариунд үндэслэн Нийслэлийн  мэргэжлийн хяналтын газраас 21 дүгнэлт гарсан байгаа. 

Г.Занданшатар: За Нямдорж гишүүн асуулт асууж, үг хэлнэ. 

Ц.Нямдорж: Би энэ цагдаагийн чиглэлээр судлагдаж байгаа асуудлуудтай танилцсан юм. Энэ  мэдээллийг түлш хэрэглэж байгаа олон нийт үзэж байгаа байх гэж бодож, гарсан асуудлын шалтгааны талаар зайлшгүй анхаарах ёстой нэг таван асуудал байгаа нь ажиглагдсан. Үүнийг хэлэх гэж байна. 

Нэгдүгээрт, Зуухны чанарын асуудал байна. Муудсан зуухнаас асуудал үүссэн гэсэн гол асуудал байна.  Бүх ард иргэдийг зуухныхаа  асуудалд анхаараач гэж хэлэх гэсэн юм.

Хоёрдугаарт, Яндангийн асуудал байна. Залгаасаар нь утаа хаядаг, хөөлөөгүй, ялангуяа ханан пийшинтэй, энэ асуудлаа сайн үзээч. Дор бүрнээ айл бүр гэж  хэлэх гэсэн юм.

Гуравдугаарт, Сойлтуурын асуудал байна. Шатаж байхад сойлтуурыг нь хаадаг.Түүнээс  асуудал, угаартах асуудал үүсэж байна.

Дөрөвдүгээрт, Ханан пийшингийн асуудал байна. Ханан пийшингийнхээ тоосго нь сугарсан, зайтай, түүгээр нь хий алдагдаад байдаг ийм асуудал байна. 

Тав дахь асуудал, Үнс дээрээ нэмээд хийдэг, тэгээд зуух нь үнсээр дүүрэхээр үүнээс үүдээд  угаар алдагдах ийм таван үндсэн юм манай цагдаагийн нөхдүүд хийсэн шалгалт, газар дээр нь үзсэн зураг элдэв юмнаас нь харагдаж байна билээ. Нэгдүгээрт үүнийг хэлэх гэсэн юм. 

Хоёрдугаарт асуудал байна уу гэвэл байна.  Асуудал байгаа учраас асуудал үүсээд байна.  Энд ард иргэдийг ямар нэгэн байдлаар  өөлөх зэмлэх юм байхгүй. Байхгүй. Дэндүү харамсалтай явдал болсон. Цаашид ийм асуудал гаргахгүй байх тал дээр нь  энэ Засгийн газар ажиллаад ажил хариуцсан хүмүүс нь яваад байгаа шүү дээ. Яваад байгаа. Сүүлийн 2 хоногт нас барсан хүн байхгүй, гэхдээ угаартах явдал гарч байна. 

Би өглөө болгон 7-8 цагийн хооронд өдрийн 24 цагийн дуудлагыг авч байгаа. Нэгэнт энэ түлш хэрэглэх, эс хэрэглэхийн тухай асуудал яригдаж байгаа учраас манай шийдвэр гүйцэтгэх байгууллага гэхэд 27 уурын зуухтай юм, нүүрс түлдэг, энэ дээр  усан шүршүүр гэдэг юм тавигдсан, хэдэн хоног туршиж үзсэн. Ямар  ч байсан агаарт хаяж байгаа утааны хэмжээ, харладаг барьдаг элдэв юмны 40 хувийн бууралттай байна гэсэн дүгнэлт хийцгээсэн. Түлсэн үеийн гарч байгаа утааны хэмжээ, надад  байна л дээ, хоёр цагийн дараа, 40 минутын дараа ийм болсон гээд зурагнууд нь байж байна. Ийм хэдэн мэдээллийг хэлэх гэсэн юм. Үүн дээр цаашаа анхаарч ажиллах хэрэгтэй. 

Монголын лабораториудад шинжилгээ хийлгээд, би цагдаагийнхны мэдээллийг хэлж байна шүү, шинжилгээний хариунууд нь стандарттай тохирч байна гэж гараад байсан, асуудал үүсээд байгаа учраас юмыг яаж мэдэхэв, гадна талд гаргаж  магадлавал яасан юм бэ гэж Энхтүвшин сайдтай яриад, тэгээд 3 улс руу хүмүүс явуулсан юм. Одоо үүний хариу ирэх байх. Тэгээд дотоодын шинжилгээний хариу, гаднаас ирж байгаа шинжилгээний хариу хоёрыг харьцуулаад үзэхээр дахиад нэг дүгнэлт хийх бололцоо гарна. Гарна. Би дахиад хэлж байна.  Яг энэ мэдээллийг олон нийт үзээд сууж байгаа байх, ялангуяа гэр хороолол дээр  түлш хэрэглэж байгаа ард иргэд, саяын ярьдаг таван асуудал дээр цаашдаа онцгой анхаарч дор бүрнээ гэр орныхоо энэ таван асуудлыг сайн үзээч гэж хичээнгүйлэн хүсэх гэсэн юм. Үүнийг л хэлэх гэсэн юм.

Г.Занданшатар: За, Лувсанвандангийн Болд гишүүн асуулт асууна.  Нямдорж сайд сая хариулт гэсэн үү.

Л.Болд: За баярлалаа.  Тэгэхээр өнгөрсөн хагас, бүтэн сайн өдөр Улсын Их Хурал дахь ШИНЭ намын төлөөлөл, гишүүд Дархан, Эрдэнэт, Хан-Уул дүүрэг дээр ажилласан. Үүссэн нөхцөл байдлыг газар дээр нь судалсан. Энэ дагуу 1 дэх өдөр шуурхай хэлэлцэж холбогдох мэргэжлийн хүмүүс албан тушаалтнуудаас мэдээлэл авсан юм. Бид 2-3 чиглэлийн зөвлөмж чиглэл Засгийн газарт өгсөн. Эхнийх нь  угаарын хий мэдрэгчийг яаралтай айл өрхүүдэд тавих саналыг өгсөн. Үүнийг Засгийн газар шуурхай шийдвэрлэсэн. Энд талархалтай хандаж байгаа. Яалт ч үгүй одоо үүн дээр бид хариуцлага ярихаас  өөр арга байхгүй. Мэдээжийн хэрэг  бид нэг зүйлийг маш тодорхой хэлж байгаа. Үнэхээр 1980-аад онд миний хувьд Багануурын уурхайд ажиллаж байхад шахмал түлшний асуудал л яригддаг байсан. Одоо 30-40-өөд жил ярьсан асуудлыг үнэхээр Засгийн газар шийдсэн нь зоригтой шийдвэр байсан. Яалт ч үгүй үүнээс өөр зам бидэнд байхгүй, хүн болгон ярьдаг, гэхдээ нэг ч Засгийн газар зүрхэлдэггүй байсан. Ийм зүрх зориг гаргасныг бол сайшааж байгаа. 

Одоо жишээ нь агаарын чанарын апликейшныг харахад Улаанбаатар дандаа өвөл эхлээд байхад битүү ногоон байгаа байхгүй юу, ийм тохиолдол үнэхээр  аль ч  жилд байгаагүй. Одоо жишээ нь Налайхад энэ хэрэгжихгүй байхад  шууд 260 гээд улаан байж байгаа, энэ  өөрөө нотолгоо, энэ бол зөв зам. Хамгийн харамсалтай нь одоо тайланд байгаа сүүлийн хоёр абцазид авч байгаа арга хэмжээ, ингээд зөвлөмж, сэрэмжлүүлэг, сурталчилгаа, тэгээд утааны мэдрэгч гээд үүнийг чинь харин  энэ арга хэмжээг авахын өмнө хийх ёстой байсан байхгүй юу. Үүний цаана л  бид нар асуудал үүсээд байна гэж яриад байгаа юм л даа. Одоо үүнийг яах вэ, үүн дээр Засгийн газар тодорхой арга хэмжээ аваач .Одоо амь алдсан 6 хүн гэж байна, эрүүл мэндээр хохирсон 201 хүн, энэ хүмүүст нөхөн олговор олгох ёстой. Хэрвээ хуулийн байгууллагууд шалгаад үнэхээр өөрсдийнх нь буруу гэж тогтоогдохгүй бол хэрвээ үнэхээр шинэ түлш хэрэглээд үнэхээр сэрэмжлээгүй, анхааруулаагүй, үнэхээр ажлын зохион байгуулалт, хариуцлагатай холбоотой бол энэ хүмүүст нөхөн олговор өгөх ёстой шүү. 

 Дээр нь одоо дизелээр явдаг машинд бензин хийдэг болохын тулд яах ёстой вэ, тодорхой өөрчлөлт орох ёстой шүү дээ. Тэгэхээр өнөөдөр энэ айлуудад сонголт байх ёстой. Үнэхээр нэгэнт зуух нь бэлэн биш байгаа, үнэхээр эрсдэл байгаа айлууд дээр ердийн нүүрсийн хангалтыг зохион байгуулаад ингэж л сонголт хийхгүй бол, өнөөдөр энэ айлууд хичнээн мэдрэгчтэй байгаад, шөнө болгон унтаж чадахгүй, мэдрэгч нь дуугараад явна гэж байхгүй шүү дээ. Тэгэхээр ийм айлуудад нөгөө амь насаа хамгаалах бололцоог нь олгох хэрэгтэй. Харин нөгөө талд нь гэр хорооллын хөгжлийн хуулийг  2016 оны 12 дугаар сард өргөн барьсан байгаа. Энэ хуулийг гаргачихвал айл бүр.

Г.Занданшатар: Даваасүрэн сайд  асуултад хариулна.

Ц.Даваасүрэн: За Болд гишүүнд баярлалаа. Энэ бол улс төржих сэдэв биш, үүнийг бид бүгдээрээ маш анхааралтай хандаж шийдэх ёстой асуудал. Үндсэндээ бид нар өнөөдөр түлшний хувьсгал хийж байна л даа. Бүх улс орон үүнийг дамжсан. Нүүрс түлсэн, брикет түлсэн, дараа нь газ руу орсон. 

Өнөөдөр бидэнд ямар асуудал тулгарчихаад байна гэвэл нэг хэсэг маань үүнийг буцаагаад мушгиад, Багануурын хорт бодис  ялгаруулдаг түлш рүүгээ явъя гэдэг ийм зүйл  рүү хандуулж эхэлж байна. Харамсалтай нь бид нар яг ийм  ирмэг дээр ирсэн байна.  Буцах уу. Утаатай Улаанбаатартайгаа үлдэх үү, эсвэл өнөө өглөөнийх шиг дөрвөн уулын орой дээр нар тусдагаа үргэлжлүүлээд явах уу гэдэг цаг мөч, тийм учраас би ШИНЭ намыг улс төрийн, улс төрчдийнхөө хувьд эрүүл саруул хандаж байгаад талархаж байна. Энэ бол бидний улстөржих сэдэв биш.

Энд иргэдийн маань оролцоо ч чухал байна. Бүгдийн оролцоо чухал байна.  Тэгж байж бид үүнийг  цааш нь авч явахгүй бол энэ түлшний хувьсгал зогсох ийм аюул дээр тулсан байна. Мэдээж хэн ч гэлээ гэсэн одоо бусдыгаа хордуулъя, энэ хортой түлш хийе гэж бодоогүй, хэн ч бодох ч үгүй. Тийм учраас би мэргэжлийн улсуудын хэлж байгаа энэ бүгд дээр итгэлтэй байгаа. Итгэлтэй байгаа. 

Цаашдаа энэ асуудал дээрээ тал талаасаа зөв болгох чиглэл рүү явах ёстой. Би хүний амь эрсэдсэнд харамсаж байна. Бид цаашдаа ийм алдаа дутагдал гаргахгүй байх одоо бүх арга хэмжээнүүдийг авах ёстой. Тэр сигналын асуудал дээр та бүгд санал тавьж байсан юм байна. Ер нь бид тал талаасаа оролцох ёстой, иргэд маань ч үүн дээр анхааралтай байх ёстой, улс төрчид бүгд оролцож байж бид нар Улаанбаатарыг энэ хөнөөлт агаарын бохирдлоос аварна. Өнөөдөр агаарын бохирдлоос болж хэдэн хүн хорт хавдартай болж, хэдэн хүн алтан амиа алдаж байсныг бид өнөөдөр ярихгүй байгаа шүү дээ.

Олон улсын байгууллагууд бол ийм юм гаргаж тавиад байгаа шүү дээ. Таван шинээр төрж байгаа хүүхдийн 3 нь уушигны үрэвсэлтэй болж байна. Ирээдүйд 4 төрлийн өвчинд нэрвэгдэнэ гэж байхад бид маш удаан цаг хугацаа алдсан. 2010 онд бид нар анх утаатай тэмцэх гээд шахмал түлшний үйлдвэрээ байгуулж байсан бол амжилт олох, хувийн хэвшлүүд үүнийг хийх гээд  оролдож байсан боловч амжилтанд хүрээгүй. Өнөөдөр бид ямар ч гэсэн түлштэй болоод түлээд, харин түүнийхээ тухай яриад сууж байгаа нь бол би нэг талаараа ахиц гарсан гэж үзэж байна. Мэдээж үүнд учир дутагдал байгаа байх. Үүнийгээ бид засаад  явах ёстой. Үүнийг би зогсоож болохгүй гэж би бодож байна.  

Утаатай Улаанбаатартай байж иргэдээ хордуулаад, ирээдүйг нь бүрхэг болгоод, хорт хавдрын өвчлөлийг нэмээд сууж байж болохгүй. Тийм учраас улс төрчийн хувьд таныг зөв өнцгөөс харсанд талархаж байна.

Г.Занданшатар: За зочид танилцуулъя. Улсын Их Хурлын гишүүн Хаянгаагийн Болорчулууны урилгаар Дорнод аймгийн Гурилын үйлдвэрийн ахмад ажилчдын төлөөлөл Улсын Их Хурлын үйл ажиллагаа, Төрийн ордонтой танилцаж байна.  

Та бүхэндээ, ахмадууддаа  эрүүл энх, сайн сайхныг хүсэн ерөөе.Гишүүдийн өмнөөс.

Хаянгаагийн Болорчулуун гишүүн асуулт асууна.

Х.Болорчулуун: За баярлалаа. Улаанбаатар хот маань, нийслэл маань цагтаа  Азийн цагаан дагина байсан. Гэтэл хэт төвлөрөл нийслэлд явагдаж сая таван зуун мянган хүнтэй болж, Азийн хар дагина, халтар дагина болсон. Үнэхээр утаанаас болж хүн ам маань эрүүл, аюулгүй орчинд амьдрах нөхцөлгүй болсон. Тийм учраас Хүрэлсүхийн Засгийн газар  бол зоримог шийдвэр гаргасан гэж бодож байна. 60 км-ийн цаанаас Налайхаас нүүрсээ татдаг байсан, 100 км-ийн цаанаас Багануураас нүүрсээ татдаг байсан. Гэтэл 600 км-ийн цаанаас Тавантолгойгоос нүүрс тээвэрлэж авчирч байгаад, сайжруулж байгаад ард иргэддээ тарааж, утаанаас ангижруулах арга замыг сонгосон. Үүн дээр  хүний эрүүл, амь насыг бол төсвөөс гарах зардлыг тодорхой хэмжээн дээр суулгаж өгч байж ингэж бас хамгаалах арга хэмжээ авсан боловч бас харамсалтай нь хүн сайжруулсан түлшнээс болж, буруу хэрэглээнээс юм уу болж, янз бүрийн шалтгаанаас болж хүн амьтан эрсдэлээ гэсэн ийм байдал гарлаа. Энэ бол нийгэмд нэлээд цочир байдлыг бий болголоо. Гэхдээ анхны цас ороход авто аваарын хэрэг эрс өсдөг гэдэг шиг хүмүүс сэрэмж алдаад олон арван жил түүхий нүүрс түлээд түүндээ дассан, ингээд сайжруулсан түлш түлэхдээ анхаарал сэрэмжээ алдаад ийм эмгэнэлт байдалд хүрэв үү гэсэн бас байдал ажиглагдаж байна. Түрүү тэр сайдуудын хэлдэг зуухных нь байдал, хавхлагийн байдал зэргээс болж энэ эмгэнэл гарсан газар болсон гэж хэлж байсан.

Ер нь тэгэхдээ хүн амдаа санамжийг нь явуулаагүй юм уу? Шинэ юм хэрэглэж эхэлж байна шүү дээ. Урьдчилаад төрийн албан хаагч нар хороо хорин дээр явж ажиллаж байна гэж ярьж байна.  Санамжийг урьдчилж явуулаагүй юм уу гэж нэгдүгээрт асууя.

Хоёрдугаарт, түрүүнд Болд гишүүний ярьдаг үнэн. Хүмүүс ярьж байна. Налайх 50-60 мянган хүнтэй Налайх, сая таван зуун мянган хүнтэй Улаанбаатар хот хоёрын агаарын өнөөдрийн байдал эрс ялгаатай байна гэж байна. Улаанбаатарт ногоон асаж байхад Налайхад ийм улаан асч аюултай байдал байна гэж байна. Энэ бол бас нэг агаарын  сайжруулсан түлш хэрэглэснээрээ агаарын байдал дэвшил гарсныг харуулж байгаа юм. Ер нь тэгээд энэ байдал маань шүүмжлэл дагуулаад зогсох гээд байна уу гэж байдал ажиглагдаж байна. Энэ юу гэвэл одоо Энержи Ресурс компани нийгмийн хариуцлагыг .  ../минут дуусав/ 

Г.Занданшатар: Даваасүрэн сайд хариулах уу, Цэрэнбатаа сайд асуултад хариулна. 

Н.Цэрэнбат: Болорчулуун гишүүний асуултад хариулъя. Нөхцөл байдалтай уялдуулаад олон жил, олон ажил санаачилж байсан боловч үр дүнд хүргэж байсан тохиолдол байхгүй. 2018 оны 10 дугаар сараас хойш байгуулагдсан Засгийн газар олон ажлуудыг эхлүүлсний нэг нь үүн дээр байгаа. Энэ дээр ард иргэдийнхээ  туслалцааг авъя гэж байгаад 4208 сайн дурын орон тооны бус ажилтанг авч ажиллуулсан. 2019 оны 4 сарын 9, 5 сарын 10-нд Улаанбаатар хотод ажиллах сайн дурын хүмүүстэй Улаанбаатар хотын Засаг дарга бид хоёр уулзаж, тавигдаж байгаа нөхцөл байдлын талаар мэдээлэл өгсөн.  Тэгээд ийм материал тараагдсан. Тэр хүмүүсээр дамжуулж айл өрхүүдэд хүргэсэн. Тухайн үед гэртээ байгаагүй болон мэдээлэл үл ойшоосон янз бүрийн дутагдал байгаа.  Энэ тарааж байгаа юм дээр Та стандартын шаардлагад нийцсэн зуух хэрэглэж байх, эсвэл яндандаа шүүлтүүр суурилуулна уу гээд мэдээллийг чадан ядан сайн дурын 4200 гаруй хүмүүс хүргэсэн.

Гэтэл нөхцөл байдал  хаана очиж унасан бэ гэхээр шат шатны удирдлагууд дээр унасан. Амьдрах орчны судалгааг давхар энэ хүмүүсээр хийлгэсэн юм. Ямар орчинд ард иргэд маань амьдраад байна, ямар нөхцөлд байна, ингээд судалгаа авахад өнөөдрийн байдлаар Баянгол, Сүхбаатар, Баянзүрх дүүрэгт энэ судалгааны явц 38, 37, 30-хан хувь байгаа. Нөхцөл байдал. Энэ өөрчлөлтийг хийхийн тулд бидэнд зөв зүйтэй мэдээлэл хэрэгтэй байна, агаарын бохирдлыг бууруулаарай, гэр байшингийнхаа дулаан,  халаалтыг сайжруулах юм бол танд төсвийн орлого нэмэгдэнэ, сайжруулсан түлш хэрэглэснээр эдийн засаг чинь ийм хэмнэлт гаргана өрх гэрт чинь гэдэг юмнуудыг хүргэсэн юм. Гэтэл сүүлийн үед бидэнд байгаа хүндрэл маань бид хуучин стандарт, хуучин байсан юм болж байсан гэх биш, шинэ стандарт норм нормативыг ард иргэдийхээ амьдралд нэвтрүүлэхийн төлөө бид тууштай явах хэрэгтэй байгаа юм. 

Тийм учраас сая Шадар сайдын хэлж байгаа нь тэр. Зөв зүйтэй асуудал  өгөхөөр тийм байх ёсгүй, би итгэхгүй байна, шинжлэх ухааны дүгнэлтүүдэд итгэхгүй, бодит тоо баримтанд итгэхгүйгээр бид цаашид хэнд итгэх юм бэ.  Ийм учраас саяны хэлсэн дүүргүүд маань энэ судалгаандаа, энэ сайн дурын ажилтнуудыг зөв зүйтэй зохион байгуулаад орсон байсан бол өнөөдөр би та бүгдэд Улаанбаатар хотод байгаа 202 мянган өрхийн зуухны тоо стандартынх тоотой нь, жорлонтой нь, хөрсний бохирдолтой нь бүх мэдээллийг хийх апликейшн маань ингээд явахгүй болчихоод байна.  

Тэгээд зарим нэг улс төрчид гараад өөр өөр асуудал яриад байгаа.  Хоёр жил гаруй орчны бохирдлыг бууруулах Үндэсний хороонд холбогдох яамдын дэд сайдууд, бүх мэргэжлийн хяналтын бүх хүмүүс шат шатны мэдээллээ цуглуулаад ард иргэдэд хүргэж байхад огт уулзалдаагүй мөртлөө  сүүлийн 7 хоногт байнга  үүний төлөө байсан юм шиг ийм мэдээллийг ард иргэдэд өгч, зөв зүйтэй юмыг эсэргүүцэх хүчийг бий болгоод байгаад харамсаж байгаа. 

 Одоо  бид цаашид яах вэ гэж, одоо бид хот болох юм бол стандартаа мөрдөнө, сайжруулсан шахмал түлшээ хэрэглэнэ, орлого  цахилгаан халаагууртай боломжуудыг нээнэ, Орчны бохирдлыг бууруулах Үндэсний хороо сая Шадар сайдын мэдээлэлд гарсан. Ногоон  зээлийн бүтээгдэхүүн гаргасан, банкнууд нь ажлаа эхлээд явж байна. Одоо цэгцтэй, замбараатай,  сахилга хариуцлагатай байж энэ  өөрчлөлтийг  өөрсдөө   авчирна. 

Зарим нэг хүмүүс зарим бүсэд түүхий нүүрс оруулъя гээд байна. Түүхий нүүрсийг орж ирэх юм бол агаарын бохирдол нэмэгдэнэ, дээр нь эрүүл мэнддээ гаргах зардал нэмэгдэнэ. Өнгөрсөн жилүүдийн түүхий нүүрсний жилийн борлуулалтын хэмжээ 180  орчим тэрбум төгрөгийн борлуулалтыг булаалцалдаад байгаа шүү  дээ. Далд цаана наанаа. Тэгээд 290 гаруй нам даралтын  зууханд бид нар агаар шүүгчдийг нь суурилуулаад одоо удахгүй бүгдийг нь улсын комисст өгөхөөр ажиллаж байна. 200 гаруй тэрбум төгрөгийг түүхий нүүрсэнд зарчихаад  эрүүл мэнддээ  Монгол улс 17 тэрбум төгрөгийг карманаасаа  ард иргэд нь гаргаж байна гэж  Олон улсын байгууллагын судалгаа байгаа.  Тийм учраас одоо буцалт байхгүй. Тийм учраас Орчны бохирдлыг бууруулах Үндэсний хороо нь төвийн 6 дүүрэг дээрээ сайжруулсан шахмал түлшээ хэрэглэнэ гэсэн байр суурь дээрээ хатуу байгаа, үүнтэй холбогдуулаад 4200 гаруй сайн дурын орон тооны бус ажилтан Та бүгдийн хаалган дээр очсон, очиж байгаа. Тэдний үгийг анхааралтай сонсоод авахын төлөө, дээрээс нь тавьж байгаа шаардлага дээр өөр өөрсдөө эзэн болох юм бол бид агаарын бохирдлыг энэ оны, энэ  хүйтний улиралд эрс бууруулж чадна гэдгийг хэлье.

Г.Занданшатар:  83 дугаар микрофон. Ажлын хэсгийн 83

Ж.Батбилэг: Манай компаниас Таван толгой нүүрс компаниас  улсад таниулан мэдүүлэх, түгээлтийн хэсэг дээр нэмэгдээд нэмэлт, энэ талаар мэдээлэл өгье. 

Манай шахмал түлшний борлуулалтын 360 гаруй цэг байгаа, цэг болгон дээр анонс хийсэн байгаа. Зөв галлагаа, зөв хэрэглээ гэсэн анонс, урьдчилан энэ борлуулалт хийгдэхээс өмнө бүх цэгүүдийн тохижуулалтыг хийгээд, цэгүүдийг байгуулаад бариулсан байгаа. Дээр нь нэмээд хоёрдугаарт, бүх шуудайн дээр зөв галлагаа, дан галлагаатай, элч өндөр гэсэн анхааруулгатай зөвлөмжүүд шуудай дүүрэн бичигтэй байж байгаа. Нэг шуудай, нэг тонн нүүрс 40 шуудай болдог, тонн тутамд 40 анхааруулга явсан гэсэн үг. Дээр нь нэмэгдээд сая одоо сүүлийн үед зөвлөх, сүүлийн үед цаасаар хэвлэгдсэн мэдээллүүдийг хүргэж байгаа тухай ярилаа. Тэгэхээр бид аль болох мэдээллийг хүргэх талаар үйлдвэрлэлийнхээ хажуугаар борлуулалт, менежментийн асар том ажлын хажуугаар анхааруулгын ажлуудыг сурталчилгаа, зөвлөмж, аргачлалуудыг байнга ингэж явуулж байгаа. Мөн  телевизээр гарч байгаа манай тусгай хийгдэж байгааг та бүхэн мэдэж байгаа байх.  Анхаарал тавьсанд баярлалаа. 

Г.Занданшатар: За Батзандан гишүүн, Жалбасүрэнгийн Батзандан гишүүн асуулт асууж, үг хэлнэ. 

Ж.Батзандан: За өнөөдөр Улсын Их Хурал дээр Засгийн газрын утааны эсрэг явуулж байгаа бодлогыг хэлэлцэхээр холбогдох албан тушаалтнууд, сайд дарга нар хүрэлцэн ирээд байна. Засгийн газрын хийж байгаа шинэчлэл өөрчлөлтийг эсэргүүцэж байгаа нэг ч хүн энэ танхимд байхгүй. Тэгэхдээ ямар өртгөөр, ямар үнээр хийж байна вэ, энэ төлж байгаа үнэ нь хийж байгаа шинэчлэлийнхээ үр дүнтэй тэнцэж байна уу үгүй юу гэдгийг л ярьж байгаа юм. Сайжруулсан түлш хийж байна гэж Тавантолгойгоос нүүрснийхээ хаягдлыг Улаанбаатар руу татаж байгаа. Өмнөговийн зам эвдрээд дууслаа гэж иргэд ярьж байгаа. 

Тэнд хэдэн тэрбумын хохирол зам эвдсэний хохирол бий болсон бол. Эвдэрхий зам дээр явсан олон арван, олон зуун иргэдийн машин унаа эвдэрч, аваар осол гарч байна гэж байгаа. Тэнд хэдэн хүн эрүүл мэндээрээ хохирч байгаа бол, үүнийг бодож үзээч. 

Бид нар сүүлийн 10-20 жил утаатай тэмцэнэ, ядууралтай тэмцэнэ л гэж байгаа. Утаатай тэмцэнэ гэдэг чинь иргэдээ угаартуулж ална гэсэн үг биш, лав биш. Ядууралтай тэмцэж байна гээд ядуу иргэдээ цааш нь харуулна гэсэн үг лав биш. Өнөөдөр 6 хүн угаартаж амь насаа алдсан, 200 хүн угаартаж эмнэлэгт хүргэгдсэн гэдэг бол бодит. Эрүүдэн шүүгээд 2-3 хүнийг шоронд хорьчихоод өнөөдөр хүртэл тамлан яргалж байгаа. Энэ бол бодитой тоо.

Гэмт хэргээс урьдчилан сэргийлэх хамгийн сайн арга бол гэмт хэрэгтнийг яллаж шийтгэхээс гадна гэмт хэрэг гаргах нөхцөл байдлыг хаах явдал гэж хэлдэг. Одоо цаашид 6 хүн утаанд угаартаж үхсэнийг 60 болгохгүйн төлөө л бид ажиллах ёстой. 600 болгохгүйн төлөө л бид ажиллах ёстой. 200 хүн угаартсаныг 2000 болгохгүйн тулд өнөөдрөөс эхлээд онцгой анхаарал хандуулж, онцгой байдал зарлаж ажиллах ёстой гэдэг тухай ярьж байгаа юм.

 Түүнээс биш энэ танхимд авчирч хэн нэгнийг буруутгах гэж утаагаар улс төр хийх гэж, тэр эрх баригч намын Их Хурлын дэд дарга Энх-Эмгалан шиг попрох гэж асуудалд хандаагүй л дээ. Өглөө эрх баригч намын дэд дарга  Энх-Амгалан гэдэг хүн эрүүдэн шүүгдсэн хоёр хүний тухай олон улсын парламентын холбооны дүгнэлт гарлаа гэхэд Батзандан попорч байна гэж яриад сууж байгаа юм. Тэр хоёр хүний дараа  20 хүн эрүү шүүлтэнд битгий ороосой гэсэндээ л бид ярьж байгаа юм.  6 хүн угаартаж үхсэний дараа 60 хүн битгий угаартаасай билээ гэж бид нар ярьж байгаа юм.  Сөрөг хүчний гишүүдийн хувьд. Сөрөг хүчний намын хувьд. Үүнийг. .../минут дуусав/ 

Г.Занданшатар: 2014 онд  та нар ямар хууль баталсан билээ. За Даваасүрэн сайд асуултад хариулна. 

Ц.Даваасүрэн: Батзандан гишүүний тэр шахмал түлшинд хэрэглээд байгаа түүхий эдтэй холбогдуулаад би бас тодруулга хийе гэж бодлоо. Энэ ашиглаад байгаа метлинг бол завсрын бүтээгдэхүүн, би түрүүн хэлсэн. Түүхий нүүрс, коксжих нүүрс хоёрын завсрын бүтээгдэхүүн, угаагдсан нүүрс. Тийм учраас энэ нүүрс бол ердийн хүрэн нүүрсээс хоёр дахин илчлэг, сайн олон давуу талтай ийм нүүрс. Үнэтэй. дэлхийн зах зээл дээр  тонн орчим нь 20 орчим доллар байгаа байх. 

Яагаад үнэгүй авсан юм гээд янз бүрийн яриа гараад, хардаж сэрдэж явсан юм билээ. Бид нар Энержи Ресурс компанид одоо хүсэлт тавьсан, Засгийн газраас. Нийгмийн хариуцлагын үүднээс газрын хэвлийн баялаг ард түмний өмч байна гэсэн энэ шаардлагын дагуу бид та бүхэнд энэ танай нөөцөд байгаа метлинг иргэдийн, Улаанбаатар хотын агаарын бохирдлын үйл хэрэгт үнэгүй зарцуулж өгөөч гэдэг хүсэлт тавьсан. Тэрний дагуу, бид зүгээр дэлхийн зах зээлийн үнээр тооцоход 14 сая долларын үнэтэй метлинг бид нар авч хэрэглэсэн байсан, нөөцөлсөн байна билээ. Нийгмийн хариуцлагынхаа үүднээс энэ компани  хандсанд  би талархаж байгаа. Харин өчигдрөөс эхлээд янз бүрийн юмнаас болоод зогсоох хандлага гаргасан. Бид нар хэлж байгаа, та нар үүнийг битгий зогсоо, энэ бол Улаанбаатар хотын иргэдийн эрүүл мэндийн асуудал, энэ хог хаягдал биш ээ, энэ бол эрчим хүчний нүүрс, тэр мэргэжлийн хэллэг бол эрчим хүчний нүүрс. Ухаа худгийн цахилгаан станцын, дулааны цахилгаан станц энэ нүүрсээр байнга ажилладаг, энэ нүүрсийг хэрэглэдэг, 200 мянган тонныг жилд шатаадаг гэж хэлэх байна.  Зүгээр яагаад Хятад руу гараагүй юм бэ гэж  хүн асууж магадгүй, яагаад гэвэл тэртээ тэргүй өндөр чанарын коксжисон нүүрсний цуваа дийлдэхгүй байгаа учраас зэрэгцүүлээд үүнийг зөөх юм алга л даа. Хэрвээ төмөр зам байдаг бол үүнийг аль хэдийн зөөгөөд авсан. Бид өөрсдөө нүүрсэндээ, үнэхээр нүүрсэндээ бялхсан орон шүү дээ. Харин коксжсон нүүрстэй байж байж өнөөдрийг хүртэл яагаад  бид нар брикетин түлш хийгээгүй гэвэл одоо бид үүнийгээ бодох ёстой.  Өөрсдөд нь бэлэн байгаад байхад  яагаад энэ коксжсон нүүрс хийгээгүй юм бэ бид нар. Байсаар байтал. Гэтэл энэ брикетин түлшний үйлдвэрийг бид нар үндсэндээ 9 жил ноцолдсон, одоо анхных нь ашиглалтад оруулна гэж чадаагүй юм билээ. Үүнийг харин бид нар жил хагасын дотор зохион байгуулж, үйлдвэрийг нь ашиглалтад оруулаад, жилдээ 700 гаруй мянган тонныг үйлдвэрлэх хүчин  чадал бүхий үйлдвэр  өнөөдөр ажиллаж байна. Тийм учраас Улаанбаатар хотын нийт хэрэгцээ 600 мянган тонн, энэ үүнийг бүрэн хангана гэсэн ийм итгэлтэй бид нар ажиллаж байна. 

Ерөнхийдөө мэдээж, би түрүүн хэлсэн. Энд иргэдийн маань оролцоо дэмжлэг их чухал байна. Ямар ч гэлээ гэсэн энэ лабораториудын шинжилгээгээр өнөөдрийн агаарын бохирдлын дүнгээс харахад сайжирсан зүйл байна. Тийм учраас метлинг ашиглаад явах нь зөв гэдэгт бид эргэлзээ байхгүй байгаа.

Энэ түлшийг бид нар ингээд сайжруулаад шахмал түлш болгоод, брикетин түлш болгоод ингээд цаашдаа ашиглаад явж чадах юм бол Улаанбаатарын агаарын бохирдол доод тал нь 50 хувь буурна гэсэн судалгаа байгаа юм.

Г.Занданшатар: Зочид танилцуулъя. Улсын Их Хурлын  гишүүн Хаянгаагийн Болорчулууны урилгаар Дорнод аймгийн Гурилын үйлдвэрийн 60 жилийн ойг тохиолдуулан тус үйлдвэрийн ахмад ажилчдын төлөөлөл  Улсын Их Хурлын үйл ажиллагаа, Төрийн ордонтой танилцаж байна. 

Та бүхэнд ойн баярын мэнд хүргэж,  эрүүл энх сайн сайхныг хүсэн ерөөе.

Содномзундуйн Эрдэнэ асуулт асууна. 

С.Эрдэнэ: За баярлалаа. Өнөөдөр энэ шахмал түлштэй холбоотой асуудлыг мэргэжлийн байгууллага, хүмүүсээс тодруулга авах зорилгоор асуулга явуулж байгаа гэж ойлгож байгаа.

Үүн дээр мэдээлэл өгч байгаа Шадар сайд, холбогдох сайдуудын хэт улс төржсөн хариултад үнэхээр эмзэглэж байна. Бид өнөөдөр аливаа асуудлыг  улс төржих талаас, улс төрийн өнгөнөөс харахаас  өмнө  иргэдийнхээ амь нас, эрүүл мэндийн талаас ярих үүрэгтэй. Энэ үүргийнхээ дагуу л  асуудлыг ярьж байгаа.  

Өнөөдөр 169 гэж ярьж байна, урд шөнө 15 өрхийн 32 иргэн дахиад л хордсон байна шүү дээ. Одоо нийт тоо 201 болчихлоо. 201 иргэн хордчихоод байна, өдөр болгон 10, 20, 30-аараа хордож байна. Иргэд нас барж байна. Зургаагийн зургаан иргэн нас барсан, зарим иргэн одоо сэхээнд хүнд байдалтай байж байна. Дахиад хэдэн хүн нас барах юм. Энэ чинь агаарын бохирдолтой холбоотой асуудал биш, бид өнөөдөр иргэдийнхээ амь нас, эрүүл мэнд, аюулгүй байдлын талаар л ярьж байна. 

Үндсэн хуулиар олгогдсон  Монгол Улсын иргэдийн бүрэн эрх бий. Эрүүл аюулгүй орчинд амь насаа хамгаалуулж, тайван амгалан амьдрах эрхтэй  Монгол Улсын иргэн хэн ч бай гэсэн, энэ эрхийг, энэ нөхцөлийг хангах үүрэг нь өнөөдөр  Монголын төр, Монголын Засгийн газрын үүрэг. Энд нэг зүйлийг зориуд хэлмээр байна. 

Асуудлыг ярьж байгаа төрийн өндөр эрх мэдэлтэй албан тушаалтнууд нэг нь ч нас барсан иргэд,  энэ хэлмэгдсэн иргэдээс ерөөсөө уучлалт гуйхгүй байгаад би үнэхээр гайхаж байна. Бүгд л биеэ өмөөрөөд, бие бие рүүгээ чихээд л, одоо сүүлдээ  буруу галласан иргэдийн буруу болж хувираад л, зуухны буруу болж нэг хувираад л ийм хариуцлагагүй, ийм арчаагүй байдлаа боль л доо та нар. Үнэхээр алдаа гаргасан бол алдаагаа хүлээгээд нас барсан иргэдийн ар гэр, хордлогод өртсөн иргэдээсээ уучлал гуй л даа. Тэгээд нөхөн олговор байдаг бол түүнийг нь өг л дөө. Та нарын буруу шүү дээ. Ний нуугүй хэлэхэд.  Шалгаж тогтоогоод байх шаардлага байх ч үгүй, угаасаа. 

Шинэ аливаа юмыг нь хэрэглээнд оруулахын тулд туршдаг, шалгадаг , хянадаг олон улсын жишиг бий. Энэ шахмал түлшийг тараахдаа та нар түлшнийхээ уутыг хараарай, уут дээр чинь  ямар анхааруулга байгаа юм,  ямар  ч анхааруулга байхгүй шүү дээ. Нэг ч урьдчилсан сургалт, анхааруулга  хийгдээгүй, явагдаагүй, одоо бүр та нар ичихгүй 10 жилийн сургуулийн сурагчдыг багш нартай нь, захиралтай нь айл гэрүүдээр явуулж байна шүү дээ, хүүхдүүд юугаа заах юм айлд очоод. Ийм аргаа ядсан юм хийдгээ боль л доо. Ниргэсэн хойно нь хашгирав гэдэг шиг ийм юм хийдгээ та бүгдийг болиоч  гэж хэлмээр байна. 

Асуух асуулт зөндөө байна. Энэ  асуултыг минутаар  боогоод  юм асуулгахгүй, би одоо 6-7 асуулт надад байна. Санал бодлоо хэлсээр байгаад 3 минут чинь өнгөрч байна. Горимын санал хэлэх гэхээр Их Хурлын дарга хүлээж авахгүй юм. Энэ үнэхээр чухал асуудлыг яримаар байна шүү дээ. 

Г.Занданшатар: 84 дүгээр микрофон. Сүүлийн 10 жилийн статистик тоо байна уу,  ядаж сүүлийн 3-4 жилийнх ч юм уу, Ядамдорж дарга

Д.Ядамдорж: Хурандаа Ядамдорж илтгэж байна. Цагдаагийн Ерөнхий газрын дүн шинжилгээ, шуурхай удирдлагын алба гэж алба байдаг. Энэ албанаас сүүлийн 2016, 2017, 2018 оны тоо байна. Үүн дээр 2016 онд 9 тохиолдолд 14 хүн нас барсан. 2017 онд 8 тохиолдолд 15 хүн нас барсан. 2018 онд 10 тохиолдолд 12 хүн нас барсан байна. Ноднингийн мөн үеийнхийг энэ жилийнхтэй харьцуулах юм бол ноднин 10 тохиолдолд 12 хүн нас барсан, энэ жил 13 тохиолдолд 12 хүн нас бараад байна. Улсын хэмжээнд. Нийслэлд арай тусдаа тоо байгаа. 

Г.Занданшатар: Угаарын улмаас. 82 дугаар микрофон.

Л.Төмөрбаатар: Нийслэлийн хэмжээнд ер нь сүүлийн жилүүдэд угаарын хийн хордлогод орж эмчилгээ авсан хүний тоо жил ирэх тусам нэмэгдэж байгаа юм билээ. Надад 2016, 2017, 2018 оны статистикийг харахад бол жилд ойролцоогоор 300 гаруй хүн угаарын хийн хордлогод хордсон гэдэг өгүүлэмжтэй Эрүүл мэндийн байгууллагаас эмнэлгийн тусламж үйлчилгээ авсан байдаг. Үүнээс 2016 онд гэхэд дээр нь насанд хүрэгчдийн хувьд бол Батлан хамгаалах яамны харъяа хордлогын яаралтай тусламжийн Үндэсний төвд эмчлэгддэг. Хүүхдүүд бол  Эх хүүхдийн эрүүл мэндийн үндэсний төвд эмчлэгддэг байгаа. 2016 онд нийтдээ 63 иргэн угаарын хийн хордлогын улмаас биеийн байдал дунд, хүнд, хүндэвтэр гэсэн байдалтайгаар эмчлэгдсэн. 2017 онд 74, 2018 онд 73 иргэн эмчлэгдэж гарсан байгаа. Энэ оны  сая 2-ноос эхэлсэн нөхцөл байдлын хувьд нийтдээ 26 иргэн, үүнээс эх хүүхдийн эрүүл мэндийн төвд 6 хүүхэд эмчлэгдсэнээс одоогийн байдлаар 3 нь эмчлэгдэж гараад  3 нь хэвтэн эмчлэгдэж байгаа.

Хордлогын яаралтай тусламжийн Үндэсний төвийн хувьд 20 хүн хэвтэж эмчлүүлснээс 14 хүн  эмчлэгдэж гараад одоо 6 хүн эмчлэгдээд байж байгаа.  Энэ 3 жилийн хувьд Шүүхийн шинжилгээний үндэсний хүрээлэн, хордлогын яаралтай тусламжийн Үндэсний төв, Эх хүүхдийн  эрүүл мэндийн Үндэсний төвд бүртгэгдэж, угаарын хийн хордлогын улмаас нас барсан гэсэн онош баталгаажсан тоо 2016 онд 13, 2017 онд 10, 2018 онд 10 хүн ийм оноштойгоор нас барсан гэж бүртгэгдсэн байгаа. 

Г.Занданшатар: Дэндэвийн Тэрбишдагва гишүүн асуулт асууна. 

Д.Тэрбишдагва: Энэ үнэхээр харамсалтай юм болж байгаа л даа. 6 хүний амь нас гэдэг дээр. Бусад улс оронд 1-2 хүн нас барахад л бараг засаг төр нь тэр чигээрээ уучлалт гуйгаад, тодорхой салбарын сайдууд нь огцроод л явдаг л даа. Одоо бол ер нь ард иргэдийн хариуцлагагүй, анхааралгүй байдал, яндан зуух гээд нэлээн юмнууд яригдаад эхэллээ. Би үүн дээрээс юу асуух байна гэхээр нийслэлийн  агаарын бохирдолтой тэмцэх газар энэ зуухны стандартад хяналт тавьж байсан юм уу, тавиагүй юм уу.  Үүнийг тодорхой хэлмээр байна. 

Одоо бол ярих биш, өмнө нь ярьсан юм байгаа юм уу, байхгүй юм уу? Яг одоо хичнээн зуух хэдэн хувь нь засаж сайжруулах хэрэгтэй байгаа юм. Хичнээн яндан засаж сайжруулах хэрэгтэй байгаа юм, одоо өвлийн цагт яндангаа ухаад сууж байдаг, пийшингээ ухаад сууж байдаг тийм боломжууд байгаа юм уу. Тэр боломжуудыг нь бид яримаар байна. Тэгээд цаашдаа арга хэмжээг сайжруулсан түлш сайн гээд бүгдээрээ ярьцгаагаад байх шиг байна, тийм учраас бусад боломжуудаа яримаар байна шүү дээ. 

Одоо дараагийн нэг асуудал бол  ерөөсөө сүүлийн үед сонсогдохгүй байгаа юм бол агаараас, түлшний чанар сайн гээд л баахан ярьчихлаа, гэтэл яг өнөөдөр гарч байгаа тэр дөлнөөс нь гарч байгаа утаанаас нь, яг тэр түлээд гарч байгаа яндангаас нь гарч байгаа утаанаас нь дээж аваад шинжилгээ хийгээд танилцуулж байгаад гарахгүй,  зуух муу, яндан муу  ард иргэд маань мэдлэггүй гэж яриад байх юм, тэгэхээр үүнийг чинь урьдчилсан байдлаар маш их сайн ажил  хийх ёстой шүү дээ, тэгэхээр энэ чиглэлээр хийж байгаа ажлууд байвал  нэлээн тодорхой хэлмээр байна. Бид цаашдаа яах вэ гэдгээ ярих гээд байна шүү дээ. Би бол энэ утааны асуудлаар олон жил ярьж байгаа.  Манай  Сонгинохайрхан дүүргийн Баянхошуу хамгийн их утаа гаргадаг, энэ хэсгээс утааны ямар ч утааны хэмжээ багасч байгаа нь мэдэгдэж харагдаж байгаа нь сайн боловч ингэж хүний амь нас үрэгдээд байгаад нь харамсаж байна. Бид нарын хувьд утааны асуудлыг сая Бат-Эрдэнэ гишүүн ч харууллаа, бид нар олон жил энэ ажлын хэсэгт орж ажилласан, би туйлын харамсаж байгаа юм бол миний нөхөр Шадар сайд Энхтүвшин тархиныхаа утааг арилга гэж хэнийг хэлээд байна. Намайг уу. Би яасан гэж тархиныхаа утааг арилгах ёстой юм. Тийм учраас  үүнийг олон жил ярьж байгаа юм. Оюунчимэгээ бид нар үүний  төлөө тэмцэж байгаа, чи  тийм учраас тархины утаа арилгана гэж энэ дээр арилгах гэж яриад байгаа хүмүүсийг хэлээд байгаа юм уу, харин өөрт чинь тархины утаа байгаад байгаа юм биш биз дээ, би үүн дээр туйлын нөхөртөө  харамсаж байна. Тийм учраас . .../минут дуусав/ 

Г.Занданшатар: Ямар асуулт асуув, хэн хариулах вэ, за 80 дугаар микрофон. Одоо үг хөөцөлдөөд яах вэ, шинжлэх ухааны үндэслэл нотолгоотой юмыг. 80 дугаар микрофон.

: Тэрбишдагва гишүүний асуултад хариулъя. Нийслэлийн агаарын чанарыг сайжруулах бүс буюу сайжруулсан шахмал түлш хэрэглэх хүсэлт одоогийн байдлаар 196 мянган айл өрхийн зуух байна. Үүнээс 45 хувь нь стандартын шаардлага хангасан, 45 хувь нь ердийн, 55 хувь нь стандартын шаардлага хангасан зуух, эдгээр зуух нь 2011-2015 оны хооронд Мянганы сорилтын сан, Дэлхийн  банк, Цэвэр агаар төслөөр иргэдэд хөнгөлөлтэй үнээр олгосон зуухнууд байна.

Сайжруулсан шахмал түлш үйлдвэрлэж эхэлсэн цагаас эхлээд бид түлшийг болохоор зөв хөгжлийн төв, нийслэлийн агаарын бохирдолтой тэмцэх газрын утааны шинжилгээний  лабораторид тогтмол хийж ирсэн. Энэ хугацаанд нийтдээ сар болгон долоо хоногт 1-2 удаа тогтмол шинжилгээ хийсэн. Энэ үзүүлэлтээр  зуухны утаанаас гаргах, өөрөөр хэлбэл үзэгдэх орчныг хязгаарлах, нийт тоосонцор нь Монгол улсын стандартаар 130 мг/ нэгж м3 -д байдаг дунджаар 111, хүхрийн давхар исэл 1200 мг /м3 эзлэхүүнд байх шаардлагатайгаас 1100 угаарын хий стандартаар  9800 мг/ нэгж м3- д байхаас 6140 байсан.  Үүгээр бол  стандартын шаардлага хангаж байгаа. Нэмээд хэлэхэд ахуйн зуух хэрэглээний зууханд хэмжсэн дүн, сайжруулсан шахмал түлш үйлдвэрлэх явцад томоохон эх үүсвэрийг усан халаалтын зуух, уурын зуухууд дээр мөн адилхан туршиж үзсэн. Туршиж үзэхэд энэ дөл намтай учраас ялангуяа томоохон эх үүсвэр буюу, Монгол  Улсын стандарт бол үндсэндээ утаанаас 4 үзүүлэлтээр хэмжилт хийдэг, нийт тоосонцор,  нүүрстөрөгчийн дутуу исэл, азотын исэл, хүхрийн давхар исэл эдгээр нь бүгд Монгол Улсын норм стандартыг хангаж байгаа.

Г.Занданшатар: Зуух тус бүрээс өөр өөр юм уу,ижил юм уу? Зуухнаас биш түлшний стандартыг хэлээд байна л даа.  За 80 дугаар микрофон тодруулаад хэл. 

Х.Галенбек: Ахуйн бүх төрлийн зуух дээр хэмжиж байгаа, уламжлалт зуух дээр, сайжруулсан зуух дээр хэмжиж байгаа, уламжлалт буюу ердийн зуухыг 2017 оны 4 сарын 1-нээс авахуулаад нийслэл Улаанбаатар хотод  хэрэглэх, худалдаалахыг хориглосон Засаг даргын захирамж гарсан. Уламжлалт зуух дээр бол сайжруулсан зуухаас гол ялгаа нь тоосонцор уламжлалт зуух дээр сайжруулсан зуухнаас  хоёр дахин илүү ялгардаг, бусдаар бол ялгаа нь их байхгүй. 

Г.Занданшатар: Дуламсүрэнгийн Оюунхорол гишүүн асуулт асууна.

Д.Оюунхорол: Шахмал түлшний асуудлаар Улсын Их Хурлын чуулган дээр өнөөдөр  хэлэлцэх шаардлагатай байна гэж үзэж, гишүүдээс санал гаргасан.  За ингээд агаар орчны бохирдлын хамгийн өндөр байгаа орчин бол манай гэр хорооллын айл өрхүүдээс гарч байгаа утаа байдаг. Энэ бол өнөөдөр агаар бохирдлын хэмжээний 80 хувийг зөвхөн гэр хорооллын ард иргэдийн  амьдарч байгаа түлшнээс гарч байгаа. Түүхий нүүрснээс гарч байгаа гэж үздэг. 10 хувь нь автомашины  утаа, үлдсэн нь бусад төрлийн утаа хий гарч байна. Өнөөдөр агаар орчны бохирдлыг бууруулах чиглэлээр олон хэмжүүрүүдийг манайх  өдөр бүр  Улаанбаатар хотын агаар орчны бохирдлыг бууруулах Үндэсний хороо бас хэмжилтүүд хийж шалгаж дүгнэдэг болсон гэж ойлгож байгаа. 

Юуны өмнө 10 дугаар сарын 4-10-ны өдрүүдэд болсон 88 айл өрхийн 174 иргэн угаарт  өртсөн ийм  89 иргэн бас хүлээн авах тасгаар эмчлүүлсэн, 66 иргэн зөвлөгөө авсан энэ тоонууд бол нэмэгдэж байгаа юм шиг байна. Ийм харамсалтай үйл явдлуудаас болж байна. Тийм учраас 6 хүний амь нас эрсэдсэн байгаа энэ үед бас ар гэрээс нь хүлцэл өчиж байна, эмгэнэл илэрхийлье.  Монгол Улсын Засгийн газар энэ 6 иргэнд ямар ч нөхөн төлбөр олгох асуудлыг шийдвэрлэх байх гэж бодож байна.  Энэ асуудлаар бас бид нар санал тавьж араас нь хөөцөлдөе гэсэн бодолтой байна. энэ 6 айлын асуудал дээр бол. 

Энэ яриаг сонсоод суугаад байсан чинь ер нь энэ агаарын бохирдлын хэмжээ бол тодорхой хэмжээгээр буурч байгаа гэдэгтэй бол олон хүн санал нэг байгаа гэж бодож байна. Бид нар агаар орчны бохирдлыг бууруулах асуудлаа шийдвэртэй арга хэмжээгээ аваад, цаашаа хэрэгжүүлээд явах байх гэж би ойлгож байгаа. Өнөөдөр яах вэ, шахмал  түлшний сайжруулсан түлшний асуудлаар сайн  муу янз бүрийн яриа хөөрөө мэдээллүүд маш их байгаа,  энэ асуудлыг улс төрийн зорилготой хутгаж холихгүйгээр ажлаа цэгцтэй цааш нь аваад явах нь бол хамгийн чухал асуудал гэж бодож байна. 

Өнөөдөр үнэн зөв дүгнэлтийг гаргаж, ажил дээр гарсан алдаа оноогоо дүгнэж цэгнэх, судалгаа шинжилгээний ажлуудыг, лабораторын хариунуудыг гаргаж, энэ асуудал дээрээ алдаагаа засаж залруулаад цаашаа явах ёстой гэж бодож байна.

Би бол жишээлбэл Баянзүрх дүүргээс сонгогдсон, гэр хорооллоос гэр хорооллын 21, 27, 2 гэсэн  гурван том хороо байдаг. Энд бол ойролцоогоор бас 60 орчим мянган хүн амьдарч байна. Энэ иргэдээс  энэ удаагийн гарсан зөрчлүүд дээр манай хорооноос ийм гомдол санал  .../минут дуусав/ 

Г.Занданшатар:  За Энхтүвшин сайд асуултад хариулна. Та нар баталсан юм билээ. 

Ө.Энхтүвшин: За бидэнд энэ ажил хариуцаж байгаа улсуудад алдаа дутагдал байна, байна. Ерөөсөө алдаа байхгүй гэж тэгж ярих юм байхгүй, Би тэгж хэлээгүй шүү. Өөрсдийнхөө арьсыг хамгаалаад, бүх юм пийшин рүү, яндан руу гэж хэлж байгаа юм байхгүй. Алдаа байгаа учраас  6 хүний амь нас, олон хүн хордлого авч байгаа. Түрүүн тэнд хэлж байна билээ, наад анхааруулгаа эрт өгөхгүй яасан юм бэ гэж хэлээд байгаа, түүн дээр үнэхээр алдаа гарч, ядахдаа нүүрснийхээ уутан дээр ч байдаг юм уу, ингэж ингэж  ийм ийм юмнаас сэрэмжлээрэй, ийм зүйлийг анхаараарай, ингэж түлээрэй гэдэг юмнуудыг эртхэн хийгээд өгөх ёстой байж, тэр пийшин дээр таарах юм, ханан пийшинд таарах уу энэ чинь, ердийн зууханд таарах уу, төслийн зууханд таарах уу гээд эрт, үүнийг эрт өгдөггүй цаг алдсан зүйл энд байна. Одоо энэ ханан пийшин дээр үнэхээр явдал байна гэдгийг хэлээд байгаа, би ч гэсэн өөрийнхөө Чингэлтэй дүүргийн 12, 13, 14, 15 дугаар хороон дээр очиж айлуудтай уулзсан. Ханан пийшин дээр явдал байна гээд байна билээ. Харин төслийн зуух дээр асуудал алга гэж хэлж байна.

Тийм учраас ийм зүйлүүд дээр анхаарах ёстой. Одоо энэ Тэрбишдагва гишүүний хэлээд байгаа юм бол яг утаанаас нь дээж авсан юм алга л даа. Гэхдээ наад техникийн үзүүлэлтийг бол 3 лабораториос гаргалаа, тэр 4-5 үзүүлэлтээр гаргалаа, тэр нь яг хэмжээгээрээ таарч байна. Гурвуулаа таарч байна, гурван лабораторийнх тус тусдаа бүр таарч байна. Харин энэ түлшний химийн  найрлага, бүтэц ямар байна вэ гэдгийг хими, Шинжлэх ухааны академийн Химийн хүрээлэн рүү явуулчихаад одоо тэнд хариу хүлээгээд байж байна.

Тэр барьцалдуулагч бодис дээр асуудал байна, үүнийг үзсэн үү гэж байгаа, энэ түлш  мэргэжилтнүүдийн хэлж байгаагаар бол 95 хувь нь нүүрс байна гэж байгаа, 5 хувь нь барьцалдуулагч байна гэж хэлж байна. Энд барьцалдуулагчийг бүгдийг ингээд шинжилжээ, энэ лабораториудад шинжилж манай мэргэжлийн хяналтын газар өнөөдөр надад 21-ийнх нь дүнг явуулсан. Түүн дээр бол тэр барьцалдуулагч нь цардуул байна, энэ  бол органик бодис, мөн  бентонит билүү, одоо тийм шавар байдаг юм уу даа, бас  тийм бодис байна, энэ хоёр бол аль аль нь хүний амь насанд хоргүй зүйл гээд лабораторийн дүн гарчээ. Одоо бусад тэр ОХУ, Хятад, Солонгос, Япон руу явуулсан тэр шинжилгээний дүнг харья л даа. Манай шинжилгээний хийсэн лабораторид итгэхгүй байгаа биш, тэр лабораториудын дүнг авахад илүүдэхгүй, баталгаажуулалт хийе гэж бодож байгаа юм. 

Тэрбишдагва гишүүн тэр тархины тураалтай гэж хэнийг хэлээд байна гэж, тураалтай биш тархиндаа утаатай угаартай гэж хэнийг хэлээд байгаа юм гэж байна, би ерөөсөө таныг хэлээгүй шүү дээ.

Тэгээд л юун  одоо  гуя гэдэг шиг л юм болоод байх юм. Би ийм улсуудыг хэлээд байна шүү дээ,  200 тэрбум төгрөг сүүлийн жилүүдэд утааг арилга гээд өгөхөд түүнийг чинь үрэн таран хийсэн, заримыг нь идээд уусан, ийм хүмүүс байна шүү дээ. Үүнийг чинь би хэлээд байна шүү дээ. Хаа байна тэр 200 тэрбум төгрөгийн үр ашиг хаана байгаа юм. 

Идээд уугаад зарим нь шоронд явсан байгаа шүү дээ. Би жишээлбэл үүнийг хэлээд байгаа байна. Тэгээд ерөөсөө Засгийн газрын ажлыг зориуд саатуулах гээд, замын нь дунд нь зогсоох гээд ингээд ухуулаад, сурталчлаад дарамт үзүүлээд, шахаад ингээд байгаа улсуудыг би бас хэлээд байна. Шинжилгээний дүн гарчихаад байхад лабораторийн шинжилгээний дүн яг гарчихаад байхад түүнийг нь худлаа гэж гүтгэлэг цуурхал дэгдээгээд явж байгаа улсууд байна. Наадахдаа битгий итгэ, буцаад түүхий нүүрсээ түл, ингээд уриалаад явж байгаа улсууд байна. Би ийм улсуудыг л хэлээд байгаа юм шүү дээ. Харин ч би зөөлөн хэлээд байна л даа.

Г.Занданшатар: Цэдэнбалын Цогзолмаа гишүүн асуулт асууна. 

Ц.Цогзолмаа: За өнөөдөр иргэдийн дунд хүлээлт үүссэн энэ хэлэлцүүлгийг иргэд маань анхааралтай харж байгаа байх. Ямархуу шийдлүүд гарах нь вэ гээд, ингээд гишүүд маань Засгийн газар маань, хот маань энэ асуудал дээр яаж анхаарч байгаа юм, ямар дүгнэлт хийж байгаа юм, юу шийдэх нь вэ гэж харж байгаа байх. 

Тийм учраас ерөнхийдөө  асуулт, хариулт байдлаас харахад хэд хэдэн зүйл дээр бид нар, ер нь аливаа зүйлээс бид нар угаасаа амьдрал бол сорилт байдаг, сургамж байдаг, энэ сорилтод бид нар хэр зэрэг даваад сургамж авч байгаа дээрээ л асуудлаа шийдээд явах ёстой л доо. Түүнээс биш хэн нэгэн буруутныг хайгаад л, хэн нь буруутай гээд хэлчихэв гэдэг үнэндээ бол жижиг асуудал. Иргэдийн маань амь нас үнэхээр эрсэдсэн байгаа учраас цаашаа яах вэ гэдэг дээр л  бид нарын хувьд чухал асуудал. Тийм учраас бүх шатандаа хариуцлагаа өндөржүүлээд явахыг өнөөдрийн энэ амьдралын энэ гарч ирж байгаа шинэ шийдлийн маань сорилт бид нарын өмнө тулгарч байна гэж үзэж байна. 

Гурван зүйлийг тодруулмаар байна.

Нэгдүгээрт нь, үйлдвэрлэлийн асуудлыг шийдсэн, үнэхээр тодорхой хөрөнгө гаргаад бие даасан үйлдвэртэй болоод, энэ үйлдвэрлэл маань цаашаа технологио сайжруулаад үйл ажилагаагаа үргэлжлүүлээд явах ийм төлөвлөлт маань ямар байна вэ? Үргэлжлүүлээд цааш яг жигдрээд энэ ажлаа аваад явах, энэ гарч байгаа алдаануудаа засаад явах ийм итгэл үнэмшил, ийм тайлан дүгнэлт байна уу? гэдгийг тодруулмаар байна.

Хоёрдугаарт нь, Таван толгойн үнэхээр түлшний маань нөөц өнөөдөр  эхэлж байгаа  үед ийм асуудал үүсэж байна, үүнийгээ  хэр зэрэг нөөцтэй байгаа юм бэ? энэ өвөл, дараа жил гэдэг юм байгаа, тийм учраас 2020 оны төсөвт энэ асуудлаа үнэхээр утаа буурч байгаа юм бол энэ асуудал маань үргэлжлээд цаашдаа явах ёстой шүү дээ. Тэр утгаараа 2020 оны төсөв дээр  хэр зэрэг хөрөнгө ямар байдлаар тусгагдаад явсан юм бэ?

Гурав дахь асуудал, энэ гарц байгаа, авч байгаа сургамжуудаасаа ямар ямар шийдлүүдийг өнөөдөр гаргаж байгаа юм бэ гэдэг дээр бид нар өнөөдөр иргэддээ мэдээлэл өгмөөр байна. Цаашаа явна, эсвэл ямар шийдэл гаргаж байгаа юм бэ? юу гэж тодруулах гээд байна вэ гэхээр нэг нэгдсэн удирдлага, зохион байгуулалт гэдэг юм бол үнэхээрийн бас ажиглагдахгүй байгаад байна. Хэн хариултаа яг өгөх юм, түлш дээрээ хэн өгөх юм, эсвэл гаргаж байгаа хөрөнгө мөнгө дээр хэн асуудлаа хариуцах юм, эсвэл технологийн шийдлээ хэн хариуцах юм, тийм учраас ийм байдлаар нэгдсэн удирдлага, зөв зохион байгуулалттай байж байж ажил маань үр дүнд хүрэх ёстой юм. 

Тийм учраас иргэд хариуцлага ярих гэхээр хэн хэн лүүгээ түлхэж байгаа юм шиг ийм л байдал үнэхээрийн иргэдийн дургүйцлийг хүргээд байгаа байхгүй юу. Тийм учраас цаашдаа энэ асуудлыг зангидаад явах нэгдсэн удирдлага, бүтэц зохион байгуулалт, хэн юугаа хариуцах юм бэ гэдэг шийдэл байна уу гэдэг зүйлийг тодруулъя.

Г.Занданшатар: Даваасүрэн сайд асуултад  хариулна.

Ц.Даваасүрэн: За Цогзолмаа гишүүний зарим асуултад хариулъя, заримыг манайхан хариулаарай, тэр утаа шинжилсэн гэдгийг хариулаарай яагаад дуугүй суугаад байна.

 Нөөцийн хувьд бол бид нар яах вэ нийтдээ 100 мянган тонныг эхлээд нөөцөлсөн байсан. Үүнийг  цэгүүд дээрээ тараагаад  50 засварын цэгүүд дээрээ байршуулсан байгаа. 400-аад цэгийн борлуулалт явагдана. Үйлдвэрийн хүчин чадал маань ингээд жигд үйлдвэрлэгдээд ирэхээр тасралтгүй сарын хэрэгцээг хангаад явна гээд төлөвлөсөн байгаа. Та бүгдийн  тараасан юм дээр долоон зуун хэдэн  мянган тонныг яаж яаж үйлдвэрлэж, аль  шугамуудаар тараахаар байгааг үүн дээр харуулсан байгаа. Үүн дээр ямар нэг тасалдал гарахгүй гэж бид ингэж үзэж байгаа.

2020 оны төсөв дээр  яг  энэ үйлдвэртээ зориулаад, үйлдвэрт гэдэг юм уу энэ үйлдвэрийн урсгал зардалд гэдэг дээр суусан юм байхгүй, үйлдвэр маань одоо ингээд 150-аар борлуулж байгаа учраас өөрсдийнхөө өртөгөө нөхөөд явах ёстой, бизнесийн зарчмаар ажиллана гэж үзэж байгаа.  Анхны хөрөнгө оруулалт татаасуудыг  бид нар улсаас өгсөн байгаа. Тийм боломж байгаа гэж үзэж байгаа. Тийм учраас цаашид явна гэж. Сургамж авч юу хийх вэ гэдэг маш чухал асуулт асууж байна.

Ер нь одоо ингээд харж байхад би зүгээр буруугаар битгий ойлгоорой. Хэрвээ бид нар өмнө нүүрсний хийнд хүн хорддог байж, тийм үү гэхэд хайхардаггүй байсан байна шүү дээ, хэрвээ бид аль эртнээс үүнийг хайхраад, ард иргэддээ  тэр нөгөө дохиолол юмыг нь авч өгөөд тавиад ингээд явж байсан бол өнөөдөр ийм юм гарахгүй шүү дээ. Гэтэл  бид нар тухайн үедээ юу гэж байсан, одоо  ч тийм ойлголт байна. Багануурын нүүрсэнд хордож болох юм байна  л даа. Зарим нэг улсуудын яриад байгаагаар бол. Алинаар нь ч хордож угаартаж болохгүй. Багануурын нүүрс рүү эргэж орж болохгүй. Бас л угаартуулдаг, бас л хордуулдаг тийм статистик судалгаа байна шүү дээ. Бүр илүү хортой. Ялангуяа агаарт цацагдаж байгаа хор нь хорт хавдар үүсгэдэг. Тийм учраас бид нар одоогийн гарч байгаа алдаа дутагдлууд аль аль тал дээр нь анхаарах ёстой. Жишээлбэл техник хэрэгслээр хангах асуудал дээр бид нар тодорхой арга хэмжээнүүдийг авна. Цаашдаа ийм алдаа дутагдал, хүний алтан амь эрсэдсэн ийм зүйл гарахгүй байх ёстой. Энэ бүгдийг бид аль эрт авах ёстой байсан юм. Аль хэдийн 10 жилийн өмнөөс авах ёстой байсан юм, тэгээгүй. Нүүрсэнд угаартаж байна гээд л орхидог байсан. Харин  энэ  асуудал  төр засгийн анхааралд ирж бид нарт тодорхой арга хэмжээ авч байгаа нь маш сайн. Цаашдаа бид нар үүн дээр анхаарах ёстой.

Мөн иргэдийн маань зүгээс ч гэлээ гэсэн бас энэ нийгмийн аюулд тулгарсан утааныхаа эсрэг хамт тэмцэхэд дэмжлэг үзүүлж, оролцоогоо бас сайн хангаж ажиллаасай гэж би хүсэж байгаа юм. Тэгэхгүй бол  үүнийг чинь Багануурын нүүрс рүү түлхэх гээд байгаа нэг хэсэг байна. Бид зөв хэрэглэе, бид зөв үйлдвэрлэе, тэгж хамтын  анхааралтай ингэж хандахгүй бол бид хангамжийг нь хангалттай хийе, ингэж явахгүй бол нэг янз бүрийн далим гаргах, үүнийг зогсоох ийм хандлага байна. Ний нуугүй хэлэхэд байна. Тийм учраас энэ дөрвөн уулын дунд утаагүйхэн шиг  амьдрах тал дээр бол анхаарах ёстой. Алдаа гаргасан зүйлүүд дээрээ бид сургамж аваад засаад явах ёстой, энэ ажлаа тасралтгүй үргэлжлүүлэх дээр анхаарах ёстой. Тэр техникийнх дээр .../минут дуусав/ 

Г.Занданшатар: Тодруулга байхгүй. Батбаясгалан дарга. 

Ж.Батбаясгалан: Засгийн газраас Монгол Улсын 2020 оны төсөв бол өргөн баригдсан. Энэ дээр орон нутаг төсвөө бас Сангийн яаманд хянуулсан байгаа. Тавантолгой түлш компанийн үйлдвэрлэж байгаа Сайн түлшний өртгийг, үндсэндээ борлуулах өртгийг 150 мянган төгрөгөөр тогтоосон байгаа учраас энэнтэй холбогдуулаад тээвэр, борлуулалтын зардлыг бол тусгах ийм чиглэл явж байгаа. Тэгээд Нийслэлийн төсөв дээр бол Сангийн яам өөрсдийнхөө хөрөнгөөр 44 тэрбум төгрөгийг үндсэндээ одоо татаас хэлбэрээр тээвэр, борлуулалтад нь 44 тэрбум төгрөгийг Нийслэлийн төсвөөс одоо гаргахаар 2020 он. Тээвэр, борлуулалт дээр. Дээр нь ахиад бас тээвэр байгаа. Эрдэнэс Тавантолгой компани бол манай Тавантолгой түлш компанийн Өмнөговиос Төв аймгийн дундын бүс хүртэлх энэ тээврийн асуудлыг бол шийдвэрлэж байгаа. Ирэх жил бас хэрвээ борлуулалтын орлого нь яг энэ үйлдвэрлэлтэй холбоотой асуудал үүсвэл яг улсын төсөвт өргөн баригдаагүй байгаа учраас толгой компанидаа энэ асуудлаа тавьж шийдвэрлүүлэх ийм чиглэлээр ажиллаж байгаа. 

Г.Занданшатар: Цэдэнгийн Гарамжав гишүүн асуулт асууна. 

Ц.Гарамжав: Энэ агаарын бохирдлын асуудал болон утаа манай улсын хэмжээнд, ялангуяа Улаанбаатар хотод маань гамшгийн хэмжээнд хүрсэн. Утааны асуудлыг бид нар олон жил ярьж, янз янзын сан байгуулж, сан маань маш үр дүнгүй зарцуулагдаж, үнэхээр тэмцье гэсэн бодол, бодлого гаргаж байвч энийгээ хэрэгжүүлж чадахгүй олон жил болсон. Утаанаас болж Улаанбаатар хотод маань эрүүл уушгитай иргэн байхгүй, хүүхдийн эндэгдэл бол сүүлийн хэдэн жилд нэлээн өссөн. Харшилгүй, хатгалгаагүй хүн өвлийн цагт.../үг тасрав/ 

Г.Занданшатар: Цогзолмаа гишүүн ээ, 30 минутын дараа чуулган хуралдана шүү. 

Ц.Гарамжав: ...ховор болсон. Ийм утааны хорт нөхцөл их байсан л даа. Энэнтэй тэмцье л гэж уг нь ийм зоригтой бодлого гаргасан. Харамсалтай нь, үнэхээр харамсалтай нь одоо сүүлийн үед манай Сонгинохайрхан дүүрэг дээр, Баянхошуугаар гарсан ард иргэдийн эндэгдэл бол үнэхээр сэтгэл өвдүүлж байгаа. Ер нь аливаа үйлдвэрлэл, шинэ технологийг нэвтрүүлэхэд маш туйлын судалгаа туршилт, хугацаа хэрэгтэй байдаг юм. Энэний утаа, шахмал түлшийг бол манай улс шинээр үүсгэж байгаа  шинэ бүтээгдэхүүн. Өөрөөр хэлбэл. Энэ бүтээгдэхүүний шинж чанарыг манай Шинжлэх ухааны хүрээлэн, эрдэмтэд мөн Мэргэжлийн хяналтын газар, лабораториуд бол шинжилсэн, судалсан. Түлшний хувьд бол бүтэц найрлага нь стандарт, норм чанараа хангаж байсан гэж ярьж байна. Тэгвэл нөгөө талдаа энэ түлшээ хэрэглэх техник, технологио маш зөв судалгаатай хэрэглэх ёстой байна. Түлшээ хэрэглэх техник, технологи гэдэг маань л одоо энэ зуух, янз бүрийн төрлийн зуухнууд манай ард иргэд хэрэглэж байгаа. Тэгэхээр энэний судалгааг бас сайн хийх, цаашдаа өнөөдрөөс эхлээд хийгээд эхэлж байгаа гэж бодож байна. Ер нь энэ хэд хоногт яаралтай хийж байгаа байх. Хамгийн түрүүнд одоо ард иргэдийнхээ хэрэглэж байгаа зуух, пийшин, ханан пийшингийн асуудлууд дээр нэг номерт анхаарал хандуулах ёстой болов уу гэж бодож байна. Нэгэнт түлшнийх нь одоо шинж чанар, хими, физикийн найрлага нь сайн байгаа юм бол, стандарт нормоо хангаж байгаа юм бол энэ зууханд асуудал байна гэдэг нь тодорхой байгаа. Тэгэхээр энэ зуухны асуудлуудыг яаралтай хамгийн түрүүнд тэр эмзэг бүлэгт ямар зуухнууд хэрэглэгдээд байна. Ямар асуудлаас энэ технологи зөрчигдөөд байна. Байгаль орчны яамнаас нэг алгын чинээхэн цаас тарааж өгчихөөд, тэрийгээ одоо бид нар заавар өгсөн гээд сууж байх юм биш. Өөрөөр хэлбэл яваад, ажиллаад, бүр яамаараа ч болсон ажиллаад энэ арга, аргачлалыг эзэмшүүлж байх ёстой. Одоо бүтэн 24 цагийн турш энэ түлш түлэх аргачлалд пийшинд технологийн асуудлыг заавар, зааварчилгааг бүрэн өгч байх ёстой юм. Энэ манай бол шинэ технологи гэж би бодож байгаа. Шинэ технологийг нэвтрүүлэхэд ийм одоо харамсалтай эрсдэл гарч байгаад маш их харамсаж байна. 

Дараагийн нэг чухал асуудал бол энэ түлшний физик, химийн шинж чанарыг үйлдвэрлэлийнх нь явцад хянаж байх ёстой л доо. Ямар одоо энийг чинь боловсруулаад гаргаж байгаа үе шат болгон дээр химийн бүтэц найрлагын хянадаг тийм лаборатори байх ёстой. Өөрийн лаборатори байх ёстой. Түүнээс биш тэрийг аваад... /минут дуусав/

Г.Занданшатар: Зочид танилцуулъя эхлээд.

 Улсын Их Хурлын гишүүн Сандагийн Бямбацогт, Бөхчулууны Пүрэвдорж нарын урилгаар Ховд аймгийн бүсийн оношилгоо, эмчилгээний төвийн Сувилахуйн удирдлагын баг болон 11 сумын эмнэлгийн сувилагч нарын төлөөлөл Улсын Их Хурлын үйл ажиллагаа, Төрийн ордонтой танилцаж байна. 

Та бүхэндээ эрүүл энхийн манаанд зогсох ариун үйлсэд чинь ажлын амжилтыг хүсэн ерөөе. 

Одоо 30 минутын дараа чуулган үргэлжилнэ. Өнөөдөр Даргын дэргэдэх зөвлөлөөр өнөөдөр хэлэлцэх найман асуудлын долоог дараагийн долоо хоногт хойшлуулж, нэг асуудлыг хойшлуулшгүй өнөөдөр хэлэлцэх шаардлагатай гэж үзсэн. Тийм учраас гишүүд 30 минутын дараа чуулганы танхимд цуглана. Чуулган тэр асуудлыг хэлэлцэж дуустал сунгаж хуралдах болохыг мэдэгдье. 

Асуултад. Болохгүй, ийм л дэгтэй. Бүгдэд тэгсэн учраас. Даваасүрэн сайд асуултад хариулна. 

Ц.Даваасүрэн: Гарамжав гишүүний хамааралтай асуусан асуултад хариулъя. Тэгэхээр зуухны ингээд одоо стандартын асуудал дээр бол асуудал байна. Түрүүн бас гишүүд сургамж юун дээр тавьж байна гэж. Үгүй ингээд одоо утаа гаргадаггүй гээд янз бүрийн юм үйлдвэрлэчихсэн юмнууд байгаад байх шиг байна. Энийг нэг нэгдсэн стандарт энийгээ мөрдөөд, хатуу хянаад, шалгаад ингээд байж байгаа юм бол байхгүй байсан нь нөлөөлсөн байж болзошгүй. Тэгэхээр янз бүрийн зуух үйлдвэрлэгддэг юм байна. Бүр утаа гардаггүй зуух гэж байж болохгүй шүү дээ. Тэгэхээр одоо энэ бүгд дээр тийм нарийн стандартын асуудлаа бид цаашдаа анхаарах ёстой юм байна гэдгийг бол холбогдох байгууллагууд нь анхаарах ёстой байх. Онцгой үеэр хаана хамаардаг юм, эндээс юу Мэргэжлийн хяналтын газар байна уу. Энэ бүгд нь бас энийгээ одоо анхаарах байх гэж бодож байна. Ер нь бол бид нар ялангуяа тэр ханан пийшин гэж яриад байгаа энэ зүйл дээр л ер нь нэг анхаарахгүй бол болохгүй юм байна. Энэ дээр ямар нэгэн стандарт байхгүй юм байна шүү дээ. Дур дураараа өрлөг хийдэг, дур дураараа энийг одоо хийдэг. Ямар нэгэн стандарт гэдэг зүйл байдаггүй. Энэ одоо бас биднийг эрсдэлд хүргэхэд нэг ийм учир шалтгаан болсон байж болзошгүй. Тийм учраас одоо энэ зүйлүүд дээр бол анхаарч ажиллах ийм шаардлага байна гэж үзэж байна. 

Г.Занданшатар: Энхтүвшин сайд асуултад хариулна. Химийн лабораторид шинжлэх... /үг тасрав/

Ө.Энхтүвшин: Тийм, тэр нь химийн тэр хүрээлэнд явуулсан шинжилгээний хариуг бид нар хүлээж байна л даа. Тэр одоо найрлага, бүтцийг... /үг тасрав/

Г.Занданшатар: Өмнө нь 2 удаа шинжлүүлсэн түрүүн хэлсэн. 

Ө.Энхтүвшин: Энэ зуух, пийшинд бол байна. Галлагаан дээрээ байна. Тэгэхээр би уг нь энэ хүмүүст үүрэг өгсөн байгаа юм л даа. Сая энэ хордсон, тэгээд нас барсан тэр айл өрх бүхэн дээр очоод тэр түлшийг нь яг ямар түлш байсан бэ гэдгийг нь тэндээс нь дээж аваад шинжлүүл, тэгээд түлшинд асуудал байхгүй гэж байгаа бол тэгвэл юунаас болж хордсон байх вэ гэдгийг тогтоо гэдэг үүргээ өгсөн юм л даа. Тэгээд яах вэ, манай мэргэжлийн хяналтын байгууллага бусад газар ингээд ажиллаж л байна. Тэгэхэд янз, янзын зүйлийг хэлж байна. Ер нь бол одоо нэг яг тэрнээс болчихож гэж  ганцхан хэлэхгүй. Жишээ нь, зарим айл бол ийм юм хэлж байгаа юм байна энэ айлууд. Яндан богино байна гэж байна, зарим айлынх дээр. Яндан богино  байгаа учраас жишээ нь байшингийн шувуун нуруунаас доош байгаа үед таталт муу байдаг. Таталт муу болохоор хүчилтөрөгч бага орно. Хүчилтөрөгч дутахаараа бол тэр шаталт муу. Ингээд гадагшаа биш гэрт СО чинь алдагдах магадлал чинь их байдаг юм байна. Зарим нь энийг хэлж байна. Зарим айл бол тэр нэг сойлт гээд байгаа, бас хаалт ч гэж яриад байдаг тэрийгээ түлхсэн байна. Тэгэхдээ одоо бүрэн хаагаагүй, хагас түлхсэн. Энэнээс болсон гэдгийг зарим нь бас хэлж байна. Тэгэхээр одоо бол хаалтыг битгий түлх гэдэг энэ зөвлөгөө өгч байгаа юм байна. Зарим айл бол тэр зуух чинь 2 янз юм байна. Төслийн зуух чинь янз янз. Өчигдөр та бүхэн үзсэн бол ТВ8-аар нэг иргэн яриад байсан шүү дээ. СХД-ийн 7 билүү, 8 дугаар хорооны иргэн Бат-Эрдэнэ ч билүү, нэг хүн яриад байсан. Энэ түлш ерөөсөө шатахгүй байна. Өглөө болоход үзсэн чинь тал нь шатаагүй ингээд байна гэж телевизээр яриад, баахан сэтгүүлчид оччихсон сурвалжилга хийгээд байсан шүү дээ. Өнөө өглөө би мэргэжлийн хяналтынханд үүрэг өгөөд тэр айлд очоод үз. Үнэхээр одоо шатахгүй байгаа юм уу гэдгийг үз гэсэн. Тэр хүмүүс яваад үзсэн байна. Тэгээд үзэхэд бол юу тогтоож байна вэ гэхээр тэр зуух чинь 2 янз байна. Доошоо татдаг зуух байна гэж байна. Тийм доошоо татдаг зуухан дээр бол эхлээд нүүрсээ, түлээгээ ханан дээр нь, доор нь алийг нь тавих вэ гэж байгаад тэгж шатаадаг арга энэнээс зөрчигдсөн байна гэж хэлж байна. Зарим айл дээр бол яндан хөөлөөгүй. Ялангуяа тэр ханан пийшин гэж байна шүү дээ. Энэ ханан пийшин дээр бол олон жил болчихсон, хөө ихтэй, тэгээд энэнээс болоод бас тэр миний хэлж байгаа хүчилтөрөгч дутуу, ингээд дутуу шаталт явагддаг энэнтэй холбоотой гэх мэтээр янз янзын ийм шалтгаан, нөхцөл байдлууд байсан байна. Одоо энэ бүхнийг нэгтгээд энэ өгч байгаа зөвлөмжөө илүү боловсронгуй болгох шаардлагатай гэж үзэж байна. Энэ Солонгосоос юу ирсэн байна бас. Манайд нэг зөвлөмж маягийн зүйл ирүүлсэн байна. Энийг бас ард иргэддээ хүргэ л гэж ирүүлж байгаа юм шиг байна. Солонгос бас яг ингэж 1970-аад оны гэв үү, яг ийм түлш рүү шилжсэн. Ингээд шилжихэд маш хүнд байсан шүү. Та нар энийг одоо их сайн анхаараарай. Ард иргэдээ бүр эхнээс нь энийг сургалт, сэрэмжлүүлэг байнга өгч байх ёстой байгаа юм шүү. Бид нар бас энэ ажлыг бас дутуу хийж байсан учраас эхэн үедээ нэг шөнийн 210 ч билүү, хүний амь нас... /минут дуусав/

Г.Занданшатар: Цэндийн Мөнх-Оргил гишүүн асуулт асууна. 

Ц.Мөнх-Оргил: Баярлалаа. Би асуулт хариултыг анхааралтай сонслоо. Асуулт давхацчихлаа. Их Хурлын дарга аа. Баярлалаа. 

Г.Занданшатар: Баярлалаа. Бөхчулууны Пүрэвдорж гишүүн, алга байна. Мөнхөөгийн Оюунчимэг гишүүн асуулт асууна. 

М.Оюунчимэг: Энэ асуудалд одоо ингээд бүр үнэхээр бүх талаасаа цогцоор анхаарлаа хандуулж байгаад би баярлаж байна. Би өөрөө бас гэр хорооллоос сонгогдсон Улсын Их Хурлын гишүүн. 40-өөд мянган иргэдтэйгээ зөндөө уулзалддаг. Бас агаарын бохирдлыг бууруулах ажлын хэсгийг ахалж Өргөдлийн байнгын хорооны даргын хувьд ирж байгаа өргөдлийн дагуу ажиллаж, ингэж сүүлийн 5 сараас хойш явж байгаа л даа. Бямбацогт гишүүн бид хоёр 5 сард Тавантолгой түлш компанийн үйл ажиллагааг очиж бүр үзэж байсан. Асаж байна уу, үгүй юу гэдгийг нь хүртэл харж байсан л даа. Дараа нь би гишүүдтэйгээ нийлээд 3 удаа явлаа. Сая 9 сарын 15-нд сүүлийн очиж үзээд Баянзүрх, Сонгинохайрхан, Чингэлтэй дүүргүүдэд бас ажилласан. Энэ дээр бас хэлэхэд Улаанбаатар хотын яг энэ орчны агаарын бохирдлыг бууруулах ажлын хэсгийнхэн, хороо дүүрэг дээр ажиллаж байгаа зохион байгуулалт бол үнэхээр тааруу байна. Дээр бид нар ингээд шийдвэр гаргаад байдаг. Гэтэл тэр маань доор хүрч хэрэгжих тал дээрээ, хяналт тавих тал дээрээ үнэхээр хангалтгүй байгааг бүгд ярьж байна. 

Тэгэхээр энэ тал дээр одоо өнөөдөр энд юм яриад байгаа хүмүүс, энд суугаа дарга нар тэр энд ярьж байгаа тэр хэрэг чинь, авч хэрэгжүүлж байгаа шийдвэр чинь доороо хүрч үйлчилж байгаа хэсэг дээр л хяналтаа сайн тавихгүй бол ингээд эрдэнэт хүний амь нас сүйдсэн ийм ноцтой юм гарч байна шүү дээ. Үнэхээр амь нас, эрүүл мэндээрээ хохирсон хүмүүст Монголын төр нөхөн олговроо өгдөг асуудлаа ч шуурхай шийдэх ёстой гэдгийг бас хэлмээр байна. Энэ бол түлш, сайжруулсан түлш, зуух, яндан гээд энэ бол ойрын зайны ажил. Бид ер нь бол хамгийн гол нь бол гэр хорооллыг орон сууцжуулах тал дээр үнэхээр цогц арга хэмжээ авч энэ чиглэлийн аргууд дээр түлхэц өгөөд яваад байх хэрэгтэй байна л даа. Өнөөдөр бид нар ярьж байна. Одоо жишээлбэл Чингэлтэй дүүргийн 7 дугаар хороонд хэрэгжиж байгаа шинэ Сервис центр гээд 280-аад айл өрхийг энэ яндан, нүхэн жорлонгоос нь салгаад амжилттай явж байна. Гэхдээ энэ төслийг жишээ нь чанартай дуусгаж, хүлээлгэж өгөх тал дээр энэ хотын удирдлагууд маань бүр анхаарлаа тавиад, хариуцсан юмандаа эзэн болоод, ажиллаж байгаа компанид нь бас хяналт тавиад ингээд яваасай гэдгийг би Батбаясгалан даргад анхааруулж хэлье гэж бодож байна. Одоо ингээд хүйтэрч байна. Тэнд бас нэг 40-өөд айл нь дулаанаа аваагүй байж байгаа. Гэхдээ ажил бол амжилттай явж байгаа учраас энийгээ чанартай дуусгаад бусад гэр хороололд энийг хэрэгжүүлэх, төсөв хэлэлцэх үед энийг үргэлжлүүлбэл олон айл өрхийг бид ийм утаа, агаар хөрсний бохирдлоос салгана шүү гэдгийг хэлэхийг хүсэж байна. Өргөдлийн байнгын хороо жишээлбэл түрүүн яриад байгаа агаар хөрсний бохирдлын улмаас гэхэд 2008-2016 оны хооронд дүгнэлт хийгээд үзэхэд 557 тэрбум төгрөгийг зүгээр салхинд хийсгэсэн. Харин утаа бол гамшгийн хэмжээнд хүрснийг анх удаа Аудитын дүгнэлт хийлгэж бид нар гаргасан шүү дээ. Сүүлийн 147 тэрбумыг нэмэхэд нийлээд 13100 айл өрхийг орон сууцанд оруулчих мөнгө зүгээр энэ утаатай тэмцэх нэрээр алга болсон. Энэ бол үнэн. Энийг түрүүн Энхтүвшин даргын яриад байгаа бас үнэн. Тэрбишдагва даргын энийг шаардаад түлшиндээ байна уу, юундаа байна вэ гэж асуугаад байгаа нь үнэн. Тэгэхээр одоо ийм юм гаргахгүйн тулд л Их Хурлын даргын өгсөн захирамжийн дагуу энэ агаарын бохирдлыг бууруулах ажлын хороо бол үнэхээр ажиллаж байгаа. Бид сүүлийн үед хэд хэдэн уулзалт иргэдтэй хийж, яг бодит байдалд ямар байна вэ гэхээр судалгаа, сурталчилгаа муу байгаа дээр бүх хүн ярьж байгааг л энд үнэхээр анхаарч хөрөнгө, мөнгө гаргах хэрэгтэй байна. 

Г.Занданшатар: Асуулт биш үг хэлчихлээ. Тийм ээ? Баагаагийн Баттөмөр гишүүн асуулт асууна.

Б.Баттөмөр: Энэ Улаанбаатар хотын утаа бол одоо гамшиг л даа. XXI зуунд энэ нийслэл нь ийм утаатай дэлхийд ер хэд байдаг юм болдоо. Ингээд үзэхээр бол их л төвөгтэй асуудал байгаа. Сая Энхтүвшин шадар сайдын тэр хэлсэн нөгөө тархины гээд ярьдаг бол нэг ийм үг байдаг юм. Энэ залхуурал гэдэг бол тархинд байдаг юм. Залхуурал гэдэг юмыг тархинаас аваад хаячихвал хоёр хөл гүйхэд бэлэн байдаг гээд нэг хүний хэлсэн үг байдаг. Тэрэнтэй адилхан үе, үеийн Монголын төрийг удирдаж байсан, Улаанбаатар хотыг удирдаж байсан хүмүүс утаа ер нь хэцүү больчихлоо, бид дийлэхээ болчихлоо гэсэн энэ бодлыг нь аваад хаячихвал утааг шийдэх арга зам байна гэдэг утгаар хэлэгдсэн үг л дээ, энэ чинь одоо. Бидэнд зориулаад гадны нэг хүний хэлсэн үг шүү дээ. Энийг л сая хэлж байна. Тийм учраас бид нар энэ утаатай тэмцэнэ, утааг ялна гэсэн ийм зорилготой, бодлоготой ингээд ажиллах юм бол боломж байгаа гэдэг энэ санааг л хэлэх гээд байгаа юм. Аливаа улсад аливаа юманд бол нэг том эрх ашиг гэж байдаг. Өнөөдрийн энэ хийгдэж байгаа ажил бол том эрх ашгийн төлөө хийгдэж байгаа ажил. Улаанбаатар хотыг утаагүй болгох. Нүүрс зөөдөг, нүүрсийг тойрч ажил, бизнес хийдэг хүмүүсийн бас нэг эрх ашиг бий. Тэр бол жижиг эрх ашиг. Тэгэхдээ тэр хүмүүсийн ажил, бизнесийг алдуулахгүйгээр тэр нүүрс тээдэг хүмүүсийг нь тэр нүүрсний үйлдвэрт нь тэр тээвэрлэж авч ирсэн хөлсийг нь төлдөг ч юм уу. Ямар нэгэн байдлаар энийг шийдэж л явах ёстой л доо. Энийг одоо бодох ёстой гэж ингэж бодож байгаа юм. Энэ улс төржих сэдэв бол биш шүү. Энийг улс төржүүлээд одоо ингэчихлээ. Та нар буруу ажиллалаа. Хариуцлагагүй байна гээд ингээд байгаа бол яах вэ, хариуцлагагүй асуудал бол байгаа. Тэгэхдээ энийг улс төржүүлээд эндээс их том оноо авна гэж бол ерөөсөө байхгүй. 

Улаанбаатар хотын утаатай болсон нь сүүлийн 30 жилд. Тэр муу нэртэй, луу данстай тэр социализмын үед чинь харин утаа харьцангуй бага байсан. Тэгэхээр Улаанбаатар хот яагаад утаатай болчхов гэвэл төрийн зохицуулалт 30 жилийн хугацаанд алдсантай холбоотой. Төрийн зохицуулалт, маш их хэмжээний хүмүүс Улаанбаатарт ирж суурьшсан. Энэнээс болж утаатай болсон. Маш их хэмжээний машин, хуучин машин орж ирсэн. Энэнтэй холбоотой түгжрэл үүссэн. Ингээд энэ төрийн зохицуулалт гэдэг юмнууд дутагдаад яваад байгаа. Төрийн зохицуулалт хийх гэхээр улс төржүүлдэг.  Энэ зүйлийг одоо болих ёстой гэсэн ийм санааг хэлэх гэж байгаа юм. Энэ аливаа зүйлд нэг хийдэг. Хийж байгаа ажлын нэг үнэ өртөг гэж юм байдаг юм. Тэгэхээр манай энэ хийж байгаа шахмал түлшний үнэ өртөг ямар байна? Энийг далимдуулаад одоо янз бүрийн тийм ашиглах, янз бүрийн одоо... /минут дуусав/

Г.Занданшатар: Сарангэрэл сайд асуултад хариулна. 

Д.Сарангэрэл: Үнэ өртгийн тухайд бол Даваасүрэн гишүүн хариулна байх. Би бас та бүхэндээ товч мэдээлэл өгье гэж бодож байна л даа. 

Ер нь бол агаарын бохирдлын асуудал сүүлийн 30 жил Баттөмөр  гишүүний хэлснээр ямар ч шийдэлгүй явж, 200 сая доллар зарцуулсан байдаг юм. Бид нар 2 жил хүрэхгүй хугацаанд ямар ч байсан агаарын бохирдлыг шийдвэрлэх, утааг бууруулах, сайжруулсан түлшний асуудлыг шийдвэрлэлээ л дээ. Энэ асуудлыг шийдвэрлэх явцад хүний амь нас эрсэдсэн ийм зүйл гарлаа. 

Эрүүл мэндийн салбар бол Шадар сайдын 08 тоот тушаалаар өндөржүүлсэн бэлэн байдалд ажиллаж байгаа. Мэдээллийг бол ил тод өгч байгаа. Энд гарч байгаа мэдээлэл бол хамгийн сүүлийн мэдээлэл бол 211 өртсөн байгаа. 6 хүн нас барсан. Бидний бол гол хийх гэж байгаа ажил бол ерөөсөө л энэ угаарын хийнээс хэрхэн яаж сэрэмжлэх үү, яаж зөв галлагаа хийх вэ гээд мэргэжлийн байгууллагуудтай хамтраад Эрүүл мэндийн яам 6 төрлийн видео шторк хийж, одоогийн байдлаар 100 мянган хүнд хүргэчихээд байгаа. Энд миний хэлэх гэж байгаа зүйл бол ард иргэддээ сэрэмжлүүлэх энэ ажлыг бол ялангуяа гүйцэтгэх түвшинд бол маш сайн хийх хэрэгтэй. Энэ дээр энд сууж байгаа удирдлагууд түрүүн Оюунчимэг гишүүн зөв зүйтэй хэлж байна лээ. Анхаарах ёстой шүү. Утаа бол гамшиг. НҮБ-ийн Хүүхдийн сан агаарын бохирдол, утаа хүүхдийн эрүүл мэндэд хэрхэн яаж нөлөөлж байгаа судалгааг хийсэн. Ингэхэд 2015 онд утаанаас үүдэлтэй уушигны үрэвслийн улмаас 435 хүүхэд эндсэн. 2016 онд утаанаас үүдэлтэй амьсгалын замын өвчлөлөөс үүдэн хүүхдэд эрүүл мэндийн зардалд 10 тэрбум, том хүнд 18 тэрбум төгрөг зарцуулсан. 

Тэгэхээр бид бол утаатай тэмцэхээс өөр арга байхгүй. Зөвхөн 2015 оны тоо ярихад 435 хүүхдээ бид уушигны үрэвслийн улмаас утаанаас үүдэлтэй хүндрэлийн улмаас алдсан. Тийм учраас энэ утааг бууруулах чиглэлд онцгойлон анхаарах ёстой. Утааг бууруулах, утааг үгүй болгоход  эсэргүүцэж байгаа хүн нэг ч үгүй гэж бодож байна. Тэгэхдээ энэ үйл ажиллагааг хийх явцад бол шат шатандаа онцгойлон анхаарах ёстой. Тэр дундаа энэ сэрэмжлүүлэг, зөвлөгөө өгөх чиглэлд бол уйгагүй ажиллах ёстой. Өнөөдөр бид энд ярьснаар бүх зүйл сайхан болоод, одоо ингээд учир нь олдчихлоо гэж тайвшрах тухай асуудал биш. Түрүүн Батзандан гишүүний хэлдгээр 6 хүн эндсэнээс бид нар сургамж авч 60 хүн эндүүлэхгүйн төлөө, 211 хүн өнөөдөр өртсөн байна. 2100-г өртүүлэхгүйн төлөө бол бүх түвшиндээ илүү сэрэмжтэй, илүү анхааралтай ажиллах ёстой л гэдэг үгийг хэлэх гэсэн юм. Баярлалаа. 

Г.Занданшатар: Гишүүд асуулт асууж, хариулт авч дууслаа. Одоо асуулга тавьсан Улсын Их Хурлын гишүүн Сандагийн Бямбацогт үг хэлнэ. 5 минут.

С.Бямбацогт: Баярлалаа. Монгол Улсын Засгийн газраас Засгийн газарт агаарын бохирдлыг бууруулах, утааг алга болгох, сайжруулсан шахмал түлштэй холбоотой асуудлаар асуулга тавьсан. Хариултыг авлаа. Олон талын мэдээллийг олон талаас нь ярилаа. Олон нийт ч гэсэн нэлээн сайн мэдээлэлтэй болсон байх. 10 сар гараад, дөнгөж гал түлж эхлээд, хүйтэрч эхлэнгүүт 6 хүний амь эрсэдсэн. Түүн дотор 2 хүүхдийн амь эрсэдсэн. 211 хүн энэ одоо угаартсан энэ үйл явдал болсонд их харамсаж байна. Эмгэнэл илэрхийлье. 

Ер нь утааны асуудал зөвхөн өнөөдөр үүсээд бид нар шийдэх гээд тулгамдаад байгаа асуудал биш. 2000 оноос хойш энэ утааны асуудлыг ярьж эхэлсэн. Тухайн үед Монгол Улсын Ерөнхий сайд Энхбаяр байсан. Тэр үед одоо энэ шахмал түлшний, утаагүй зуухны асуудлыг анх ярьж байсан. Утаагүй зуухаар Улаанбаатар хотын утааг алга болгоно гэдэг асуудлыг. Дараа нь Энхболд, Элбэгдоржийн Засгийн газрын үед шахмал түлш, брикетэн түлшний асуудлыг ярьж эхэлсэн. Тэгтэл дараа нь Сү.Батболд Засгийн газрын үед 2009, 2010 оны үед дахиад утаагүй зуухны асуудал ярьсан. 2012 оноос Алтанхуягийн Засгийн газрын үед Багануурын түлш түлье. Иргэдээ хямд нүүрстэй болгоё. Утааны асуудал хоёр дахь асуудал гээд одоо өмнө нь явсан бүх бодлогуудаа бүгдийг нь нураасан. Эргээд одоо энэ утааны асуудлыг эрс шийдвэртэй шийдье. Олон жил олон Засгийн газар олон янзын бодлого явуулж ирлээ. Ямар ч үр дүн гарсангүй. Олон тэрбум төгрөг салхинд хийсгэлээ. Тийм болохоор зоригтой алхам хийгээд үзье гээд Хүрэлсүхийн Засгийн газрын үед энэ шахмал түлшний асуудал Улаанбаатарт түүхий нүүрс оруулахыг хориглоод шахмал түлшний асуудлыг бид нар анх удаа шийдвэртэй алхам гэж ярьж байна. 

Сайжруулсан шахмал түлштэй холбоотойгоор одоо сайн, муу янз бүрийн мэдээллүүд явж байгаа. Зарим талаар агаарын бохирдол буурлаа. Өмнөх үеэс мэдэгдэхүйц буурсан талаар олон иргэд бас ярьж байгаа. Нөгөө талаас нь одоо шахмал түлш нь одоо хүний амь нас, эрүүл  мэндэд ноцтой хор хохирол учруулж байгаа талаар бас зарим нэг хэсэг нь шүүмжилж ярьж байна. Юуны түрүүнд бас олон нийтэд улс төрд хутгалдаагүй, үнэн бодитой мэдээлэл хэрэгтэй байна. Засгийн газар агаарын бохирдлыг бууруулах тал дээр нэгэнт гаргасан шийдвэрээ хэрэгжүүлэх тал дээр онцгой анхаарч ажиллая. Үнэхээр одоо хүний эрүүл мэнд, амь насанд ноцтой аюул занал учруулж байгаа эсэх дээр одоо дахин сайн нягталж, үнэн зөв бодитой мэдээллийг Улсын Их Хуралд танилцуул. Дахиад Улсын Их Хуралд танилцуул. Дахиад үүнийг тойрсон бөөн асуудал яригдана. Хүний амь нас, эрүүл мэндийг хохирохоос хамгаалж өндөр сонор сэрэмжтэй ажилламаар байна. Энэ бидний хамгийн түрүүнд анхаарч ажиллах ёстой асуудал. Сайжруулсан шахмал түлшийг аюул, эрсдэлгүй зөв хэрэглэх талын зөвлөмж, мэдээллийг иргэдэд маш сайн түгээх, ойлгуулах, үүнтэй холбоотой холбогдох зохицуулалтыг хийх тал дээр бас манай Засгийн газар холбогдох байгууллагууд илүү сайн анхаарч, илүү эрчимтэй сурталчилгаа хийж ажиллах хэрэгтэй. Агаарын бохирдлыг бууруулах чиглэлээр хийж, хэрэгжүүлж байгаа ажлынхаа чухам хаана нь ямар алдаа дутагдал гарав гэдгээ олж тогтооё. Үнэхээр одоо буруутай хүн, байгууллага хуулийн этгээдийн өмнө түүнд бас ярих байгаа бол хариуцлага бас бид ярих ёстой. Алдаа эндэгдэл байх юм бол бид нар засах ёстой. Тэгэхгүй бид зөв хийж байгаа, болж байна, бүтэж байна, иргэд маань буруутай гэж ийм байдлаар хандаж болохгүй. Нийгэмд одоо санаатай, санамсаргүй шүүмжлэл их байна гэдэг үүднээс утаатай тэмцэх энэ ажлаа орхигдуулж, зогсоож болохгүй гэдгийг бас энд хэлье. 

Эцэст нь, сүүлийн 20 жил ярьж байгаа утаа, агаарын бохирдлыг бууруулах асуудлаар бид дорвитой алхам хиймээр байна. Зөвхөн одоо шахмал түлш, сайжруулсан шахмал түлш ярьснаар асуудлыг шийдэхгүй. Тийм болохоор түрүүн бас Оюунчимэг гишүүн хэлж байна. Энэ гэр хорооллыг орон сууцжуулах, дахин төлөвлөх, хашаандаа хаустай, халуун хүйтэн устай, цэвэр бохир устай. Гаднаа яндангүй, нүүрс түлдэггүй. Гадна ил жорлонгүй ийм амьдрах бололцоо, боломжийг бүрдүүлэх ёстой. Энэ тал дээр бид нар бас хийж хэрэгжүүлж байсан тодорхой бас үр дүнгүүд байгаа. 2010 онд бид нар шинэ бүтээн байгуулалт, дунд хугацааны зорилт хөтөлбөрийг батлаад тодорхой үр дүн гарч байсан. 21 аймгаа замаар холбож байсан. 100 мянган айлын орон сууц барьж байсан. Үүнтэй адилхан томоохон бодлогыг энэ ондоо багтааж Монгол Улсын Засгийн газар Их Хуралд оруулж ир. Гэр хороололд амьдардаг улсууд хамгийн ядуу, хамгийн бохир орчинд амьдармааргүй байна. Эрүүл аюулгүй, аз жаргалтай орчинд амьдармаар байна. Ингэхийн тулд хашаанд хаус барьж өгөх, халуун хүйтэн устай болгох, цэвэр бохир устай болгох, хүүхдийн тоглоомтой болгох, хүлэмжтэй байлгах, гадна яндангүй, гадна жорлонгүй байлгах энэ тал дээр тодорхой бодлогыг энэ ондоо багтааж Засгийн газарт Улсын Их Хурал оруулж ирэхийг бас чиглэл болгоё. Энэ дээр илүү анхаарч.../минут дуусав/

Г.Занданшатар: Улсын Их Хурлын гишүүн Сандагийн Бямбацогтоос Эрчим хүчний сайдад хандан “Сайжруулсан шахмал түлшний нийлүүлэлт, чанар түүнд тавих хяналт”-ын талаар тавьсан асуулгын хариуг чуулганы нэгдсэн хуралдаанаар сонслоо. 

Ингээд энэ агаарын бохирдлыг бууруулах Улсын Их Хурлын дэд хороо, Оюунчимэг ахлагчтай Агаарын бохирдлыг бууруулах ажлын хэсэг, Засгийн газарт дараах чиглэлийг өгч байна. 

1. Улсын Их Хурлын ажлын хэсэг, дэд хороо ирэх долоо хоногт хуралдаж, агаарын бохирдлыг бууруулахад чиглэсэн бодлогын арга хэмжээнд хяналт тавьж, хяналт тавих, оролцогч талуудын санаачилгыг бий болгох, төр, хувийн хэвшил, иргэний нийгмийн байгууллагууд, сэтгүүлчид, олон улсын байгууллагын оролцоог хангасан хөндлөнгийн хяналтын байгууллага, зөвлөлийг бий болгож энэхүү үйл ажиллагаанд хяналт тавьж, зохих ёсны дэмжлэг үзүүлж ажиллах.

2. Азийн хөгжлийн банкнаас гаргасан “Улаанбаатар хотын агаарын бохирдлын эсрэг тэмцэлд ялах нь” гэсэн энэ судалгаа, зөвлөмжийг судлан үзэж, богино хугацааны бодлогын арга хэмжээнүүд болон урт хугацаанд хэрэгжүүлэх бодлогын арга хэмжээнүүдийн талаар зохих дүгнэлтийг гаргаж, хэрэгжүүлэх ажлыг зохион байгуулах

Энэ дүгнэлтэд түүхий нүүрс болон хатуу хог хаягдал шатаах үйл ажиллагааг хязгаарлах гэсэн зөвлөмж өгсөн байгаа. 

Би энийг уншиж танилцуулъя. 

Байгальд ээлтэй түлшний хэрэглээг тогтвортой түвшинд хөхүүлэн дэмжих хүчин чармайлтыг бодлогын тэргүүлэх чиглэл болгох нь чухал байна. 2019 оны 5 дугаар сараас Улаанбаатар хотод түүхий нүүрс түлэхийг хориглох шийдвэр гаргасан нь сайшаалтай эхлэл бөгөөд цаашлаад цэвэр нүүрсний худалдан авалт, түгээлтийн механизмыг бий болгох замаар цэвэр нүүрсний зах зээлд хувийн хэвшлийг татан оролцуулах хэрэгтэй. Энэ нь эргээд хөнгөлөлт татаас олгох шаардлагыг бууруулж хангалттай хэмжээний түлшийг агуулах болон түгээх сувгуудыг үүсгэн бий болгоно. Үүний зэрэгцээ сайжруулсан болон цахилгаан зуухыг нэвтрүүлэх ажлыг зэрэг явуулснаар үр нөлөөг хамгийн өндөр түвшинд хүргэх боломж байна. 

Мөн энэ агаарын бохирдлын талаар мэдээлэл, сурталчилгааг эрчимжүүлснээр олон нийтийн ойлголтыг нэмэгдүүлэх, агаарын бохирдлын үзүүлж буй нөлөөлөлд дүнд шинжилгээ хийх аргачлалыг сайжруулах, нөлөөг бууруулах, түүнээс зайлсхийх үр дүнтэй арга хэрэгслийг тодорхойлох, эрүүл мэндийг хамгаалахад чиглэсэн үйл ажиллагаанд стандарт тогтоож гэрчилгээжүүлэх, шинэ технологи нэвтрүүлэлтийг дэмжих гэх мэтчилэн тодорхой зөвлөмжүүдийг нэлээн деталчилан өгсөн. Олон улсын туршлага, сургамжаас үндэслэсэн ийм зөвлөмж гаргасан байгаа. 

Урт хугацааны шийдэл нь бол хот суурин газрыг дахин төлөвлөж хот байгуулалтыг байгаль орчны зорилтуудтай уялдуулан хэрэгжүүлэх, дагуул хотуудыг хөгжүүлэх, хөдөө орон нутагт амьдрах боломжийг дээшлүүлж хүн амын шилжилт хөдөлгөөнийг бууруулах, агаарын бохирдолтой тэмцэх институтийн чадавхыг бэхжүүлэх, тогтвортой тээврийн салбарын төлөвлөлт хийх, хот суурин газрын эрчим хүчний хангамжийн урт хугацааны шийдлүүдийг яаралтай хөгжүүлэх. 

Энэ түүхий нүүрсийг хориглох, сайжруулсан түлшний ажлыг хяналтаа илүү зохион байгуулалтай болгохын зэрэгцээ эрчим хүчний шийдлийг дэмжих хэрэгтэй байна. 41914 айлыг 4 киловаттын шугамд холбосон. Энэ чинь нийт өрхүүдийн 25 хувьтай бараг тэнцэж байгаа. 25 хувиар утаа буурах болчихсон. Энэ ажлыгаа эрчимжүүлснээр цахилгаан зуух, яндангүй халаалтын системүүдийг илүү нэвтрүүлэх ажлыг хосолж хэрэгжүүлэх хэрэгтэй байна гэсэн энэ дүгнэлт ч бас мөн гарч байна. Энд бол нэлээн үндэслэлтэй дүгнэлт, санаачилгууд гарсан байна. Хамгийн гол нь энд иргэний нийгмийн байгууллага, хувийн хэвшил, бүх нийтийн оролцоо хамгаас чухал байна. Агаарын бохирдлыг нэг өдөр ялчихгүй, дуусгачихгүй. Улаанбаатарын агаарын бохирдол нэг өдөр бий болоогүй. Өнгөрсөн 3 жилийн хугацаанд 53 хүн угаартаж Монгол Улсын хэмжээнд нас барсан байна. 53 хүн. Энэ бол бас манай гамшгийн хэмжээнд хүрч явсны илрэл. Улаанбаатар хот дэлхийн хамгийн хүйтэн нийслэл. 2007 оноос хойш одоог хүртэл Улаанбаатар хотын хүн ам 30 хувиар нэмэгдсэн байна. 1.500.000 хүн Улаанбаатар хотод амьдардаг болсон байна. Түүний 800.000 гэр хороололд амьдарч байна. Гэр хороолол 40 хувиар өссөн байна. Энэ бүх бодлого шийдлүүд маань бидний урт хугацааны шийдэл, дагуул хот, орон сууцжуулах хөтөлбөрүүдийг хэрэгжүүлэх урт хугацааны бодлогуудыг шийдэж байгаа. Өнөө, маргаашдаа энэ сайжруулах түүхий нүүрсийг хязгаарлах шийдэл бол зөв зүйтэй шийдэл. Олон хүний эрүүл мэнд, хүүхдийн ургийн эрүүл мэндтэй шууд холбоотой асуудал. НҮБ-ийн Хүн амын сангаас ч гэсэн ийм дүгнэлт гаргасан байгаа. Үүнийг одоо анхаарч ажиллавал зохино. 

Ингээд Бямбацогт гишүүний тавьсан асуулгын хариултыг чуулганы нэгдсэн хуралдаанаар сонслоо. Энэ асуудлуудыг иж бүрэн детальтай хянаж судлах ажлыг ажлын хэсэг Оюунчимэг, дэд хороо Сүхбат гишүүн нарт үүрэг болгож байна. 

Дараагийн асуудал орно. Чуулганы хуралдааныг одоо хэлэлцэх 3 асуудлыг дуустал сунгаж хуралдъя гэсэн саналтай байна. Гишүүд дэмжиж байгаа учраас сунгалаа. 

Тав. Зарим байнгын хорооны бүрэлдэхүүнд өөрчлөлт оруулах тухай асуудлыг танилцуулна. Улсын Их Хурлын тогтоолын төслийг уншиж танилцуулъя. 

Зарим байнгын хорооны бүрэлдэхүүнд өөрчлөлт оруулах тухай. 

Монгол Улсын Их Хурлын тухай хуулийн долдугаар зүйлийн 7.1.7 дахь заалт, хорин хоёрдугаар зүйлийн 22.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн арвандөрөв дүгээр зүйлийн 14.3 дахь хэсгийн үндэслэн Монгол Улсын Их Хурлаас тогтоох нь:

1.УИХ-ын гишүүн Б.Наранхүүг Төрийн байгуулалтын байнгын хорооны, УИХ-ын гишүүн Бөхчулууны Пүрэвдоржийг Өргөдлийн байнгын хорооны гишүүнээс тус тус чөлөөлсүгэй. 


2.УИХ-ын гишүүн Батсүхийн Наранхүүг Өргөдлийн байнгын хорооны, УИХ-ын гишүүн Бөхчулууны Пүрэвдоржийг Төрийн байгуулалтын байнгын хорооны гишүүнээр тус тус баталсугай.
 
Энэ тогтоолыг 2019 оны 10 дугаар сарын 10-ны өдрөөс эхлэн дагаж мөрдсүгэй. 
Одоо санал хураалт явна. Гишүүд чуулганы танхимд орж ирнэ. Дараа нь Ёс зүйн дэд хорооны бүрэлдэхүүнд өөрчлөлт оруулах тухай асуудлыг шийдвэрлэнэ. Тэрний дараа Ерөнхийлөгчийн хоригийг хүлээж авсантай холбогдуулан Монгол Улсын Үндсэн хуульд нэмэлт, өөрчлөлт оруулах журмын тухай болон Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэнэ. 

Гишүүд чуулганы танхимд орж ирээрэй. Санал хураалт явуулах гэж байна. Энд байсан Оюунхорол гишүүн. Оюунхорол гишүүн байсан, орж ирээрэй. Тэрбишдагва гишүүн орж ирээрэй. Дэндэвийн Тэрбишдагва. Отгоогийн Батнасан гишүүн орж ирж байна. Энх-Амгалан дарга хаачсан бэ? Чи өөрөө орж ирээч.

Тогтоолын төслийг уншиж танилцуулсан. 

Зарим байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын төслийг баталъя гэсэн саналын томьёоллоор санал хураалт явуулна. Эрдэнэбат гишүүн. Дэмжинэ, дэмжинэ. 

Санал хураалт явуулъя. Болор-Чулуун гишүүн суудалдаа.

Санал хураалтад 40 гишүүн оролцож 23 гишүүн дэмжиж 57.5 хувиар санал дэмжигдлээ. 

Дараагийн асуудалд орно. Тогтоолын төсөл батлагдлаа. Тогтоолын төслийг уншиж танилцуулсан. Эцсийн найруулга дээр саналтай гишүүн байгаа юу? Эцсийн найруулгыг сонссонд тооцлоо. Юун санал хэлэх вэ? Хэлэлцээд баталчихсан юман дээр. Дараагийн асуудалд орно.

Зургаа. Ёс зүйн дэд хорооны бүрэлдэхүүнд өөрчлөлт оруулах тухай Улсын Их Хурлын тогтоолын төслийг хэлэлцэнэ. 

Төслийн талаарх Төрийн байгуулалтын байнгын хорооны санал, дүгнэлтийг УИХ-ын гишүүн Тогтохсүрэн танилцуулна. Ёс зүйн дэд хороо. Чи тэгээд өөрөө танилцуулаач дээ. Дараа нь тэрийгээ шийд. Одоо Байнгын хороогоор шийдсэн юмыг энд өөрчилж болохгүй шүү дээ. Дэг зөрчинө. Эрдэнэбат гишүүн унш. Та унших уу? 

Д.Эрдэнэбат: Хэлчихсэн шүү дээ. Зарлачихсан шүү дээ, уншина гээд.  

Г.Занданшатар: Унш унш, уншчих. 

Д.Эрдэнэбат: Улсын Их Их Хурлын дарга, эрхэм гишүүд ээ, 

Монгол Улсын Их Хурлын тухай хуулийн долдугаар зүйлийн 7.1.7 дахь заалт, хорин дөрөвдүгээр зүйлийн 24.6, Их Хурлын чуулганы хуралдааны дэгийн тухай хуулийн арвандөрөв дүгээр зүйлийн 14.4 дэх хэсэгт заасныг тус, тус үндэслэн Ёс зүйн дэд хорооны бүрэлдэхүүнд өөрчлөлт оруулах тухай асуудлыг Төрийн байгуулалтын байнгын хороо 2019 оны 10 дугаар сарын 09-ний өдрийн хуралдаанаараа хэлэлцээд дараах санал, дүгнэлтийг нэгдсэн хуралдаанд танилцуулж байна. 

Монгол Улсын Их Хурал дахь Монгол Ардын намын бүлэг болон Ардчилсан намын зөвлөлөөс ирүүлсэн саналын дагуу ёс зүйн дэд хорооны бүрэлдэхүүнээс Улсын Их Хурлын гишүүн Хавдисламын Баделхан, Даваажанцангийн Сарангэрэл, Батсүхийн Наранхүү нарыг чөлөөлж, Улсын Их Хурлын гишүүн Баагаагийн Баттөмөр, Дуламдоржийн Тогтохсүрэн, Бөхчулууны Пүрэвдорж нарыг Ёс зүйн дэд хорооны гишүүнээр батлах тухай тогтоолын төслийг хуралдаанд оролцсон гишүүдийн олонх дэмжсэн болно.

Улсын Их Хурлын эрхэм гишүүд ээ, 

Ёс зүйн дэд хорооны бүрэлдэхүүнд өөрчлөлт оруулах тухай асуудлаар Төрийн байгуулалтын байнгын хорооны гаргасан санал, дүгнэлт, Ёс зүйн дэд хорооны бүрэлдэхүүнд өөрчлөлт оруулах тухай Монгол Улсын Их Хурлын тогтоолын төслийг хэлэлцэн шийдвэрлэж өгөхийг та бүхнээсээ хүсье.

Анхаарал тавьсанд баярлалаа. 

Г.Занданшатар: Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу? Алга байна. Бат-Эрдэнэ гишүүнээр тасаллаа. Оюунхорол гишүүн асуулт асууна. 

Д.Оюунхорол: Их Хурлын дарга аа, ер нь бол Улсын Их Хурлаар хэлэлцэж байгаа асуудлуудад Улсын Их Хурлын нэгдсэн чуулганы арга хэмжээнд хамгийн ирц сайтай оролцдог гишүүд нь бол эмэгтэй гишүүд байгаа. Байнгын, хамгийн ёс зүйтэй нь шүү. Хамгийн хариуцлагатай нь. Өнөөдөр би одоо ямар зүйлийг хэлэх гээд байна вэ гэхээр ер нь энэ Улсын Их Хурлаар хэлэлцэж байгаа, Улсын Их Хурлын дэргэдэх бүтцийн байгууллагууд ер нь бол энэ эмэгтэйчүүдэд хандаж байгаа хандлагаа таныг өөрчлөөч ээ гэж хүсэж байна. 

Бид нар одоо Улсын Их Хурлаар баталсан Жендэрийн үндэсний хорооны тухай жендэрийн асуудлыг хариуцсан бүр бие даасан хороо байна. Дээр нь нэмээд хууль байна. Яаман дээр агентлаг байгуулагдсан байна. Тэгээд ер нь энэ бид нар өнөөдөр “Охидын өдөр” тэмдэглэж байна гээд энд яриад та урдаа бас хөөрхөн туулай тавиад, хүүхэлдэй заалаар дүүрэн тараагаад тэгээд суугаад байх юм. Тэгсэн мөртөө ийм улс төрийн мэдрэмжгүй шийдвэрүүд гаргадгаа боль. Сарангэрэл гишүүнийг энэ Ёс зүйн дэд хорооноос гаргаж байгаа юм байна. Тэгчихээд оронд нь дахиад эрэгтэй хүн оруулаад, Ёс зүйн дэд хороо 7 гишүүнтэй байхад Улсын Их Хурлын 13 эмэгтэй гишүүн байхад ганц ч гишүүн оруулахгүйгээр ингээд Ёс зүйн 9 гишүүний нэг нь ч эмэгтэй хүн байхгүйгээр ингэж байгуулж болохгүй. Заавал энийг бид нар ийм улс төр болгож яръя ч гэж бодсонгүй. Ер нь бол улс төрийн мэдрэмжгүй шийдвэр гаргах юм бол одоо иймэрхүү акцуудыг бид нар олныг хийнэ. Сонгууль ч дөхөж байх шиг байна. Тэгээд энэ асуудлаа хойшлуулъя гэдэг горимын санал гаргаж байна. Тэгээд Төрийн байгуулалтын байнгын хороон дээрээ та энэ асуудлыг дахиж ярьж, шийдвэрлэж оруулж ирэхийг Төрийн байгуулалтын байнгын хорооны дарга Бямбацогтдоо үүрэг өгмөөр байна.

Г.Занданшатар: Ер нь гишүүд ээ, Улсын Их Хурлын тухай болон Улсын Их Хурлын дэгийн тухай хуулиар нам эвслийн бүлгээс Байнгын хороо, дэд хороодын бүрэлдэхүүнд өөрчлөлт оруулах асуудал, бүрэлдэхүүний талаарх асуудалд саналаа ирүүлээд холбогдох Байнгын хороо нь хэлэлцэж шийдвэрлээд Их Хурал дээр ирсэн асуудлыг л хэлэлцүүлж байгаа. Төрийн байгуулалтын байнгын хороогоор 100 хувийн саналаар дэмжээд ирүүлчихсэн саналыг энд Их Хурлын дарга өөрчлөх боломжгүй. Буцаах ч боломжгүй. Горимын санал гаргаад тэрийгээ шийдүүлэх учиртай. 

Оюунхорол гишүүний горимын саналаар санал хураалт явуулна. Цэдэнбалын Цогзолмаа гишүүн үгээ хэлчих. Бат-Эрдэнэ гишүүн 2-ын үгийг сонсчихъё. 

Ц.Цогзолмаа: Би яг Оюунхорол гишүүний саналтай яг ижил утгатай санал хэлмээр байна. Өнөөдөр сонгогчдын маань 51, 52 хувь эмэгтэйчүүд байгаа. Нийт ард иргэдийн маань бас хүйсийн харьцааг ч гэсэн аваад үзсэн эмэгтэйчүүдийн маань оролцоо тэгш явж байх ёстой. Тэр утгаараа шийдвэр гаргах түвшинд эмэгтэйчүүдээ төлөөлөөд энэ Ёс зүйн хороонд 13 эмэгтэй байгаагийн төлөөлөл бас ороод тэр тусмаа үнэхээрийн энэ ирц бүрдүүлэх, хууль хэлэлцэх, ажлын хэсэгт орж ажиллах, ачаа үүрэх болохоор эмэгтэйчүүдээрээ ажиллуулаад байдаг. Тэгээд яг энэ Ёс зүйн хорооны бүрэлдэхүүнд бас эмэгтэй гишүүдээсээ нэгийг төлөөлөл болгоод оруулах нь зүйтэй гэсэн ийм саналыг хэлж байна. Тийм учраас санал хураалгаад энэ асуудлыг шийдэж өгөхийг хүсэж байна. 

Г.Занданшатар: Бадмаанямбуугийн Бат-Эрдэнэ гишүүн үг хэлнэ. 

Б.Бат-Эрдэнэ: Тэгэхээр Төрийн байгуулалтын байнгын хороо шийдсэн асуудлыг уг нь шийдээд өгчихмөөр байгаа юм л даа. Ёс зүйн дэд хорооны хурал хоёр дахь удаагаа хойшлоод байна. Өнөөдөр энэ асуудлыг шийдэхгүй бол дахиад хойшлохоор ийм нөхцөл байдал байна шүү. Өмнөх Ёс зүйн хороонд байж байгаа хүмүүс бол явах хүнээр ачаа бүү татуул гэдэг шиг нэгэнт одоо солигдох нь тодорхой боллоо гээд энэ хорооны чинь хуралд ирэхгүй ийш тийшээ томилолттой явчихаад байгаа байхгүй юу. Эмэгтэйчүүдийнхээ тавьж байгаа санал бол зүй ёсны зөв санал байна. Энийг хүлээж авна. Гэхдээ Төрийн байгуулалтын байнгын хороо дараа нь дахиад энэ асуудлыг авч үзээд манай Ёс зүйн дэд хорооны бүрэлдэхүүнд өөрчлөлт оруулах нь бол нээлттэй байгаа асуудал шүү дээ. 

Тэгээд өнөөдөр энэ асуудлыг нэг шийдэж өгөөд ирэх 7 хоногийн бизнес төлөвлөгөөнд 3 дахь өдөр Ёс зүйн дэд хороог хуралдуулахаар ингээд төлөвлөчихсөн байгаа. Хуралдах боломжийг нь ямар нэгэн байдлаар хангаж өгөөч. Тэгээд одоо энэ иргэний хөдөлгөөнүүдээс “Бид уучлахгүй” гээд хөдөлгөөн байна. Бусад иргэний хөдөлгөөнүүдээс, иргэдээс тодорхой зарчмын зөв зүйтэй ийм шаардлагуудыг бид нар тавиад байна шүү дээ. Ёс зүйн дэд хороогоо хуралдуул гээд байдаг. Тэгтэл одоо хуралдуулдаггүй. Энэ дотор чинь зарим нэг хүмүүс бол би түрүүн хэллээ шүү дээ. Энэ чинь ирэхгүй улсууд байна шүү дээ. Юун Ёс зүйн дэд хороо байтугай, Улсын Их Хурлын чуулганд нэг ч үзэгдээгүй улсууд энэ дотор чинь байж байгаа. Тийм учраас бол би дахиад хэлье. Ёс зүйн дэд хороо бол үлгэр жишээ байх ёстой шүү. Ёс зүйн дэд хороонд багтаж байгаа энэ 9 гишүүн бол Улсын Их Хурлын чуулганы ирцийг хангахаас эхлээд, чуулганы дэгийг сахихаас авхуулаад дээр нь тэр хөрөнгө орлоготой холбоотой, үйлдвэрийн ашиг сонирхолтой холбоотой юмнаас бол хол ангид байж бид нар одоо Их Хурлынхаа бусад гишүүдэд цаашлах юм бол төрд, нийгэмд зөв манлайлал, үлгэртэй байх ёстой шүү. Тийм учраас энэ асуудлыг хойшлуулахгүйгээр шийдэж өгөөч гэсэн ийм юу байна. 

Оюунхорол гишүүн, Цогзолмаа гишүүнийхээ тавьж байгаа саналыг бол хүндэтгэлтэй хүлээж авч байна. Энэ асуудлыг дараа нь дэс дараалалтай шийдээд явж бололгүй яах вэ. Манай энэ Ёс зүйн дэд хорооны гишүүдээс эмэгтэйчүүдийн төлөөлөл оруулъя гээд ингээд зөвшилцөхөд бол Байнгын хорооныхоо харьяаллыг солиод Ёс зүйн дэд хороондоо орох тийм боломжийг хангаж өгнө гэдэгт би найдаж байгаа. Баярлалаа. 

Г.Занданшатар: Ардчилсан намын зөвлөл, Монгол Ардын намын бүлгээс бол ийм санал ирүүлсэн. Энэний дагуу хэлэлцэн шийдвэрлэх учиртай. Бас горимын санал гарсан учраас тэр саналаар санал хураалт явуулна. Эмэгтэй гишүүн байна гэвэл одоо Ардчилсан намын зөвлөлийг Нарантуяа гишүүнээ оруулаач. Монгол Ардын намын бүлгийн Сарангэрэл гишүүнээ үлдээгээч ийм шийдвэр үлдэх нь байна шүү. Хэрвээ дэмжигдэхгүй бол. 

Хойшлуулъя гэж гаргасан горимын саналыг дэмжье гэсэн томьёоллоор санал хураалт явуулъя. 

Санал хураалтад 39 гишүүн оролцож 9 гишүүн дэмжиж энэ санал дэмжигдсэнгүй. Тэгэхээр хэлэлцэхээр боллоо. 

Гишүүд асуулт асууж дууссан. Үг хэлж дууссан. Одоо санал хураалт явуулна. 

Байнгын хорооны саналаар Ёс зүйн дэд хорооны бүрэлдэхүүнд өөрчлөлт оруулах тухай Монгол Улсын Их Хурлын тогтоолын төслийг баталъя гэсэн саналын томьёоллоор. Дараа нь ингээд гарч, орох хүмүүс байгаа шүү дээ. Тэгээд одоо Сарангэрэл гишүүнийг үлдээгээд хэнийг яагаад явах. Нэг бол Нарантуяа гишүүнийг оруул гэлтэй биш дээ. 

Ингээд Байнгын хорооны саналаар Ёс зүйн дэд хорооны бүрэлдэхүүнд өөрчлөлт оруулах тухай Улсын Их Хурлын тогтоолын төслийг баталъя гэсэн саналын томьёоллоор санал хураалт явуулна. Одоо Ёс зүйн дэд хороо чинь хуралдах гээд шаардлага тавиад байна шүү дээ. Хурлаараа дахиад шийдээд ороод ир. 

Тогтоолын төсөл батлагдсангүй. Бүрэлдэхүүн хуучин хэвээрээ үлдлээ. 

Цааш явъя. Дараагийн асуудалд орж байна. 

Долоо. Монгол Улсын Үндсэн хуульд нэмэлт, өөрчлөлт оруулах журмын тухай болон Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэнэ. 

Төрийн байгуулалтын байнгын хорооны санал, дүгнэлтийг Улсын Их Хурлын гишүүн Намсрайн Цэрэнбат танилцуулна. Цэрэнбат гишүүнийг индэрт урьж байна. 

Н.Цэрэнбат: Улсын Их Хурлын дарга, эрхэм гишүүд ээ, 

Монгол Улсын Их Хурлын 2019 оны 73 дугаар тогтоолын төсөлд бүхэлд нь тавьсан Монгол Улсын Ерөнхийлөгчийн хоригийг Улсын Их Хурал 2019 оны 10 дугаар сарын 4-ний өдрийн хуралдаанаараа хүлээн авсантай холбогдуулан Монгол Улсын Их Хурлын чуулганы хуралдааны дэгийн тухай хуулийн 31 дүгээр зүйлийн 31.8, 31.9 дэх хэсэгт заасныг үндэслэн Төрийн байгуулалтын байнгын хорооноос Монгол Улсын Үндсэн хуульд нэмэлт, өөрчлөлт оруулах журмын тухай болон Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг боловсруулж, 2019 оны 10 дугаар сарын 09-ний өдрийн хуралдаанаараа хэлэлцлээ.

Монгол Улсын Үндсэн хуульд нэмэлт, өөрчлөлт оруулах журмын тухай болон Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдээр “Үндсэн хуульд оруулах нэмэлт, өөрчлөлтийн хуулийн төсөл” гэсэн нэр томьёотой холбоотой нийт 26 хэсэг, заалтад холбогдох өөрчлөлт оруулж, Үндсэн хуультай нийцүүлэв. Үндсэн хуульд оруулах нэмэлт, өөрчлөлтийг ард нийтийн санал асуулгаар шийдвэрлүүлэхтэй холбоотой асуудлыг тодруулж, Үндсэн хуулийн нэмэлт, өөрчлөлтийн эхийг баталгаажуулахтай холбоотойгоор хугацаа зааж, түүнчлэн Үндсэн хуульд оруулах нэмэлт, өөрчлөлтийн төслийн 3 дахь хэлэлцүүлгийн санал, хураалт явуулах үндэслэлийг тодорхой болгохтой холбоотой нэмэлт, өөрчлөлт оруулав. Түүнчлэн Үндсэн хуулийн нэмэлт, өөрчлөлтийг хэлэлцэхтэй холбоотойгоор Улсын Их Хурлаас батлах хугацааг нь тусгайлан заасан асуудлыг хэлэлцэн шийдвэрлэх боломжийг Монгол Улсын Үндсэн хуульд нэмэлт, өөрчлөлт оруулах журмын тухай хуульд нэмж, хууль хоорондын зөрчлийг арилгасан. Мөн Үндсэн хуульд оруулах нэмэлт, өөрчлөлтийн төслийг 2 дахь хэлэлцүүлэгт бэлтгэх шатанд Байнгын хороо болон нам, эвслийн бүлэг саналын түвшинд харгалзан үзсэнээс бусад төсөлд тусгагдаагүй шинэ заалт, саналын томьёолол, санал, дүгнэлтдээ оруулахгүй байх зэрэг нэмэлт, өөрчлөлтүүдийг тус тус боловсруулсан болно.

Байнгын хорооны хуралдаанаар төслийг хэлэлцэх явцад Улсын Их Хурлын Б.Пүрэвдорж асуулт асууж, хариулт авсан болно. Улсын Их Хурлын гишүүн Д.Эрдэнэбат, Д.Тогтохсүрэн нар Монгол Улсын Үндсэн хуульд нэмэлт, өөрчлөлт оруулах журмын тухай хуульд нэмэлт, өөрчлөлт оруулах тухай хуулийн төслийн 5 дугаар зүйлээс “16.2” гэснийг хасах зарчмын зөрүүтэй санал гаргасныг хуралдаанд оролцсон гишүүдийн олонх дэмжсэн. Харин төслийн 4 дүгээр зүйлээс “16.3 дахь хэсгийн энэ хуулийн 16.1-д заасны дагуу биечлэн хүргэж танилцуулснаас хойш ажлын 3 өдрийн дотор” гэснийг хасах зарчмын зөрүүтэй санал гаргасныг хуралдаанд оролцсон гишүүдийн олонх дэмжээгүй байна.

Төрийн байгуулалтын байнгын хорооны хуралдаанд оролцсон гишүүдийн олонх нь Монгол Улсын Үндсэн хуульд нэмэлт, өөрчлөлт оруулах журмын тухай болон Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг нэгдсэн хуралдаанд танилцуулж, батлуулах нь зүйтэй гэж үзсэн болно. 



Улсын Их Хурлын эрхэм гишүүд ээ, 

Монгол Улсын Үндсэн хуульд нэмэлт, өөрчлөлт оруулах журмын тухай болон Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа. 

Г.Занданшатар: Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу? Болд гишүүнээр тасаллаа. Батнасан гишүүнээр тасаллаа. Лувсанвандангийн Болд гишүүн асуулт асууна. 

Л.Болд: Тэгэхээр энэ Үндсэн хуулийн нэмэлт, өөрчлөлтийн асуудал одоо бүх нийтийн анхаарлын төвд байгаа. Одоо энэ цаашаа яг аль замаар явах вэ гэдэг дээр хүн болгон гайхаж байгаа байх. 

Хоёрдугаар хэлэлцүүлгээр энэ Үндсэн хуульд хамгийн авууштай, хамгийн үнэт зүйл болсон заалт юу вэ гэхээр стратегийн ордуудаа ард түмэн одоо дийлэнх хувийг нь үр ашгийг нь шууд хүртэх энэ чухал заалт орсон юм. Энэ заалтыг хамгаалах ямар нэгэн байдлаар энэ хоёрдугаар хэлэлцүүлгээр маш хүнд нөхцөлд арай хийж дөнгөж яг 57 гишүүнд оролцож байж энэ заалтыг баталсан. Энэ багцыг бол хамгаалах бол хамгийн чухал зүйл байгаа юм. Улсын Их Хурал дахь ШИНЭ намын зөвлөл бол өнгөрсөн хуралдаанаар энэ Үндсэн хуулийн хориг, энэ бусад асуудлыг хэлэлцээд ямар шийдвэр гаргасан бэ гэхээр одоо бол хоригийг хүлээж авахдаа Ерөнхийлөгч хуульж гэж бичсэн байхад энэ тогтоол хэлбэрээр баталсан нь буруу байна. Тийм учраас өнөөдөр бол энэ хуулиа нийцүүлэх эргээд энэ дараа нь цэц болон бусад.../үг тасрав/

Г.Занданшатар: Тэрбишдагва гишүүн одоо санал хураалттай шүү. 

Л.Болд: Ямар нэгэн эргэлзээ гарахгүй байх энэ нөхцөлийг хангах ёстой гэсэн ийм хориг байсан. Тийм учраас бидэнд өнөөдөр энэ хоригийг хүлээж авсантай холбогдуулаад одоо хуулийн төсөл яах вэ, хэлэлцээд явдаг. Энэ гурав дахь хэлэлцүүлгийн чиглэл рүү явж байгаа намуудын зөвшилцөл ингээд үргэлжилдэг юм байгаа биз. Гэхдээ энэний зэрэгцээ энэ мухардлаа гэхэд хамгийн гол баталгаажуулах асуудал бол бид нар энэ хоёр дахь хэлэлцүүлгээр баталсан энэ багц асуудлаа бол хууль хэлбэрээр баталгаажуулаад, тэгээд дараагийн Улсын Их Хурлын сонгууль буюу ирэх 6 сард ард нийтийн санал асуулгаар энэ баялагтаа эзэн болох ард түмний баярт мөчийг ойртуулсан ийм санал асуулга болгож хувирах ёстой. Энд бол нэмэгдэл зардал гарахгүй. Ийм бололцоотой. Тэгэхээр энэ асуудлыг бол Байнгын хороон дээр ярьсан уу? Энэ асуудлыг ирэх 7 хоногт Байнгын хороонд оруулж ирэх үү гэдэг асуудал байгаа. 

Дээр нь энэхүү зөвшилцөл түрүүн үргэлжилсэн. Одоо ингээд үргэлжилж байхдаа бол бас хаалганы цаана хийгдээд байх вий. Улсын Их Хурлын одоо 3 дахь суудалтай нам бол байгаа. Тэгэхээр ШИНЭ намын төлөөлөл энэ бүх хэлэлцүүлэг, зөвшилцөлд орох ёстой. Яагаад вэ гэвэл бид бол энэ талаар ард түмэнд үнэн үгийг, мэдээллийг бол байнга хэлж байх ийм шаардлагатай. Тийм учраас энэ зөвшилцөлд ШИНЭ намын төлөөллийг оролцуулахыг шаардаж байна. Сая Ёс зүйн дэд хорооны асуудал яагаад унасан бэ гэхээр хуульд бол намын бүлэг, зөвлөлүүдийн саналыг авна гэсэн. Гэтэл ШИНЭ намын төлөөлөл байхгүй байгаа. ШИНЭ намын зөвлөлөөс бол санал аваагүй. Тэгэхээр энэ асуудал унасан учраас ирэх 7 хоногт Төрийн байгуулалтын байнгын хороогоор дахин хэлэлцэхийнхээ өмнө тэр хуулийнхаа шаардлагыг хангаж ШИНЭ намын төлөөллийг бас оролцуулах ёстой шүү. Тэгэхээр ингэж байж л өнөөдөр энэ парламент Үндсэн хуулийг батлахдаа дараа нь ямар нэгэн эргэлзээгүй, Улсын Ерөнхийлөгч нь дэмжсэн, Цэц нь дэмжчихсэн, парламентын нам, улс төрийн хүчнүүд дэмжчихсэн ийм нөхцөлд л өнөөдөр яг энэ ард түмэн сэтгэл зүрхээрээ хүлээж авах ийм Үндсэн хууль гарна гэдэг нь ойлгомжтой юм. Тэгэхээр ирэх 7 хоногт тэр хоригийн тавьсан гол шаардлагыг хэрэгжүүлж бас хуулийн төслийг нь бол оруулж ирж хэлэлцэх байх гэж найдаж байна. Энэ талаар одоо зөвшилцөлд бид нар оролцож өөрсдийнхөө саналыг хэлнэ. Анхаарал тавьсанд баярлалаа. 

Г.Занданшатар: Бямбацогт дарга асуултад хариулна. 

С.Бямбацогт: Болд гишүүний асуултад хариулъя. Тэгэхээр Монгол Улсын Ерөнхийлөгч Үндсэн хуулийн нэмэлт, өөрчлөлтийн төсөл, ард нийтийн санал асуулга явуулах тогтоол 2-т хориг тавьсан хоёр заалтыг нэг тогтоолоор баталсан байсан. Хоригийг Монгол Улсын Их Хурал хүлээж авсан. 

Хориг хүлээж авснаараа ямар нөхцөл байдал үүсэж байгаа вэ гэхээр, нэгдүгээрт бол хориг хүлээж авсантай холбогдуулаад Үндсэн хуульд нэмэлт, өөрчлөлт оруулах журмын тухай хуульдаа өөрчлөлт оруулаад, үүнтэй холбоотойгоор ард нийтийн санал асуулга явуулах эсвэл гуравдугаар хэлэлцүүлэг батлахыг бол Улсын Их Хурал өөрөө шийднэ. Энэ асуудлыг. Үүний өмнө бол журмын тухай хуулиа бид нар өөрчилж байгаа. Монгол Улсын Ерөнхийлөгч бол Үндсэн хуулийг бариад явчихлаа. Журмын тухай хууль барьсангүй гэсэн хориг тавьсан. Энийг Их Хурал хүлээж авсан. Үндсэн хууль журмын тухай хууль 2 маань хоорондоо зөрчилтэй байсан. Монгол Улсын Их Хурлын 62 гишүүн бол Үндсэн хуулиа барьж Үндсэн хуулийн нэмэлт, өөрчлөлтийн төслийг өргөн барьсан. Журмын тухай хуультай тодорхой заалтууд нь зөрчилдөж байсан. Тийм учраас бид нар журмын тухай хуулиа Үндсэн хуульдаа нийцүүлж өөрчлөх асуудлыг өнөөдөр Байнгын хороо оруулж ирж байгаа юм. Ингэх юм бол ямар нэгэн хууль хоорондын зөрчил байхгүй. Монгол Улсын Их Хурал бол хууль зөрчсөн процесс урьд ч явагдаагүй. Цаашдаа ч явагдахгүй байх ийм бололцоо, боломж бүрдэх юм. Үүнтэй холбоотойгоор тэр ард нийтийн санал асуулгаар баталсан, батлах чухал гэж та ярьж байна. Энэ бол зөвшилцлийн ажлын хэсгийн явцад яригдана. Гуравдугаар хэлэлцүүлгээр батлах уу эсвэл ард нийтийн санал асуулгаарр батлах уу гэдгийг. Ер нь бол Үндсэн хуулийн нэмэлт, өөрчлөлтийн төсөлд орсон үлдсэн нийт 53 заалтаас 35 заалт үлдсэн байгаа. Энэ 35 заалт бол бүгдээрээ бас олон нийтийн дунд олон жил хэлэлцүүлэг хийгдэж байсан, олон нийтийн дэмжлэгийг авах ийм заалтууд гэж ойлгож байгаа. Тийм болохоор аль ч тохиолдолд бас дэмжлэг аваад батлагдчих, тухайлбал таны одоо ярьж байгаа Монголчууд баялагтаа эзэн байх энэ заалт батлагдчих болов уу гэж найдаж байгаа. 

Зөвшилцлийн ажлын хэсэгт бол ШИНЭ намаас оролцож байгаа. Монгол Улсын Ерөнхийлөгчийн Тамгын газар, Ардчилсан нам, ШИНЭ нам, Монгол Ардын намын оролцоотой ажлын зөвшилцлийн ажил явагдаж байгаа. Энэ ажил дээр бол бид нар бас тодорхой ажлуудыг ярьж байгаа. ШИНЭ нам бол оролцож байгаа, цаашдаа ч оролцоод явах байх. Ямар нэгэн байдлаар одоо бас нуугдаж, хуйвалдаж, далдуур зөвшилцөж байгаа зүйл байхгүй. Энэ бүхэн ил тод явж байгаа. Зөвшилцлийн ажлын хэсэг дээр Монгол Улсын Ерөнхийлөгчөөс бол Ерөнхий сайд нь ганцаараа Улсын Их Хурлын гишүүн байя, бусад сайд нар нь давхар дээлгүй, гаднаас сонгогддог байя гэсэн саналыг Үндсэн хуулийн нэмэлт, өөрчлөлтийн төсөлдөө нэмж оруулаач гэсэн саналыг тавьж байгаа. Ардчилсан намын зөвлөлөөс бол Монгол Улсын Ерөнхийлөгчийг парламентаас сонгодог байя. Нэгдүгээрт нь. 

Хоёрдугаарт нь одоо Монгол Улсын сонгуулийн тогтолцоо, Улсын Их Хурлын сонгуулийн тогтолцоо холимог тогтолцоогоор явдаг байя. Нэг хэсэг нь намын жагсаалтаар сонгогддог байя. Нэг хэсэг нь одоо ард түмнээсээ шууд сонгогддог байя. Ийм холимог тогтолцоогоо оруулж ирээч, Үндсэн хуульдаа. 

Гуравдугаарт нь Ерөнхий сайд кабинетаа өөрөө бүрдүүлдэг байя гэсэн 3 саналыг одоо эргэж яръя гэсэн саналыг тавьж байгаа. Энэ Үндсэн хуульд нэмэлт, өөрчлөлт оруулах журмын тухай хуулийн одоо Үндсэн хуультай нийцүүлсэн өөрчлөлт батлагдчих юм бол үүний дараа энэ зөвшилцлийн ажлын хэсэг үргэлжилж хуралдана. Энэ асуудлаа шийдээд цаашаагаа тэгээд ард нийтийн санал асуулга явагдах уу, гурав дахь хэлэлцүүлэгт оруулах уу гэдгээ бол Улсын Их Хурал өөрсдөө шийднэ. Энэ бүхэнд одоо ШИНЭ нам оролцоод явах бололцоо, боломж нээлттэй байгаа. Энд ямар нэгэн байдлаар далд юм явахгүй байх гэж бодож байна. 


Г.Занданшатар: Отгоогийн Батнасан гишүүн асуулт асууна. 

О.Батнасан: Баярлалаа. Энэ Үндсэн хуультай холбоотой асуудлыг ийм ирц байгаа үед хэлэлцэнэ гэдэг бол юу л болдоо. Яах вэ, тэр Үндсэн хуульд нэмэлт, өөрчлөлт оруулах тухай журмын тухай хуулийг засдаг нь бол зөв л дөө. Бид өргөн барихдаа Үндсэн хуульд оруулах нэмэлт, өөрчлөлт гээд оруулчихсан. Журмын тухай хууль дээр болохоор Үндсэн хуульд оруулах нэмэлт, өөрчлөлтийн тухай хууль гээд заачихсан. Тэр хууль гэдэг үгийг л засаж байгаа юм. Энийг бол хүлээн зөвшөөрч байгаа юм.

 Монгол Улсын Хурлын чуулганы хуралдааны дэгийн тухай хуульд өөрчлөлт оруулж байгаа энэ дэгийн тухай хууль дээр асуулт орж байгаа. Жишээлбэл 246.2.1 дээр нэгдсэн хуралдаанаар хоёр дахь хэлэлцүүлэг явуулах явцад төслийн зарим зүйл, заалтыг гүйцээн боловсруулах чиглэл хуралдаан даргалагчаас өгөх юм бол хоёр дахь хэлэлцүүлэг чинь задарна. Нөгөө Ардчилсан намынхны тавиад байгаа 3 асуудал буюу яах вэ, Ерөнхий сайдыг тэр Засгийн газрын, Ерөнхий сайд Засгийн газрын гишүүдээ томилдог нь бол байж болно. Энэ бол хүлээж авах санал. Ерөнхийлөгчийг Улсын Их Хурлаас томилохыг чинь ард түмэн зөвшөөрөх юм уу? 108 гишүүнтэй болно гээд байгаа Ардчилсан намын саналыг чинь ард түмэн дэмжих юм уу? Тэгэхээр юу гэж хэлэх гээд байна вэ гэхээр хоёр дахь хэлэлцүүлэг чинь бол салхи оруулна. Хоёр дахь хэлэлцүүлгийг  задалж Ардчилсан намын өгсөн 108 гишүүнтэй болно гэдэг саналыг чинь дахиж хураах нь. Ийм хоёрын хооронд зүйл оруулах шаардлага байгаа юм уу? Хоёр дахь хэлэлцүүлгийн үед одоо батлаад явсан Үндсэн хуульд буруу юм юу байна аа? Жишээ нь Их Хурлын гишүүд өөрсдөдөө холбоотой эрх ашгийн өндөр сонирхолтой ямар заалт оруулж өгсөн юм бэ? Одоо ингээд 39 гишүүн байж байна. Хуулийг 39 гишүүнээр баталъя гэж байгаа. Энэ зүйлийг оруулсан. Баялаг нь ард түмний мэдэлд байна. Баялгийн сан байгуулъя. Энэ зүйлийг оруулсан. Баялгийн өмчийн дийлэнхийг ард түмэн мэднэ гэдэг заалтыг оруулсан. Тэгэхээр гуравдугаар хэлэлцүүлгээ хийгээд явах юм уу? Ард нийтийн санал асуулга явуулах юм уу гэдэг зүйлээ л ярина уу гэхээс биш хоёрдугаар хэлэлцүүлгийг дахиж задална гэдэг асуудал байж болохгүй л гэж бодож байгаа. Би бол энэ санал хураалтад оролцохгүй гэдгээ хэлье. Баярлалаа. 

Г.Занданшатар: Үг хэлчихсэн үү? Батнасан гишүүн. Асуулт биш, тийм ээ? Хариултгүй юу? Батзандан гишүүн? Хэн карт сугалчихав аа? Задална гэсэн юм огт яригдаагүй байна л даа энэ чинь. Хууль дээр урьдчилж дүгнэлт гарч, батлагдаагүй хуулиар урьдчилж дүгнэлт гаргаж болдоггүй юмаа ямар ч хууль тогтоогч. Саранчимэг гишүүн байсан, орж ирээрэй. Батзандан гишүүн, та орж ирнэ шүү. Ирц хүрэхгүй. Карт сугална ч гэсэн энэ өглөөний ирцээр явна. Цогтсайхан дарга, Тогтохоо дарга аа. Эрдэнэбат дарга, Тогтохсүрэн дарга хоёр, 2 бүлэг, зөвлөлийн дарга нар ирцээ нэмээрэй. Болорчулуун, Даваасүрэн гишүүн 2 орж ир. Асуулга дуусангуут гарсан байна. Болорчулуун, Даваасүрэн, Содбаатар, Дамба-Очир энэ тэр өглөө байсан. Хаачсан бэ? Тогтохоо дарга аа, хүмүүсээ дууд. Оюунхорол гишүүн сугалаад буцаагаад хийгээд ирцээс гарчихсан байна. Санжмятав дарга, Энх-Амгалан дарга, 2 дэд дарга ирц бүрдүүлэх ёстой 2 дэд дарга орж ир. Баатарбилэг, Даваасүрэн сайд нар орж ир. Баделхан, Хаянхярваа. Баделхан сайд гадаад явчихсан. Дэлгэрсайхан өглөө байсан. Наранхүү гишүүн огт үзэгддэггүй. Ер нь бараг. Раднаасэд өглөө байсан. А.Сүхбат, Дамдины Цогтбаатар сайд өглөө асуудал хэлэлцэхэд байж байгаад одоо ингээд алга болчих юм. Содномзундуйн Эрдэнэ гишүүн. Дэд дарга Санжмятавыгаа дууд. Дэд даргыг тэгвэл болиулъя. Ирц бүрдүүлэхгүй юм бол. Тэрбишдагва гишүүнийг Ёс зүйн дэд хороон дарга хажуудаа байгаа гишүүнээ олж ир. Би байхгүй байгаа гишүүдийг дахин нэг шалгая. Жаргалтулгын Эрдэнэбат гишүүн хайчсан? Батнасан гишүүн сая хэлээд гарсан. Гомпилдоогийн Мөнхцэцэг, Наваан-Юндэнгийн Оюундарь, Янгугийн Содбаатар. 2 дэд дарга, Жадамбын Энхбаяр, Дуламсүрэнгийн Оюунхорол, Жадамбын Бат-Эрдэнэ, Төмөрбаатарын Аюурсайхан, Ёндонпэрэнлэйн Баатарбилэг, Цэрэнпилийн Даваасүрэн сайд, Загдхүүгийн Нарантуяа, Бөхчулууны Пүрэвдорж гишүүд. Тэрбишдагва гишүүн ирцэд ороод ирц бүрдэж байна. Ороогүй байна. Би энд хараад хэлж байна. Энхтүвшин дарга суугаарай. Оюунхорол гишүүн орж ир. Ямар аавдаа эрхэлж байгаа охин биш. Оюунхорол гишүүн чуулганы танхимд орж ир. Хүн нь хүрэхгүй байна шүү дээ, энэ чинь. Цэрэнбат сайд орж ир. 

Байнгын хорооны саналаар гишүүд асуулт асууж, хариулт авч дууссан. 

Байнгын хорооны саналаар Монгол Улсын Үндсэн хуульд нэмэлт, өөрчлөлт оруулах журмын тухай хуульд нэмэлт, өөрчлөлт оруулах тухай хуулийн төслийг баталъя гэсэн саналын томьёоллоор санал хураалт явуулна. Гишүүд, Цэрэнбат. Тэр нөгөө Үй олноор хөнөөх зэвсэг дэлгэрүүлэх, терроризмтой тэмцэх хуулийн эцсийн найруулгыг сонсохгүй юм уу? Хөөе. 

Аюулгүй байдал, гадаад бодлогын байнгын хороо яасан бэ? Сарангэрэл сайд хаачих нь вэ? Цэрэнбат сайд орж ирлээ. Залуу сайдууд одоо жаахан тогтвор суурьшилтай сууна шүү. Үсрээд гараад явчих юм, нэг юм болохоор. 

Санал хураалт явуулъя. Дэмжье гэсэн томьёоллоор санал хураалт явууллаа. Хуулийн төслийг баталъя гэсэн саналын томьёоллоор санал хураалт явуулна. 

Санал хураалтад 38 гишүүн оролцож 25 гишүүн дэмжиж, 65.8 хувийн саналаар санал дэмжигдлээ. Хуулийн төслүүд батлагдлаа. 

Өнөөдрийн нэгдсэн хуралдаанаар хэлэлцэх асуудал дууссан тул.../үг тасрав/. Дэгийн хууль байхгүй. Хамт явчихсан. Хоёр дахь, за байж байгаарай. Сууж байгаарай. Энхболд дарга сууж байгаарай. Ахиад нэг санал хураалт байгаа юм байна. 

Байнгын хорооны саналаар Монгол Улсын Үндсэн хуульд нэмэлт, өөрчлөлт оруулах журмын тухай хууль бол батлагдсан. 

Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг баталъя гэсэн саналын томьёоллоор санал хураалт явуулъя. 

Энхтүвшин дарга аа, бэлдээрэй. Санал хураалт эхэллээ. Гарамжав гишүүн суу. 

Санал хураалтад 38 гишүүн, 60.5 хувийн саналаар хууль батлагдлаа. Санал дэмжигдлээ.

Хуулийн төслүүд батлагдлаа. Өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье. 

Гишүүдэд зарлал байна.

Маргааш буюу 2019 оны 10 дугаар сарын 12-ны өдөр Мод тарих үндэсний өдөр тул Улсын Их Хурлын гишүүдийг Үндэсний цэцэрлэгт хүрээлэнд 11 цагт мод тарих үйл ажиллагаанд идэвхтэй оролцохыг урьж байна. Улсын Их Хурлын Тамгын газар. 

Дууны бичлэгээс буулгасан: 

